
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ 
(ᐊᖏᕈᑕᐅᔪᖅ ᓄᕕᐱᕆ 11, 2007) 

 
ᐃᓚᖓ 1 

 
ᑐᑭᓕᐅᕐᑕᐅᓯᒪᓂᖏᑦ, ᐱᑦᔪᑎᖏᑦ ᐊᒻᒪ ᐊᑐᕐᓂᖃᕐᕕᒋᔭᖏᑦ 

 
ᑐᑭᖏᑦ 
1. (1) ᑕᕝᕙᓂ ᐱᖁᔭᕐᒥ 
"ᐊᔪᐃᓐᓇᕆᐊᓪᓚᒡᕕᖕᒥ ᓈᓚᒃᑏᑦ" ᑐᑭᓕᒃ ᐊᔪᐃᓐᓇᕆᐊᓪᓚᒃᕕᖕᒥ ᑲᑎᒪᔩᑦ ᐱᒋᐊᖅᑎᑕᐅᓯᒪᔪᑦ 
ᐊᑐᐊᕐᓗᒍ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖅ (ᓄᓇᑦᓯᐊᒥ); (Appeals Tribunal) 
 
"ᐊᑭᓖᑎᑦᑎᔾᔪᑎ" ᑐᑭᓕᒃ ᐊᑭᓖᑎᑦᑎᔾᔪᑎ ᐋᕿᒃᓱᖅᑕᐅᓯᒪᔪᖅ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᓕᖏᓐᓄᑦ ᐊᒻᒪᓗ ᐊᑭᓖᑎᑦᑎᔾᔪᑎᐅᖃᑦᑕᖅᑐᑦ ᓇᓪᓕᐅᒃᑯᒫᖃᕈᑎᓄᑦ ᐃᓚᐅᔾᔪᑎᓄᑦ 
ᐃᖅᑲᓇᐃᔭᖅᑎᖃᓲᓄᑦ ᐊᑐᐊᕐᓗᒍ ᐃᓚᖓ 76; (assessment) 
 
"ᓄᑕᕋᖅ", ᑐᑭᓕᒃ ᐃᖅᑲᓇᐃᔭᖅᑎᒧᑦ ᕿᑐᖓᖅ, ᑎᒍᐊᖓᓘᓐᓃᑦ ᕿᑐᖓᕆᓪᓗᒍ 
ᐃᖅᑲᓇᐃᔭᖅᑎᐅᑉ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᐅᑉ ᐸᐸᑕᖓ ᐊᖓᔪᖅᑳᖓᓂᒃ 
ᑭᒡᒐᖅᑐᖅᖢᓂ; (child) 
 
"ᑐᒃᓯᕋᖅᑐᖅ" ᑐᑭᓕᒃ ᑭᓇᑐᐃᓐᓇᖅ ᑐᒃᓯᕋᖅᑐᖅ ᐊᑭᓕᐅᓯᐊᕈᒪᓪᓗᓂ; (claimant) 
 
"ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ" ᑐᑭᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᖃᖅᑕᐃᓕᖁᓪᓗᒍ 
ᓇᓪᓕᐅᑯᒫᓕᕆᔩᓪᓗ ᑲᑎᒪᔨᖏᑦ, ᐱᒋᐊᖅᑎᑕᐅᓯᒪᔪᑦ ᐊᑐᐊᕐᓗᒍ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒪᓕᕆᔪᑏᑦ ᐱᖁᔭᖓ (ᓄᓇᑦᓯᐊᒥ); (Commission) 
 
"ᐊᑭᓕᐅᓯᐊᒃᓴᑦ" ᑐᑭᓕᒃ ᓇᓕᐊᑐᐃᓐᓇᖅ ᐃᓅᓕᓴᖅᑕᐅᔾᔪᑎᓄᑦ ᐃᑲᔪᖅᓴᕈᑎ, ᐊᑭᓕᐅᓯᐊᖅ, 
ᑮᓇᐅᔭᖅ, ᐱᒡᒐᖅᑐᖅᓯᐅᑎ, ᐃᖅᑲᓇᐃᔮᒥᓂᒃ ᐱᓕᒪᒋᐅᖅᓴᐅᑎᓄᑦ ᐊᑭᓕᖅᓱᐃᔾᔪᑎ, 
ᐅᖃᐅᔪᖅᑕᐅᔪᑎᖏᓐᓄᑦ ᐊᓯᖏᓐᓄᓪᓗ ᐱᔭᐅᒋᐊᓕᖕᓄᑦ ᐊᑭᓕᖅᑕᐅᔪᓐᓇᖅᑐᖅ ᐅᕝᕙᓘᓐᓃᑦ 
ᐱᔭᐅᒋᐊᓕᒃ ᐊᑐᐊᕐᓗᒍ ᑖᓐᓇ ᐱᖁᔭᖅ ᐃᖅᑲᓇᐃᔭᖅᑎᓄᑦ ᐋᕐᓂᖅᑐᕕᓂᕐᓄᑦ, ᐋᓐᓂᐊᖅᑖᖅᑐᓄᑦ 
ᐃᓅᔪᓐᓃᖅᑐᓪᓗ; (compensation) 
 
"ᑳᓐᑐᕌᒃᑎᑕᐅᓪᓗᑎᒃ ᐱᔨᑦᓯᕋᖅᑎᒋᔭᐅᔪᑦ" ᑐᑭᓕᒃ ᑳᓐᑐᕌᒃᑎᑕᐅᓪᓗᑎᒃ ᐱᔨᑦᓯᕋᖅᑎᒋᔭᐅᔪᑦ 
ᐅᕝᕙᓘᓐᓃᑦ ᓴᓇᔨᒃᓴᐅᓂᕐᒥᒃ ᐃᓕᓴᖅᑐᑦ, ᑎᑎᕋᖅᓯᒪᓪᓗᓂ ᐅᕝᕙᓘᓐᓃᑦ ᐅᖃᐅᓯᒃᑯᑦ ᐊᖏᕈᑎ 
ᐱᓂᐊᕐᓂᕋᖅᑕᐅᓯᒪᔪᓂᒃ; (contract of service) 
 
"ᑎᒥᖁᑎᖓᑕ ᐊᒡᓚᒃᑎᐊ" ᑐᑭᓕᒃ ᖃᐅᔨᓴᖅᑏᑦ ᑲᑎᒪᔨᖏᑕ ᐊᒡᓚᒃᑎᐊ ᑕᐃᔭᐅᓯᒪᔪᖅ ᐊᑐᐊᕐᓗᒍ 
ᐱᖁᔭᐅᑉ ᐃᓚᖓᒃᑲᓐᓂᖓ 101(6); (Corporate Secretary) 

"ᑭᒍᑎᓐᓂᐊᖅᑎ" ᑐᑭᓕᒃ ᑭᓇᑐᐃᓐᓇᖅ ᐱᖁᔭᑎᒍᑦ ᑭᒍᑎᓐᓂᐊᖅᑎᐅᓂᕐᒥᒃ ᐱᓕᕆᐊᖃᕈᓐᓇᖅᑐᖅ 
ᑕᒪᑐᒪᓂ ᐱᖁᔭᑎᒍᑦ ᐱᓕᕆᕝᕕᒋᒍᓐᓇᖅᑕᖓᓂ; (dentist)  
 
"ᐊᔪᕐᓂᖃᖅᑐᖅ" ᑐᑭᓕᒃ ᐊᔪᕐᓂᖃᖅᑐᖅ ᐃᒻᒥᓂᒃ ᐃᓱᒪᒥᒍᓪᓘᓐᓃᑦ ᐃᖅᑲᓇᐃᔭᖅᑎ ᑕᐃᒪᖓᓂᑦ 
ᐃᖅᑲᓇᐃᔭᕐᕕᖕᒥᓂ ᐋᓐᓂᓚᐅᖅᑎᓪᓗᒍ ᐋᓐᓂᐊᖅᑖᓚᐅᖅᖢᓂᓘᓐᓃᑦ; (disability) 
 
"ᐋᓐᓂᐊᖅ" ᑐᑭᓕᒃ ᐋᓐᓂᐊᖃᖅᑐᖅ ᐊᑲᐅᖏᓕᕈᑕᐅᔪᒥᒃ ᑎᒥᖓᓄᑦ ᐃᓱᒪᖓᓄᓪᓗ; (disease) 
 
"ᐊᑭᓕᐅᓯᐊᖅᑖᕈᓐᓇᖅᑐᖅ ᑐᒃᓯᕋᖅᑐᖅ" ᑐᑭᓕᒃ ᑭᓇᑐᐃᓐᓇᖅ ᑐᒃᓯᕋᖅᓯᒪᔪᑦ ᐅᕝᕙᓘᓐᓃᑦ 
ᐊᑭᓕᐅᓯᐊᕈᓐᓇᖅᑐᑦ ᑐᒃᓯᕋᐅᑎᒋᔭᒥᓂᒃ ᐊᑭᓕᐅᓯᐊᖃᑦᑕᖅᑐᓪᓗ. (eligible claimant) 
 
"ᐃᖅᑲᓇᐃᔭᖅᑎᖃᓲᖅ" ᑐᑭᓕᒃ ᑭᓇᑐᐃᓐᓇᖅ ᑎᒥᖁᑎᒋᔭᐅᔪᕐᓘᓐᓃᑦ ᐃᖅᑲᓇᐃᔭᖅᑎᖃᖅᑐᖅ 
ᐊᑐᐊᕐᓗᒍ ᑖᓐᓇ ᐱᖁᔭᒥ ᐃᓚᖓ 8" (employer) 
 
"ᖃᑕᖑᑎᖓ ᐃᓚᖓ" ᑐᑭᓕᒃ ᐱᔾᔪᑎᒋᓪᓗᒋᑦ ᑭᓇᑐᐃᓐᓇᖅ, 

(a) ᐊᓂᒋᔭᐅᔪᖅ, ᓇᔭᒋᔭᐅᔪᖅ, ᐊᓂᒃᓴᕆᔭᐅᔪᖅ, ᓇᔭᒃᓴᕆᔭᐅᔪᕐᓗ 
ᑭᓇᑐᐃᓐᓇᒧᑦ,  

(b) ᐊᖓᔪᖅᑳᕆᔭᐅᔪᖅ, ᐊᑖᑕᒃᓴᖅ ᐊᓈᓇᒃᓴᕐᓗ ᐊᒪᐅᕆᔭᐅᔪᕐᓗ 
ᑭᒃᑯᑐᐃᓐᓇᓄᑦ, ᐊᒻᒪᓗ 

(c) ᑭᓇᑐᐃᓐᓇᖅ ᐃᓇᖏᖅᑎᒋᔭᐅᔪᖅ ᐊᖓᔪᖅᑳᕆᔭᐅᔪᒧᑦ ᑭᓇᑐᐃᓐᓇᒧᑦ; 
(family member) 

 
"ᐊᐅᓚᑦᑎᔩᑦ ᑲᑎᒪᔨᖏᑦ" ᑐᑭᓕᒃ ᐊᐅᓚᑦᑎᔩᑦ ᑲᑎᒪᔨᖏᑦ ᑲᔪᓯᑎᑕᐅᔪᑦ ᐊᑐᐊᕐᓗᒍ ᐃᓚᒃᑲᓐᓂᖓ 
83(1); (Governance Council) 
 
"ᐊᖑᓇᓱᒃᑎ ᐆᒪᔪᓂᒃ" ᑐᑭᓕᒃ ᐊᖑᓇᓱᒃᑎ, ᑎᒍᓯᔨ, ᐊᕝᕗᖅᑎ ᐱᕈᖅᓴᐃᔨ ᓄᓇᕋᓂᒃ, 
ᐃᓚᐅᑎᓪᓗᒋᑦ ᐃᖃᓗᓐᓂᐊᖅᑏᑦ; (harvesting wildlife) 
 
"ᐋᓐᓂᐊᕕᒃ" ᑐᑭᓕᒃ "ᐋᓐᓂᐊᕕᒃ" ᓇᓗᓇᐃᔭᖅᑕᐅᓯᒪᔪᖅ ᐋᓐᓂᐊᖅᑐᓕᕆᔩᑦ 
ᓇᓪᓕᐅᒃᑯᒫᓕᕆᔨᖏᓐᓄᑦ ᐋᓐᓂᐊᖅᑐᓕᕆᔪᑏᑦ ᐃᓄᓕᕆᔪᑏᓪᓗ ᐊᐅᓚᑕᐅᔾᔪᑎᖏᑕ ᐱᖁᔭᖓᓂ 
ᐊᒻᒪᓗ ᓇᓕᐊᑐᐃᓐᓇᖅ ᑲᑎᒪᔨᓄᑦ ᐃᓕᑕᕆᔭᐅᓯᒪᓪᓗᓂ ᐱᓕᕆᕝᕕᒃ ᐃᓅᓕᓴᐅᑎᓄᑦ 
ᐃᓗᐊᖅᓴᐃᔪᑎᓄᓪᓗ ᐱᔨᑦᓯᕋᖅᑎᐅᓪᓗᓂ; (health facility) 
 
"ᐋᓐᓂᐊᖅᑐᓕᕆᔨ" ᑐᑭᓕᒃ ᓄᑭᓐᓂᐊᖅᑎ, ᑭᒍᑎᓐᓂᐊᖅᑎ, ᒧᓇᖅᓯ, ᐱᓕᕆᐊᓂᒃ 
ᐱᓕᒪᒋᐅᖅᓴᖅᑎᑦᑎᔨ, ᐃᔨᓐᓂᐊᖅᑎ, ᓄᑭᒋᒃᓴᖅᑎᑦᑎᔨ, ᑎᒥᓐᓂᐊᖅᑎ, ᐃᓱᒪᓐᓂᐊᖅᑎ ᐊᓯᖏᓪᓗ 
ᐃᓅᓕᓴᐃᓂᕐᒥᒃ ᐃᓗᐊᖅᓴᐃᓂᕐᒥᓗ ᐃᓄᓕᕆᓂᕐᒥᓗ ᐃᖅᑲᓇᐃᔭᖃᖅᑐᑦ ᐃᓕᑕᕆᔭᐅᓯᒪᔪᓂᒃ 
ᐊᔪᖏᓐᓂᖃᖅᖢᑎᒃ ᐱᓕᕆᐊᖃᖅᑐᑦ ᐊᖏᖅᑕᐅᓯᒪᔪᑦ ᐃᓅᓕᓴᐃᔨᐅᓂᖏᓐᓄᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ; (health care provider) 
 
"ᖃᐅᔨᓴᖅᑎ" ᑐᑭᓕᒃ ᖃᐅᔨᓴᖅᑎᐅᔪᖅ ᓇᓗᓇᐃᔭᖅᑕᐅᓯᒪᔪᓂᒃ ᐃᓚᖓ 104-ᒥ; (inspector) 

"ᐃᓕᓐᓂᐊᖅᑎ" ᑐᑭᓕᒃ ᑭᓇᑐᐃᓐᓇᖅ ᓇᓗᓇᐃᔭᖅᑕᐅᓯᒪᔪᖅ ᑎᑎᕋᖅᓯᒪᔪᒥᒃ ᐃᓚᒃᑲᓐᓂᖓ 
4(1)(b)(g)-ᒥ; (learner) 
 
"ᐃᓗᐊᖅᓴᐃᔨᓄᑦ ᐃᑲᔪᕈᑏᑦ" ᒪᑯᐊ ᐃᓚᐅᓪᓗᑎᒃ 

(a) ᐄᔭᒐᐃᑦ, ᐃᓗᐊᓴᐅᑏᑦ ᓴᓇᖅᑯᑏᑦ, ᐃᓗᐊᖅᓴᐃᔩᑦ ᐃᓅᓕᓴᐃᔩᓪᓗ, 
ᑭᒍᑎᓐᓂᐊᖅᑏᑦ, ᐱᓚᒃᑐᐃᔩᑦ, ᐃᓱᒪᓐᓂᐊᖅᑏᑦ ᐃᓄᓕᕆᔩᓪᓗ, 
ᓄᑭᒋᒃᓴᖅᑎᑦᑎᔩᑦ ᐊᓯᖏᓪᓗ ᐃᓗᐊᖅᓴᐃᔾᔪᑎᓂᒃ ᐃᓅᓕᓴᐃᔪᑎᓂᒃᓗ 
ᐱᔨᑦᓯᕋᖅᑎᐅᔪᑦ ᐊᑲᐅᓕᓴᐃᔨᐅᔪᓪᓗ ᐋᓐᓂᐊᖅᑐᓕᕆᔩᑦ ᐋᓐᓂᐊᕕᖕᒥ, 

(b) ᐊᒡᔭᖅᓯᔾᔪᑏᑦ ᐋᓐᓂᖅᓯᒪᔪᓂᒃ ᐋᓐᓂᐊᖅᑐᓂᓗ ᐃᓗᐊᖅᓴᐃᔨᓄᑦ; ᐊᒻᒪᓗ 
(c) ᖃᓄᑐᐃᓐᓇᖅ ᑲᒪᒋᔭᐅᔪᑏᑦ ᐱᔨᑦᓯᕋᕈᑏᓪᓗ ᐃᓗᐊᖅᓴᐃᔪᑕᐅᓪᓗᑎᒃ 

ᐊᓐᓂᐊᕈᓐᓃᖅᓴᐅᑕᐅᓪᓗᑎᒃ ᐱᓕᒪᒋᐅᖅᓴᐅᑕᐅᓪᓗᑎᒡᓗ 
ᐊᔪᕐᓂᖃᓕᖅᑐᓄᑦ ᐊᓐᓂᐊᖃᖅᑐᓄᓪᓗ ᐊᑲᐅᓕᓴᐅᑕᐅᓪᓗᑎᒃ; 
(medical aid) 

 
"ᐲᔭᕐᕕᐅᓯᒪᔪᑦ ᑕᖅᑭᒥ ᐊᑭᓕᐅᓯᐊᒃᓴᖏᑦ" ᑐᑭᓕᒃ ᓇᓕᒧᑦᑐᑦ ᐅᑭᐅᓕᒫᒥ ᐃᖅᑲᓇᐃᔭᖅᖢᓂ 
ᐊᑭᓕᐊᓯᐊᕕᓂᖓᑕ 1/12-ᓗᐊᖓᓂᒃ ᑕᒪᑐᒪᓂ ᐅᑭᐅᒥ ᐋᓐᓂᓚᐅᖅᑎᓪᓗᒍ ᐊᑭᓕᐅᓯᐊᒃᓴᖏᑦ 
ᐋᕿᒃᓱᖅᑕᐅᓚᐅᖅᑎᓪᓗᒋᑦ ᐃᓚᖓ 59 ᐊᑐᐊᕐᓗᒍ, ᑕᒪᑐᒪᓂ ᐅᑭᐅᒥ ᐃᒻᒥᓂᒃ 
ᐋᓐᓂᓚᐅᖅᑎᓪᓗᒍ ᐋᓐᓂᐊᖃᓕᕐᕕᖓᓂᓗ ᐅᕝᕙᓘᓐᓃᑦ ᐃᓅᔪᓐᓃᖅᑐᖃᓚᐅᖅᑎᓪᓗᒍ; 
(net monthly remuneration) 
 
"ᐱᓕᕆᔨ" ᑐᑭᓕᒃ, ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓱᒪᒋᓪᓗᒋᑦ, ᐊᖓᔪᖅᑳᖓᑦ, ᑎᒥᖁᑎᖓᑕ 
ᐊᒡᓚᒃᑎᖓ ᐊᓯᖏᓪᓗ ᐃᖅᑲᓇᐃᔭᖅᑎᒋᔭᐅᔪᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᓂᓕᐅᖅᑕᐅᓯᒪᓪᓗᑎᒃ ᐊᖓᔪᖅᑳᖓᓄᑦ ᐱᓕᕆᕝᕕᖃᖅᑎᑕᐅᓪᓗᑎᒃ; (officer) 
 
"ᐊᑭᓕᐅᓯᐊᑦ" ᑐᑭᓕᒃ, ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᖃᓲᖅ, ᑲᑎᖅᓱᐊᓪᓚᓚᐅᕐᓗᒋᑦ ᑕᒪᐃᑕ 
ᐃᖅᑲᓇᐃᔭᖅᑎᒧᑦ ᐊᑭᓕᐅᓯᐊᕕᓃᑦ ᐃᖅᑲᓇᐃᔭᕐᕕᖓᓂᑦ ᐅᑭᐅᓕᒫᒥ ᐃᖅᑲᓇᐃᔭᖅᑎᓕᒫᓄᑦ 
ᐊᑭᓕᖅᓱᖅᑕᕕᓂᖏᑦ; (payroll) 
 
"ᐊᑭᓕᐅᓯᐊᖅ ᐊᔪᖅᑐᖅᓯᐅᑎ ᐱᒡᒐᖅᑐᖅᓯᐅᑎ" ᑐᑭᓕᒃ ᐊᑯᓂ ᐊᑭᓕᐅᓯᐊᖑᖃᑦᑕᕐᓂᐊᓕᖅᑐᑦ 
ᐃᖅᑲᓇᐃᔭᖅᑎᓄᑦ ᑕᐃᒪᖓᓄᑦ ᐊᔪᕐᓂᖃᓕᖅᑐᓄᑦ ᐃᓅᔪᓐᓃᖅᑐᓪᓗ ᑭᖑᕚᖏᓐᓄᑦ; (pension) 
 
"ᐃᓗᐊᖅᓴᐃᔨ" ᑐᑭᓕᒃ ᑭᓇᑐᐃᓐᓇᖅ ᐱᖁᔭᑎᒍᑦ ᑕᐃᒪᐃᑦᑐᒥᒃ ᐃᖅᑲᓇᐃᔮᖃᕈᓐᓇᖅᑐᖅ 
ᐃᓗᐊᖅᓴᐃᔨᐅᓂᕐᒥᒃ ᓇᔪᖅᑕᒥᓂ ᓇᓗᓇᐃᔭᖅᑕᐅᓯᒪᔪᒥ ᑲᒪᔨᐅᕝᕕᖃᕐᓗᓂ; (physician) 
 
"ᐊᑐᐊᒐᕆᔭᐅᔪᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ" ᑐᑭᓕᒃ ᐊᑐᐊᒐᓕᐊᕆᔭᐅᓯᒪᔪᑦ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᐊᑐᐊᕐᓗᒍ ᑎᑎᕋᖅᓯᒪᔪᖅ ᐱᖁᔭᐅᑉ ᐃᓚᒃᑲᓐᓂᖓᓂ 89(b); 
(policy of the Governance Council) 
 
"ᐊᖓᔪᖅᑳᖅ" ᑐᑭᓕᒃ ᐊᖓᔪᖅᑳᕆᔭᐅᔪᖅ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑕᐃᔭᐅᓯᒪᓪᓗᓂ 
ᐊᑐᐊᕐᓗᒍ ᐃᓚᒃᑲᓐᓂᖓ 101(1); (President) 

"ᐊᑭᓕᐅᓯᐊᕆᔭᐅᕙᒃᑐᑦ" ᑐᑭᓕᒃ ᐊᑭᓕᐅᓯᐊᖅ ᐊᑭᓕᐅᓯᐊᖑᔪᓐᓇᖅᑐᖅ ᐊᑐᐊᕐᓗᒍ ᑖᓐᓇ 
ᐱᖁᔭᐅᑉ ᐃᓚᖓ 57; (remuneration) 
 
"ᖃᐅᔨᓴᖅᑏᑦ ᑲᑎᒪᔨᕋᓛᖓᑦ" ᑐᑭᓕᒃ ᕿᒥᕈᔩᑦ ᑲᑎᒪᔨᕋᓛᖓᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᑲᔪᓯᑎᑕᐅᔪᖅ ᐊᑐᐊᕐᓗᒍ ᐃᓚᒃᑲᓐᓂᖓ 112(1); (Review Committee) 
 
"ᐃᓕᓴᕐᕕᒃ" ᐃᓚᐅᑎᓪᓗᒋᑦ ᒪᑯᐊ ᓯᓚᑦᑐᒃᓴᕐᕕᒡᔪᐊᑦ, ᒐᕙᒪᑎᒃᑯᑦ ᑭᒃᑯᑐᐃᓐᓇᐃᓪᓗ 
ᐃᓕᓴᕐᕕᖁᑎᖏᑦ, ᐱᓕᕆᔨᓄᑦ ᑎᒥᖁᑎᒋᔭᐅᔪᑦ ᓴᓇᔨᐅᓂᕐᒥᒃ ᐃᓕᓴᕐᕖᑦ, ᐱᕈᖅᓯᐊᖃᕈᓯᕐᓂᒃᓗ 
ᐱᓇᓱᐊᒐᒃᓴᓂᓗ ᐱᓕᒪᒋᐅᖅᓴᕐᕖᑦ ᐃᓕᓴᕐᕖᑦ; (school) 
 
"ᐊᐃᑉᐸᖅ" ᑐᑭᓕᒃ ᑭᓇᑐᐃᓐᓇᖅ ᓇᓗᓇᐃᔭᖅᑕᐅᓯᒪᔪᑦ ᐊᐃᑉᐸᕆᔭᐅᓂᖏᑦ ᐊᑐᐊᕐᓗᒍ ᐱᖁᔭᐅᑉ 
ᐃᓚᖓ 7; (spouse) 
 
"ᓴᓇᔨ" ᑐᑭᓕᒃ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᒋᔭᐅᓂᕋᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒋᔭᐅᓂᐊᕐᓂᖓᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᐃᓚᖓ 4,5 ᐅᕝᕙᓘᓐᓃᑦ 6; 
(worker) 
 
"ᐃᖅᑲᓇᐃᔭᖅᑎᓂᒃ ᐃᑲᔪᖅᑎ" ᑐᑭᓕᒃ ᐃᖅᑲᓇᐃᔭᖅᑎᓄᑦ ᖃᐅᔨᒪᔨᐅᓪᓗᓂ ᐅᖃᐅᔾᔪᐃᔨᒋᔭᐅᔪᖅ 
ᑕᐃᔭᐅᓯᒪᓪᓗᓂ ᑖᓐᓇ ᐱᖁᔭᖅ ᐊᑐᐊᕐᓗᒍ ᐃᓚᒃᑲᓐᓂᖓ 107(3); (Workers' Advisor) 
 
”ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ ᑮᓇᐅᔭᖃᕐᕕᖓᑦ” ᑐᑭᓕᒃ ᑖᒃᑯᐊ ᑮᓇᐅᔭᐃᑦ 
ᑲᔪᓯᑎᑕᐅᓯᒪᔪᑦ ᒪᓕᒃᓗᒍ ᐃᓚᑲᓐᓂᖓᓂ 67(1) ᐱᑦᔪᑎᓖᑦ ᐊᑭᓕᕐᑕᐅᑦᔪᑎᒃᓴᓂᒃ ᓇᑦᓕᐅᑯᒫᓄᑦ 
ᐊᒻᒪ ᐊᓯᖏᓐᓄᑦ ᐃᓕᖓᓂᖃᕐᑐᓄᑦ ᐊᒻᒪ ᐊᑭᓕᕐᑕᐅᔭᕆᐊᓕᒃᓄᑦ ᐊᔪᕐᓇᖏᑎᑕᐅᓯᒪᔪᓄᑦ ᐅᕙᓂ 
ᐱᖁᔭᒥ; (Workers’ Protection Fund) 
 
"ᐅᑭᐅᓕᒫᒥ ᐊᖏᓂᖅᐹᒥᒃ ᓇᓪᓕᐅᒃᑯᒫᓂᑦ ᐊᑭᓕᐅᓯᐊᖑᔪᓐᓇᖅᑐᑦ" ᑐᑭᓕᒃ ᐋᕿᒃᓱᖅᑕᐅᓯᒪᔪᖅ 
ᐅᑭᐅᓕᒫᒥ ᐊᖏᓂᖅᐹᒥᒃ ᓇᓪᓕᐅᒃᑯᒫᑎᒍᑦ ᐊᑭᓕᐅᓯᐊᖑᔪᓐᓇᖅᑐᖅ ᓇᓗᓇᐃᔭᖅᑕᐅᓯᒪᔪᑦ 
ᐅᑯᑎᒎᓇᖅ  

(a) ᐊᑭᓕᐅᓯᐊᖑᔪᓐᓇᖅᑐᑦ ᐃᖅᑲᓇᐃᔭᖅᑎᓄᑦ ᐊᖑᓇᓱᒃᑎᓄᓪᓘᓐᓃᑦ 
ᐃᖅᑲᓇᐃᔭᖅᑎᐅᓂᕋᖅᑕᐅᓯᒪᔪᓄᑦ ᐊᑐᐊᕐᓗᒍ ᐃᓚᖓ 5(1), ᐊᒻᒪᓗ 

(b) ᐆᒃᑐᕋᐅᑎᖏᓐᓂ ᐊᑭᓕᖅᓱᖃᑦᑕᖅᑕᖏᓐᓄᑦ ᐊᑭᓕᐅᓯᐊᓄᑦ 
ᐃᖅᑲᓇᐃᔭᖅᑎᖃᓲᑉ ᑕᒪᑐᒪᓂ ᐅᑭᐅᒥ. 
(Year's Maximum Insurable Remuneration) 

 
ᐸᖅᑭᔭᐅᔪᑦ 
 (2) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᑭᓇᑐᐃᓐᓇᖅ ᐸᖅᑭᔭᐅᑎᓪᓗᒍ ᐃᖅᑲᓇᐃᔭᖅᑎᒧᑦ 
ᐃᖅᑲᓇᐃᔭᖅᑎ ᐸᖅᑭᔨᖓ ᐃᓅᔪᓐᓃᕐᓂᖅᐸᑦ,  

(a) ᐃᖅᑲᓇᐃᔭᖅᑎᐅᑉ ᐱᖁᔭᑎᒍᑦ ᐃᓅᔪᑎᖏᓐᓄᑦ ᐃᑲᔪᕆᐊᓕᖓ; 
ᐅᕝᕙᓘᓐᓃᑦ 

(b) ᐃᖅᑲᓇᐃᔭᖅᑎᐅᑉ ᐊᑭᓖᔪᑎᖃᑦᑕᖅᑕᖓ ᑕᒪᐃᓐᓂᒃ ᐊᖏᓂᖅᓴᓂᒃ 
ᐃᓚᐃᓐᓇᖏᓐᓂᓘᓃᑦ ᐃᓅᔪᑎᒋᒋᐊᓕᖏᓐᓂᒃ. 

 
ᐃᖅᑲᓇᐃᔭᖅᑎᖏᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ 
 (3) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ, "ᐃᖅᑲᓇᐃᔭᖅᑎᖏᑦ ᑲᑎᒪᔩᑦ"  

(a) ᑐᑭᓕᒃ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᒋᔭᐅᔪᑦ ᐊᐅᓚᑦᑎᔨᐅᑎᑕᐅᓪᓗᑎᒃ 
ᑕᓱᒥᖓ ᐱᖁᔭᕐᒥᒃ, ᐊᓯᖏᓐᓂᓗ ᐱᖁᔭᓂᒃ ᑲᑎᒪᔨᓄᑦ ᑲᒪᒋᔭᐅᔪᓂᒃ; 
ᐊᒻᒪᓗ  

(b) ᑭᓯᐊᓂᓕ ᐃᓚᐅᖏᑦᑐᑦ ᐊᔪᐃᓐᓇᕆᐊᓪᓚᕕᖕᒥ ᓈᓚᒃᑎᓄᑦ 
ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᑲᔪᖅᑎᖏᑦ. 

 
ᑎᒥᖁᑎᖓᑕ ᐱᖁᔭᑎᒍᑦ ᐱᔪᓐᓇᐅᑎᖏᑦ ᓲᖑᓂᖃᐅᑎᖏᓪᓗ 
 (4) ᐃᓚᖓ 17 ᑐᑭᓕᐅᖅᑕᐅᓯᒪᔪᓄᑦ ᐱᖁᔭᕐᒥ ᐊᑐᕐᓂᖃᖅᑐᖅ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᑎᒥᖑᖅᑎᑕᐅᔾᔪᑎᐅᓗᓂ ᐱᖁᔭᑎᒍᑦ ᓄᓇᕗᒥ. 
 

ᐱᑦᔪᑎᖓ 
 

ᐱᑦᔪᑎᖓ ᐆᒪ ᐱᖁᔭᐅᑉ  
1.1. ᑕᒪᓐᓇ ᐱᑦᔪᑎᖓ ᐆᒪ ᐱᖁᔭᒃᓴᐅᑉ ᐋᖅᑭᓯᔪᑕᐅᓇᓱᐊᕐᒪᑦ ᐅᒃᑯᐃᖔᑦᓯᐊᕐᑐᒥᒃ, ᐊᑲᐅᔪᒥᒃ 
ᐊᒻᒪ ᒪᓕᐅᑎᑦᓯᐊᕈᓐᓇᕐᑐᒥᒃ ᐊᑐᕐᓗᓂ ᐊᑲᐅᓂᕐᐹᒃᑯᑦ ᓇᑦᓕᐅᑯᒫᖃᕐᑎᑦᓯᓇᓱᐊᕐᓂᕐᒧᑦ 
ᐃᖅᑲᓇᐃᔭᕐᑎᓄᑦ ᐊᒻᒪ ᐃᖅᑲᓇᐃᔭᕐᕕᐅᔪᓂ  

(a) ᐊᑐᐃᓐᓇᐅᑎᑦᓯᓗᓂ ᐊᑲᐅᔪᒃᑯᑦ ᐊᑭᓕᕐᑐᐃᖃᑕᕐᓂᕐᒧᑦ 
ᓇᓴᑦᓕᐅᑯᒫᕆᔭᐅᒧᓂᒃ ᐋᓐᓂᕐᑐᖃᕐᓂᕐᐸᑦ ᐅᕙᓘᓐᓃᑦ ᐋᓐᓂᐊᕐᑖᕐᑐᓄᑦ, 
ᐊᒻᒪ ᑕᒪᒃᑯᐊ ᑕᐃᒪᐃᓯᒪᔫᒐᓗᐊᑦ ᐅᑎᕈᓐᓇᑦᓯᐊᖁᑉᓗᒋᑦ ᐃᖅᑲᓇᐃᔮᒥᓄᑦ 
ᑕᐃᒪᓐᓇᓴᐃᓐᓇᖅ ᓱᓕ ᐃᖅᑲᓇᐃᔭᕈᓐᓇᕐᓗᑎᒃ.  

(b) ᐊᑐᐃᓐᓇᐅᑎᑦᓯᓗᓂ ᓱᑲᓂᕐᓴᒃᑯᑦ ᐊᒻᒪ ᐊᑕᕐᓇᐃᓐᓂᕐᓴᒃᑯᑦ 
ᐊᑭᓖᖃᑕᕐᓗᑎᒃ ᓇᑦᓕᐅᑯᒫᕐᑖᕆᐊᖃᕐᑐᓂᒃ, ᐊᑲᐅᖏᓗᑕᖃᖏᑦᑐᒥᒃ ᐊᒻᒪ 
ᐃᖅᑲᑐᐃᕕᒃᑰᕆᐊᖃᖏᑐᒥᒃ, ᑕᒪᒃᑯᓄᖓ ᐋᓐᓂᖃᑕᕐᑐᓄᑦ ᐅᕙᓘᓐᓃᑦ 
ᐋᓐᓂᐊᕐᑖᕐᑐᓄᑦ ᐃᖅᑲᓇᐃᔭᕐᑎᓄᑦ ᐅᕙᓘᓐᓃᑦ, ᑐᖁᔪᖃᕐᐸᑦ, ᑖᑦᓱᒪ 
ᑐᖁᔫᑉ ᐃᓚᖏᑦ ᐊᑭᓕᕐᑕᐅᖁᓗᒋᑦ;  

(c) ᐊᑐᐃᓐᓇᐅᑎᑦᓯᓗᑎᒃ ᒐᕙᒪᒃᑯᑦ ᓯᓚᑖᓂᒃ ᑕᒪᓐᓇ ᐊᐅᓚᑕᐅᓗᓂ ᑕᒪᓐᓇ 
ᓇᑦᓕᐅᑯᒫᓕᕆᓂᖅ ᐊᒻᒪ ᐋᖅᑭᒃᓱᕐᑕᐅᖃᑕᕐᓂᖏᑦ ᐱᔭᐅᔪᒃᓴᐃᑦ 
ᐊᑲᐅᓇᕐᑐᒃᑯᑦ ᐃᖅᑲᓇᐃᔭᕐᕕᐅᔪᓄᑦ, ᐃᖅᑲᓇᐃᔭᕐᑎᓄᑦ ᐊᒻᒪ 
ᐱᔭᐅᔪᒃᓴᐃᑦ ᑲᒪᒋᔭᐅᑦᓯᐊᕐᓗᑎᒃ, ᓇᒡᓕᓂᒃᑯᑦ ᐊᒻᒪ ᐅᐱᒋᔭᐅᑦᑎᐊᕐᓗᑎᒃ;  

(d) ᐊᑐᐃᓐᓇᐅᑦᓯᐊᕐᓗᓂ ᓇᓪᓕᐅᑯᒫᓕᕆᓂᒃᑯᑦ ᑭᐅᑕᕐᑎᖃᑦᓯᐊᕈᓐᓇᕐᓗᓂ, 
ᐊᖅᑯᑎᒋᓗᒍ ᒥᓂᔅᑕ ᐊᒻᒪ ᒪᓕᒐᓕᐅᕐᕕᒃ, ᑭᒃᑯᓕᒫᓄᑦ ᑭᒐᕐᑐᐃᓂᖃᕐᓗᓂ 
ᐃᓱᒪᓕᐅᕈᑕᐅᕙᑦᓕᐊᔪᓂᒃ ᐊᒻᒪ ᐊᐅᓚᑕᐅᓂᕆᓂᐊᕐᑕᖓ ᐆᒪ ᐱᖁᔭᐅᑉ; 
ᐊᒻᒪ  

(e) ᓯᕗᓂᒃᓴᒥ ᐱᐅᓯᓴᔭᐅᕙᑦᓕᐊᓗᓂ ᐊᑲᐅᓂᕐᓴᒃᑯᑦ ᐃᖏᕋᖃᑕᖁᑉᓗᒍ 
ᓇᓪᓕᐅᑯᒫᓕᕆᓂᒃᑯᑦ ᐊᒻᒪ ᐋᖅᑭᒃᓱᕐᑕᐅᕙᑦᓕᐊᖏᓐᓇᕐᓗᓂ ᐊᑲᐅᔪᒥᒃ 
ᐃᖅᑲᓇᐃᔭᕐᕕᖃᕆᐊᖃᕐᓂᖅ ᐊᓐᓂᕐᑐᖃᖃᑕᖁᓇᒍ ᐊᒻᒪ 
ᐋᓐᓂᐊᕐᑖᑐᖃᖃᑦᑕᖁᓇᒍ.  

 
ᒐᕙᒪᑎᒃᑯᑦ ᓄᓇᕗᒥ 

 
ᒐᕙᒪᑎᒃᑯᑦ ᐊᑐᐊᖅᓯᒋᐊᓖᑦ ᐱᖁᔭᕐᒥᒃ 
2. ᑖᓐᓇ ᐱᖁᔭᖅ ᐊᑐᐊᖅᑕᐅᒋᐊᓕᒃ ᒐᕙᒪᑎᒃᑯᓐᓄᑦ ᓄᓇᕗᒥ. 
 

ᐊᑐᕐᓂᖃᕐᕕᒋᔭᖏᑦ 
ᐊᑐᕐᓂᖃᕐᕕᒋᔭᖏᑦ ᐱᖁᔭᐅᑉ 
3. (1) ᑖᓐᓇ ᐱᖁᔭᖅ ᐊᑐᕐᓂᖃᖅᑐᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᓄᓇᕗᒥ. 
 
ᐋᓐᓂᖅᑐᕕᓃᑦ ᐋᓐᓂᐊᓪᓗ 
 (2) ᐊᓯᐊᒍᑦ ᐋᕿᒃᓱᐃᔾᔪᔾᔭᐅᓯᐅᓯᒪᖏᑉᐸᑕ, ᑖᓐᓇ ᐱᖁᔭᖅ ᐊᑐᕐᓂᖃᖅᑐᖅ 
ᐃᖅᑲᓇᐃᔭᕐᕕᖕᓂ ᐋᓐᓂᖅᑐᕕᓂᕐᓄᑦ, ᐋᓐᓂᐊᖅᑖᕆᔭᐅᔪᓄᓪᓗ, ᐃᓅᔪᓐᓃᕈᑕᐅᔪᓄᓪᓗ ᑕᒪᑐᒪᓂ 
ᑭᖑᓂᖓᒍᓪᓗ ᐱᖁᔭᖅ ᐊᑐᓕᖅᑎᑕᐅᓯᒪᓕᖅᑎᓪᓗᒍ. 
 
ᒐᕙᒪᑎᑐᖃᒃᑯᓐᓂ ᐃᖅᑲᓇᐃᔭᖅᑏᑦ 
 (3) ᑖᓐᓇ ᐱᖁᔭᖅ ᐊᑐᕐᓂᖃᖏᑦᑐᖅ ᐊᓯᖏᓐᓂ ᓄᓇᖃᖅᑐᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ 
ᓇᓪᓕᐅᒃᑯᒫᖃᕈᑕᐅᖏᑦᑐᖅ, ᓇᓗᓇᐃᔭᖅᑕᐅᓯᒪᔪᓄᑦ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᑦ ᐱᖁᔭᖓᒍᑦ (ᑲᓇᑕᒥ). 
 
ᐃᖅᑲᓇᐃᔭᖅᑏᑦ 
4. (1) ᐅᑯᐊ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖅᑐᑦ ᐊᑐᐊᕐᓗᒍ ᑖᓐᓇ ᐱᖁᔭᖅ: 

(a) ᑭᓇᑐᐃᓐᓇᖅ ᐊᖏᕈᑎᓕᐅᖅᓯᒪᓪᓗᑎᒃ ᑳᓐᑐᕌᒃᓱᑎᒃ ᐱᔨᑦᓯᕋᖅᑎᐅᔪᑦ; 
(b) ᑭᓇᑐᐃᓐᓇᖅ, ᐊᖏᕈᑎᓕᐅᖅᓯᒪᖏᒃᑲᓗᐊᖅᖢᑎᒃ ᐱᔨᑦᓯᕋᖅᑎᒋᔭᐅᔪᑦ, 

ᐃᒫᒃ 
(i) ᐃᖅᑲᓇᐃᔮᒥᒃ ᐱᓕᒪᒋᐅᖅᓴᖅᑎᑕᐅᔪᑦ 

ᐆᒃᑐᕋᖅᑕᐅᑐᐃᓐᓇᖅᑐᓪᓗ, 
(ii) ᐃᓚᐅᔪᑦ, ᐱᓕᒪᒋᐅᖅᓴᖅᑎᑕᐅᔪᓪᓗ ᐅᑯᓂᖓ ᐱᓇᓱᐊᒐᓂᒃ, 

ᐸᖅᓴᐃᔩᑦ ᕿᓂᖅᑏᓪᓗ ᐊᓯᐅᔪᓂᒃ ᐊᐃᒃᓯᖅᑏᓪᓗ, ᖃᑦᑎᕆᔩᓪᓗ; 
ᐅᕝᕙᓘᓐᓃᑦ 

(iii) ᕿᓚᒥ ᐃᓚᐅᖃᑕᐅᔪᑦ ᐅᐸᓗᖓᐃᔭᕈᑕᐅᓯᒪᔪᓂᒃ 
ᐸᕐᓇᐃᔨᐅᓪᓗᑎᒃ ᑐᐊᕕᖅᑐᒥᒃ ᐸᖅᓴᐃᒋᐊᖃᖅᐸᑕ ᐅᕝᕙᓘᓐᓃᑦ 
ᐊᒃᓱᑲᓪᓚᒃ ᐱᕐᓗᐊᕿᔪᖃᕐᓂᖅᐸᑦ ᑲᒪᔪᑕᐅᓲᓂᒃ ᐊᑐᐊᖅᓯᓗᑎᒃ 
ᓄᓇᓕᖕᓂ ᐅᐸᓗᖓᔪᒥᒃ ᐸᖅᓴᐃᔩᑦ ᑲᒪᔪᑏᑦ ᐱᖁᔭᖓ; 

(c) ᐃᓕᓴᖅᑏᑦ ᐃᓚᐅᖃᑕᐅᔪᑦ ᐱᓕᒪᒋᐅᖅᓴᖅᑎᑕᐅᔪᓂ ᐃᖅᑲᓇᐃᔮᒃᓴᒥᒃ 
ᓇᒥᑐᐃᓐᓇᕐᓗ ᐊᔾᔨᒋᔭᖏᓐᓂᒃ ᐃᓕᓴᖅᑎᑕᐅᔪᑦ ᐃᓕᓴᕐᕕᖕᓂ; 

(d) ᐋᓐᓂᐊᖅᑐᑦ ᐃᓚᐅᖃᑕᐅᔪᑦ ᓄᑖᓂᒃ ᐱᓕᒪᒋᐅᖅᓴᖅᑎᑕᐅᔪᓂ 
ᐅᕝᕙᓘᓐᓃᑦ ᓄᑭᒋᒃᓴᖅᑕᐅᔪᑦ ᐋᓐᓂᐊᕕᖕᒥ: 

(e) ᑭᓇᑐᐃᓐᓇᖅ ᐴᖅᑕᐅᓯᒪᔪᑦ ᐊᓄᓪᓚᒃᓰᕕᖕᒥ ᐊᑐᐊᕐᓗᒍ ᐊᓄᓪᓚᒃᓰᕖᑦ 
ᐱᖁᔭᖓ ᐊᒻᒪᓗ ᐃᖅᑲᓇᐃᔭᕆᐊᖅᖢᑎᒃ ᐊᓂᓯᒪᓚᐅᑲᒃᑎᑕᐅᖃᑦᑕᖅᑐᑦ; 

(f) ᑭᓇᑐᐃᓐᓇᖅ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᖅᑲᓇᐃᔭᖅᐅᓂᕋᖅᑕᐅᔪᑦ ᐊᑐᐊᕐᓗᒍ ᐃᓚᖓ 6; 

(g) ᑭᓇᑐᐃᓐᓇᖅ ᐃᖅᑲᓇᐃᔭᖅᑎᐅᓂᕋᖅᑕᐅᔪᑦ ᐊᑐᐊᕐᓗᒋᑦ ᐱᖁᔭᐅᑉ 
ᐱᖁᔭᕋᓛᖏᑦ. 

 
ᑐᑭᑖᕈᑕᐅᔪᖅ ᖃᓄᐃᓕᖓᓂᖓᓄᑦ ᐃᖅᑲᓇᐃᔭᖅᑎ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑐᑭᑖᕈᑎᖃᕈᓐᓇᖅᑐᑦ ᑭᓇᑐᐃᓐᓇᖅ 
ᐃᖅᑲᓇᐃᔭᖅᑎᐅᖕᒪᖔᑦ ᑲᑎᒪᔨᓄᑦ ᐃᓱᒪᒋᔭᐅᒃᐸᑕ, ᐃᓗᓕᖏᑦ ᑕᑯᓪᓗᒋᑦ, ᑭᓇᑐᐃᓐᓇᖅ 
ᐊᖏᕈᑎᓕᐅᖅᓯᒪᒃᐸᑦ ᑳᓐᑐᕌᒃᑎᓕᐅᖅᓯᒪᒃᐸᓪᓘᓐᓃᑦ ᐱᔨᑦᓯᕋᖅᑎᐅᔪᑎᒥᒃ ᐊᓯᒥᓄᑦ ᐃᓄᖕᒧᑦ, 
ᓱᖁᑎᒋᖏᓪᓗᒋᑦ ᐊᓯᖏᑦ ᐱᔨᑦᓯᕋᐅᑏᑦ ᑖᒃᑯᓄᖓ ᒪᕐᕉᖕᓄᑦ ᐃᓄᖕᓄᑦ. 
 
ᐊᖑᓇᓱᒃᑏᑦ ᐆᒪᔪᓂᒃ 
5. (1) ᑭᓇᑐᐃᓐᓇᖅ ᐃᓅᔪᑎᒃᓴᒥᓂᒃ ᑮᓇᐅᔭᒃᓴᖃᑦᑕᖅᑐᖅ ᓯᕗᓪᓕᖅᐹᒥᒃ 
ᐊᖑᓇᓱᒃᑎᐅᓂᕐᒥᓄᑦ ᐱᖁᔭᑎᒍᑦ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖅᑐᖅ ᑖᓐᓇ ᐃᒪᐃᑦᑑᒃᐸᑦ 

(a) ᐊᖏᕋᖃᖅᐸᑦ ᓄᓇᕗᒥ; 
(b) ᐱᖁᔭᓂᒃ ᒪᓕᒃᓗᓂ ᐊᖑᓇᓱᒃᐸᑦ ᒪᓕᒃᓗᒍ ᓄᓇᑖᕐᓂᒃᑯᑦ 

ᐊᖏᐅᑕᐅᓯᒪᔪᖅ, ᐃᓕᑕᕆᔭᐅᓯᒪᒃᐸᑦ ᐅᕙᓘᓐᓃᑦ 
ᓄᓇᖃᖄᕐᓂᑰᓂᓂ ᐊᑐᕐᓗᒍ ᐅᕙᓘᓐᓃᑦ ᐆᒪᔪᓕᕆᓂᕐᒧᑦ ᒪᓕᒐᖓ 
ᒪᓕᒃᓗᒍ; ᐊᒻᒪ 

(c) ᐊᖑᓇᓱᒃᑎᐅᒃᐸᑦ ᐊᓯᒥᓄᑦ ᑳᓐᑐᕌᒃᓯᒪᖏᓱᓂ. 
 
ᐊᑭᖏᑦ ᐊᑭᓕᐅᓯᐊᓕᐅᕈᑏᑦ 
 (2) ᓱᖁᑎᒋᖏᓪᓗᒋᑦ ᐊᓯᖏᑦ ᐱᕝᕕᒃᓴᖃᖅᑎᑕᐅᔪᑦ ᑕᕝᕙᓂ ᐱᖁᔭᕐᒥ, ᐊᑭᖏᑦ 
ᐊᑭᓕᐅᓯᐊᓕᐅᕈᑏᑦ ᑭᒃᑯᑐᐃᓐᓇᓄᑦ ᐅᖃᐅᓯᐅᓯᒪᔪᑦ ᐃᓚᒃᑲᓂᖓ (1)-ᒥ ᐊᑭᓕᖅᑕᐅᒋᐊᓖᑦ 
ᐊᑐᐊᖅᓯᓗᑎᒃ ᐊᖏᕈᑎᓕᐅᕈᑕᐅᓯᒪᔪᓂᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᑎᒃᑯᓐᓄᑦ ᓄᓇᕗᒥ. 
 
ᐊᑭᓕᖅᓱᖅᑕᐅᖏᓱᑎᒃ ᐱᔨᑦᓯᕋᖅᑏᑦ, ᓇᖕᒥᓂᖅ ᐱᓇᓱᐊᒐᖃᖅᑐᑦ ᐊᓯᖏᓪᓗ ᑎᓕᔭᐅᓯᒪᔪᑦ 
ᓴᓇᔨᐅᖁᔭᐅᓪᓗᑎᒃ 
6. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᑐᒃᓯᕋᖅᑐᖃᖅᑎᓪᓗᒍ, 
ᐃᖅᑲᓇᐃᔭᖅᑎᐅᓂᕋᐃᒍᓐᓇᖅᑐᑦ ᑭᓇᑐᐃᓐᓇᒥᒃ ᓴᓇᔨᒥᒃ ᐊᓯᖏᓐᓄᑦ 
ᐃᖅᑲᓇᐃᔭᖅᑎᐅᓂᕋᖅᑕᐅᓇᔭᖏᑦᑑᒐᓗᐊᒥᒃ. 
 
ᑕᒪᑐᒪᓱᓕ ᐱᔾᔪᑎᖏᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᖃᖓᑐᐃᓐᓇᖅ, 
ᐃᖅᑲᓇᐃᔭᖅᑎᐅᓂᕋᖅᑕᒥᓂᒃ ᓇᓗᓇᐃᔭᐃᓗᑎᒃ ᐃᒪᓕᐅᕈᓐᓇᖅᑐᑦ 

(a) ᓇᓗᓇᐃᔭᐃᒍᓐᓇᖅᑐᑦ ᖃᓄᐃᑦᑐᓂᒃ ᐱᓕᕆᐊᖃᕆᐊᖃᕐᓂᖏᓐᓂᒃ 
ᖃᓄᑎᒋᓗ ᐊᑯᓂᐅᑎᒋᔪᒥᒃ ᑕᐃᒪᐃᑦᑐᒥᒃ ᐃᖅᑲᓇᐃᔮᖃᕐᓂᐊᕐᓂᖓᓂᒃ; 

(b) ᓇᓗᓇᐃᔭᐃᒍᓐᓇᖅᑐᑦ ᖃᓄᑎᒋ ᐊᑭᓕᐅᓯᐊᕐᓂᐊᕐᓂᖓᓂᒃ ᐊᑐᐊᕐᓗᒍ 
ᑖᓐᓇ ᐱᖁᔭᖅ; 

(c) ᓇᓗᓇᐃᔭᐃᒍᓐᓇᖅᑐᑦ ᐊᑭᓖᑎᑦᑎᔾᔪᑕᐅᓂᐊᖅᑐᓂᒃ ᑖᓱᒧᖓ ᐃᓄᖕᒧᑦ 
ᐊᒻᒪ ᑭᓇᒧᑦ ᐊᑭᓖᑎᑕᐅᓂᐊᕐᒪᖔᑕ ᐊᑭᓕᖅᑕᐅᒋᐊᓕᖕᓂᒃ; ᐊᒻᒪᓗ 

(d) ᓇᓗᓇᐃᔭᐃᒍᓐᓇᖅᑐᑦ ᑭᒃᑯᓐᓄᑦ ᑲᒪᒋᔭᐅᓂᐊᕐᒪᖔᑕ 
ᐃᖅᑲᓇᐃᔭᖅᑎᖃᓲᓄᑦ ᑲᒪᒋᔭᐅᒋᐊᓖᑦ ᐊᑐᐊᕐᓗᒍ ᑖᓐᓇ ᐱᖁᔭᖅ. 

 
ᐊᐃᑉᐸᕆᔭᐅᔪᑦ 
7. (1) ᐱᔾᔪᑎᒋᓪᓗᒍ ᑖᓐᓇ ᐱᖁᔭᖅ, ᑭᓇᑐᐃᓐᓇᖅ ᐊᐃᑉᐸᕆᔭᐅᓂᕋᖅᑕᐅᔪᓐᓇᖅᑐᑦ 
ᐃᖅᑲᓇᐃᔭᖅᑎᒧᑦ ᐊᒻᒪ  

(a) ᑖᓐᓇ ᐃᓄᒃ ᑲᑎᑎᑕᐅᓯᒪᒃᐸᑦ ᐃᖅᑲᓇᐃᔭᖅᑎᒧᑦ 
(b) ᑖᓐᓇ ᐃᓄᒃ, ᓱᓕᓪᓗᓂ, ᑲᑎᑎᑕᐅᓐᓂᖅᐸᑦ ᐃᖅᑲᓇᐃᔭᖅᑎᒧᑦ 

ᓱᓕᖏᑎᓪᓗᒍ ᓱᓕᖏᓐᓂᕋᖅᑕᐅᓯᒪᑎᓪᓗᒍᓗ; 
(c) ᑖᓐᓇ ᐃᓄᒃ ᓄᓕᐊᕆᓪᓗᒍ ᐅᐃᒋᓪᓗᒍᓗ ᓇᔪᖅᖢᒍ ᐃᓅᖃᑎᒋᒃᐸᒍ 

ᑲᑎᑎᑕᐅᓯᒪᖏᒃᑲᓗᐊᖅᖢᓂ ᐃᖅᑲᓇᐃᔭᖅᑎᒧᑦ ᐃᒫᒃ  
(i) ᑲᑎᖓᓕᖅᐸᑕ ᐃᓅᖃᑎᒌᒃᖢᑎᒃ ᐊᕐᕌᒍᑦ ᐊᑕᐅᓯᕐᒥᒃ 
(ii) ᐅᕝᕙᓘᓐᓃᑦ ᓇᔪᖃᑎᒌᖕᓂᐊᖅᐸᑕ ᐊᑯᓂ ᐊᒻᒪᓗ ᐱᖃᑎᒌᒃᓱᑎᒃ 

ᕿᑐᖏᐅᖅᓯᒪᒃᐸᑕ ᑎᒍᐊᖅᓯᒪᒃᐸᑕᓘᓐᓃᑦ ᕿᑐᖓᖃᖅᐸᑕ. 
 

ᐊᐃᑉᐸᕆᔭᐅᔪᖅ ᐊᐃᑉᐸᖃᕈᓐᓃᕐᑐᖅ 
 (2) ᖃᓄᖅᑑᕈᑎᖃᖅᑎᓪᓗᒋᑦ ᑭᓇᑐᐃᓐᓇᖅ ᐱᖁᔭᑎᒍᑦ ᐊᐃᑉᐸᕆᔭᐅᓂᕋᖅᑕᐅᔪᓐᓇᕐᒪᖔᑦ 
ᐃᖅᑲᓇᐃᔭᖅᑎᕕᓂᕐᒧᑦ ᐃᓅᔪᓐᓃᖅᑐᒧᑦ, ᐊᑐᐊᖅᓯᒋᐊᓖᑦ ᐃᓚᒃᑲᓐᓂᖓ (1)-ᒥᒃ 
ᖃᓄᐃᓕᖓᓚᐅᕈᓯᖓᓂᒃ ᐃᖅᑲᓇᐃᔭᖅᑎ ᑐᖁᓚᐅᖏᓐᓂᖓᓂ. 
 
ᐃᖅᑲᓇᐃᔭᖅᑎᖃᓲᑦ 
8. (1) ᐅᑯᐊ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖅᑐᑦ ᐊᑐᐊᕐᓗᒍ ᑖᓐᓇ ᐱᖁᔭᖅ: 

(a) ᑭᓇᑐᐃᓐᓇᖅ ᑎᒥᖁᑎᒋᔭᐅᔪᓪᓘᓐᓃᑦ ᐃᖅᑲᓇᐃᔭᖅᑎᖃᓲᑦ 
ᑲᓐᑐᕌᒃᑎᓕᐅᕕᐅᓯᒪᓪᓗᓂ ᐱᔨᑦᓯᕋᖅᑎᒋᔭᐅᓪᓗᓂ; 

(b) ᑭᓇᑐᐃᓐᓇᖅ ᑎᒥᖁᑎᒋᔭᐅᔪᕐᓘᓐᓃᑦ ᑲᑎᒪᔨᓄᑦ ᑲᒪᔨᐅᓂᕋᖅᑕᐅᒃᐸᑦ 
ᐱᓕᕆᐊᒥᒃ ᐃᖅᑲᓇᐃᔭᖅᑎᖃᓲᒧᑦ ᑲᒪᔨᐅᕕᐅᔪᒥᒃ ᐊᑐᐊᕐᓗᒍ 
ᑎᑎᕋᖅᓯᒪᔪᖅ 6(2)(d)-ᒥ. 

 
ᖃᓄᖅᑑᕈᑕᐅᔪᑎᖏᑦ ᐃᖅᑲᓇᐃᔭᖅᑎᖃᓲᑉ  
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕈᓐᓇᖅᑐᑦ ᑭᒃᑯᑐᐃᓐᓇᓂᒃ 
ᑎᒥᖁᑎᒋᔭᐅᔪᓂᓘᓐᓃᑦ ᐃᖅᑲᓇᐃᔭᖅᑎᖃᕆᐊᖏᓐᓂᒃ ᑐᑭᑖᕈᑎᒋᓇᓱᐊᕐᓗᒋᑦ ᐊᑐᐊᕐᓗᒍ 
ᐃᓚᒃᑲᓂᖓ 4(2). 

ᒐᕙᒪᑎᒃᑯᑦ 
 (3) ᓇᓗᓇᖏᑦᑎᐊᕐᓂᐊᕐᒪᑦ, ᒐᕙᒪᑎᒃᑯᑦ ᓄᓇᕗᒥ ᓇᓪᓕᐅᒃᑯᒫᓕᕆᔨᒃᑯᓪᓗ ᑲᑎᒪᔨᖏᑕ 
ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑎᐅᓂᕋᖅᑕᐅᔪᑦ. 
 
ᐃᖅᑲᓇᐃᔭᖅᑎᖃᓲᖅ ᐊᓯᖏᓐᓂᒃ ᓴᓇᔨᓂᒃ 
 (4) ᐊᑐᐊᕐᓗᒍ ᐃᓚᖓ (5), ᒐᕙᒪᑎᒃᑯᓐᓄᑦ ᓄᓇᕗᒥ 
ᐃᖅᑲᓇᐃᔭᖅᑎᖃᕐᓂᕋᖅᑕᐅᔪᓐᓇᖅᑐᑦ ᐅᖃᐅᓯᐅᓯᒪᔪᓂᒃ ᐅᑯᓇᓂ 

(a) ᐊᑐᐊᕐᓗᒋᑦ ᑎᑎᕋᖅᓯᒪᔪᑦ 4(1)(b)(iii) ᐊᒻᒪᓗ ᑎᑎᕋᖅᓯᒪᔪᑦ 4(1)(c)-ᒥᑦ 
(e)-ᒧᑦ; ᐊᒻᒪᓗ 

(b) ᐃᓚᒃᑲᓐᓂᖓ 5(1). 
 
ᓄᓇᓕᖕᓂ ᑐᐊᕕᖅᑑᒥᒃ ᐸᖅᓴᐃᔩᑦ ᖃᑦᑎᕆᔩᓪᓗ 
 (5) ᓄᓇᓕᖕᓂ ᑎᒥᖁᑎᒋᔭᐅᔪᑦ ᐃᖅᑲᓇᐃᔭᖅᑎᖃᕐᓂᕋᖅᑕᐅᔪᓐᓇᖅᑐᑦ ᑭᒃᑯᑐᐃᓐᓇᓂᒃ 
ᐅᖃᐅᓯᕆᖅᑲᐅᔭᑦᑎᓐᓂᒃ ᑎᑎᕋᖅᓯᒪᔪᓂᒃ 4(1)(b)(ii)-ᒥ ᒪᑯᓂᖓ ᑲᒪᔨᐅᔪᓂᒃ, ᐃᖅᑲᓇᐃᔮᓂᒃ 
ᐃᓕᓴᖅᑐᓂᒃ, ᐅᐸᓗᖓᔪᒥᒃ ᐸᖅᓴᐃᔨᓂ ᓄᓇᓕᖕᓂ ᖃᑦᑎᕆᔨᓂᓗ ᓄᓇᓖᑦ ᑲᑎᒪᔨᖏᓐᓄᑦ 
ᐱᓕᕆᔨᐅᔪᓂᒃ, ᓄᓇᓕᖓᑕ ᑎᒥᖁᑎᖓᓄᑦ ᐊᑭᓕᖅᓱᖅᑕᐅᒃᐸᑕ ᐅᐸᓗᖓᔪᒥᒃ ᐸᖅᓴᐃᔩᑦ 
ᖃᖅᑎᕆᔩᓪᓗ. 
 
ᐃᓚᐅᖃᑕᐅᖏᑦᑐᑦ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑎᓂ 
 (6) ᑭᓇᑐᐃᓐᓇᖅ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖏᑦᑐᑦ ᒐᕙᒪᑎᒃᑯᓐᓂ 
ᓄᓇᕗᒥ ᐃᖅᑲᓇᐃᔭᖅᑎᐅᒃᐸᑕ ᐊᑐᐊᕐᓗᒍ ᐃᓚᒃᑲᓐᓂᖓ (4). 
 
ᖃᓄᐃᓕᖓᓂᖏᑦ ᐃᓕᓴᖅᑐᑦ, ᐊᑭᓕᖅᓱᖅᑕᐅᖏᓱᑎᒃ ᐃᑲᔪᖅᑏᑦ ᐊᓯᖏᓪᓗ ᐃᖅᑲᓇᐃᔭᖅᑏᑦ 
 (7) ᐱᓕᕆᐊᑦ ᐅᖃᐅᓯᕆᖅᑲᐅᔭᕗᑦ ᑎᑎᕋᖅᓯᒪᔪᖅ 4(1)(b)-ᒥᑦ (f)-ᒧᑦ ᐊᒻᒪᓗ 
ᐃᓚᒃᑲᓐᓂᖓ 5(1)-ᒥ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖅᑐᑦ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᑭᖑᕚᕆᔭᐅᔪᑦ ᐃᖅᑲᓇᐃᔭᖅᑎᖃᓲᓄᑦ 
9. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕈᓐᓇᖅᑐᑦ ᐃᖅᑲᓇᐃᔭᖅᑎᖃᓲᒥᒃ 
ᑭᖑᕚᖑᓂᕋᕐᓗᒍ ᐃᓇᖏᖅᑎᐅᓂᐊᖅᐸᑦ ᐃᖅᑲᓇᐃᔭᖅᑎᖃᓚᐅᖅᑐᒥᒃ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᐊᒥᓱᑦ ᐃᖅᑲᓇᐃᔭᖅᑎᖃᓲᑦ ᐊᑕᐅᓯᐅᓂᕋᖅᑕᐅᔪᓐᓇᖅᑐᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕈᓐᓇᕐᒥᔪᑦ ᒪᕐᕉᒃ ᐅᖓᑖᓄᓪᓘᓐᓃᑦ 
ᐃᖅᑲᓇᐃᔭᖅᑎᖃᓲᑦ ᐃᓚᒌᖕᓂᕋᕐᓗᒋᑦ ᐊᒻᒪᓗ ᓇᓪᓕᐅᒃᑯᒫᓕᕆᔨᓄᑦ ᑲᒪᒋᔭᐅᔪᑎᖃᕈᓐᓇᖅᖢᑎᒃ 
ᐊᑕᐅᓯᖅᑎᑐᑦ ᐊᑐᐊᕐᓗᒋᑦ ᐃᓚᐃᓐᓇᖏᑦ ᑕᒪᐃᑕᓘᓐᓃᑦ ᑖᓱᒪ ᐱᖁᔭᕐᒥᐅᑉ ᐃᓗᓕᖏᑦ. 
 
ᑭᒃᑯᑐᐃᓐᓇᓄᑦ ᐊᐅᓚᑕᐅᔪᑦ ᑎᓕᔭᐅᓯᒪᔪᓪᓘᓐᓃᑦ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕈᓐᓇᖅᑐᑦ ᑭᒃᑯᑐᐃᓐᓇᓂᒃ ᒪᕐᕉᖕᓂᒃ 
ᐊᓯᖏᓐᓂᓘᓐᓃᑦ ᑎᒥᖁᑎᒋᔭᐅᔪᓂᒃ, ᓇᖕᒥᓂᖃᖅᑐᓂᓗ, ᑲᒻᐸᓂᓂᓗ, ᑲᑐᔾᔨᖃᑎᒌᓄᓪᓗ 
ᐃᓚᒌᓴᓄᓪᓗ ᐱᓕᕆᐊᕆᔭᐅᔪᓂᒃ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖅᑐᓂᒃ ᐊᑐᐊᕐᓗᒍ ᑖᓐᓇ 
ᐱᖁᔭᖅ ᐱᒋᐊᖃᕋᓱᒋᔭᒥᓂᒃ ᑕᒪᐃᓐᓄᑦ ᐊᐅᓚᑕᐅᓂᕋᐃᓗᓂ ᑎᓕᔭᐅᓯᒪᓂᕋᐃᓗᓂᓗ 
ᓇᓕᐊᖕᓄᑐᐃᓐᓇᖅ. 

ᐊᑐᕐᓂᖃᕐᕕᒋᔭᖓ ᐃᓱᒪᓕᐅᕈᑎᒋᔭᖓᑕ 
 (4) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓐᓂᖅᐸᑦ ᐊᑐᐊᕐᓗᒍ ᐃᓚᒃᑲᓐᓂᖓ 
(3), ᑎᒥᖁᑎᒋᔭᐅᔪᖅ, ᑭᒃᑯᑐᐃᓐᓇᐃᓪᓗ ᓇᖕᒥᓂᖅ ᐱᓕᕆᐊᖃᖅᑐᑦ, ᑲᒻᐸᓂᓖᑦ, ᑲᑐᔾᔨᖃᑎᒌᒃᑐᑦ 
ᑎᒥᖁᑎᒋᔭᐅᔪᓄᓪᓗ ᐃᓚᒌᓴᒋᔭᐅᔪᑦ ᐊᑕᐅᓯᐅᓂᕋᖅᑕᐅᔪᓐᓇᖅᑐᑦ ᐃᖅᑲᓇᐃᔭᖅᑎᖃᕐᓗᑎᒃ 
ᑲᑐᔾᔨᓗᑎᒃ ᐅᕝᕙᓘᓐᓃᑦ ᑕᒪᐃᑕ ᐊᑐᓂ ᐊᑭᓖᑎᑕᐅᔪᓐᓇᕐᒥᔪᑦ ᑖᓱᒥᖓ ᐱᖁᔭᕐᒥᒃ ᓱᕋᐃᒃᐸᑕ 
ᐊᑐᐊᖅᑕᐅᑎᑦᑎᔾᔪᑎᖏᓐᓂᓗ ᐱᖁᔭᕋᓛᖏᓐᓂᒃ. 

 
ᐃᓚᖓ 2 

 
ᐊᑭᓕᐅᓯᐊᒃᓴᑦ 

 
ᐱᔪᓐᓇᐅᑎ ᐊᑭᓕᐅᓯᐊᒃᓴᓂᒃ 

 
ᐱᔪᓐᓇᖅᑐᑦ ᐊᑭᓕᐅᓯᐊᒃᓴᓂᒃ 
10. ᐃᖅᑲᓇᐃᔭᖅᑎ ᐊᑭᓕᐅᓯᐊᕆᐊᓕᒃ ᓇᖕᒥᓂᖅ ᐋᓐᓂᕐᓂᖅᐸᑦ ᐋᓐᓂᐊᖅᑖᕐᓂᖅᐸᓪᓘᓐᓃᑦ 
ᐃᖅᑲᓇᐃᔮᒥᓂᑦ ᑕᒪᑐᒪᓂ ᐃᖅᑲᓇᐃᔭᕐᓂᕐᒥᓂ. 
 
ᐊᑭᓕᐅᓯᐊᖅᑐᑦ ᑐᖁᔪᖃᖅᑎᓪᓗᒍ ᐃᖅᑲᓇᐃᔭᖅᑎᒥᒃ 
11. (1) ᐅᑯᐊ ᐃᓄᐃᑦ ᐊᑭᓕᐅᓯᐊᕆᐊᖃᖅᑐᑦ ᑐᖁᔪᖃᕐᓂᖅᐸᑦ ᐃᖅᑲᓇᐃᔭᖅᑎᒥᒃ 
ᐃᓅᔪᓐᓃᕐᓂᖅᐸᑦ ᐃᖅᑲᓇᐃᔮᒥᓄᑦ:} 

(a) ᐊᐃᑉᐸᐃᖅᑐᖅ ᑖᓱᒥᖓ ᐃᖅᑲᓇᐃᔭᖅᑎᒥᒃ; 
(b) ᕿᑐᖓᕆᔭᐅᒃᐸᑦ ᐃᖅᑲᓇᐃᔭᖅᑎᒧᑦ ᐊᕐᕌᒍᖃᕐᓗᓂ 19 ᐊᑖᓂ; 
(c) ᐸᖅᑭᔭᐅᓪᓗᓂ ᕿᑐᖓᕆᔭᐅᒃᐸᑦ ᐃᖅᑲᓇᐃᔭᖅᑎᒧᑦ ᐊᕐᕌᒍᖃᖅᖢᓂ 19 

ᐅᖓᑖᓂ ᐊᒻᒪᓗ ᐃᓕᓴᕐᕕᖕᒦᓱᓂ ᓱᓕ; 
(d) ᕿᑐᓐᖓᕆᔭᐅᔪᖅ ᐃᖅᑲᓇᐃᔭᕐᑎᒧᑦ ᐅᑭᐅᖏᑦ ᓈᒻᒪᓕᕐᑐᑦ ᑎᒥᒥᒍᑦ 

ᐅᕙᓘᓐᓃᑦ ᐃᓱᒪᒃᑯᑦ ᐊᔪᕈᑎᖃᕐᐸᑦ ᓇᖕᒥᓂᖅ ᐊᓐᓇᐅᒪᔪᓇᖏᑦᓗᓂ 
ᐊᕐᓇᐅᒍᓂ ᐊᖑᑕᐅᒍᓂᓘᓐᓃᑦ. 

 
ᐊᑭᓕᐅᓯᐊᕈᓐᓇᖅᑐᑦ ᐊᓯᖏᑦ ᖃᑕᖑᑎᖏᑦ 
 (2) ᖃᖓᑐᐃᓐᓇᖅ ᐊᐃᑉᐸᕆᔭᐅᔪᖅ ᕿᑐᖓᕆᔭᐅᔪᕐᓘᓐᓃᑦ ᐊᑭᓕᐅᓯᐊᕈᓐᓇᕐᒥᔪᖅ 
ᑐᖁᔪᖃᖅᐸᑦ ᐃᖅᑲᓇᐃᔭᖅᑎᒥᒃ, ᐸᖅᑭᔭᖏᑦ ᖃᑕᖑᑎᖏᑦ ᐃᖅᑲᓇᐃᔭᖅᑎᐅᑉ 
ᐊᑭᓕᐅᓯᐊᕈᓐᓇᖅᑐᑦ. 
 
ᑖᒃᑯᓇᖓᑦ ᐊᑭᓕᐅᓯᐊᕈᓐᓇᖏᑦᑐᑦ 
12. ᓱᖁᑎᒋᖏᓪᓗᒋᑦ ᓇᓕᐊᑐᐃᓐᓇᖅ ᑎᑎᕋᖅᓯᒪᔪᑦ ᑕᕝᕙᓂ ᐱᖁᔭᑎᒍᑦ, ᑭᓇᑐᐃᓐᓇᖅ 
ᐊᑭᓕᐅᓯᐊᕈᓐᓇᖏᑦᑐᑦ ᑖᓐᓇ ᐱᖁᔭᖅ ᐊᑐᐊᕐᓗᒍ ᐅᑯᓄᖓ 

(a) ᐃᒻᒥᓂᒃ ᐋᓐᓂᖅᑐᖃᕐᓂᖅᐸᑦ ᐋᓐᓂᐊᖅᑖᖅᑐᖃᕐᓂᖅᐸᓪᓘᓐᓃᑦ 
ᐃᖅᑲᓇᐃᔭᖏᑎᓪᓗᒍ; 

(b) ᐃᓱᒪᒃᑯᑦ ᐊᒃᓱᕈᕐᑎᑕᐅᓕᕐᓂᖅ ᐃᖅᑲᓇᐃᔭᕐᓂᕐᒧᑦ ᐃᓕᖓᔪᓄᑦ ᑖᒃᑯᐊ 
ᐊᑯᓐᖓᓐᓂ ᐃᖅᑲᓇᐃᔭᕐᑎᑦ ᐊᒻᒪ ᐃᖅᑲᓇᐃᔭᕐᕕᐅᔪᖅ, ᐃᓚᐅᓪᓗᓂ 

ᑕᒪᓐᓇ ᐃᓱᒪᒧᑦ ᐊᒃᓱᕈᓕᕈᓐᓇᕐᓂᖅ ᐱᑦᔪᑎᒋᔭᐅᓗᓂ ᑕᒪᓐᓇ ᑕᒪᕐᓂᕐᒧᑦ 
ᐊᕕᑦᓯᓂᖅ, ᑭᓯᐊᓂᑕᐅᖅ ᐱᑦᔪᑎᒋᔭᐅᔪᒥᒃ ᐅᕙᓘᓐᓃᑦ ᑭᓱᑐᐃᓐᓇᕐᒥᒃ 
ᐲᖅᑕᐅᔪᒥᒃ ᐱᑦᔪᑎᖃᕈᑕᐅᔪᖃᕈᓐᓇᕐᒪᑦ ᐃᓱᒪᒃᑯᑦ ᐊᒃᓱᕈᓕᕐᑎᑕᐅᒧᒥᒃ 
ᐊᒻᒪ ᐊᑲᐅᖏᓕᐅᕐᑎᑦᓯᓇᓱᐊᕐᓂᕐᒧᑦ ᑖᑦᓱᒥᖓ ᐃᖅᑲᓇᐃᔭᕐᑎᒥᒃ; 

(c) ᐃᒻᒥᓂᒃ ᐋᓐᓂᖅᑐᖃᕐᓂᖅᐸᑦ ᐋᓐᓂᐊᖅᑖᖅᑐᖃᕐᓂᖅᐸᓪᓘᓐᓃᑦ 
ᐱᔮᕆᔭᐅᓪᓗᓂ ᐱᑲᒻᒪᒃᑕᐅᔪᕕᓂᕐᒧᑦ ᐃᖅᑲᓇᐃᔭᖅᑎᒧᑦ 
ᐊᒃᓱᓗᐊᖑᖏᑦᑐᖅ ᐋᓐᓂᖅᑕᐅᓗᓂ ᑐᖁᔪᖃᖏᑎᓪᓗᒍ 
ᐊᔪᓕᕈᑕᐅᖏᑎᓪᓗᒍᓗ; ᐅᕝᕙᓘᓐᓃᑦ 

(d) ᐃᒻᒥᓂᒃ ᐋᓐᓂᖅᑐᖃᕐᓂᖅᐸᑦ ᐋᓐᓂᐊᖅᑖᖅᑐᖃᕐᓂᖅᐸᓪᓘᓐᓃᑦ 
ᐅᓇᑕᕕᔪᐊᖅᑎᓪᓗᒋᑦ ᐅᓇᑕᖅᑐᓂ, ᐱᒋᐊᖅᑕᐅᓐᓂᖅᑎᓪᓗᒋᑦ 
ᐅᕝᕙᓘᓐᓃᑦ ᐆᒃᑐᕋᖅᑕᐅᑲᑕᖕᓂᖅᑎᓪᓗᒋᑦ ᐱᑲᒻᒪᒐᓱᐊᖅᑐᒧᑦ 
ᓄᖅᑲᖅᑎᑦᑎᓇᓱᐊᖅᖢᓂ ᐅᕝᕙᓘᓐᓃᑦ ᓴᐳᔾᔨᓯᒪᓇᓱᐊᖅᖢᓂ 
ᐱᒋᐊᖅᑕᐅᓂᐊᕋᓱᒋᔭᐅᔪᒥᒃ. 

 
ᐱᑦᔪᑎᖓ 
13. (1) ᐋᓐᓂᕐᑐᖃᕐᐸᑦ, ᐋᓐᓂᐊᕐᑖᕐᑐᖃᕐᐸᑦ ᐅᕙᓘᓐᓃᑦ ᑐᖁᔪᖃᕐᐸᑦ ᑕᒪᓐᓇ ᐱᑦᔪᑕᐅᑦᓗᓂ 
ᐊᒻᒪ ᐃᖅᑲᓇᐃᔭᕐᑎ ᐊᑭᓕᕐᑕᐅᔪᓐᓇᕐᑐᖅ ᐃᒪᓐᓇᐃᐸᑦ  

(a) ᑕᐃᒪᐃᓕᑎᑕᐅᒃᐸᑦ ᐱᔮᖅᑯᒥᐅᖏᑦᑐᖅ, ᑎᒥᖓᒍᑦ ᐅᕙᓘᓐᓃᑦ ᐊᓯᒧᑦ 
ᑕᐃᒪᐃᓕᔭᐅᒃᐸᑦ;  

(b) ᑕᐃᒪᐃᑲᔭᕐᓂᖓ ᓇᓗᓇᐃᕐᑕᐅᓯᒪᖏᐸᑦ ᐅᕙᓘᓐᓂᑦ 
ᓇᓗᓇᐃᕐᑕᐅᓯᒪᒃᐸᑦ;  

(c) ᑕᐃᒪᐃᓕᑎᑕᐅᑕᐃᓕᔪᓐᓇᕐᓂᕐᐸᑦ ᐅᕙᓘᓐᓃᑦ ᐊᔪᕐᓇᕐᐸᑦ; ᐅᕙᓘᓐᓃᑦ  
(d) ᐊᑕᐅᓯᐊᕐᓗᓂ ᑕᐃᒪᐃᓕᒃᐸᑦ ᐅᕙᓘᓐᓃᑦ ᐊᒥᓱᐃᕐᑕᕐᓗᓂ, ᐃᓚᐅᓗᓂ 

ᑕᒪᓐᓇ ᐃᖅᑲᓇᐃᔭᕐᑎ ᐃᖅᑲᓇᐃᔭᕐᑎᑦᓗᒍ ᑕᐃᒪᐃᓕᔪᖃᕐᐸᑦ.  
 
ᐊᒥᓱᓂᒃ ᐱᑦᔪᑎᖃᕐᐸᑦ 

(2) ᐋᓐᓂᕐᑐᖃᕐᐸᑦ, ᐊᓐᓂᐊᕐᑖᑐᖃᕐᐸᑦ ᐅᕙᓘᓐᓂᑦ ᑐᖁᔪᖃᕐᐸᑦ ᐊᑕᐅᓯᐅᖏᑐᒧᑦ 
ᑕᐃᒪᐃᓕᓗᓂ ᐊᑭᓕᕐᑕᐅᔪᓐᓇᕐᓗᓗᓂ ᑕᒪᓐᓇ ᐃᓚᖓ ᐱᑦᔪᑎᒋᔭᐅᔪᖅ ᐱᖁᑎᓄᑦ ᐊᓐᓂᕐᓗᓂ, 
ᐋᓐᓂᐊᕐᑖᕐᓗᓂ ᐅᕙᓘᓐᓃᑦ ᑐᖁᓐᓂᕐᐸᑦ ᑕᒪᑐᒥᖓ ᐱᑦᔪᑎᖃᕐᓗᓂ ᐊᒻᒪ ᐃᖅᑲᓇᐃᔭᕐᑎ 
ᐃᖅᑲᓇᐃᔭᕐᑎᑦᓗᒍ ᑕᐃᒪᐃᓕᔪᖃᕐᐸᑦ. 
 
ᐅᑉᓗᖓ ᐋᓐᓂᐊᕐᑖᕐᑐᖃᕐᑎᑦᓗᒍ ᖃᐅᔨᔭᐅᒃᐸᑦ 

(3) ᑖᓐᓇ ᐃᖅᑲᓇᐃᔭᕐᑎ ᐊᔪᓕᕐᑎᑕᐅᒃᐸᑦ ᐋᓐᓂᐊᕐᑖᕐᓂᕐᒧᑦ, ᑖᒃᑯᐊ ᑲᑎᒪᔩᑦ 
ᐋᖅᑭᓯᓇᔭᕐᑐᑦ ᐅᑉᓗᖓᓂᒃ ᐋᓐᓂᐊᕐᑖᓚᐅᕐᓂᖓᑕ ᐊᑲᐅᓂᕐᐹᖑᔪᖅ ᐃᖅᑲᓇᐃᔭᕐᑎᒧᑦ 
ᒪᓕᒃᑕᐅᓗᓂ:  

(a) ᐅᑉᓗᖓ ᐃᖅᑲᓇᐃᔭᕐᑎᐅᑉ ᐊᔪᓕᕐᓂᖓ ᐋᓐᓂᐊᕐᑖᕐᓂᕐᒧᑦ;  
(b) ᐅᑉᓗᖓ ᖃᐅᔨᔭᐅᓂᖓ ᐋᓐᓂᐊᕐᑖᕐᐸᑦ. 

ᐸᓴᒋᔭᐅᔪᑦ 
14. (1) ᐸᓴᒋᔭᐅᔪᑦ ᑕᕝᕙᓂ ᐱᖁᔭᐅᑉ ᐃᓚᖓᓂ ᐊᑐᕐᓂᖃᖅᑐᑦ ᐊᑭᓕᐊᓯᐊᕈᑎᓄᑦ, ᑭᓯᐊᓂ 
ᐊᓯᐊᓂᖔᖅ ᐱᔾᔪᑎᖃᕐᓂᖓᓂᒃ ᖃᐅᔨᔭᐅᓚᐅᖏᓐᓂᖓᓂ ᐱᔾᔪᑕᐅᒍᓐᓇᖅᑐᑦ 
ᐆᒃᑐᕋᐅᑕᐅᑎᓪᓕᒋᑦ. 
 
ᐸᓴᒋᔭᐅᔪᑦ ᑕᐃᒪᐃᓕᐅᓚᐅᕆᐊᖏᑦ 
 (2) ᐃᒻᒥᓂᒃᐋᓐᓂᖅᑐᖃᖅᐸᑦ, ᐋᓐᓂᐊᖅᑖᖅᑐᖃᖅᐸᓪᓗ ᐅᕝᕙᓘᓐᓃᑦ ᑐᖁᔪᖃᕐᓂᖅᐸᑦ 
ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ ᑕᐃᒪᓕ ᑕᐃᒪᐃᓐᓂᕋᖅᑕᐅᒍᓐᓇᖅᑐᖅ ᐃᖅᑲᓇᐃᔭᒥᓄᑦ. 
 
ᐸᓴᒋᔭᐅᔪᑦ ᐱᔾᔪᑎᒋᔭᐅᓚᐅᕆᐊᖏᑦ 
 (3) ᐃᒻᒥᓂᒃ ᐋᓐᓂᖅᑐᖃᖅᐸᑦ, ᐋᓐᓂᐊᖅᑖᖅᑐᖃᖅᐸᓪᓗ ᐅᕝᕙᓘᓐᓃᑦ ᑐᖁᔪᖃᕐᓂᖅᐸᑦ 
ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ ᑕᐃᒪᓕ ᐱᔾᔪᑕᐅᓂᕋᖅᑕᐅᒍᓐᓇᖅᑐᖅ ᐃᖅᑲᓇᐃᔭᒥᓄᑦ. 
 
ᐸᓴᒋᔭᐅᔪᑦ ᑐᖁᔾᔪᑕᐅᓚᐅᕆᐊᖏᑦ 
 (4) ᖃᖓᑐᐃᓐᓇᖅ ᐃᖅᑲᓇᐃᔭᖅᑎᒥᒃ ᑐᖁᖓᔪᒥᒃ ᓇᓂᔭᐅᔪᖃᕐᓂᖅᐸᑦ 
ᐃᖅᑲᓇᐃᔭᕐᓂᖓᓂ, ᑐᖁᓂᖓ ᑕᐃᒪ ᐃᖅᑲᓇᐃᔮᖓᓄᑦ ᐸᓴᒍᑕᐅᒍᓐᓇᖅᑐᖅ 
ᐃᖅᑲᓇᐃᔭᖅᑎᓪᓗᒍ ᑐᖁᓐᓂᖅᐸᑦ. 
 
ᐸᓴᒋᔭᐅᔪᑦ ᐋᓐᓂᐊᖅᑖᕈᑕᐅᒋᐊᖏᑦ 
 (5) ᖃᖓᑐᐃᓐᓇᖅ ᐃᖅᑲᓇᐃᔭᖅᑎ ᐊᔪᓕᖅᑎᑕᐅᓐᓂᖅᐸᑦ ᐋᓐᓂᐊᒥᓄᑦ ᑕᒪᑐᒪᓂ 
ᑕᖅᑭᓂ 12-ᓂ ᓯᕗᓂᖓᓂ ᐊᑦᑕᕐᓇᖅᑐᖅᑕᖃᖅᑐᒦᓐᓂᖅᐸᑦ ᑕᐃᒪᐃᑦᑐᒥᒃ ᐋᓐᓂᐊᖅᑖᕐᓇᖅᑐᒥᒃ 
ᐃᖅᑲᓇᐃᔭᕐᕕᖕᒥᓂ ᐋᓐᓂᐊᖅᑖᕈᑕᐅᔪᓐᓇᖅᑐᒥᒃ, ᑕᐃᒪᓕ ᐋᓐᓂᐊᖓ ᑕᒪᑐᒧᖓ 
ᐱᑎᑕᐅᓂᕋᖅᑕᐅᔪᓐᓇᖅᑐᖅ ᐃᖅᑲᓇᐃᔮᖓᓄᑦ ᐊᒻᒪᓗ ᑕᐃᒪᐃᓕᖅᑎᑕᐅᓂᕋᖅᑕᐅᒍᓐᓇᖅᑐᖅ 
ᐃᖅᑲᓇᐃᔮᒥᓄᑦ. 
 
ᐸᓴᒋᔭᐅᔪᒃᓴᖃᖏᑎᓪᓗᒍ 
15. (1) ᐊᑐᐊᕐᓗᒍ ᐃᓚᒃᑲᓐᓂᖓ (2) ᐊᑭᓕᐅᓯᐊᕈᓐᓇᖏᑦᑐᑦ ᖃᓄᐃᑐᓐᓇᖅ 
ᐸᓴᒋᔭᐅᔪᖃᖏᑎᓪᓗᒍ, ᑎᒃᑯᐊᖅᑕᐅᔪᖃᖏᑎᓪᓗᒍᓗ ᐃᓚᓕᐅᑎᔭᐅᔪᖃᕈᓐᓇᖏᓱᓂᓗ. 
 
ᐃᓚᐅᖏᑦᑐᑦ 
 (2) ᐊᑭᓕᐅᓯᐊᒃᓴᑦ, ᐊᓯᖏᑦ ᐊᑭᓕᖅᑕᐅᒋᐊᖃᖅᑐᕕᓃᑦ ᐊᑭᖏᓐᓄᑦ ᑐᕌᖓᔪᑦ, 
ᑐᓂᔭᐅᔪᓐᓇᖏᑦᑐᑦ, ᐊᑭᓖᑎᑕᐅᔪᓐᓇᖏᑦᑐᑦ ᐃᓚᓕᐅᑎᔭᐅᔪᓐᓇᖏᑦᑐᓪᓗ ᐅᑯᓄᖓ ᑭᓯᐊᓂ: 

(a) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑎᑎᖅᑲᑎᒍᑦ ᐊᖏᖅᐸᑕ; 
(b) ᐃᖅᑲᖅᑐᐃᕕᒃᑎᒍᑦ, ᑎᓕᓯᔪᑕᐅᓗᑎᒃ, ᐊᑭᓕᐅᓯᐊᖅᑖᖁᔭᐅᒃᐸᑕ 

ᐊᑐᐊᒐᖃᕐᓗᑎᒃ ᑲᔪᓯᑎᑕᐅᒋᐊᓕᖕᓂᒃ ᐃᖅᑲᓇᐃᔮᒥᓂᑦ 
ᐊᑭᓕᐊᓯᐊᕕᓂᖏᓐᓂᒃ ᐱᔪᓐᓇᐅᑎᕕᓂᖏᓐᓂᓗ ᐊᑐᐊᕐᓗᒋᑦ 
ᑲᔪᓯᑎᑕᐅᒋᐊᓖᑦ ᐃᓚᐅᖃᑕᐅᖏᑦᑐᑦ ᐱᖁᔭᖓ ᐊᑐᐊᕐᓗᒍ. 

ᓄᖅᑲᖅᑎᑦᑎᒍᓐᓇᖏᑦᑐᑦ 
16.  ᐊᖏᕈᑎᓕᐅᖅᑐᖃᕐᓂᖅᐸᑦ ᐊᑭᓕᐅᓯᐊᒃᓴᒥᒃ ᓄᖅᑲᖅᑎᑦᑎᒍᑎᒥᒃ 
ᐊᑭᓕᖅᑕᐅᖏᒍᓐᓇᐅᑎᒥᒃ ᑭᒃᑯᑐᐃᓐᓇᓄᑦ ᐊᑭᓕᐅᓯᐊᕆᐊᓕᖕᓄᑦ ᑕᕝᕘᓇ ᐱᖁᔭᑎᒍᑦ 
ᓱᕙᓕᑭᐊᖑᓂᕋᖅᑕᐅᓚᖓᔪᖅ. 
 

ᐅᓂᒃᑳᓕᐅᕈᑏᑦ ᓴᓇᔨᓄᑦ ᐃᖅᑲᓇᐃᔭᕐᕕᐅᔪᓄᓪᓗ 
 
ᐅᓂᒃᑳᓕᐊᖅ ᐃᖅᑲᓇᐃᔭᖅᑎᒧᑦ 
17.  ᐃᖅᑲᓇᐃᔭᖅᑎ ᐋᓐᓂᖅᑐᕕᓂᖅ ᐋᓐᓂᐊᖅᑖᖅᑐᕕᓂᕐᓘᓐᓃᑦ ᐃᖅᑲᓇᐃᔮᒥᓂᑦ 
ᐃᖅᑲᓇᐃᔭᖅᑎᓪᓗᒍ ᐃᒪᐃᓕᐅᕆᐊᓕᒃ, ᑕᒪᑐᒪᓂᓴᐅᑎᒋ ᐱᕝᕕᒃᓴᖃᓕᑐᐊᕈᓂ, ᐅᓂᒃᑳᓕᐅᕆᐊᓕᒃ 
ᐋᓐᓂᓚᐅᕈᓯᕐᒥᓂᒃ ᐅᕝᕙᓘᓐᓃᑦ ᐋᓐᓂᐊᖅᑖᓚᐅᕈᓯᕐᒥᓂᒃ ᐃᖅᑲᓇᐃᔭᖅᖢᓂ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ. 
 
ᐅᓂᒃᑳᓕᐊᖅ ᐃᖅᑲᓇᐃᔭᖅᑎᖃᖅᑐᒧᑦ 
18. (1) ᐃᖅᑲᓇᐃᔭᖅᑎᖃᓲᖅ ᐱᔾᔪᑎᖃᓪᓚᑦᑖᖅᖢᓂ ᖃᐅᔨᒪᒍᓂ ᐃᖅᑲᓇᐃᔭᖅᑎᖓᓂ 
ᐋᓐᓂᖅᑐᖃᓚᐅᕆᐊᖓᓂᒃ ᐋᓐᓂᐊᖅᑖᖅᑐᖃᓚᐅᕐᓂᖓᓂᓗ ᑐᖁᔪᖃᓚᐅᕐᓂᖓᓂᓘᓐᓃᑦ ᑕᒪᑐᒪᓂ 
ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ, ᐅᓂᒃᑳᓕᐅᕆᐊᓕᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
ᐅᓂᒃᑳᖅᓯᒪᔪᒥᒃ ᐋᓐᓂᕈᑕᐅᔪᕕᓂᕐᒥᒃ, ᐋᓐᓂᐊᖃᓕᕈᑕᐅᔪᕕᓂᕐᒥᒃ ᑐᖁᔪᑕᐅᔪᕕᓂᕐᒥᓘᓐᓃᑦ.  
 
ᖃᖓ ᐅᓂᒃᑲᐅᓯᐅᒋᐊᖃᕐᒪᖔᑕ 
 (2) ᐅᓂᒃᑳᓕᐅᕆᐊᓖᑦ ᑕᒪᑐᒪᓂ ᐅᓪᓗᓂ ᐱᖓᓱᓂ ᐃᖅᑲᓇᐃᔭᖅᑎᖃᖅᑑᑉ 
ᖃᐅᔨᓚᐅᖅᑎᓪᓗᒍ ᐋᓐᓂᖅᑐᖃᓚᐅᕆᐊᖓᓂᒃ, ᐃᒻᒥᓂᒃ ᐋᓐᓂᐊᖅᑖᖅᑐᖃᓚᐅᕆᐊᖓᓂᓗ 
ᐃᓅᔪᓐᓃᖅᑐᖃᓚᐅᕆᐊᖓᓂᓘᓐᓃᑦ. 
 
ᐊᔾᔨᖓᓂᒃ ᑐᓂᔭᐅᔪᑦ ᐃᖅᑲᓇᐃᔭᖅᑏᑦ  
 (3) ᐃᖅᑲᓇᐃᔭᖅᑎᖃᓲᖅ ᓇᒃᓯᐅᔾᔨᒋᐊᓕᒃ ᑕᒪᐃᓐᓄᑦ ᐅᓂᒃᑳᒥ ᐊᔾᔨᖓᓂᒃ 
ᐃᖅᑲᓇᐃᔭᖅᑎᒧᑦ ᑭᓯᐊᓂ ᑖᓐᓇ ᑐᖁᓐᓂᖅᐸᑦ. 
 
ᑐᓴᖅᑎᑕᐅᔪᑦ ᐊᓯᖏᑦ 
 (4) ᐃᖅᑲᓇᐃᔭᖅᑎ ᑐᖁᓐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ 
ᐱᕝᕕᒋᔪᓐᓇᖅᑕᓕᒫᒥᓂᒃ ᐊᑐᐊᖅᓯᓗᑎᒃ ᑐᓴᖅᑎᑦᑎᓇᓱᐊᕆᓖᑦ ᑭᒃᑯᑐᐃᓐᓇᓕᒫᓂᒃ 
ᐊᑭᓕᐅᓯᐊᕈᓐᓇᖅᑐᓂᒃ ᐊᑐᐊᕐᓗᒍ ᑖᓐᓇ ᐱᖁᔭᖅ ᐃᖅᑲᓇᐃᔭᖅᑎᒥᒃ ᑐᖁᔪᖃᓚᐅᖅᑎᓪᓗᒍ 
ᐊᑭᓕᐅᓯᐊᕈᓐᓇᖅᑐᓕᒫᓄᑦ. 
 

ᑐᒃᓯᕋᐅᑏᑦ ᑎᑎᕋᖅᑕᖏᓐᓂᒃ ᐋᕿᒃᓱᐃᓪᓗᓂ ᐊᑭᓕᐅᓯᐊᕈᑎᓂᒃ 
 
ᑎᑎᖅᑲᑎᒍᑦ ᑐᓴᖅᑎᑦᑎᔾᔪᑦ 
19. ᑐᒃᓯᕋᐅᑎᓕᐅᖅᑕᐅᔪᖅ ᓇᓪᓕᐅᒃᑯᒫᓂᑦ ᐊᑭᓕᐅᓯᐊᕈᒪᔪᓄᑦ ᑕᒪᐃᓐᓂᒃ ᐱᔪᓐᓇᖅᑐᓄᑦ 
ᑐᒃᓯᕋᐅᑎᐅᓂᕋᖅᑕᐅᔪᓐᓇᖅᑐᖅ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓐᓂᖅᐸᑦ 
ᑐᓴᖅᑎᑦᑎᔾᔪᑎ 

(a) ᐃᖅᑲᓇᐃᔭᖅᑎᒥᒃ ᓇᖕᒥᓂᖅ ᐋᓐᓂᖅᑐᖃᓚᐅᕐᓂᖓᓂᒃ, 
ᐋᓐᓂᐊᖅᑖᖅᑐᖃᓚᐅᕐᓂᖓᓂᒃ ᑐᖁᔪᖃᓚᐅᕐᓂᖓᓂᓘᓐᓃᑦ; ᐅᕝᕙᓘᓐᓃᑦ 

(b) ᑭᓇᑐᐃᓐᓇᖅ ᑐᒃᓯᕋᐅᑎᓕᐅᖅᐸᑕ ᐊᑭᓕᐅᓯᐊᕈᒪᓪᓗᑎᒃ ᑕᕝᕘᓇ 
ᐱᖁᔭᖅᑎᒍᑦ. 

 
ᐃᓱᓕᕝᕕᖏᑦ ᑐᒃᓯᕋᕐᕕᐅᔪᓐᓇᖅᑑᑉ 

 
ᐃᓱᓕᕝᕕᐊ ᐃᖅᑲᓇᐃᔭᖅᑎᒧᑦ ᑐᒃᓯᕋᕐᕕᐅᔪᓐᓇᖅᑑᑉ  
20. (1) ᑭᓇᑐᐃᓐᓇᖅ ᐊᑭᓕᐅᓯᐊᕈᓐᓇᖏᑦᑐᑦ ᑭᓯᐊᓂ ᑐᒃᓯᕋᐅᑎᓕᐅᖅᐸᑕ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑕᒪᑐᒪᓂ ᐅᑭᐅᒥ ᐊᑕᐅᓯᕐᒥ ᓈᓚᐅᖏᓐᓂᖓᓂ ᐃᒻᒥᓂᒃ 
ᐋᓐᓂᖅᑐᖃᓚᐅᖅᑎᓪᓗᒍ, ᐋᓐᓂᐊᖅᑖᖅᑐᖃᓚᐅᖅᑎᓪᓗᒍᓗ ᑐᖁᔪᖃᓚᐅᖅᑎᓪᓗᒍᓘᓐᓃᑦ. 
 
ᐃᓚᐅᖏᑦᑐᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐱᖁᔭᕐᒥᒃ ᒪᓕᒋᐊᖃᖏᑎᑦᑎᒋᐊᓖᑦ 
ᐃᓱᓕᕝᕕᖃᖅᑎᑕᐅᓗᒍ ᐊᑐᐊᕐᓗᒍ ᐃᓚᒃᑲᓐᓂᖓ (1), ᑲᑎᒪᔩᑦ ᐱᒋᐊᖃᕋᓱᒋᒍᑎᒃ 
ᐅᖓᕙᕆᐊᖅᑕᐅᒋᐊᖃᕋᓱᒋᓐᓈᒍᑎᒃ. 
 

ᑕᒫᓂᕐᒥᐅᑕᐅᖏᑦᑐᑦ ᑐᒃᓯᕋᖅᑐᑦ 
 
ᐃᖅᑲᓇᐃᔭᖅᑎ ᑲᓇᑕᒦᒍᓐᓃᖅᐸᑦ 
21. ᐃᖅᑲᓇᐃᔭᖅᑎ ᑐᒃᓯᕋᐅᑎᓕᐅᕐᓂᖅᐸᑦ ᑲᓇᑕᒥᑦ ᐊᐅᓪᓚᖅᓯᒪᓕᖅᖢᓂ 
ᐊᑭᓕᐅᓯᐊᕈᓐᓇᔮᖏᑦᑐᖅ ᑭᓯᐊᓂ ᓇᖕᒥᓂᖅ ᐊᑭᓖᓗᓂ ᐅᑎᕈᓂ ᑲᓇᑕᒧᑦ ᐋᓐᓂᐊᖓ 
ᕿᒥᕈᔭᐅᒋᐊᖅᑐᕐᓗᓂ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐱᔭᐅᒋᐊᖃᕐᓂᕋᖅᑕᐅᒃᐸᒃ. 
 
ᐋᓐᓂᖅᑐᖅ, ᐋᓐᓂᐊᖅᑖᖅᑐᖅ ᑐᖁᔪᕐᓘᓐᓃᑦ ᓄᓇᕗᑦ ᓯᓚᑖᓂ 
22. (1) ᓇᓪᓕᐅᒃᑯᒫᓂᑦ ᐊᑭᓕᐅᓯᐊᕈᓐᓇᖅᑐᑦ ᐃᖅᑲᓇᐃᔭᖅᑏᑦ  ᐋᓐᓂᖅᑐᖅ, 
ᐋᓐᓂᐊᖅᑖᖅᑐᖅ ᑐᖁᔪᕐᓘᓐᓃᑦ ᓄᓇᕗᑦ ᓯᓚᑖᓂ ᐃᖅᑲᓇᐃᔭᖅᑎᓪᓗᒋ,ᑦ ᐃᒫᒃ 

(a) ᐃᖅᑲᓇᐃᔭᖅᑎ ᐃᖅᑲᓇᐃᔭᖃᑦᑕᖅᐸᑦ ᓄᓇᕗᑦ ᐃᓗᐊᓂᓗ; 
(b) ᐃᖅᑲᓇᐃᔭᖅᑎ ᐃᖅᑲᓇᐃᔭᖃᑦᑕᖅᐸᑦ ᑕᒪᐃᓐᓂ ᓄᓇᖓᑕ ᓯᓚᑖᓂ 

ᓄᓇᕗᑦ ᐃᓗᐊᓂᓗ ᑕᓱᒧᖓᓴᐃᓐᓇᖅ ᐃᖅᑲᓇᐃᔭᖅᑎᒧᑦ; ᐊᒻᒪᓗ 
(c) ᐃᖅᑲᓇᐃᔭᕆᐊᖅᓯᒪᓐᓂᖅᐸᑦ ᓄᓇᕗᑦ ᓯᓚᑖᓂ ᐊᑯᓂᐅᖏᑦᑐᒥᒃ 

ᐱᖓᓲᔪᖅᑐᑦ ᑕᖅᑮᑦ ᐊᑖᓂ. 
 
ᐅᖓᕙᕆᐊᖅᑎᑕᐅᔪᑎᖓᑕ ᓯᕕᑐᓂᖓ 
 (2) ᖃᐅᔨᓴᖅᑏᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᑐᒃᓯᕋᐅᑎᓕᐅᖅᑐᖃᖅᐸᑦ 
ᐃᖅᑲᓇᐃᔭᖅᑎᖃᓲᒥᒃ, ᐅᖓᕙᕆᐊᖅᑎᑦᑎᔪᓐᓇᖅᑐᑦ ᐱᖓᓲᔪᖅᑐᓂᒃ ᑕᖅᑭᓂᒃ ᐃᓱᓕᕝᕕᖃᖅᑐᓂᒃ 
ᐅᖃᐅᓯᕆᖅᑲᐅᔭᑦᑕ (1)(c)-ᒥ, ᑕᒪᑐᒪᓂ ᓯᕗᓂᖓᓂ ᐃᓱᓕᕝᕕᐊᑕ 
ᖄᖏᐊᓂᖅᓯᒪᓕᖅᑎᓪᓗᒍᓘᓃᑦ, ᐱᕝᕕᑭᒃᓴᓗᐊᓕᒑᒃᐸᑕ ᑲᑎᒪᔨᓄᑦ ᐊᑲᐅᓂᖅᓴᐅᔪᒧᑦ 
ᓈᒻᒪᒋᔭᐅᔪᒥᒃ. 

ᓂᕈᐊᖅᑐᖅ ᐊᑕᐅᓯᐅᖏᑦᑐᒥᑦ ᐊᑭᓕᐅᓯᐊᖃᑦᑕᕐᓂᐊᕐᓂᕐᒥᓂᒃ 
23. (1) ᑭᓇᑐᐃᓐᓇᖅ ᐊᑭᓕᐅᓯᐊᕈᓐᓇᖅᑐᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐃᓗᐊᖅᓴᖅᑕᐅᔾᔪᑎᒃᓴᒥᓂᒃ ᐋᕿᒃᓱᐃᔾᔪᑕᐅᔪᓐᓇᖅᑐᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᐊᒻᒪᓗ 
ᐊᓯᖏᓐᓂ ᓄᓇᐃᑦ ᐱᖁᔭᖏᑦ ᐋᓐᓂᕈᑕᐅᔪᒧᑦ ᐃᓗᐊᖅᓴᐃᔪᑕᐅᒃᐸᑦ, ᐋᓐᓂᐊᖃᓕᕈᑕᐅᔪᓂᓗ 
ᑐᖁᔪᖃᕐᓂᖅᐸᓪᓘᓐᓂᑦ, ᐃᓄᒃ ᑖᓐᓇ ᓇᓕᐊᖕᓂᑐᐃᓐᓇᖅ ᓂᕈᐊᖅᓯᒋᐊᓕᒃ  

(a) ᐊᑭᓕᐅᓯᐊᕈᒪᓗᓂ ᑕᕝᕘᓇ ᐱᖁᔭᑎᒍᑦ; ᐅᕝᕙᓘᓐᓃᑦ 
(b) ᐊᑭᓕᐅᓯᐊᕈᒪᓗᓂ ᐅᕝᕙᓘᓐᓃᑦ ᑲᒪᒋᔭᐅᔪᒪᖔᕐᓗᓂ ᐊᓯᖏᑕ 

ᓄᓇᑦᐱᖁᔭᖏᑎᒍᑦ. 
 
ᑐᓴᖅᑎᑦᑎᔪᑎ ᑲᑎᒪᔨᓂᒃ 
 (2) ᑭᓇᑐᐃᓐᓇᖅ ᓂᕈᐊᖅᓯᔪᖅ ᐊᑐᐊᕐᓗᒍ ᐃᓚᒃᑲᓐᓂᖓ (1) ᓂᕈᐊᖅᑕᒥᓂᒃ 
ᑎᑎᕋᕆᐊᓕᒃ ᑐᓴᖅᑎᑦᑎᔾᔪᑎᒥᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑕᒪᑐᒪᓂ ᐅᓪᓗᓂ 60-ᓂ 
ᐋᓐᓂᖅᑐᖃᓚᐅᖅᑎᓪᓗᒍ ᐅᓪᓗᖓᓂᑦ ᑕᒪᑐᒪᓂ ᐋᓐᓂᐊᖅᑖᖅᑐᖃᓂᖓ ᖃᐅᔨᔭᐅᓚᐅᖅᑎᓪᓗᒍ 
ᐅᓪᓗᖓᓂ ᐅᕝᕙᓘᓐᓃᑦ, ᐃᖅᑲᓇᐃᔭᖅᑎᒥᒃ ᑐᖁᔪᖃᕐᓂᖅᐸᑦ, ᑕᒪᑐᒪᓂ ᐅᓪᓗᒥ 
ᐃᓅᔪᓐᓃᕐᕕᖓᓂ. 
 
ᐅᖓᕙᕆᐊᖅᑎᑕᐅᔪᖅ ᑲᑎᒪᔨᓄᑦ  
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐅᖓᕙᕆᐊᖅᑎᑦᑎᒍᓐᓇᖅᑐᑦ ᐅᓪᓗᓄᑦ 60-ᓄᑦ 
ᑎᑭᓪᓗᒍ ᐅᖓᑖᓄᑦ, ᓯᕗᓂᖓᓂ ᑭᖑᓂᖓᓂᓘᓐᓃᑦ ᐃᓱᓕᕝᕕᖓ ᑎᑭᓯᒪᓕᖅᑎᓪᓗᒍ, 
ᐊᑯᓂᐅᓂᖅᓴᒥᒃ ᑲᑎᒪᔨᓄᑦ ᓈᒻᒪᒋᔭᐅᒃᐸᑦ. 
 
ᐃᒪᐃᓕᖓᓂᕋᖅᑕᐅᔪᓐᓇᖅᑐᖅ ᓂᕈᐊᕈᑕᐅᖏᑉᐸᑦ 
 (4) ᖃᖓᑐᐃᓐᓇᖅ ᑐᓴᖅᑎᑕᐅᖏᑉᐸᑕ ᓂᕈᐊᕈᑕᐅᖏᑉᐸᑦ ᑕᒪᑐᒪᓂ ᐅᓪᓗᓂ 
ᐱᕝᕕᒃᓴᖃᖅᑎᑕᐅᑎᓪᓗᒍ ᐊᑐᐊᕐᓗᒍ ᑖᓐᓇ ᐱᖁᔭᖅ, ᑕᐃᒪᓕ ᓂᕈᐊᕐᓂᕋᖅᑕᐅᔪᓐᓇᖅᑐᖅ 
ᐊᑭᓕᐅᓯᐊᕈᒪᖏᓐᓂᕐᓂᕐᒥᒃ ᑲᑎᒪᔨᓄᑦ ᑖᓐᓇ ᐱᖁᔭᖅ ᐊᑐᐊᕐᓗᒍ. 
ᖄᖓᒍᑦ ᐊᑭᓕᐅᓯᐊᒃᑲᓐᓂᕈᓐᓇᖏᑦᑐᑦ 
 (5) ᑭᓇᑐᐃᓐᓇᖅ ᐊᑭᓕᐅᓯᐊᒃᑲᓐᓂᕈᓐᓇᖏᑦᑐᑦ ᑖᓱᒧᖓᓴᐃᓐᓇᖅ ᐅᕝᕙᓘᓐᓃᑦ 
ᐋᕿᒃᓱᐃᔾᔪᑕᐅᒃᑲᓐᓂᕈᓐᓇᖏᑦᑐᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᐊᓯᖏᓪᓗ ᐱᖁᔭᐃᑦ 
ᑕᒪᑐᒧᖓᓴᐃᓐᓇᖅ ᐃᒻᒥᓂᒃ ᐋᓐᓂᕈᑎᒧᑦ, ᐋᓐᓂᐊᖅᑖᕈᑎᒧᓪᓘᓐᓃᑦ ᐃᓅᔪᓐᓃᕈᑕᐅᔪᒧᓪᓗ. 
 
ᐃᓚᐅᖏᑦᑐᑦ 
 (6) ᐃᓚᒃᑲᓐᓂᖓ (5) ᐊᑐᕐᓂᖃᖏᑦᑐᖅ ᑭᒃᑯᑐᐃᓐᓇᓄᑦ ᐃᒪᐃᑦᑐᓄᑦ 

(a) ᑐᒃᓯᕋᐅᑎᓕᐅᖅᑐᕕᓂᕐᓄᑦ ᐊᒻᒪᓗ ᐊᑭᓕᐅᓯᐊᖅᑐᕕᓂᕐᓄᑦ 
ᐃᓗᐊᖅᓴᖅᑕᐅᔪᕕᓂᕐᓄᓪᓗ ᐊᓯᑦᑎᓐᓂ ᓄᓇᓂ; 

(b) ᐃᓚᐅᖃᑕᐅᒋᐊᖃᖅᐸᑦ ᐃᖅᑲᖅᑐᖅᑕᐅᔪᑕᐅᑎᓪᓗᒍ ᐊᓯᑦᑎᓐᓂ ᓄᓇᓂ 
ᐊᖏᖅᑕᐅᓯᒪᒋᐊᖃᕐᐳᖅ ᐊᕿᒃᓱᖅᑕᐅᓯᒪᓪᓗᓂ ᑲᑎᒪᔨᓄᑦ ᐊᑐᐊᕐᓗᒍ 
ᐃᓚᖓ 65(4); ᐅᕝᕙᓘᓐᓃᑦ 

(c)  ᑐᒃᓯᕋᐅᑎᓕᐅᖅᑐᕕᓂᖅ ᐊᓯᑦᑎᓐᓂ ᓄᓇᓂ ᐊᖏᖅᑕᐅᓐᓂᖏᒃᑯᓂ. 

ᓴᒃᑯᐃᔪᖅ ᐱᔪᓐᓇᐅᑎᒥᓂᒃ ᐊᒻᒪᓗ ᐊᑭᓕᐅᓯᐊᒥᓂᒃ ᐅᑎᖅᑎᑦᑎᓪᓗᓂ  
 (7) ᑭᓇᑐᐃᓐᓇᖅ ᐱᖁᔭᕐᒥᒃ ᓱᕋᐃᔪᖅ ᐃᓚᒃᑲᓐᓂᖓ (5)-ᒥᒃ 

(a) ᐊᓯᐅᔨᓇᔭᖅᑐᖅ ᓴᒃᑯᐃᓗᓂ ᑕᒪᐃᓐᓂᒃ ᐱᔪᓐᓇᐅᑎᒥᓂᒃ 
ᐊᑭᓕᐅᓯᐊᕈᓐᓇᐅᑎᒥᓂᒃ ᐊᑐᐊᕐᓗᒍ ᑖᓐᓇ ᐱᖁᔭᖅ; ᐊᒻᒪᓗ 

(b) ᐊᑭᓕᐅᓯᐊᒥᓂᒃ ᐅᑎᖅᑎᑦᑎᒋᐊᓕᒃ ᑲᑎᒪᔨᓄᑦ ᐅᕝᕙᓘᓐᓃᑦ 
ᐊᑭᓕᐅᓯᐊᖃᑦᑕᖅᑐᖅ ᑭᒡᒐᖅᑐᖅᑎᖓ ᐅᑎᖅᑎᑦᑎᒋᐊᓕᒃ ᐊᑭᓕᐅᓯᐊᒥᓂᒃ 
ᑲᑎᒪᔨᓄᑦ. 

 
ᖃᐅᔨᓴᖅᑕᐅᔪᑦ ᑐᒃᓯᕋᐅᑏᑦ 

 
ᐃᓗᐊᖅᓴᐃᔨᒧᑦ ᖃᐅᔨᓴᖅᑕᐅᓂᖓ ᐃᖅᑲᓇᐃᔭᖅᑎ 
24. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐊᑭᓕᐅᓯᐊᕋᓱᐊᖅᑐᒥᒃ 
ᐃᖅᑲᓇᐃᔭᖅᑎᒥᒃ ᕿᒥᕈᔭᐅᑎᑦᑎᒍᓐᓇᖅᑐᑦ ᐃᓗᐊᖅᓴᐃᔨᖁᑎᒥᓄᑦ ᐱᖅᑯᓯᖏᓐᓂᒃ ᒪᓕᓗᓂ 
ᑕᒪᑐᒪᓂ ᖃᐃᖁᔭᐅᓯᒪᕝᕕᖕᒥᓂ ᐅᐸᒃᑕᐅᖁᔭᐅᔪᒧᑦ ᑲᑎᒪᔨᓄ ᐱᒋᐊᖃᖅᑎᑕᐅᒃᐸᑦ. 
 
ᐊᑭᖏᑦ ᐃᓗᐊᖅᓴᐃᔨᒧᑦ ᕿᒥᕈᔭᐅᔾᔪᑎᖏᑕ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᐊᑭᓖᒋᐊᓖᑦ ᐃᓗᐊᖅᓴᐃᔨᒧᑦ 
ᖃᐅᔨᓴᖅᑕᐅᔾᔪᑎᖏᓐᓂᒃ ᐊᒻᒪᓗ ᓇᖕᒥᓂᖅ ᐊᑭᓕᕆᐊᖃᖅᑕᕕᓂᖏᓐᓂᒃ 
ᖃᐅᔨᓴᖅᑕᐅᒋᐊᖅᑐᖅᖢᓂ. 
 
ᐅᓂᒃᑳᖏᑦ ᐃᓗᐊᖅᓴᐃᔨᐅᑉ 
25. (1) ᐃᓗᐊᖅᓴᐃᔨ ᕿᒥᕈᑎᑕᐅᔪᕕᓂᖅ ᑲᒪᔨᐅᑎᑕᐅᔪᕐᓘᓐᓃᑦ ᐃᖅᑲᓇᐃᔭᖅᑎᒥᒃ 
ᐊᑐᐊᕐᓗᒍ ᑖᓐᓇ ᐱᖁᔭᖅ ᑐᓂᓯᒋᐊᓕᒃ ᐅᓂᒃᑳᒥᓂᒃ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ. 
 
ᐱᐊᓂᒃᓯᒪᒋᐊᖃᖅᑐᑦ ᐃᓗᓕᖏᓪᓗ ᐅᓂᒃᑳᖏᑕ 
 (2) ᐅᓂᒃᑳᒥᓂᒃ ᑐᓂᓯᒋᐊᖃᖅᑐᖅ ᑕᒪᑐᒪᓂ ᐅᓪᓗᓂ ᐱᖓᓱᓂ ᕿᒥᕈᔭᐅᓚᐅᖅᑎᓪᓗᒍ 
ᑲᒪᒋᔭᐅᓚᐅᖅᑎᓪᓗᒍᓗ ᐊᒻᒪᓗ ᐃᓗᓕᖃᕆᐊᖃᖅᖢᓂ ᑐᓴᖅᑕᐅᒋᐊᓕᖕᓂᒃ ᑲᑎᒪᔨᓄᑦ. 
 
ᑲᒪᒋᔭᐅᒋᐊᓖᑦ ᐋᓐᓂᐊᕕᖕᒥ 
 (3) ᐋᓐᓂᐊᕕᖕᒥ ᐱᓕᕆᔨᒥᒃ ᕿᒥᕈᔨᖃᖅᐸᑕ ᐃᓗᐊᖅᓴᐃᔨᒥᒃ ᐅᖃᐅᓯᕆᖅᑲᐅᔭᑦᑎᓐᓂᒃ 
ᐃᓚᒃᑲᓐᓂᖓ (1)-ᒥ, ᑕᐃᒃᑯᐊ ᐋᓐᓂᐊᕕᖓᑦ ᐅᓂᒃᑳᒥᒃ ᑐᓂᓯᒋᐊᖃᖅᑐᑦ ᐊᑐᐊᖅᓯᓗᑎᒃ ᑖᓱᒥᖓ 
ᐱᖁᔭᕐᒥᒃ. 
 
ᑭᒃᑯᓐᓄᑦ ᐱᖁᑎᒋᔭᐅᕙ ᐅᓂᒃᑳᖅ 
 (4) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᑦᑑᓂᕋᖅᑕᐅᒍᓐᓇᖅᑐᑦ ᑖᓱᒥᖓ ᐅᓂᒃᑳᒥᒃ 
ᐱᖁᑎᖃᕐᓂᕋᖅᑕᐅᔪᓐᓇᖅᑐᑦ ᐃᓗᐊᖅᓴᐃᔨᒧᑦ ᑐᓂᔭᐅᓯᒪᔪᒥᒃ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᐱᕙᓪᓕᐊᓂᖏᓐᓄᑦ ᐅᓂᒃᑳᖅ 
 (5) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᖅ, ᑐᒃᓯᕋᐅᑕᐅᒃᐸᑦ, 
ᐃᖅᑲᓇᐃᔭᖅᑎᖃᖅᑐᒧᑦ ᑐᓂᓯᒍᓐᓇᖅᑐᑦ ᐃᓗᐊᖅᓴᐃᔨᐅᑉ ᐋᓐᓂᐊᖓᑕ ᐱᕙᓪᓕᐊᓂᖓᓂᒃ 
ᐅᓂᒃᑳᖓᓂᒃ ᐃᖅᑲᓇᐃᔭᖅᑎᐅᑉ. 

ᑐᒃᓯᕋᐅᑕᐅᔪᖅ ᐃᖅᑲᓇᐃᔭᖅᑎᖃᖅᑐᒧᑦ 
26. (1) ᐃᖅᑲᓇᐃᔭᖅᑎᖃᖅᑐᖅ ᐋᓐᓂᖅᑐᕕᓂᕐᒥᒃ ᐊᑭᓕᐅᓯᐊᖃᑦᑕᖅᑐᒥᒃ ᑐᒃᓯᕋᕈᓐᓇᖅᑐᖅ 
ᖃᐅᔨᓴᖅᑏᑦ ᑲᑎᒪᔨᖏᓐᓄᑦ ᐃᓗᐊᖅᓴᐃᔨᖁᑎᖓᓄᑦ ᕿᒥᕈᔭᐅᖁᔨᓗᓂ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ. 
 
ᐊᑭᖏᑦ 
 (2) ᐃᖅᑲᓇᐃᔭᖅᑎᖃᖅᑐᖅ ᐊᑭᓖᒋᐊᓕᒃ ᐃᓗᐊᖅᓴᐃᔨᒧᑦ ᕿᒥᕈᔭᐅᔾᔪᑎᖓᑕ ᐊᑭᖏᓐᓂᒃ 
ᑐᒃᓯᕋᐅᑎᒋᓐᓂᖅᐸᒋᑦ ᐊᒻᒪᓗ ᓈᒻᒪᓈᖅᓯᔪᓂᒃ ᐃᖅᑲᓇᐃᔭᖅᒧᑦ ᐊᑭᓕᖅᑕᐅᒋᐊᖃᖅᑐᕕᓂᕐᓂᒃ. 
 
ᐊᑭᓖᔾᔪᔾᔭᐅᔪᑦ ᑲᑎᒪᔨᓄᑦ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐊᑭᓖᒍᓐᓇᖅᑐᑦ ᐊᑭᖏᓐᓂᒃ 
ᐅᖃᐅᓯᕆᖅᑲᐅᔭᑦᑕ ᐃᓚᒃᑲᓐᓂᖓ (2)-ᒥ ᐃᖅᑲᓇᐃᔭᖅᑎᖃᖅᑐᒧᑦ ᑐᒃᓯᕋᐅᑕᐅᔪᕕᓂᕐᓂᒃ 
ᐊᑭᓖᖅᑳᖏᑉᐸᑦ ᐅᑎᖅᑎᓐᓂᐊᕐᓗᒋᑦ ᐃᖅᑲᓇᐃᔭᖅᑎᖃᖅᑐᒥᑦ ᐊᑐᐊᕐᓗᒍ ᐃᓚᒃᑲᓐᓂᖓ 142. 
 
ᐊᔾᔨᒌᖏᑦᑐᓂᒃ ᐃᓗᐊᖅᓴᐃᔩᑦ ᑐᑭᑖᕈᑎᖃᖅᐸᑕ 
27. (1) ᖃᖓᑐᐃᓐᓇᖅ ᑲᑎᒪᔩᑦ ᐅᓂᒃᑳᓂᒃ ᑐᓂᔭᐅᓐᓂᖅᐸᑕ ᐊᔾᔨᒌᖏᑦᑐᓂᑦ 
ᐃᓗᐊᖅᓴᐃᔨᓂᑦ ᐃᖅᑲᓇᐃᔭᖅᑎᒥᒃ ᐃᒻᒥᓂᒃ ᐋᓐᓂᖅᑐᒥᒃ ᕿᒥᕈᔪᕕᓂᕐᓂᑦ, ᐋᓐᓂᐊᖃᓕᖅᑐᒥᒃ 
ᐃᓅᔪᓐᓃᖅᑐᒥᓗ ᐊᔾᔨᒌᖏᑉᐸᑕ ᐊᑐᓂ ᐃᓗᐊᖅᓴᐃᔩᑦ ᐅᓂᒃᑳᖏᑦ, ᖃᐅᔨᓴᖅᑏᑦ ᑲᑎᒪᔨᖏᑕ 
ᐃᓗᐊᖅᓴᐃᔨᖓ ᐅᐸᒋᐊᓕᒃ ᐃᖅᑲᓇᐃᔭᖅᑎᐅᑉ ᐃᓗᐊᖅᓴᐃᔨᖓᓄᑦ ᐋᕿᒃᓱᐃᓇᓱᐊᕐᓗᓂ 
ᑕᒪᐃᓐᓄᑦ ᐃᓗᐊᕆᔭᐅᓂᖅᓴᒧᑦ. 
 
ᐋᕿᒍᑎᒃᓴᒥᒃ ᐊᖏᖃᑎᒌᒍᓐᓇᖏᑉᐸᑕ 
 (2) ᖃᖓᑐᐃᓐᓇᖅ ᐃᓗᐊᖅᓴᐃᔨᒋᔭᐅᔪᖅ ᑲᑎᒪᔨᓄᑦ ᐋᓐᓂᖅᑐᕕᓂᐅᓪᓗᐋᓐᓂᐊᖓᑕ 
ᖃᓄᐃᑦᑑᓂᖓᓄᑦ ᐊᖏᖃᑎᒌᒍᓐᓇᖏᑉᐸᑕ, ᐊᓯᖏᓐᓂᑦ ᐃᓗᐊᖅᓴᐃᔨᓂᑦ 
ᐊᔪᐃᓐᓇᕆᐊᓪᓚᒃᕕᖕᒥᑦ ᐱᓇᓱᐊᕈᓐᓇᖅᑐᑦ ᐊᖏᕈᑕᐅᒍᓐᓇᐃᓪᓕᔪᒥᒃ ᐃᓱᒪᓕᐅᕈᑎᖃᖁᓪᓗᒋᑦ. 
 
ᑐᑭᑖᕈᑕᐅᔪᖅ ᒪᓕᒃᑕᐅᒋᐊᓕᒃ 
 (3) ᐊᑐᐊᕐᓗᒍ ᓄᑖᖅ ᐃᓗᐊᖅᓴᐃᔨᒧᑦ ᐃᓱᒪᓕᐅᕈᑕᐅᓯᒪᔪᖅ, ᐋᕿᒃᓱᐃᔾᔪᑕᐅᓯᒪᔪᕐᓘᓐᓃᑦ 
ᑲᓱᒍᑕᐅᓯᒪᔪᒥᒃ ᐃᓗᐊᖅᓴᐃᔨᓄᑦ ᑲᑎᒪᔩᑦ ᐅᖃᐅᔾᔪᐃᔨᖓᓄᑦ ᐋᓐᓂᖅᑐᕕᓂᐅᓪᓗ 
ᐃᓗᐊᖅᓴᐃᔨᖓᓄᑦ ᐊᖏᕈᑕᐅᓯᒪᔪᖅ ᐊᑐᐊᕐᓗᒍ ᐃᓚᒃᑲᓐᓂᖓ (1), ᐅᕝᕙᓘᓐᓃᑦ ᓯᓚᑖᓂᑦ 
ᐃᓗᐊᖅᓴᐃᔨᒧᑦ ᐃᓱᒪᒋᔭᐅᔪᖅ ᐊᑐᐊᕐᓗᒍ ᐃᓚᒃᑲᓐᓂᖓ (2), ᑭᖑᓪᓕᖅᐹᖑᓚᖓᔪᖅ 
ᐊᑐᐊᖅᑕᐅᒋᐊᖃᕐᓂᐊᖅᖢᓂ ᑲᑎᒪᔨᓄᑦ ᑐᒃᓯᕋᖅᑐᒧᓪᓗ. 
 
ᒪᓕᒐᖓᑕ ᐊᑐᐊᒐᖓ  
 (4) ᒐᕙᒪᓕᕿᓂᕐᒧᑦ ᑲᑎᒪᔨᖏᑦ ᐋᖅᑭᓯᔭᕆᐊᖃᕐᐳᑦ ᒪᓕᒐᖏᓐᓂᒃ 
ᐊᑐᐊᒐᕆᓂᐊᕐᑕᖏᓐᓂᒃ ᐊᓯᖏᓐᓂᒃ ᐋᓐᓂᐊᖃᓇᖏᑦᑐᓕᕆᓂᕐᒧᑦ ᖃᐅᔨᒪᔭᖃᕐᑐᓂᒃ 
ᐃᑲᔪᕐᑎᖃᖃᑕᕐᓗᑎᒃ ᐅᓇ ᐃᓚᖓ ᒪᓕᒃᓗᒍ, ᐊᒻᒪ ᐃᒪᓐᓇᐃᑐᓂᒃ ᐊᑐᐃᓐᓇᕈᐃᓗᑎᒃ  

(a) ᑲᑎᕐᓱᕐᑕᐅᓯᒪᓗᑎᒃ ᐋᓐᓂᐊᕐᓯᐅᕐᑏᑦ ᖃᐅᔨᒪᔨᑕᕆᔭᐅᖃᑕᕐᓂᐊᕐᑐᑦ ᐊᒻᒪ 
ᐊᐱᖁᑕᐅᓂᐊᕐᑐᑦ ᖃᓄᐃᑑᓂᖏᑦ ᑖᒃᑯᓄᖓ ᐋᖅᑭᒃᑕᐅᖃᑕᕐᓗᑎᒃ 
ᐊᓐᓂᐊᕐᓯᐅᕐᑎᒧᑦ ᖃᐅᔨᒪᔨᑕᕆᔭᐅᖃᑕᕐᓂᐊᕐᑐᒧᑦ, ᓇᒻᒪᑦᓯᐊᕋᓱᐊᕐᓗᑎᒃ, 

ᑎᑎᖃᑎᒎᖃᑕᕐᓗᑎᒃ ᑕᕙᖓᑦ ᐋᓐᓂᐊᕐᓯᐅᕐᑎᒧᑦ ᖃᐅᔨᒪᔨᑕᕆᔭᐅᔪᒧᑦ, 
ᐃᖅᑲᓇᐃᔭᕐᑎᐅᑉ ᐋᓐᓂᐊᕐᓯᐅᕐᑎᖓᓄᑦ ᐊᒻᒪ ᐃᖅᑲᓇᐃᔭᕐᑎᒧᑦ;  

(b) ᑖᓐᓇ ᐋᓐᓂᐊᕐᓯᐅᕐᑎ ᖃᐅᔨᒪᔨᑕᕆᔭᐅᔪᖅ ᐊᒻᒪ ᐋᓐᓂᐊᕐᓯᐅᕐᑎᒋᔭᖓ 
ᑎᑎᖃᑎᒍᑦ ᓴᖅᑮᖃᑦᑕᕈᓐᓇᕐᑐᑦ ᐃᑲᔪᕐᑐᐃᔪᑎᓂᒃ ᐃᓱᒪᒋᔭᒥᒃᓂ 
ᑖᑦᓱᒧᖓ ᐊᓐᓂᐊᕐᓯᐅᑎᒧᑦ ᐃᓱᒪᒋᔭᖓ ᐊᑲᐅᓈᕋᓱᒋᔭᖓ 
ᐋᓐᓂᐊᕐᒃᓯᐅᕐᑎᒻᒪᕆᐅᑉ ᐊᑐᕐᓗᒍ; ᐊᒻᒪ  

(c) ᑖᓐᓇ ᐃᖅᑲᓇᐃᔭᕐᑎ ᖃᐅᔨᓴᕐᑕᐅᓇᔭᕐᑐᖅ ᐊᓐᓂᐊᕐᓯᐅᕐᑎᒧᑦ 
ᐊᐱᕆᔭᐅᒍᓂ ᐃᖅᑲᓇᐃᔭᕐᑎᒧᑦ ᑕᐃᒪᐃᖁᔭᐅᓗᓂ. 

 
ᑐᖁᔪᖃᖅᐸᑦ ᐋᓐᓂᐊᕕᖕᒥ 
28. ᖃᖓᑐᐃᓐᓇᖅ ᐃᖅᑲᓇᐃᔭᖅᑎᒥᒃ ᐃᓅᓕᓴᖅᑕᐅᔪᒥᒃ ᐋᓐᓂᐊᕕᖕᒥ ᑐᖁᔪᖃᕐᓂᖅᐸᑦ, 
ᐋᓐᓂᐊᕕᐅᑉ ᐊᐅᓚᑦᑎᔨᖓ ᐃᒪᐃᓕᐅᕆᐊᓕᒃ, ᑕᒪᑐᒪᓂᓴᐅᑎᒋ, ᐅᓂᒃᑳᓕᐅᕆᐊᓕᒃ ᖃᐅᔨᓴᖅᑏᑦ 
ᑲᑎᒪᔨᖏᓐᓄᑦ. 
 
ᑎᒥᒥᒃ ᒪᑐᐃᖅᓯᓪᓗᑎᒃ ᕿᒥᕈᔪᑦ 
29. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᑦᑐᑦ ᐃᖅᑲᓇᐃᔭᖅᑎᒥᒃ ᑐᖁᔪᖃᖅᐸᑦ 
ᐋᓐᓂᐊᕕᖕᒥ ᑲᑎᒪᔩᑦ ᑎᒥᖓᓂᒃ ᕿᒥᕈᔭᐅᑎᑦᑎᒍᓐᓇᖅᑐᑦ ᐱᒋᐊᖃᕋᓱᒋᓐᓈᒃᐸᑕ 
ᐃᑲᔪᕈᓐᓇᕐᓂᐊᖅᐸᑦ ᖃᐅᔨᓴᖅᑕᐅᔪᑎᖓᓄᑦ ᑭᓱᒧᑦ ᐃᖅᑲᓇᐃᔭᕐᕕᖕᒥᓂ ᑐᖁᔪᑎᖃᕐᒪᖔᑦ 
ᐃᓱᒪᓕᐅᕋᓱᐊᖅᑎᓪᓗᒋᑦ. 
 
ᑐᖁᖓᔪᓕᕆᔨᒧᑦ ᐱᓯᒪᔭᐅᔪᖅ 
 (2) ᑐᖁᖓᔪᓕᕆᔨ ᑐᓂᔭᐅᒃᐸᑦ ᐃᖅᑲᓇᐃᔭᖅᑎᐅᑉ ᑎᒥᖓᓂᒃ, ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᑐᒃᓯᕋᕐᕕᐅᔪᓐᓇᖅᑐᖅ ᑎᒥᖓᓂᒃ ᒪᑐᐃᖅᓯᓗᓂ ᕿᒥᕈᔭᐅᖁᔨᓗᑎᒃ 
ᐅᓂᒃᑲᐅᓯᐅᓂᐊᕐᒪᑦ ᐃᓚᓕᐅᑎᓗᒍ ᐅᓂᒃᑳᖏᓐᓂ ᐃᓅᔪᓐᓃᖅᑐᓂᒃ ᖃᐅᔨᓴᕈᑕᐅᖃᑦᑕᖅᑐᓂ. 
 
ᐋᒃᑳᕈᓐᓇᖅᑐᑦ ᑎᒥᖓᓂᒃ ᒪᑐᐃᖅᑕᐅᖁᔨᖏᓪᓗᑎᒃ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐋᒃᑳᕈᓐᓇᖅᑐᑦ ᑐᒃᓯᕋᐅᑎᒥᒃ ᐃᖅᑲᓇᐃᔭᖅᑎᒥᒃ 
ᐃᓅᔪᓐᓃᖅᑐᖃᖅᑎᓪᓗᒍ, ᖃᖓᑐᐃᓐᓇᖅ ᐃᓅᔪᓐᓃᖅᑐᒧᑦ ᐃᖅᑲᓇᐃᔭᖅᑎᒧᑦ ᑭᒡᒐᖅᑐᖅᑎ 
ᐅᕝᕙᓘᓐᓃᑦ ᐊᐅᓚᑦᑎᔨ ᐋᒃᑳᕐᓂᖅᐸᑦ ᑎᒥᖓᓂᒃ ᒪᑐᐃᖅᑕᐅᖁᔨᖏᓱᓂ 
ᐱᔭᐅᒋᐊᖃᕐᓂᕋᖅᑕᐅᑎᓪᓗᒍ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
 
ᑐᓂᔭᐅᔪᖅ ᑐᓴᖅᑕᐅᒋᐊᓕᖕᓂᒃ 
30. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑐᒃᓯᕋᖅᑐᒥᒃ, ᐃᖅᑲᓇᐃᔭᖅᑎᓕᖕᒥᓗ 
ᐃᓗᐊᖅᓴᐃᔨᒥᓘᓐᓃᑦ ᑐᓂᓯᖁᓗᒋᑦ ᑲᑎᒪᔨᓄᑦ ᑐᓴᐅᒪᔭᐅᒋᐊᓕᖕᓂᒃ 
ᐃᓱᒪᖅᓴᖅᓯᐅᕈᑎᖃᖅᑎᓪᓕᒋᑦ ᐊᑭᓕᐅᓯᐊᕆᔭᐅᓂᐊᖅᑐᓂᒃ.6 
 

ᐃᓱᒪᓕᐅᕈᑕᐅᔪᖅ ᐊᑭᓕᐅᓯᐊᒃᓴᖅ 
 
ᑲᒪᒋᔭᐅᒋᐊᓖᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
31. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓱᒪᓕᐅᖅᑎᐅᒋᐊᖃᖅᑐᑦ ᑕᒪᐃᓐᓂᒃ 
ᐱᔭᐅᔪᓐᓇᖅᑐᓂᒃ ᑐᒃᓯᕋᖅᑐᓄᑦ ᐊᑭᓕᐅᓯᐊᖑᔪᓐᓇᖅᑐᓂᒃ. 

ᑐᙵᕕᒋᔭᐅᔪᑦ ᐃᓱᒪᓕᐅᕈᑕᐅᔪᓄᑦ 
 (2) ᐃᓱᒪᓕᐅᕈᑕᐅᔪᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐅᑯᓂᖓ ᑐᙵᕕᖃᕆᐊᖃᖅᑐᑦ 

(a) ᓴᖅᑭᖅᑎᑕᐅᓯᒪᔪᓂᒃ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ ᑐᓂᔭᐅᓯᒪᔪᓂᒃ; 
(b) ᐊᑐᐊᖅᑕᐅᒋᐊᓕᖕᓂᒃ ᑕᕝᕙᓂ ᐱᖁᔭᕐᒥ ᐱᖁᔭᕋᓛᖏᓐᓂᓗ; 
(c) ᐊᑐᐊᖅᑕᐅᒋᐊᓕᖕᓂᒃ ᖃᓄᑐᐃᓐᓇᖅ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 

ᐊᑐᐊᒐᓕᐊᖑᓯᒪᔪᓂᒃ ᑖᓱᒧᖓ ᐊᐱᖅᑯᑕᐅᓯᒪᔪᓄᑦ; ᐊᒻᒪᓗ 
(d) ᖃᓄᑐᐃᓐᓇᖅ ᐃᓗᐊᖅᓴᐃᔨᒧᑦ, ᐱᖁᔭᓐᓂᐊᖅᑎᖏᓐᓄᓪᓗ ᐊᓯᖏᓐᓄᓪᓗ 

ᐊᑐᕐᓂᖃᖅᑐᓄᑦ ᖃᐅᔨᒪᔨᒋᔭᐅᔪᓄᑦ ᐃᓱᒪᓕᐅᕈᑕᐅᔪᕕᓂᕐᓂᒃ 
ᐊᑐᐊᖅᓯᓗᑎᒃ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ 
ᐊᖏᖅᑕᐅᒋᐊᖃᕋᓱᒋᔭᐅᔪᓂᒃ. 

 
ᑐᓴᖅᑎᑕᐅᔪᑦ ᑐᑭᑖᕈᑕᐅᔪᓂᒃ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑐᑭᑖᕈᑎᒋᔭᒥᓄᑦ ᑎᑎᕋᖅᓯᒪᔪᒥᒃ ᑐᓂᓯᒋᐊᓖᑦ 
ᑐᒃᓯᕋᖅᓯᒪᔪᒧᑦ ᐊᑭᓕᐅᓯᐊᕈᒪᓪᓗᓂ, ᐅᕝᕙᓘᓐᓃᑦ ᐱᖁᔭᑎᒍᑦ ᑭᒡᒐᖅᑐᖅᑎᖓᓄᑦ, 
ᐃᖅᑲᓇᐃᔭᖅᑎᖃᓲᒧᓪᓗ ᐊᖓᔪᖅᑳᖓᓄᑦ. 
 
ᐃᓗᓕᖏᑦ ᑐᓴᖅᑎᑦᑎᔾᔪᑎᐅᑉ 
 (4) ᑐᓴᖅᑎᑦᑎᔾᔪᑎ ᐃᓱᒪᓕᐅᕈᑕᐅᔪᒥᒃ ᐃᓗᓕᖃᕆᐊᓕᒃ ᐅᓂᒃᑳᖅᓯᒪᔪᒥᒃ ᓱᖕᒪᑦ ᑕᐃᒫᒃ 
ᑐᑭᑖᕈᑎᖃᕐᒪᖔᑕ. 
 

ᐋᓐᓂᖅᑐᓂᒃ ᐃᑲᔪᖅᓴᕈᑏᑦ ᐃᖅᑲᓇᐃᔭᖅᑎᓂᒃ 
 
ᑕᒪᑐᒪᓂᓴᐅᑎᒋ ᐃᖏᕋᔪᑎᖃᖅᑎᑕᐅᓗᓂ 
32. (1) ᖃᖓᑐᐃᓐᓇᖅ ᐃᖅᑲᓇᐃᔭᖅᑎᒥᒃ ᐋᓐᓂᖅᑐᖃᕐᓂᖅᐸᑦ ᐃᖅᑲᓇᐃᔭᖅᑎᓪᓗᒍ ᐊᒻᒪᓗ 
ᐃᖏᕋᔪᑎᖃᕆᐊᖃᖅᐸᑦ ᐃᓗᐊᖅᓴᐃᔨᒧᑦ ᐅᐸᒐᓱᐊᕐᓗᓂ, ᐃᖅᑲᓇᐃᔭᖅᑎᖃᖅᑐᖅ 
ᐃᒪᐃᓕᐅᕆᐊᓕᒃ, ᓇᖕᒥᓂᖅ ᐊᑭᓖᓗᓂ, ᐃᖅᑲᓇᐃᔭᖅᑎᖓᑕ ᐋᓐᓂᐊᕕᖕᒧᑦ ᑕᒪᑐᒪᓂᓴᐅᑎᒋ 
ᐊᒡᔭᖅᑕᐅᔪᑎᖓᓂᒃ ᐊᑭᓖᒋᐊᓕᒃ ᐅᕝᕙᓘᓐᓃᑦ  
ᐊᓯᖏᓐᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ ᓈᒻᒪᒋᓪᓗᒋᑦ ᑲᒪᔨᐅᑎᑕᖏᓐᓄᑦ. 
 
ᐃᖏᕋᔪᑎᖃᖅᑎᑦᑎᓐᓂᖏᑉᐸᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐊᑭᓖᒍᓐᓇᖅᑐᑦ ᐅᓯᔭᐅᔾᔪᑎᖓᑕ 
ᐊᑭᖓᓂᒃ ᐋᓐᓂᖅᑐᕕᓂᐅᑉ ᐃᖅᑲᓇᐃᔭᖅᑎᐅᑉ ᐊᒻᒪᓗ ᐅᑎᖅᑎᓐᓂᐊᕐᓗᒋᑦ 
ᐃᖅᑲᓇᐃᔭᖅᑎᖃᖅᑐᒥᑦ ᐊᑭᖏᑦ ᐊᑐᐊᕐᓗᒍ ᐃᓚᒃᑲᓐᓂᖓ 142. 
 
ᐃᓗᐊᖅᓴᖅᑕᐅᔾᔪᑎᒃᓴᖏᑦ ᐸᕐᓇᐃᔾᔪᑕᐅᓯᒪᔪᑦ 
33. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ, ᐃᖅᑲᓇᐃᔭᖅᑎᓗ ᐃᓗᐊᖅᓴᐃᔨᖓᓗ 
ᐃᒪᐃᓕᐅᕆᐊᓖᑦ 

(a) ᐱᓕᕆᖃᑎᒌᑦᑎᐊᕆᐊᓖᑦ ᓯᕗᓂᖓᓂᑦ ᖃᐅᔨᓴᖅᑕᐅᑎᓪᓗᒍ ᐋᓐᓂᐊᖓ, 
ᐊᓐᓂᐊᖅᑖᕆᔭᖓᓗ ᖃᓄᐃᑦᑐᓐᓃᖅᐸᓪᓕᐊᓂᖓᓗ; ᐊᒻᒪᓗ 

(b) ᐃᑲᔪᖃᑦᑕᐅᑎᒋᐊᓖᑦ ᐋᕿᒃᓱᐃᓗᑎᒃ ᐃᓗᐊᖅᓴᖅᑕᐅᔪᑎᒋᓂᐊᖅᑕᖓᓂᒃ 
ᑐᙵᕕᖃᕐᓗᑎᒃ ᖃᐅᔨᒪᔭᐅᔪᓂᒃ ᐃᓗᐊᖅᓴᐅᑎᓂᒃ ᐊᒻᒪᓗ ᐱᐅᓂᖅᐹᒥᒃ 
ᐃᓅᓕᓴᖅᑕᐅᔪᑎᖃᕈᓐᓇᕐᓂᐊᕐᒪᑦ. 

 
ᓯᕗᓪᓕᖅᐹᒥᒃ ᐃᓗᐊᖅᓴᐃᔩᑦ  
 (2) ᐃᖅᑲᓇᐃᔭᖅᑎ ᐃᓗᐊᖅᓴᐃᔨᖃᕆᐊᖃᖅᑐᖅ ᑭᒍᑎᓐᓂᐊᖅᑎᖃᕐᓗᓂᓘᓐᓃᑦ, 
ᓇᓕᐊᖕᓂᑐᐃᓐᓇᑦ ᐋᓐᓂᕈᑎᖓᓄᑦ ᐋᕿᒃᓱᐃᔪᓐᓇᖅᑐᒥᒃ, ᓇᖕᒥᓂᖅ ᑲᒪᔨᒋᓂᐊᖅᑕᒥᓂᒃ ᐊᒻᒪᓗ 
ᖃᐅᔨᓴᖅᑎᒋᓂᐊᖅᑕᒥᓂᒃ ᑐᑭᑖᕈᑎᖃᕋᓱᐊᖅᑎᓪᓗᒋᑦ ᖃᓄᐃᑦᑐᒥᒃ ᐋᓐᓂᐊᖃᕐᓂᖓᓂᒃ 
ᐃᖅᑲᓇᐃᔭᖅᑎ ᐊᒻᒪᓗ ᐊᐅᓚᑦᑎᔨᐅᓂᐊᖅᑐᓂᒃ ᐱᕙᓪᓕᐊᑎᑦᑎᔨᐅᓂᐊᖅᑐᓂᓗ 
ᐃᓅᓕᓴᖅᐅᔪᑎᒃᓴᖓᓄᑦ ᐸᕐᓇᐃᔪᑕᐅᓯᒪᔪᓂᒃ. 
 
ᖃᓂᓐᓂᖅᐹᖅ ᐃᓗᐊᖅᓴᐃᕕᒃ 
 (3) ᓯᕗᓪᓕᖅᐹᒥᒃ ᐃᓗᐊᖅᓴᐃᔨᒧᑦ ᖃᓂᓐᓂᖅᐹᒧᑦ ᐅᐸᓚᖓᔪᑦ, ᐊᑕᐅᓯᐅᖏᑉᐸᑦ 
ᐅᐸᒃᑕᐅᔪᓐᓇᑦᑐᑦ, ᐃᖅᑲᓇᐃᔭᖅᑎ ᓇᓕᐊᖕᓅᕈᒪᖕᒪᖔᕐᒥᓂᒃ ᓂᕈᐊᖅᓯᔪᓐᓇᖅᑐᖅ. 
 
ᐊᓯᔾᔩᒃᐸᑕ ᐃᓗᐊᖅᓴᐃᔨᒥᒃ ᑲᒪᔨᒋᓂᐊᖅᑕᒥᓂᒃ 
 (4) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑎᓕᓯᒍᓐᓇᖅᑐᑦ ᓂᕈᐊᖅᓯᒪᔭᒥᓄᑦ ᐃᓗᐊᖅᓴᐃᔨᒧᑦ 
ᑲᒪᒋᔭᐅᖁᔨᓗᑎᒃ, ᐃᓱᒪᒋᔭᖃᖅᐸᑕ ᐃᓗᐊᖅᓴᐃᔨ ᐃᖅᑲᓇᐃᔭᖅᑎᒧᑦ ᓂᕈᐊᖅᑕᐅᓯᒪᔪᖅ 
ᑲᑎᒪᔨᓄᑦ ᐃᑲᔪᕈᓐᓇᕋᓱᒋᔭᐅᖏᑉᐸᑦ, ᐅᕝᕙᓘᓐᓃᑦ ᐊᑭᒪᓇᓱᐊᕐᓂᐊᕋᓱᒋᔭᐅᒃᐸᑦ, 
ᐃᖃᓕᖅᑎᑦᑎᓂᐊᕋᓱᒋᔭᐅᒃᐸᓪᓗ, ᐃᖅᑲᓇᐃᔭᖅᑎᐅᑉ ᐃᓅᓕᓴᖅᑕᐅᔾᔪᑎᖏᓐᓂᒃ. 
 
ᐃᓗᐊᖅᓴᐅᑏᑦ 
34. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, ᐊᑭᓕᐊᓯᐊᖓᑕ ᐅᖓᑖᓄᑦ, 
ᐊᑭᓖᒋᐊᓖᑦ ᐃᖅᑲᓇᐃᔭᖅᑎᐅᑉ ᐃᓅᓕᓴᖅᑕᐅᔪᑎᖓᓂᒃ ᐅᕝᕙᓘᓐᓃᑦ ᓇᖕᒥᓂᖅ 
ᐃᓗᐊᖅᓴᐃᔨᖃᖅᑎᑦᑎᓗᑎᒃ ᐱᒋᐊᖃᕋᓱᒋᔭᒥᓂᒃ ᖃᓄᐃᑦᑐᒥᒃ ᐋᓐᓂᐊᖃᕐᓂᖓᓂᒃ 
ᖃᐅᔨᓴᖅᑕᐅᔪᑎᖓᓂᒃ ᐊᒻᒪᓗ ᐃᓅᓕᓴᖅᑕᐅᔪᑎᖓᓂᒃ ᐋᓐᓂᐊᖓᑕ ᐋᓐᓂᐊᖅᑖᖓᑕᓗ. 
 
ᐊᑯᓂᐅᓂᖓ ᐃᓅᓕᓴᖅᑕᐅᔪᑎᖓᑕ 
 (2) ᐃᓗᐊᖅᓴᐃᔨᖃᖅᑎᑕᐅᒋᐊᖃᖅᑐᖅ ᐋᓐᓂᖅᑐᕕᓂᖅ ᐃᖅᑲᓇᐃᔭᖅᑎ 
ᐋᓐᓂᐊᖅᑖᕆᔭᖓᓄᑦ ᐊᒻᒪᓗ ᑕᒪᑐᒪᓂ ᐊᔪᕐᓂᖃᕐᓂᖓᓂ. 
 
ᐃᓱᒪᓕᐅᕈᑕᐅᔪᑦ ᐊᓯᖏᑦ ᐃᓚᐅᖃᑕᐅᔪᑦ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᐃᓱᒪᓕᐅᕈᑎᖃᕆᐊᓖᑦ 
ᑕᒪᐃᓐᓂᓕᒫᖅ ᐃᓚᓕᐅᑎᓯᒪᔪᓂᒃ ᐃᖅᑲᓇᐃᔭᖅᑎᒧᑦ ᐃᓱᒫᓗᒋᔪᑕᐅᔪᓂᒃ ᐱᒋᐊᖃᖅᑕᖏᓐᓂᒃ, 
ᖃᓄᐃᑦᑑᓂᖏᑦ ᐃᓱᒪᒋᓪᓗᒋᑦ ᐊᒃᑎᒋᓂᖏᓪᓗ ᖃᖓᓗ ᐱᑎᑕᐅᓂᐊᖅᓂᖏᓐᓂᒃ 
ᖃᓄᐃᓕᖓᓗᑎᒃ ᐃᓗᐊᖅᓴᖅᑕᐅᒋᐊᖃᖅᐸᑦ ᐊᑭᓕᖅᑕᐅᓂᐊᖅᓂᒃ ᑲᑎᒪᔨᓄᑦ. 
 
ᖃᓄᐃᑦᑑᓂᖏᑦ ᐊᑭᓕᖅᑕᐅᔪᑦ ᐃᓗᐊᖅᓴᐃᔨᒧᑦ 
 (4) ᐊᑭᓕᖅᑕᐅᔪᖃᖅᐸᑦ ᐃᓗᐊᖅᓴᐃᔨᒥᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᑦ 
ᓇᓗᓇᐃᒃᑯᑕᐅᖏᑦᑐᖅ ᑖᓐᓇ ᑐᒃᓯᕋᖅᑐᖅ ᑲᑎᒪᔨᓄᑦ ᐊᑭᓕᖅᑕᐅᓂᐊᕐᓂᖓᓂᒃ. 

ᑲᒪᒋᔭᐅᒋᐊᓖᑦ ᐋᕿᒃᓱᐃᓇᓱᐊᕈᑏᑦ 
35. (1) ᐃᖅᑲᓇᐃᔭᖅᑎ ᐊᑭᓕᐅᓯᐊᖃᑦᑕᖅᑐᖅ, ᐅᕝᕙᓘᓐᓃᑦ ᐊᑭᓕᐅᓯᐊᕈᑎᒋᒍᓐᓇᖅᑕᒥᓂᒃ 
ᕿᓚᒥ ᐊᔪᕐᓂᖃᓕᖅᑐᖅ ᐃᓅᓯᓕᒫᒥᓅᖏᑦᑐᖅ, ᐃᒪᐃᓕᐅᕆᐊᓕᒃ 

(a) ᓈᒻᒪᓈᖅᓯᔪᓂᒃ ᐊᔪᕐᓂᕆᓕᒃᑕᒥᓂᒃ ᐋᕿᒃᓱᐃᓇᓱᐊᕆᐊᓕᒃ; ᐊᒻᒪᓗ 
(b) ᐃᑲᔪᖃᑎᒌᑦᑎᐊᕐᓗᓂ ᑕᐃᒪᐃᑦᑐᓂᒃ ᐃᖅᑲᓇᐃᔮᒧᑦ 

ᐊᔪᕈᓐᓃᖅᓴᖅᑕᐅᑦᑎᐊᕐᓗᓂ ᐊᒻᒪ ᑐᑭᖃᑦᑎᐊᖅᑐᒥᒃ ᐃᖅᑲᓇᐃᔮᖃᕐᓗᓂ 
ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᑦ ᐱᔪᒪᔭᖏᓐᓂᒃ.  

 
ᑐᓴᖅᑎᑦᑎᔾᔪᑎ ᐋᕿᒃᓱᐃᓇᓱᐊᕐᓂᖏᑦᑐᓂᒃ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᒧᑦ ᑎᑎᕋᓚᖓᔪᑦ 
ᐊᑐᐊᒐᓕᐊᖑᓯᒪᔪᓂᒃ ᒪᓕᓗᑎᒃ ᐊᑐᐊᕐᓗᒍ ᐃᓚᖓ (1)-ᒥ ᒪᓕᖕᓂᖏᑉᐸᑦ ᓇᓗᓇᐃᔭᐃᓗᑎᒃ 
ᖃᓄᐃᓕᐅᕆᐊᖃᕐᓂᖓᓂᒃ 

(a) ᖃᓄᑐᐃᓐᓇᖅ ᑲᒪᒋᔭᐅᒋᐊᖃᕐᓂᕋᖅᑕᐅᔪᓂᒃ ᑲᑎᒪᔨᓄᑦ ᐃᖅᑲᓇᐃᔭᖅᑎ 
ᒪᓕᓕᕈᓐᓇᕐᓂᐊᕐᒪᑕ ᐊᑐᐊᖅᑕᐅᖁᔭᐅᓯᒪᔪᓂᒃ ᐃᓚᒃᑲᓐᓂᖓ (1)-ᒥ; 

(b) ᖃᓄᑎᒋ ᐊᑯᓂᐅᑎᒋᔪᒥᒃ ᐊᑐᐊᒐᓕᐅᖑᓯᒪᔪᒃ ᒪᓕᒋᐊᖃᕐᒪᖔᖏᓐᓂᒃ 
ᐅᓂᒃᑳᕐᓗᑎᒃ ᒪᓕᒃᑕᐅᒋᐊᓕᖕᓂᒃ ᒪᓕᒋᐊᖃᕐᓂᕋᕐᓗᒍ, ᓇᖕᒥᓂᖅ 
ᖃᓄᐃᓕᖓᓂᖓ ᐃᓱᒪᒋᓗᒍ ᐊᔪᖏᑕᖏᓐᓂᒃ; ᐊᒻᒪᓗ 

(c) ᖃᓄᐃᓕᐅᕈᑕᐅᓂᐊᕐᓂᖓᓂᒃ ᑲᑎᒪᔨᓄᑦ ᑐᓴᖅᑎᓪᓗᒍ ᒪᓕᒋᐊᓕᒥᓂᒃ 
ᒪᓕᖕᓂᖏᑉᐸᑦ ᑕᒪᑐᒪᓂ ᑲᑎᒪᔨᓄᑦ ᓇᓗᓇᐃᔭᖅᑕᐅᓯᒪᔪᒥ 
ᐃᓱᓕᓚᐅᖏᓐᓂᖓᓂ. 

 
ᑳᓐᑐᕌᒃᑎᑕᐅᓯᒪᔪᑦ ᐃᓗᐊᖅᓴᐃᔩᑦ 
36. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑳᓐᑐᕌᒃᑎᑦᑎᓯᒪᔪᓐᓇᖅᑐᑦ 
ᐃᓗᐊᖅᓴᐃᔨᒥᒃ, ᐋᓐᓂᐊᕕᖕᒥᒃ ᐊᒻᒪᓗ ᐊᓯᖏᓐᓂᒃ ᑎᒥᖁᑎᒋᔭᐅᔪᓂᒃ ᐱᒋᐊᖃᕋᓱᒋᔭᒥᓂᒃ 
ᑲᔪᓯᑎᑦᑎᓇᓱᐊᕐᓗᑎᒃ ᐋᓐᓂᖅᑐᕕᓂᕐᒧᑦ ᐃᓗᐊᖅᓴᐃᔪᑎᓂᒃ ᐃᖅᑲᓇᐃᔭᖅᒧᑦ ᐊᑐᐊᕐᓗᒍ ᑖᓐᓇ 
ᐱᖁᔭᖅ. 
 

ᐃᖅᑲᓇᐃᔭᖅᑎᓄᑦ ᐊᔪᕐᓂᖃᓕᖅᑐᓄᑦ ᐊᑭᓕᐅᓯᐊᒃᓴᑦ  
 
ᐅᓪᓗᒥᒃ ᐊᑕᐅᓯᕐᒥᒃ ᐊᔪᕐᓂᖃᕈᑕᐅᔪᑦ 
37. ᐃᖅᑲᓇᐃᔭᖅᑎ ᐊᔪᓕᖅᓯᒪᒃᐸᑦ ᐋᓐᓂᕈᑎᒥᓄᑦ ᐅᓪᓗᒥᒃ ᐊᑕᐅᓯᕐᒥᒃ ᐋᓐᓂᓚᐅᖅᑎᓪᓗᒍ 
ᐊᑭᓕᐅᓯᐊᕈᓐᓇᖅᑐᖅ ᐃᓗᐊᖅᓴᖅᑕᐅᔪᑎᖓᑕ ᐅᖓᑖᓄᑦ. 
 
ᐊᑭᓕᐅᓯᐊᒃᓴᑦ ᕿᓚᒥ ᐊᔪᓕᕐᓂᖃᖅᑐᓄᑦ 
38. (1) ᐊᑭᓕᐅᓯᐊᒃᓴᑦ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᕿᓚᒥ ᐊᒻᒪᓗ ᑕᒪᐃᓐᓂᓕᒫᕐ 
ᐊᔪᓕᖅᓯᒪᔪᓄᑦ ᐆᒃᑐᕋᐅᑎᖃᓲᑦ ᐊᑭᓕᐅᓯᐊᒃᓴᖏᓐᓄᑦ ᑕᖅᑭᓕᒫᒥ ᐊᑭᓕᐅᓯᐊᕆᕙᒃᑕᖓᑕ 90%-
ᖓᓂᒃ ᐃᖅᑲᓇᐃᔮᒥᓂᑦ, ᐊᑭᓕᐅᓯᐊᕐᓂᐊᕐᓗᓂ ᑕᒪᑐᒪᓂ ᐊᔪᕐᓂᖃᕐᓂᕐᒥᓂ. 
 
ᐋᕿᒋᐊᖅᑕᐅᔪᖅ 
 (2) ᐃᖅᑲᓇᐃᔭᖅᑎᐅᑉ ᐊᑭᓕᐅᓯᐊᕆᖃᑦᑕᖅᑕᖓ ᐊᑭᓕᐅᓯᐊᕆᔭᐅᒋᐊᖃᖅᑐᑦ ᐊᑐᐊᕐᓗᒋ 
ᐃᓚᒃᑲᓐᓂᖓ (1)-ᒥᑦ ᒥᑭᓐᓂᖅᓴᐅᒃᐸᑦ 2.75%-ᕆᒃᐸᒍ ᐅᑭᐅᓕᒫᒥ ᓇᓪᓕᐅᒃᑯᒫᓂᑦ 

ᐊᑭᓕᐅᓯᐊᓪᓗᐊᖓᓂᑦ ᑕᒪᑐᒪᓂ ᐅᑭᐅᒥ ᐋᓐᓂᕐᕕᒋᓚᐅᖅᑕᖓᓂᑦ 
ᐋᓐᓂᐊᖅᑖᕐᕕᒋᓚᐅᖅᑕᖓᓂᓪᓗ, ᐊᑭᓕᐅᓯᐊᖓ ᐊᖑᒻᒪᑎᓕᖅᑎᑕᐅᒋᐊᓕᒃ ᓇᓕᐊᖕᓂᑐᐃᓐᓇᖅ 
ᒥᑭᓐᓂᖅᐹᖑᔪᓂᒃ ᐆᒃᑐᕋᐅᑎᖃᖅᑐᓂᒃ ᐅᑯᑎᒎᓇᖅ 

(a) 100%-ᖏᓐᓂᒃ ᑕᖅᑭᓕᒫᒥ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᒥᓂᑦ 
ᐊᑭᓕᐅᓯᐊᕆᖃᑦᑕᖅᑕᖏᓐᓂᒃ, ᐊᒻᒪᓗ 

(b) 2.75%-ᖓᓂᒃ ᐅᑭᐅᓕᒫᒥ ᐊᖏᓂᖅᐹᑦ ᐊᑭᓕᐅᓯᐊᓪᓗᐊᖏᑕ 
ᓇᓪᓕᐅᒃᑯᒫᓂᑦ. 

 
ᐊᑭᓕᐅᓯᐊᖅᑐᖅ ᐃᓚᐃᓐᓇᖓᓂᒃ ᐊᔪᕐᓂᖃᓚᐅᑲᖕᓂᕐᒥᓄᑦ 
39. (1) ᐊᑭᓕᐅᓯᐊᒃᓴᖏᑦ ᐋᓐᓂᖅᓯᒪᔫᑉ ᐃᖅᑲᓇᐃᔭᖅᑎᐅᑉ ᐋᕿᒃᓱᖅᑕᐅᖃᑦᑕᖅᑐᑦ 
ᐊᔪᕐᓂᖃᓚᐅᑲᖕᓂᖓᓂ ᑎᒥᖓᑕ ᐃᓚᐃᓐᓇᖓᓂ ᐊᔪᓕᖅᓯᒪᔪᑎᖃᖅᐸᑦ ᑕᖅᑭᑕᒫᑦ 
ᐊᑭᓕᐅᓯᐊᖃᑦᑕᓚᖓᔪᖅ ᐊᑐᐊᕐᓗᒍ ᐃᓚᖓ 38 ᕿᓚᒥ ᐊᔪᕐᓂᖃᓚᐅᑲᒃᑐᓄᑦ ᐃᓚᒋᐊᕐᓗᒋᑦ 
ᖃᐅᔨᓴᖅᑏᑦ ᐆᒃᑐᕋᐅᑎᖏᑦ ᒪᓕᓗᒋᑦ ᐳᓴᓐᑎᖓᓂᒃ ᐃᖅᑲᓇᐃᔮᒥᓂᑦ ᐊᑭᓕᐅᓯᐊᓪᓗᐊᖓᑕ, 
ᐊᑭᓕᖅᑕᐅᖃᑦᑕᓚᖓᔪᑦ ᐊᔪᕐᓂᖃᕐᓂᖓᓂ. 
 
ᑐᙵᕕᒋᔭᐅᔪᑦ ᐊᔪᓕᖅᓯᒪᓂᖓᓂ ᑮᓇᐅᔭᒃᓴᕈᓐᓇᖏᓐᓂᖓᓄᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᓇᓚᐅᑦᑖᕈᑎᖃᓚᖓᔪᑦ ᑮᓇᐅᔭᒃᓴᕋᔭᖅᑕᖏᓐᓂᒃ 
ᐃᖅᑲᓇᐃᔭᖅᑎᐅᑉ ᐊᑐᐊᕐᓗᒍ ᐃᓚᒃᑲᓐᓂᖓ (1) ᑐᙵᕕᖃᕐᓗᑎᒃ ᐃᖅᑲᓇᐃᔮᒥᓂᑦ 
ᐊᑭᓕᐅᓯᐊᕆᕙᒃᑕᖏᓐᓂᒃ ᐋᓐᓂᓚᐅᖏᓐᓂᖓᓂ ᐊᒻᒪᓗ ᐊᑭᓕᐅᓯᐊᓪᓗᐊᕆᓕᕐᓂᐊᖅᑕᖏᓐᓂᒃ 
ᐋᓐᓂᖅᓯᒪᓚᐅᕐᓗᓂ ᐃᖅᑲᓇᐃᔮᒥᓄᑦ ᐅᑎᖅᐸᑦ ᐊᔪᕈᓐᓃᕈᓂ. 
 
ᐊᔪᓕᖅᓯᒪᓂᖓᓄᑦ ᐊᑭᓕᖅᓱᖅᑕᐅᔪᖅ ᐃᖅᑲᓇᐃᔭᓚᐅᕈᓯᖓᓂᑦ 
40. (1) ᓱᖁᑎᒋᖏᓪᓗᒍ ᐃᓚᖓ 38 ᐊᒻᒪᓗ 39, ᐃᖅᑲᓇᐃᔭᖅᑎ ᐊᑯᓂᐅᖏᑦᑐᑦ ᑎᒥᓕᒫᖓ 
ᐊᔪᓕᖅᓯᒪᒃᐸᑦ ᐅᕝᕙᓘᓐᓃᑦ ᐃᓚᐃᓐᓇᖓ ᐊᑭᓕᐅᓯᐊᕈᓐᓇᖅᑐᖅ ᑖᒃᑯᓄᖓ ᑭᓯᐊᓂ 
ᐊᔪᓕᖅᓯᒪᕝᕕᒋᔭᒥᓄᑦ ᐅᓪᓗᓄᑦ, ᐊᑭᓕᐅᓯᐊᓪᓗᐊᕆᓇᔭᖅᑕᒥᓂᒃ ᐃᖅᑲᓇᐃᔭᕐᓂᕈᓂ, 
ᐊᑭᓕᐅᓯᐊᕈᓐᓇᖅᑐᖅ. 
 
ᐅᖓᕙᕆᐊᖅᑎᑕᐅᔪᖅ ᐊᑭᓕᓱᖅᑕᐅᕝᕕᖓ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐅᖓᕙᕆᐊᖅᓯᔪᓐᓇᖅᑐᑦ ᐊᑭᓕᓱᖅᑕᐅᕝᕕᖓᓂᒃ 
ᐃᖅᑲᓇᐃᔭᖅᑎᐅᑉ ᐋᓐᓂᖅᑐᕕᓂᐅᑉ ᐊᔪᓕᖅᑐᕕᓂᐅᓪᓗ ᑕᒪᐃᓐᓂᒃ ᐃᓚᐃᓐᓇᖓᓂᓘᓐᓃᑦ 
ᐅᖓᑖᓄᑦ ᐊᑭᓕᐅᓯᐊᕆᓇᔭᖅᑕᒥ ᐃᖅᑲᓇᐃᔮᒥᑦ ᑕᒪᑐᒪᓂ ᓄᖅᑲᖓᓂᖓᓂ, ᑭᓯᐊᓂᓕ 
ᐊᔪᕐᓂᖃᕐᕕᖓᑕ ᐅᖓᑖᓅᖏᓪᓗᒍ. 
 
ᐊᑭᓕᐅᓯᐊᒃᓴᖏᑦ ᑕᐃᒪᖓᓄᑦ ᐊᔪᕐᓂᖃᓕᖅᑐᑦ 
41. (1) ᐊᑭᓕᐅᓯᐊᖃᑦᑕᓚᖓᔪᑦ ᐃᖅᑲᓇᐃᔭᖅᑏᑦ ᑕᐃᒪᖓᓄᑦ ᑎᒥᓕᒫᒥᓄᑦ ᐊᔪᕐᓂᖃᓕᖅᑐᑦ 
ᑕᕐᑭᑕᒫᑦ ᐊᔪᕐᓂᖃᕐᓂᖓᓄᑦ ᐊᑭᓕᖅᓱᖅᑕᐅᓕᕐᓗᓂ ᑲᑎᓪᓗᒋᑦ ᐃᖅᑲᓇᐃᔮᒥᓂ 
ᐊᑭᓕᐅᓯᐊᓪᓗᐊᖏᑕ 90%ᖓᓂᒃ, ᐃᓅᓯᓕᒫᒥᓂ ᐊᑭᓕᐅᓯᐊᕆᖃᑦᑕᕐᓂᐊᕐᓗᓂᒋᑦ. 

ᐋᕿᒋᐊᖅᓯᔾᔪᑏᑦ 
 (2) ᐃᖅᑲᓇᐃᔭᖅᑎᐅᑉ ᐊᑭᓕᐅᓯᐊᕆᖃᑦᑕᖅᑕᖓ ᐊᑐᐊᕐᓗᒍ ᐃᓚᒃᑲᓐᓂᖓ (1) 
ᐊᑖᓃᑉᐸᑕ 2.75%-ᖓᑕ ᐊᖏᓂᖅᐹᒥᒃ ᐊᑭᓕᐅᓯᐊᕆᒍᓐᓇᖅᑕᖓᑕ ᓇᓪᓕᐅᒃᑯᒫᓂᑦ ᐅᑭᐅᓕᒫᒥ 
ᐃᓚᐃᓐᓇᖓᒍᑦ ᐊᔪᓕᕐᕕᒋᔭᖓᓂ, ᐊᑭᓕᐅᓯᐊᒃᓴᖓ ᐅᓄᖅᓯᒋᐊᖅᑕᐅᒋᐊᓕᒃ ᐊᑖᓃᓪᓗᓂ ᐅᑯᐊ 

(a) 100% ᐃᖅᑲᓇᐃᔭᑎᐅᑉ ᑲᑎᓪᓗᒋᑦ ᐃᖅᑲᓇᐃᔮᒥᓂᑦ 
ᐊᑭᓕᐅᓯᐊᓪᓗᐊᖓᑕ; ᐊᒻᒪᓗ 

(b) 2.75% ᐅᑭᐅᓕᒫᒥ ᐊᖏᓂᖅᐹᒥᒃ ᓇᓪᓕᐅᒃᑯᒫᓂᑦ ᐊᑭᓕᐅᓯᐊᓪᓗᐊᖓᑕ. 
 
ᐊᓯᖏᑦ ᐃᓗᐊᖅᓴᐅᑏᑦ ᐱᔨᑦᓯᕋᕈᑏᓪᓗ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, ᐊᑭᓕᐅᓯᐊᕆᖃᑦᑕᖅᑕᖓᓂᒃ 
ᐃᓚᒋᐊᖅᓯᒍᓐᓇᖅᑐᑦ, ᐃᖅᑲᓇᐃᔭᖅᑎᒧᑦ ᑕᒪᐃᓐᓂᒃ ᐊᔪᕐᓂᖃᓕᖅᑐᒧᑦ ᐃᓗᐊᖅᓴᖅᑕᐅᔪᑎᖏᓐᓄᑦ 
ᐅᕝᕙᓘᓐᓃᑦ ᐱᔨᑦᓯᕋᖅᑕᐅᔪᑎᖏᓐᓄᑦ ᐊᑭᓖᔾᔪᑎᒃᓴᖏᓐᓂᒃ ᐱᒋᐊᖃᕋᓱᒋᔭᐅᒃᐸᑦ 
ᐋᓐᓂᓚᐅᕈᓯᕐᒥᓄᑦ ᐋᓐᓂᐊᖃᓕᕈᓯᕐᒥᓄᓪᓗ ᐊᔪᓕᕈᑎᒋᔭᖏᓐᓄᑦ. 
 
ᓇᓗᓇᐃᕐᑕᐅᒃᐸᑦ ᑕᐃᒪᖓᓕᒫᒧᑦ ᐊᔪᓕᕐᑐᖃᕐᐸᑦ  

(4) ᑖᓐᓇ ᐃᖅᑲᓇᐃᔭᕐᑎᐅᔪᖅ ᓇᓗᓇᐃᕐᑕᐅᒃᐸᑦ ᑕᐃᒪᖓᓕᒪᒧᑦ ᐊᒻᒪ 
ᓄᕿᖃᕈᓐᓇᐃᑦᓯᐊᕐᐸᑦ ᐅᑯᓂᖓ ᑕᐃᒪᐃᓕᔪᑎᖃᕐᓗᓂ  

(a) ᐃᓘᓐᓇᖓᓂᒃ ᐊᒻᒪ ᑕᐃᒪᖓᓕᒫᒧᑦ ᑕᐅᑐᒍᓐᓂᕐᐸᑦ ᐃᒡᓗᒃᑐᑦ ᐃᔨᒥᒍᑦ;  
(b) ᐲᖅᐸᑎᒃ ᑕᒪᒃᑭᒃ ᐃᓯᒐᖏᒃ ᐅᕙᓘᓐᓃᑦ ᓯᖏᕐᓂᕐᒥ ᖁᓛᒍᑦ;  
(c) ᐲᖅᐸᑎᒃ ᑕᒪᕐᒥᒃ ᐊᒐᖏᒃ ᐅᕙᓘᓐᓃᑦ ᖁᓛᒍᑦ ᐊᒐᐅᑎᒥ;  
(d) ᐲᖅᐸᑦ ᐃᒡᓗᐊ ᐊᒡᒐᖓᑕ ᐅᕙᓘᓐᓃᑦ ᖁᓛᒍᑦ ᐊᒐᐅᑎᖓᑕ ᐊᒻᒪ 

ᐃᓯᒐᐃᕐᐸᑦ ᐃᒡᓗᐊᓂᒃ ᐅᕙᓘᓐᓃᑦ ᖁᓛᒍᑦ ᓯᖏᕐᓂᖓᑕ;  
(e) ᑕᐃᒪᖓᓕᒫᖅ ᐊᒻᒪ ᓄᖀᕈᑎᒃᐸᑎᒃᓗ ᑕᒪᕐᒥ ᓂᐅᖏᑦ ᐅᕙᓘᓐᓃᑦ 

ᑕᒪᕐᒥᒃ ᑕᓕᖏᒃ ᐅᕙᓘᓐᓃᑦ ᐃᒡᓗᐊ ᓂᐅᖓᑕ ᐊᒻᒪ ᐃᒡᓗᐊ ᑕᓕᖓᑕ; 
ᐅᕙᓘᓐᓃᑦ   

(f) ᐋᓐᓂᒃᐸᑦ ᓂᐊᖁᕐᒥᒍᑦ ᐋᖅᑭᒍᓐᓇᐃᓕᔪᒥᒃ ᐊᒻᒪ ᐊᒃᑐᐃᒃᐸᑦ 
ᐃᓱᒪᒍᓐᓇᐅᑎᖓᓂᒃ. 

 
ᐊᒃᑎᒋᓂᖏᑦ ᑕᐃᒪᖓᓄᑦ ᐃᓚᐃᓐᓇᖓᓂᒃ ᐊᔪᕐᓂᖃᓕᖅᑐᓄᑦ  
42. (1) ᐊᑭᓕᐅᓯᐊᒃᓴᖏᑦ ᐃᖅᑲᓇᐃᔭᖅᑎᐅᑉ ᑕᐃᒪᖓᓄᑦ ᐃᓚᐃᓐᓇᖓᓂᒃ 
ᐊᔪᕐᓂᖃᓕᖅᑐᓄᑦ ᐆᒃᑐᕋᖅᑕᐅᖃᑦᑕᕐᒪᑕ ᑕᖅᑭᑕᒫᑦ ᐊᑭᓕᐅᓯᐊᕈᑎᒃᓴᐅᓪᓗᑎᒃ ᐃᓅᓯᓕᒫᖓᓂ, 
ᓇᓕᒧᑦᑐᓂᒃ 90%-ᖓᓂᒃ ᐃᖅᑲᓇᐃᔮᒥᓂᑦ ᐃᖅᑲᓇᐃᔭᖅᑎᐅᑉ ᑲᑎᓪᓗᒋᑦ ᐊᑭᓕᐅᓯᐊᓪᓗᐊᖏᓐᓂᒃ 
ᑕᖅᑭᓕᒫᒥ ᐅᓄᖅᓯᒋᐊᖅᑕᐅᓗᑎᒃ ᐳᓴᓐᑎᖏᓐᓂᒃ ᐃᒻᒥᓂᒃ ᐊᔪᕐᓂᖃᓕᕐᓂᖏᑕ ᐃᓱᒪᒥᒍᓪᓗ 
ᐊᔪᕐᓂᖃᓕᕐᓂᖓᓄᑦ, ᐊᑭᓕᐅᓯᐊᒃᓴᓄᑦ ᐆᒃᑐᕋᐅᑎᖃᖅᖢᑎᒃ ᖃᓄᑎᒋ ᐊᔪᕐᓂᖃᓕᕐᓂᖏᓐᓂᒃ 
ᒪᓕᒃᖢᑎᒃ ᐋᕿᒃᓱᖅᑕᐅᓯᒪᔪᓂᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ, 
ᐊᑭᓕᐅᓯᐊᕆᖃᑦᑕᕐᓂᐊᕐᓗᓂᒋᑦ ᐃᓅᓯᓕᒫᕐᒥᓂ. 
 
ᐃᓚᖓᖅᑐᖃᖅᐸᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᕐᒥᔪᑦ ᐃᓱᒪᒃᓴᖅᓯᐅᕈᑎᒋᓚᐅᕐᓗᒍ 
ᐃᖅᑲᓇᐃᔭᖅᑎ ᐊᒃᓱᐊᓗᒃ ᐱᕕᒃᑐᒥᒃ ᐋᓐᓂᖅᑐᕕᓂᖅ ᐊᒻᒪᓗ ᑕᐃᒪᖓᓄᑦ ᑎᒥᖓᒍᑦ 

ᐃᓚᖓᖅᓯᒪᓕᕐᓂᐊᕐᓗᓂ ᐃᒻᒪᖄ ᐃᓚᐃᓐᓇᖓᓂᒃ ᑕᒪᐃᓐᓄᓪᓘᓐᓃᑦ ᐃᒻᒥᓂᒃ 
ᐊᔪᕐᓂᖃᕈᑎᒋᓕᖅᖢᒍ ᑕᐃᒪᐃᓐᓂᕋᖅᑕᐅᔪᓐᓇᖅᑐᖅ. 
 
ᓱᓕᒃᑲᓐᓂᖅ ᐊᑭᓕᐅᓯᐊᖅᑐᑦ 
43. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᖃᓄᑐᐃᓐᓇᖅ ᐊᑭᓖᔪᓐᓇᖅᑐᑦ 
ᖃᓄᑎᒋ ᐊᑯᓂᐅᑎᒋᓂᐊᕐᓂᖓ ᐋᕿᒃᓱᕐᓗᒍ ᓈᒻᒪᓈᖅᓯᓇᓱᒋᔭᒥᓂᒃ ᐊᒃᑎᒋᓂᖃᖅᑎᓪᓗᒍ, 
ᐊᑭᑦᑐᕆᐊᖅᑎᑦᑎᒍᓐᓇᖅᑐᑦ ᐊᑭᓕᐅᓯᐊᒃᓴᖏᓐᓂᒃ ᐃᖅᑲᓇᐃᔭᖅᑎᐅᑉ ᐱᒋᐊᓕᖏᓐᓂᑦ 
ᑐᑭᑖᕈᑎᖃᖅᐸᑕ ᐊᑭᓕᐅᓯᐊᕆᖃᑦᑕᖅᑕᖏᑦ ᒥᑭᓗᐊᕋᓱᒋᓪᓗᓂᒋᑦ ᐃᒪᐃᓐᓂᖓᓄᑦ 

(a) ᐳᓴᓐᑎᓪᓗᐊᖓᓂᒃ ᐊᓯᐅᔨᔭᖏᑕ ᐃᖅᑲᓇᐃᔮᒥᒍᑦ 
ᐊᑭᓕᐅᓯᐊᓪᓗᐊᖏᓐᓂᒃ ᐊᔪᕐᓂᖃᓕᕋᒥ ᐊᑭᓕᐅᓯᐊᕈᓐᓇᐃᓪᓕᔭᖏᓐᓂᒃ 
ᐊᔪᕐᓂᖃᓕᕐᓂᖓᑕ ᐳᓴᓐᑎᖓᓂᒃ ᐃᒻᒥᓂᒃ ᐃᓱᒪᒥᒍᓪᓗ 
ᐆᒃᑐᕋᐅᑎᒋᓗᒋᑦ; ᐅᕝᕙᓘᓐᓃᑦ 

(b) ᐃᖅᑲᓇᐃᔭᖅᑎᐅᑉ ᐅᑭᐅᓕᒫᒧᑦ ᐊᑭᓕᐅᓯᐊᓪᓗᐊᖏᑦ 
ᒥᑭᓈᖅᑕᐅᓗᐊᕐᓂᖅᐸᑕ ᐋᓐᓂᐊᖃᓕᓚᐅᖏᑎᓪᓗᒍ ᐃᓱᒪᓕᐅᕈᑕᐅᔪᕕᓃᑦ 
ᐃᓄᖅᓴᓗᐊᖅᐸᑕ ᐊᑭᓕᐅᓯᐊᓪᓗᐊᕆᓇᔭᖅᑕᖓᓂᒃ. 

 
ᐋᓐᓂᐊᖓ ᐅᑎᕐᔭᖅᐸᑦ ᐱᒡᒐᖅᑐᖅᓯᐅᑎᑖᖃᑦᑕᓕᖅᑎᓪᓗᒍ 
44. (1) ᐃᖅᑲᓇᐃᔭᖅᑎ ᐱᒡᒐᖅᑐᖅᓯᐅᑎᑖᖃᑦᑕᓕᖅᖢᓂ ᑕᐃᒪᖓᓄᑦ ᐃᓚᐃᓐᓇᖓᓂᒃ 
ᐊᔪᕐᓂᖃᓕᕐᓂᕐᒥᓄᑦ ᓱᓕ ᐋᓐᓂᐊᖓᓂᒃ ᐅᑎᕐᔭᖅᑐᖃᖅᐸᑦ ᐊᔪᓕᕆᐊᓪᓚᒃᑲᓐᓂᖅᐸᑦ 
ᐃᓚᐃᓐᓇᖓᓂᒃ ᑕᒪᐃᓐᓂᓘᓐᓃᑦ ᐊᔪᓕᖅᓯᒪᓚᐅᑲᒃᐸᑦ ᑖᓱᒧᖓᓴᐃᓐᓇᖅ 
ᐋᓐᓂᕈᑎᒋᓚᐅᖅᓯᒪᔭᒥᓄᑦ ᐋᓐᓂᐊᖅᑖᕕᓂᕐᒥᓄᑦ, ᐃᖅᑲᓇᐃᔭᖅᑎ ᐊᑭᓕᐅᓯᐊᒃᑲᓐᓂᕈᓐᓇᖅᑐᖅ 
ᓇᓕᒧᑕᖓᓂᒃ ᐊᑭᓕᐅᓯᐊᕆᔭᐅᕙᒃᑐᑦ ᑖᓱᒧᖓ ᐊᔪᓕᕐᓂᖓᓄᑦ ᐲᖅᑕᐅᓗᓂ ᑕᐃᒪᖓᓄᑦ 
ᐱᒡᒐᖃᓕᕐᓂᕐᒥᓄᑦ ᐊᑭᓕᐅᓯᐊᕆᕙᒃᑕᖓᓂᑦ ᐃᓚᐃᓐᓇᖓᓂᒃ ᐊᔪᕐᓂᖃᓕᕐᓂᖓᓄᑦ. 
 
ᐋᓐᓂᐊᖓ ᐅᑎᕐᔭᖅᑐᖅ ᖃᓄᐃᒍᓐᓃᓚᐅᖅᖢᓂ 
 (2) ᐃᖅᑲᓇᐃᔭᖅᑎ ᐋᓐᓂᐊᕈᓐᓃᖅᓯᒪᓕᖅᑎᓪᓗᒍ ᐊᒻᒪᓗ ᐊᑭᓕᐅᓯᐊᖃᑦᑕᕈᓐᓃᖅᑎᓪᓗᒍ 
ᐱᒡᒐᕐᓂᖓᓄᑦ ᐊᑭᓕᐅᓯᐊᒃᑲᓐᓂᕈᓐᓇᖅᑐᖅ ᐋᓐᓂᐊᖓ ᐅᑎᕐᔭᖅᐸᑦ ᐃᓚᐃᓐᓇᖓᓂᒃ 
ᐊᔪᓕᕈᑎᒋᓪᓗᒍ ᐃᓚᐃᓐᓇᖓᓂᒃ ᑕᒪᐃᓐᓂᒃ ᐊᔪᓕᕈᑎᒋᓪᓗᒍ ᑖᓐᓇᓴᐃᓐᓇᖅ ᐋᓐᓂᐊᖅᑖᕆᔪᔭᖓ 
ᐋᓐᓂᐊᕆᓕᖅᑕᖓᓗ. 
 
ᐅᑭᐅᓕᒫᒥ ᐊᑭᓕᐅᓯᐊᖏᑦ 
 (3) ᑖᓐᓇ ᐱᖁᔭᐅᑉ ᐃᓚᖓ ᐱᔾᔪᑎᒋᓪᓗᒍ, ᐊᑭᓕᐅᓯᐊᖏᑦ ᕿᓚᒥ ᐃᓚᐃᓐᓇᖓᓂᒃ 
ᐊᔪᕐᓂᖃᕐᓂᖓᓂ ᑐᙵᕕᖃᕆᐊᓖᑦ ᓇᓕᐊᖕᓂᑐᐃᓐᓇᖅ ᐊᖏᓂᖅᓴᐅᔪᓂᒃ ᐅᑯᓂᖓ 
ᐆᒃᑐᕋᐅᑎᓂᒃ ᐊᑐᕐᓗᑎᒃ 

(a) ᑲᑎᓪᓗᒋᑦ ᐲᔭᐃᕝᕕᐅᓚᐅᖅᑎᓪᓗᒋᑦ ᑕᖅᑭᑕᒫᖅ ᐅᑭᐅᓕᒫᒥ 
ᐊᑭᓕᐅᓯᐊᖃᑦᑕᓚᖓᔪᖅ ᑕᒪᑐᒪᓂ ᐋᓐᓂᓚᐅᕐᕕᖓᓂ 
ᐋᓐᓂᐊᖅᑖᓚᐅᕐᕕᖓᓂᓪᓘᓐᓃᑦ; ᐊᒻᒪᓗ 

(b) ᑲᑎᓪᓗᒋᑦ ᐲᔭᐃᕝᕕᐅᓚᐅᖅᑎᓪᓗᒋᑦ ᑕᑭᑕᒫᖅ ᐅᑭᐅᒫᒥ ᑕᒪᑐᒪᓂ 
ᐃᖅᑲᓇᐃᔭᖅᑎ ᐊᓐᓂᓚᐅᖅᑎᓪᓗᒍ ᐃᓚᐃᓐᓇᖓᓂᒃ ᐊᔪᕐᓂᖃᓕᕈᑎᒥᓂᒃ. 

ᐅᓄᖅᑐᓂᒃ ᐋᓐᓂᖅᑐᖅ ᐋᓐᓂᐊᖅᑖᖅᑐᕐᓘᓐᓃᑦ 
45. ᖃᖓᑐᐃᓐᓇᖅ ᐃᖅᑲᓇᐃᔭᖅᑎ ᐱᒡᒐᖅᑐᖅᓯᐅᑎᑖᖃᑦᑕᓕᖅᑐᖅ ᑕᐃᒪᖓᓄᑦ 
ᐃᓚᐃᓐᓇᖓᓂᒃ ᐊᔪᕐᓂᖃᓕᕐᓂᕐᒥᓄᑦ ᑭᖑᓂᖓᒍᑦ ᐊᑭᓕᐅᓯᐊᒃᑲᓐᓂᕐᓂᖅᐸᑦ ᐊᓯᐊᓄᖔᖅ 
ᐋᓐᓂᕐᓂᖓᓄᑦ ᐋᓐᓂᐊᖅᑖᕐᓂᖓᓄᓪᓗ, ᐃᖅᑲᓇᐃᔭᖅᑎ ᐊᑭᓕᐅᓯᐊᒃᑲᓐᓂᕈᓐᓇᖅᑐᖅ ᑖᓱᒧᖓ 
ᐊᔪᕐᓂᖃᓕᕐᓂᖓᓄᑦ ᖄᖓᒍᑦ ᐊᑭᓕᐅᓯᐊᕆᕙᒃᑕᒥ ᑕᐃᒪᖓᓄᑦ ᐃᓚᐃᓐᓇᖓᓂᒃ 
ᐊᔪᕐᓂᖃᓕᕐᓂᖓᓄᑦ. 
 

ᐊᓯᖏᓐᓂᒃ ᐊᑭᓖᔾᔪᔾᔭᐅᔪᓐᓇᖅᑐᑦ ᐃᖅᑲᓇᐃᔭᖅᑏᑦ 
 
ᐃᖅᑲᓇᐃᔮᒥᓂᒃ ᐱᓕᒪᒋᐅᖅᓴᐅᑎᖏᑦ 
46. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᖄᖓᒍᑦ ᐊᓯᖏᓐᓂᑦ 
ᐊᑭᓖᔾᔪᔾᔨᒍᓐᓇᖅᑐᖅ, 

(a) ᖃᐅᔨᒪᔨᖃᕈᑎᖓᓂᒃ, ᐅᖃᐅᔾᔪᖅᑕᐅᔪᑎᖓᓂᒃ, 
ᐃᓱᒪᓐᓂᐊᖅᑕᐅᔾᔪᑎᖓᓂᒃ ᐃᖅᑲᓇᐃᔮᒃᓴᒥᓂᒃ ᐱᓕᒪᒋᐅᖅᓴᐅᑎᖓᓂᒃ; 

(b) ᐊᑭᓖᔾᔪᔾᔨᒋᐊᓖᑦ ᐃᖅᑲᓇᐃᔮᒥᒃ ᐱᓕᒪᒋᐅᖅᓴᖅᑎᑕᐅᔪᑎᖓᓂᒃ 
ᐊᓯᖏᓐᓄᑦ ᐃᓕᓴᖅᑕᐅᒃᑲᓐᓂᕆᐊᖃᖅᐸᑦ ᐃᓄᖕᓄᑦ 
ᑎᒥᖁᑎᒋᔭᐅᔪᓄᓪᓘᓐᓃᑦ; 

(c) ᐊᑭᓖᔾᔪᔾᔨᒋᐊᓕᒃ ᐊᑭᓕᕆᐊᓕᕕᓂᖏᓐᓂᒃ ᓈᒻᒪᓈᖅᓯᔪᓂᒃ 
ᐃᖅᑲᓇᐃᔭᖅᑎ  ᐃᖅᑲᓇᐃᔮᒥᓄᑦ ᐅᑎᕈᓐᓇᕐᓂᐊᕐᒪᑦ 
ᐃᓗᐊᖅᓴᖅᑕᐅᔪᑎᖏᓐᓄᓪᓗ ᐋᓐᓂᓚᐅᖅᑕᖏᑦ ᐊᓐᓂᐊᕆᓕᖅᑕᖏᓪᓗ; 
ᐊᒻᒪᓗ 

(d) ᐊᑭᓕᐅᓯᐊᖅᑖᖅᑎᑕᐅᖃᑦᑕᕐᓗᓂ ᐃᓅᔪᑎᒃᓴᖏᓐᓂᒃ, ᐅᖓᑖᓅᖏᑦᑐᖅ 
ᐊᑭᓕᐅᓯᐊᕆᒋᐊᓕᖏᑕ ᓇᓗᓇᐃᔭᖅᑕᐅᓯᒪᔪᑦ ᐃᓚᖓ 38-ᒥ ᕿᓚᒥ 
ᐃᓚᐃᓐᓇᖓᓂᒃ ᑕᐃᒪᖓᓄᓪᓘᓐᓃᑦ ᐊᔪᕐᓂᖃᓕᕐᓂᖓᓄᑦ, ᑕᒪᑐᒪᓂ 
ᐃᖅᑲᓇᐃᔮᒥᓂᒃ ᐱᓕᒪᒋᐅᖅᓴᖅᑕᐅᓂᖓᓂ. 

 
ᓇᓗᓇᐃᔭᖅᑕᐅᓯᒪᔪᑦ ᐃᓅᔾᔪᑎᒃᓴᖏᑦ 
47. (1) ᓇᓪᓕᐅᒃᑯᒫᓕᕆᔩᑦ ᐃᒪᐃᓕᐅᕈᓐᓇᖅᑐᑦ, ᐊᑐᐊᕐᓯᓗᑎᒃ ᐱᖁᔭᐅᑉ ᐱᖁᔭᕋᓛᖏᓐᓂᒃ, 
ᐱᑎᑦᑎᒍᓐᓇᕐᒥᔪᑦ ᐃᖅᑲᓇᐃᔭᖅᑎᒥᒃ ᐊᑭᓕᐅᓯᐊᕈᓐᓇᖅᑐᓄᑦ ᖄᖓᒍᑦ 
ᐊᑭᓕᐅᓯᐊᖅᑎᑦᑎᒍᓐᓇᖅᑐᑦ ᐅᑯᓄᖓ 

(a) ᖃᐅᑕᒫᑦ ᐃᓅᔪᑎᒃᓴᖓᓂᒃ ᑕᒪᑐᒪᓂ ᐃᓗᐊᖅᓴᐃᔨᓄᑦ 
ᖃᐅᔨᓴᕆᐊᖅᑐᖅᑕᐅᓯᒪᓂᖓᓂ ᐅᕝᕙᓘᓐᓃᑦ ᐃᓅᓕᓴᖅᑕᐅᓂᖓᓂ 
ᐊᖏᕋᕆᖏᑕᒥᓄᑦ ᐊᐅᓪᓚᕆᐊᖃᖅᖢᓂ; 

(b) ᐋᓐᓂᐊᕐᓂᖓᓂ ᐃᑲᔪᖅᑎᖃᕈᑎᖏᓐᓂᒃ, ᐃᓄᓕᕆᔭᐅᔾᔪᑎᖏᓐᓂᒃ, 
ᐃᖅᑲᓇᐃᔮᒥᓂᒃ ᐱᓕᒪᒋᐅᖅᓴᖅᑕᐅᔾᔪᑎᖏᓐᓂᒃ, ᐊᖏᕋᖓᓂ 
ᐱᔨᑦᓯᕋᕈᑎᓂᒃ,  ᑎᒥᓐᓂᐊᖅᑕᐅᔪᑎᖓᓂᒃ ᐊᓯᖏᓐᓄᓪᓗ 
ᐱᔨᑦᓯᕋᖅᑕᐅᒋᐊᖃᓕᖅᐸᑦ ᐱᒡᒐᓕᖅᑕᖏᓐᓂᒃ ᐊᖏᕋᒥᓂ; ᐊᒻᒪᓗ 

(c) ᐃᓇᖏᖅᑕᐅᔾᔪᑎᖏᓐᓂᒃ ᐊᓐᓄᕌᖏᑕ ᐊᔪᕐᓂᖃᓕᖅᑐᖅᓯᐅᑎᓂᒃ 
ᐊᕿᒋᐊᖅᑕᐅᔾᔪᑎᖏᓐᓂᓘᓐᓃᑦ ᐱᒡᒐᖅᑐᖅᓯᐅᑎᓂᒃ ᐊᑐᖃᑦᑕᓕᖅᐸᑦ 
ᑲᑎᒪᔨᓄᑦ ᑐᓂᔭᐅᔪᒥᒃ ᐅᕝᕙᓘᓐᓃ.ᑦ ᐊᑭᓕᖅᑕᐅᓯᒪᔪᒥᒃ. 

ᓱᕋᒃᑐᕕᓃᑦ ᐋᕿᒋᐊᖅᑕᐅᔪᑎᖏᑦ ᐃᓇᖏᖅᑕᐅᒋᐊᓖᓪᓗ ᐱᖁᑏᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᐊᑭᓖᒋᐊᓖᑦ ᐊᑭᖏᓐᓂᒃ 
ᐊᓯᖏᓐᓂ ᐊᓐᓄᕌᖅᑖᕆᐊᖃᖅᐸᑦ ᐃᓗᐊᖅᓴᐅᑎᖃᕆᐊᖃᓕᖅᐸᑦ ᑕᒪᑐᒪᓂ ᐱᕐᓗᐊᕿᔪᖃᖅᑎᓪᓗᒍ 
ᓱᕋᖅᑕᐅᔪᕕᓂᕐᓄᑦ ᓱᕈᔪᒃᑕᐅᔪᕕᓂᕐᓄᓪᓗ ᐋᓐᓂᖅᑎᓪᓗᒍ ᐋᓐᓂᐊᖅᑖᖅᑎᓪᓗᒍᓘᓐᓃᑦ.  
 
ᐊᑭᓕᐅᓯᐊᖅᑐᖅ ᐊᐃᑉᐸᕆᔭᐅᔪᑦ, ᕿᑐᖓᖏᓪᓗ ᖃᑕᖑᑎᖏᓪᓗ 
 
ᐊᑭᓕᐅᓯᐊᖏᑦ ᐊᐃᑉᐸᕆᔭᐅᔪᑦ 
48. (1) ᐊᑭᓕᐅᓯᐊᕆᒋᐊᓕᖏᑦ ᐃᓅᔪᓐᓃᖅᑐᖃᖅᑎᓪᓗᒍ ᐃᖅᑲᓇᐃᔭᖅᑎᒥᒃ ᐊᐃᑉᐸᒡᒋᖅᑐᓄᑦ 
ᐅᑯᐊᖑᔪᑦ 

(a) ᐊᑕᐅᑦᑎᒃᑯᑦ ᐊᑭᓕᖅᑕᐅᓗᑎᒃ ᓇᓕᒧᑕᖓᓂᒃ 30%-ᖓᑕ ᐅᑭᐅᓕᒫᒥ 
ᐊᖏᓂᖅᐹᒥᒃ ᐃᓅᓪᓗᓂ ᐊᑭᓕᐅᓯᐊᓪᓗᐊᕆᒐᔭᖅᑕᖏᑕ ᑕᒪᑐᒪᓂ 
ᐃᓅᔪᓐᓃᕐᕕᖓᓂ; 

(b) ᑕᖅᑭᑕᒫᑦ ᐱᒡᒐᖅᑐᖅᓯᐅᑎᑖᕆᕙᔪᔭᖏᓐᓂᒃ ᓇᓕᒧᑕᖓᓂᒃ 3.08%-ᖓᑕ 
ᐅᑭᐅᓕᒫᒥ ᐊᖏᓂᖅᐹᒥᒃ ᐃᓅᓪᓗᓂ ᐊᑭᓕᐅᓯᐊᓪᓗᐊᕆᒐᔭᖅᑕᖓᓂᑦ 
ᑕᒪᑐᒪᓂ ᐅᑭᐅᕐᒥ ᐃᓅᔪᓐᓃᖅᑎᓪᓗᒍ; ᐊᒻᒪᓗ 

(c) ᑖᓐᓇ ᓄᓕᐊᕆᔭᐅᔪᖅ/ᐅᐃᒋᔭᐅᔪᖅ ᑎᒥᒥᒍᑦ ᐅᕙᓘᓐᓃᑦ ᐃᓱᒪᒥᒍᑦ 
ᐊᔪᕈᑎᖃᕐᐸᑕ ᐃᖕᒥᓂᒃᓗ ᐃᓅᔪᓐᓇᕐᓂᖅ ᐊᔪᖅᐸᑦ. 

 
ᖃᓄᑎᒋ ᐊᐃᑉᐸᖃᖏᑦᑐᖅᓯᐅᑎᑖᖃᑦᑕᕐᓂᐊᕐᓂᖓ 
 (2) ᐱᒡᒐᖅᑐᖅᓯᐅᑎᑐᑦ ᐊᑭᓕᐅᓯᐊᕆᖃᑦᑕᕐᓂᐊᖅᑕᖓ ᐅᖃᐅᓯᕆᖅᑲᐅᔭᕗᑦ ᐃᓚᒃᑲᓐᓂᖓ 
(1)(b)-ᒥ ᐊᑭᓕᖅᓱᖅᑕᐅᖏᓐᓇᓚᖓᔪᖅ ᐃᓅᓯᓕᒫᖓᓄᑦ. 
 
ᐃᓗᕕᖅᑕᐅᔾᔪᑎᖏᑕ ᐊᑭᖏᑦ 
 (3) ᐅᑯᐊ ᖄᖓᒍᑦ ᐊᑭᓕᐅᓯᐊᕆᒍᓐᓇᖅᑕᐅᖕᒥᔪᑦ ᐃᓅᔪᓐᓃᖅᑐᖃᖅᐸᑦ ᐃᖅᑲᓇᐃᔭᖅᑎᒥᒃ 

(a) ᐃᓗᕕᖅᑕᐅᔪᑎᖏᑕ ᐊᑭᖏᑦ, ᐅᖓᑖᓅᖏᓪᓗᒋᑦ ᐆᒃᑐᕋᐅᑎᓂ 
ᓇᓗᓇᐃᔭᖅᑕᐅᓯᒪᔪᑦ; 

(b) ᐅᓯᔭᐅᔾᔪᑎᖏᑦ ᑎᒥᖓᑕ ᐃᖅᑲᓇᐃᔭᖅᑎᐅᑉ ᐊᖏᕋᖓᓄᑦ ᑲᓇᑕᒥ, 
ᐊᓯᐊᓂ ᐃᓅᔪᓐᓃᕐᓂᖅᐸᑦ. 

 
ᐅᓄᖅᑐᓂᒃ ᐊᐃᑉᐸᖃᕐᓂᖅᐸᑦ 
 (4) ᑐᒃᓯᕋᐅᑎᖓᓂ ᓇᓗᓇᐃᔭᖅᓯᒪᒃᐸᑦ ᐃᓚᖓ 7 ᐊᑐᐊᕐᓗᒍ ᐊᑕᐅᓯᐅᖏᑦᑐᒥᒃ 
ᐊᐃᑉᐸᖏᓐᓂᒃ ᐊᑭᓕᐅᓯᐊᖅᑐᖃᕆᐊᖃᖅᐸᑦ ᐃᓅᓪᓗᓂ ᐸᖅᑭᔭᕕᓂᖏᓐᓂᒃ ᑖᓐᓇ ᐱᖁᔭᖅ 
ᐊᑐᐊᕐᓗᒍ ᐃᒪᐃᓕᐅᖅᑕᐅᒍᓐᓇᖅᑐᑦ, 

(a) ᐊᐃᑉᐸᐃᒐᖅᑐᖅ ᑲᑎᒪᔨᓄᑦ ᖃᓄᖅᑑᕈᑕᐅᓚᐅᖅᖢᓂ 
ᐃᓱᒪᓕᐅᕈᑕᐅᓯᒪᔪᖅ ᑖᓐᓇ ᓯᕗᓪᓕᐅᓪᓗᓂ ᐊᐃᑉᐸᕆᔭᐅᓂᖓᓂᒃ 
ᐃᓅᔪᓐᓃᖅᑐᒧᑦ ᑕᒪᐃᓐᓂᒃ ᐊᑭᓕᐅᓯᐊᕆᐊᓕᒃ ᐊᐃᑉᐸᐃᒐᖅᑐᖅᓯᐅᑎᓂᒃ 
ᐊᑐᐊᕐᓗᒍ ᑖᓐᓇ ᐱᖁᔭᖅ; ᐊᒻᒪᓗ 

(b) ᓇᓕᐊᑐᐃᓐᓇᖅ ᐊᐃᑉᐸᕕᓂᖏᑦ ᐃᓅᓪᓗᓂ ᐸᖅᑭᔭᕕᓂᖏᑦ ᓱᓕ 
ᐊᑭᓕᐅᓯᐊᕈᓐᓇᕐᓗᑎᒃ ᐱᒡᒐᖅᑐᖅᓯᐅᑎᑖᕆᕙᔪᔭᖏᓐᓂᒃ ᑎᑎᕋᖅᓯᒪᔪᓂᒃ 
ᐃᓚᒃᑲᓐᓂᖓ (1)(b)-ᒥ, ᐃᓱᓕᕝᕕᖃᕐᓗᓂ ᐅᑭᐅᓂᒃ ᑕᓪᓕᒪᓂᒃ 

ᐊᓂᒍᖅᓯᒪᓕᕐᐸᑦ ᐃᖅᑲᓇᐃᔭᖅᑎᐅᑉ ᐃᓅᔪᓐᓃᕐᕕᒋᓚᐅᖅᑕᖓᓂᑦ 
ᐅᕝᕙᓘᓐᓃᑦ ᐃᓅᓯᓕᒫᖓᓄᑦ ᐊᐃᑉᐸᐃᒐᖅᑐᕕᓂᐅᑉ, ᓇᓕᐊᑐᐃᓐᓇᖅ 
ᐱᖅᑳᖅᐸᑦ ᐱᕙᓪᓕᐊᓂᖓ ᒪᓕᓗᒍ. 

 
ᐊᑭᓕᖅᑕᐅᔪᑦ ᕿᑐᖓᖏᓐᓂᒃ ᑲᒪᔩᑦ 
49. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐊᑭᓖᒋᐊᓖᑦ ᑭᒃᑯᑐᐃᓐᓇᐃᓇᓄᑦ ᐊᐃᑉᐸᐃᒐᖅᑐᑦ 
ᐊᑭᓕᐅᓯᐊᓪᓗᐊᖏᓐᓂᒃ ᐊᑐᐊᕐᓗᒋᑦ ᑎᑎᕋᖅᓯᒪᔪᑦ ᐃᓚᒃᑲᓐᓂᖓ 48(1)(b)-ᒥ, ᑭᓇᑐᐃᓐᓇᒧᑦ 
ᑲᒪᔨᐅᓕᖅᑐᒧᑦ ᕿᑐᖓᖏᓐᓂᒃ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᐃᒪᐃᑉᐸᑕ 

(a) ᐃᖅᑲᓇᐃᔭᖅᑎ ᐊᐃᑉᐸᐃᒐᖅᓯᒪᓐᓂᖅᐸᑦ; ᐅᕝᕙᓘᓐᓃᑦ 
(b) ᐊᐃᑉᐃᒐᖅᓯᒪᔪᖅ ᕿᑐᖓᖏᓐᓂᒃ ᑲᒪᑦᑎᐊᕈᓐᓇᖏᑉᐸᑦ. 

 
ᐊᑐᐊᒐᕆᔭᐅᔪᑦ 
 (2) ᐊᑭᓕᐅᓯᐊᕈᓐᓇᓚᖓᔪᑦ ᐊᑐᐊᕐᓗᒍ ᐃᓚᒃᑲᓐᓂᖓ (1) ᑭᓯᐊᓂ ᐃᒪᐃᑑᑎᓪᓗᒍ 

(a) ᑖᓐᓇ ᐃᓄᒃ ᑲᒪᔨᐅᓂᖓᓂ ᕿᑐᖓᖏᓐᓂᒃ; ᐊᒻᒪᓗ 
(b) ᑖᓐᓇ ᓄᑕᕋᖅ 19-ᓂᒃ ᐊᕐᕌᒍᖃᓕᓚᐅᖏᓐᓂᖓᓂ. 

 
ᐊᒥᓱᓄᑦ ᐸᖅᑭᔭᐅᔪᖅ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᕐᒥᔪᑦ ᐊᒡᒍᕐᓗᒍ 
ᐊᑭᓕᐅᓯᐊᖅᑎᑦᑎᒍᓐᓇᖅᑐᑦ ᐊᑭᓕᐅᓯᐊᒃᓴᓂᒃ ᐊᑐᐊᕐᓗᒍ ᐃᓚᒃᑲᓐᓂᖓ (1) ᓇᓕᒧᑦᑐᒥᒃ 
ᐊᒡᒍᕐᓗᒍ ᒪᕐᕉᖕᓄᑦ ᐃᓄᖕᓄᑦ ᐊᓯᖏᓐᓄᓪᓘᓐᓃᑦ ᐊᑐᓂ ᑲᒪᔨᐅᖃᑦᑕᕐᓂᐊᖅᐸᑕ ᕿᑐᖓᖏᓐᓂᒃ. 
 
ᐊᑭᓕᐅᓯᐊᖅᑐᑦ ᕿᑐᖓᖏᑦ 
50. (1) ᐊᑭᓕᐅᓯᐊᖃᑦᑕᓚᖓᔪᑦ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᕿᑐᖓᖏᓐᓄᑦ 
ᐱᒡᒐᖅᑐᖅᓯᐅᑎᓂᒃ ᓇᓕᒧᑕᖏᓐᓂᒃ 0.625%-ᖓᑕ ᐅᑭᐅᓕᒫᒥ ᐊᖏᓂᖅᐹᒥᒃ ᓇᓪᓕᐅᒃᑯᒫᓂᑦ 
ᐊᑭᓕᐅᓯᐊᒃᓴᕕᓂᖏᓐᓂᒃ ᑕᒪᑐᒪᓂ ᐅᑭᐅᒥ ᐃᓅᔪᓐᓃᕐᕕᖓᓂ. 
 
ᐃᓚᒋᐊᕈᑕᐅᔪᑦ ᖃᑦᓯᐅᓂᖏᓐᓄᑦ ᓄᑕᖃᓄᑦ ᐃᖕᒥᓂᖅ ᐃᓅᓇᓱᐊᕆᐊᖅ ᐱᔪᓐᓇᖏᑐᓄᑦ  
 (2) ᓇᓪᓕᐅᑯᒫᓕᕆᔨᒃᑯᑦ ᑲᑎᒪᔨᖏᑦ ᐃᓚᒋᐊᕐᓯᓂᐊᕐᐳᑦ ᓇᑦᓕᐅᑯᒫᓂᒃ 
ᐊᑭᓕᐅᑕᐅᖃᑕᕋᔭᕐᑐᓂᒃ ᑖᒃᑯᓄᖓ ᓄᑕᖃᓐᓄᑦ ᐊᔪᕈᑎᖃᕐᑐᓄᑦ ᑎᒥᒥᒍᑦ ᐃᓱᒪᒥᒍᑦᓘᓐᓃᑦ 
ᓇᖕᒥᓂᖅ ᐱᑦᔪᓐᓇᕐᓂᖃᖏᑦᑐᓄᑦ ᑮᓇᐅᔭᓕᐅᕋᓱᐊᕆᐊᖅ ᐃᓅᓇᓱᐊᕆᐊᕐᓗ, ᑕᒪᒃᑯᐊ 
ᐃᓚᒋᐊᕐᓯᓂᐊᕐᐳᑦ ᑖᒃᑯᐊ ᓇᓪᓕᐅᑯᒫᓕᕆᔨᒃᑯᑦ ᑲᑎᒪᔨᖏᑦ ᐊᑲᐅᓂᕐᐹᖑᓇᓱᕆᔭᓂ ᐊᑐᕐᓗᓂᑦᔪᒃ. 
 
ᐃᓕᓴᕐᕕᖕᓂᑦ ᓄᖅᑲᖅᑐᑦ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᕐᒥᔪᑦ ᓄᖅᑲᖅᑎᑦᑐᒍᓐᓇᖅᑐᑦ 
ᐊᑭᓕᐅᓯᐊᓂᒃ ᕿᑐᖓᖏᓐᓄᑦ ᑎᑎᕋᖅᓯᒪᔪᓂᒃ ᐃᓚᒃᑲᓐᓂᖓ 11(1)(c)-ᒥ ᑲᑎᒪᔩᑦ ᓄᑕᕋᕐᒥᒃ 
ᐸᓴᒋᔭᖃᖅᐸᑕ 

(a) ᓄᑕᕋᐅᑉ ᑖᓱᒪ ᐃᓕᓴᖅᑕᖏᑦ ᓈᒻᒪᒃᑐᒥᒃ ᐱᕙᓪᓕᐊᔪᓐᓃᖅᐸᑕ; 
(b) ᐃᓕᓴᕆᐊᖃᑦᑕᕈᓐᓃᖅᐸᑦ; ᐅᕝᕙᓘᓐᓃᑦ 
(c) ᓇᓗᓇᐃᒃᑯᑕᖅᑖᖅᑎᑕᐅᒃᐸᑦ ᓯᓚᑦᑐᒃᓴᕐᕕᒡᔪᐊᒥᑦ ᐃᓕᓵᓂᖕᓂᖓᓂᒃ 

ᐃᓕᓴᕐᕕᒡᔪᐊᒥᓪᓘᓐᓃᑦ ᓯᕗᓪᓕᖅᐹᒥᒃ ᐅᕝᕙᓘᓐᓃᑦ ᐱᐊᓂᒃᓯᒃᐸᑦ 
ᓴᓇᔨᐅᓂᕐᒥᒃ ᐃᓕᓴᖅᑕᒥᓂᒃ ᐃᖅᑲᓇᐃᔮᒥᒃ ᐱᓕᒪᒋᐅᖅᓴᖅᑕᒥᓂᓗ. 

ᐊᑭᓕᐅᓯᐊᑦ ᐊᓯᖏᓐᓄᑦ ᖃᑕᖑᑎᖏᓐᓄᑦ ᐸᖅᑭᔭᕕᓂᖏᓐᓄᑦ 
51. (1) ᐊᑭᓕᐅᓯᐊᒃᓴᖏᑦ ᐊᑭᓕᖅᑕᐅᒋᐊᓖᑦ ᐸᖅᑭᔭᖏᓐᓄᑦ ᖃᑕᖑᑎᖏᓐᓄᑦ ᐊᑐᐊᕐᓗᒍ 
ᐃᓚᒃᑲᓐᓂᖓ 11(2) ᑕᐃᒪᖓᓄᑦ ᐊᑭᓕᐅᓯᐊᕆᒍᓐᓇᖅᑕᖏᑦ ᐊᒃᑎᒋᓂᖏᑦ ᑲᑎᒪᔨᓄᑦ 
ᐋᕿᒃᓱᖅᑕᐅᓗᑎᒃ, ᐃᓱᒪᒋᓪᓗᒍ ᓯᕗᓪᓕᖅᐹᒥ ᐸᖅᑭᔨᖓᑦ ᐃᓅᔪᓐᓃᕐᒪᑦ, ᑭᓯᐊᓂᓕ 
ᐅᖓᑖᓅᖅᑕᐃᓕᓗᒋᑦ ᐊᑭᓕᖅᑕᐅᔪᓐᓇᖅᑐᖅ ᐊᑐᐊᕐᓗᒋᑦ ᑎᑎᕋᖅᓯᒪᔪᑦ ᐃᓚᒃᑲᓐᓂᖓ 
48(1)(b) ᒥ. 
 
ᖃᓄᑎᒋ ᐊᑯᓂᐅᓂᖏᑦ ᐊᑭᓕᐅᓯᐊᕈᓐᓇᐅᑏᑦ 
 (2) ᑕᐃᒪᖓᓄᑦ ᐊᑭᓕᐅᓯᐊᕆᔭᐅᔪᓐᓇᖅᑐᖅ ᐊᑐᐊᕐᓗᒍ ᐃᓚᒃᑲᓐᓂᖓ (1) ᑲᔪᓯᓚᖓᔪᖅ 
ᐱᕝᕕᒃᓴᖃᖅᑎᑕᐅᓂᖓᓂ ᑲᑎᒪᔨᓄᑦ ᑖᓐᓇ ᐸᖅᑭᔨᒋᔪᔭᖓᓄᑦ ᐊᑭᓕᐅᓯᐊᕈᓐᓇᕐᕕᐅᔪᔪᖅ 
ᑲᔪᓯᓂᖓᓂ, ᐃᖅᑲᓇᐃᔭᖅᑎ ᐃᓅᓐᓂᖅᐸᑦ. 
 

ᐊᑭᓕᖅᑕᐅᔪᑦ ᐊᑭᓕᐅᓯᐊᒃᓴᖏᓐᓂᒃ 
 
ᐊᑭᓕᖅᓱᖅᑕᐅᕕᒋᖃᑦᑕᖅᑕᖏᑦ 
52. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᓇᓗᓇᐃᔭᐃᓚᖓᔪᑦ ᖃᓄᑎᒋ ᐊᑯᓂᐅᑎᒋᔪᒥᒃ 
ᐊᑭᓕᐅᓯᐊᖃᑦᑕᕐᓂᐊᕐᒪᖔᑕ ᐱᒡᒐᖅᑐᖅᓯᐅᑎᒥᒃ ᖃᓄᑎᒋᓗ ᐊᑯᓚᐃᑎᒋᓗᒍ 
ᐊᑭᓕᐅᓯᐊᖃᑦᑕᕐᓂᐊᕐᒪᖔᑕ. 
 
ᐆᒃᑐᕋᐅᑎᖏᑦ 
 (2) ᐊᑭᓕᐅᓯᐊᖅᑎᑕᐅᓂᐊᖅᑐᖅ ᑕᖅᑭᐅᑉ ᐃᓚᐃᓐᓇᖓᓄᑦ ᐋᕿᒃᓱᖅᑕᐅᖃᑦᑕᓚᖓᔪᑦ 
ᐊᑭᓕᐅᓯᐊᒃᓴᖏᑦ ᖃᐅᑕᒫᑦ. 
 
ᐃᓅᔪᑏᑦ ᐊᑭᑦᑐᕆᐊᕈᑎᖏᑦ 
53. (1) ᔮᓐᓄᐊᕆ 1-ᒥ ᐊᕐᕌᒍᑕᒫᑦ, ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ 
ᐱᒋᐊᖅᑎᑦᑎᖃᑦᑕᕐᓗᑎᒃ ᐅᓂᒃᑳᓕᐅᖃᑦᑕᕐᓗᑎᒡᓗ ᐳᓴᓐᑎᖓᓂᒃ ᐱᒃᑯᒥᒋᔭᒥᓂᒃ 
ᐅᓄᖅᓯᒋᐊᕈᑎᓂᒃ ᐃᓅᔪᑏᑦ ᐊᑭᖏᓐᓄᑦ ᐊᕐᕌᓂᐅᓚᐅᖅᑐᒥᑦ. 
 
ᐅᓄᖅᓯᒋᐊᕈᑎ 
 (2) ᑭᖑᓂᖓᒍᑦ ᔮᓐᓄᐊᕆ 1 ᐊᕐᕌᒍᑕᒫᑦ, ᐊᑭᓕᐅᓯᐊᕆᔭᐅᖃᑦᑕᖅᑐᑦ ᐱᒡᒐᖅᑐᖅᓯᐅᑏᑦ 
ᐊᕐᕌᓂᐅᓚᐅᖅᑐᒥᓂᑦ ᐅᓄᖅᓯᒋᐊᖅᑕᐅᖃᑦᑕᓚᖓᔪᑦ ᑕᒪᑐᒪᓂ ᐅᑭᐅᒥ ᐃᓅᔪᑏᑦ 
ᐊᑭᑦᑐᕆᐊᕈᓯᕆᓚᐅᖅᑕᖓᓂᒃ ᐆᒃᑐᕋᐅᑎᖃᕐᓗᑎᒃ ᐳᓴᓐᑎᒥᒃ ᐋᕿᒃᓱᖅᑕᐅᓯᒪᔪᒥᒃ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᐊᑐᐊᕐᓗᒍ ᐃᓚᒃᑲᓐᓂᖓ (1). 
 
ᑭᓇᑐᐃᓐᓇᖅ ᐱᖁᔭᑎᒍᑦ ᐱᒡᒐᖅᑐᖅᓯᐅᑎᑖᖃᑦᑕᖅᑐᑦ 
54. (1) ᑭᓇᑐᐃᓐᓇᖅ ᐱᖁᔭᑎᒍᑦ ᐱᒡᒐᖅᑐᖅᓯᐅᑎᑖᖃᑦᑕᖅᑐᑦ ᑭᒡᒐᖅᑐᖅᖢᑎᒃ ᐊᓯᒥᓂᒃ 
ᐅᕝᕙᓘᓐᓃᑦ ᐊᔪᕐᓂᕐᒥᓄᑦ ᐃᒻᒥᓄᑦ ᑐᑭᓕᐊᖅᑐᒥᒃ ᐊᑭᓕᐅᓯᐊᕈᓐᓇᖏᑉᐸᑦ, ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓂᑦ ᑭᒡᒐᖅᑐᖅᑎᖓᓄᑦ ᐊᑭᓕᖅᓱᐃᔪᓐᓇᖅᑐᑦ ᑲᑎᒪᔩᑦ ᑐᒃᓯᕋᖅᑐᒧᑦ 
ᐃᓗᐊᕐᓂᖅᐹᖑᓇᓱᒋᔭᖏᓐᓂᒃ ᐋᕿᒃᓱᐃᓗᑎᒃ. 

ᐊᓯᐊᓄᑦ ᐃᖅᑲᓇᐃᔭᖅᑎᐅᑉ ᓇᓪᓕᐅᒃᑯᒫᓂᑦ ᐊᑭᓕᐅᓯᐊᖅᑎᑦᑎᔪᑦ 
 (2) ᐊᑭᓕᖅᑕᐅᖏᖓᕐᓗᓂ ᐃᖅᑲᓇᐃᔭᖅᑎ, ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ 
ᐃᒪᐃᓕᐅᖔᕈᓐᓇᖅᑐᑦ ᐊᑭᓖᔪᓐᓇᖅᑐᑦ ᐃᖅᑲᓇᐃᔭᖅᑎᒧᑦ ᐊᑭᓕᐅᓯᐊᒃᓴᓂᒃ ᐊᐃᑉᐸᖓᓄᑦ, 
ᕿᑐᖓᖓᓄᑦ, ᑐᑭᓕᐊᖏᓪᓗᑎᒃ ᐃᖅᑲᓇᐃᔭᖅᑎᒧᑦ, ᐊᐃᑉᐸᖓ ᕿᑐᖓᖓᓘᓐᓃᑦ ᐃᒪᐃᑉᐸᑕ 

(a) ᐸᖅᑭᔭᐅᒃᐸᑦ ᐃᖅᑲᓇᐃᔭᖅᑎᒧᑦ; 
(b) ᐊᖏᕋᖃᖅᐸᑦ ᓄᓇᕗᒥ; ᐊᒻᒪᓗ 
(c) ᓇᐅᒃᑯᑐᐃᓐᓇᖅ ᓇᖕᒥᓂᑦ ᐃᓅᔪᑎᒃᓴᒥᓂᒃ ᐱᑎᑕᐅᖃᑦᑕᖏᑉᐸᑦ 

ᐃᖅᑲᓇᐃᔭᖅᑎᒥᑦ. 
 
ᓯᕗᓂᖓᓂ ᐊᑭᓕᖅᑕᐅᔪᑦ 
55. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᓯᕗᓂᖓᓂ ᐊᑭᓖᔪᓐᓇᖅᑐᑦ 
ᑐᒃᓯᕋᖅᑐᒧᑦ ᐊᑭᓕᐅᓯᐊᕐᓂᐊᖅᑐᒧᑦ, ᓈᒻᒪᓈᖅᓯᓇᓱᒋᔭᒥᓂᒃ, ᖃᓄᑐᐃᓐᓇᖅ ᐊᒃᑎᒋᓂᖃᖅᑐᒥᒃ 
ᐅᑎᖅᑎᑕᐅᓂᐊᖅᑐᒥᒃ ᐊᑭᓕᐅᓯᐊᖃᑦᑕᓕᖅᐸᑦ. 
 
ᐊᑕᐅᑦᓯᒃᑰᕐᓗᑎᒃ ᑮᓇᐅᔭᐃᑦ  
56. (1) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᕆᖃᑦᑕᕈᓐᓇᕐᑐᑦ ᐃᓘᓐᓇᐃᓂᒃ 
ᐃᓚᐃᓐᓇᖏᓐᓂᒃᓘᓐᓃᑦ ᐊᑭᓕᕐᑕᐅᔪᑎᖏᓐᓂᒃ ᑕᒪᒃᑭᕐᓗᒋᑦ ᐊᑭᓕᐅᑎᒋᔪᓐᓇᕐᓱᒋᑦ ᐃᒪᓐᓇᐃᐸᑦ  

(a) ᑭᓇᑐᐃᓐᓇᖅ ᓇᑦᓕᐅᑯᒫᕐᑖᕆᐊᖃᕐᑐᖅ ᐊᓯᑦᔨᕐᑕᐅᖁᔨᒃᐸᑦ;  
(b) ᓇᑦᓕᐅᑯᒫᓕᕆᔨᒃᑯᑦ ᑲᑎᒪᔨᖏᑦ ᑖᑦᓱᒥᖓ ᐊᑭᑭᒃᓕᒋᐊᕐᓯᒪᑎᑦᓗᒍ ᐊᒻᒪ 

ᐊᓯᖏᑦ ᓈᒪᓗᑎᒃ ᐊᑐᕐᑕᐅᓂᐊᕐᑎᑦᓗᒋᑦ ᐊᓯᑦᔨᐅᑕᐅᓗᑎᒃ; ᐊᒻᒪ  
(c) ᑖᓐᓇ ᐊᑭᓕᕐᑕᐅᓂᐊᕐᑐᖅ ᐊᖏᖅᐸᑦ ᐊᑕᐅᑦᓯᑰᕐᑐᓂᒃ ᐊᑭᓕᕐᑕᐅᔪᒪᒃᐸᑦ.  

 
ᓯᓚᑖᒎᕐᑐᒃᑯᑦ ᑮᓇᐅᔭᑎᒍᑦ ᐅᖃᐅᑎᒋᐊᕐᑕᐅᓂᖅ  
 (2) ᑖᒃᑯᐊ ᓇᓪᓕᐅᒃᑰᒫᓕᕆᔨᒃᑯᑦ ᑲᑎᒪᔨᖏᑦ ᐃᒪᓐᓇᐃᓕᐅᕆᐊᖃᕐᑐᑦ, ᒪᓕᒃᓗᒋᑦ 
ᒪᓕᒐᖏᑦ ᒐᕙᒪᒃᑯᑦ ᑲᑎᒪᔨᖏᑦᑕ, ᐱᑎᑕᐅᓂᐊᕐᑐᒧᑦ ᑐᒃᓯᕋᕐᑐᒧᑦ ᑎᑎᕋᕐᓯᒪᓂᖓ ᒪᓕᒃᓗᒍ (1)(a) 
ᓯᓚᑖᒎᕐᑐᒧᑦ ᐅᖃᐅᑎᒋᐊᑕᐅᖃᑕᕐᓗᓂ ᐃᑲᔪᕐᑕᐅᓗᓗᓂ ᑖᓐᓇ ᑭᓇᑐᐃᓐᓇᖅ 
ᐃᓱᒪᓕᐅᓚᐅᕐᑎᑦᓗᒍ ᐊᓯᐊᑎᒎᕈᒪᓗᓂ ᑕᒪᑐᒪ. 
 
ᐱᔭᐅᒋᐊᖃᖅᑐᑦ ᐋᕿᒃᓱᖅᑕᐅᕙᒌᕆᐊᖃᖅᑐᑦ 
 (3) ᐊᑭᓕᐅᓯᐊᒃᓴᖏᑦ ᐱᒡᒐᖅᑐᖅᓯᐅᑎᓄᑦ ᐃᖅᑲᓇᐃᔭᖅᑎᒧᑦ ᐊᑕᐅᑦᑎᒃᑯᑦ 
ᐊᑭᓕᐅᓯᐊᕆᓂᐊᖅᐸᒋᑦ ᐆᒃᑐᕋᐅᑎᖏᑦ ᐊᑭᓕᐅᓯᐊᖏᓐᓄᒃ ᐃᒪᐃᓕᖓᓚᖓᔪᑦ 

(a) ᐃᖅᑲᓇᐃᔭᖅᑎ ᐊᑕᐅᑦᑎᒃᑯᑦ ᐊᑭᓕᐅᓯᐊᕈᒪᒃᐸᑦ; 
(b) ᐃᖅᑲᓇᐃᔭᖅᑎ ᐃᖕᒥᓂ ᐋᓐᓂᓚᐅᕐᓂᖓᓄᑦ ᐋᓐᓂᐊᖅᑖᕆᔭᖓᓄᓪᓘᓐᓃᑦ 

ᐃᓕᖅᑯᓯᑐᖃᕐᒥᓂᑦ ᐊᔪᕐᓂᖃᓕᖅᐸᑦ ᐃᒻᒥᓂᒃ ᐃᓱᒪᒥᒍᓪᓗ ᓇᓕᒧᑐᒥᒃ 
10% ᐅᖓᑖᓂᐅᖏᑦᑐᖅ; 

(c) ᐃᖅᑲᓇᐃᔭᖅᑎ ᐊᑭᓕᖅᓱᖅᑕᐅᖏᑉᐸᑦ ᐊᓯᖏᓐᓂᑦ ᐊᑐᐊᕐᓗᒍ ᐃᓚᖓ 
43. 

ᐆᒃᑐᕋᐅᑎ 
 (4) ᖃᖓᑐᐃᓐᓇᖅ ᐊᑭᓕᐅᓯᐊᒃᓴᖏᑦ ᐊᑕᐅᑦᑎᒃᑰᓕᖅᑎᑕᐅᓗᑎᒃ ᐊᑭᓕᖅᑕᐅᓂᐊᖅᐸᑕ, 
ᑲᑎᒪᔩᑦ ᐃᓚᓕᐅᔾᔨᒋᐊᓖᑦ ᐊᑭᑭᓕᒋᐊᖅᓯᒪᔪᓂᒃ ᐊᒻᒪᓗ ᐊᑭᑦᑐᕆᐊᖅᓯᒪᔪᓂᒃ ᐊᒃᑐᐊᓂᖃᖅᑐᓂᒃ 
ᐊᑭᓕᐅᓯᐊᒃᓴᖏᓐᓄᒃ ᑲᑎᒪᔨᓄᑦ ᓈᒻᒪᓈᖅᓯᓇᓱᒋᔭᐅᔪᓂᒃ. 
 

ᐆᒃᑐᕋᐅᑎᖏᑦ ᐃᖅᑲᓇᐃᔭᖅᑎᒧᑦ ᐊᑭᓕᐅᓯᐊᒃᓴᑦ 
 
ᐃᖅᑲᓇᐃᔭᖅᑎᒧᑦ ᐊᑭᓕᐅᓯᐊᒃᓴᑦ 
57. (1) ᑖᓐᓇ ᐱᖁᔭᖅ ᐱᔾᔪᑎᒋᓪᓗᒋᒍ, ᐃᖅᑲᓇᐃᔭᖅᑎᐅᑉ ᐊᑭᓕᐅᓯᐊᒃᓴᖏᑦ 
ᐆᒃᑐᕋᐅᑎᖃᓚᖓᔪᑦ ᐃᖅᑲᓇᐃᔮᒥᓂᑦ ᐊᑭᓕᐅᓯᐊᕆᖃᑦᑕᖅᑕᖏᓐᓂᒃ ᑕᒪᐃᓐᓂᒃ, ᐃᓚᐅᑎᓪᓗᒋᑦ 
ᐊᑭᓕᐅᓯᐊᒃᓴᖏᑦ, ᐱᔪᓐᓇᐅᑎᖏᑦ ᐃᓚᒋᐊᕈᑕᐅᖃᑦᑕᖅᑐᓪᓗ ᐃᓚᐅᔾᔪᑎᖏᓐᓂᑦ ᐱᔭᐅᖃᑦᑕᖅᑐᑦ 
ᐱᑦᑎᐊᖅᑐᖅᓯᐅᑎᒋᖃᑦᑕᖅᑕᖏᓪᓗ ᖁᔭᓕᒍᑏᓪᓗ. 
 
ᐃᓚᓕᐅᑎᔭᐅᓯᒪᔪᑦ ᐊᑭᓕᐅᓯᐊᓂ 
 (2) ᓇᓗᓇᖏᑦᑎᐊᕐᓂᐊᕐᒪᑕ, ᐃᖅᑲᓇᐃᔭᖅᑎᒧᑦ ᐊᑭᓕᐅᓯᐊᖅᑕᐅᒋᐊᓖᑦ ᐅᑯᓂᖓ 
ᐃᓗᓕᖃᖅᑐᑦ 

(a) ᐊᑭᓕᐅᓯᐊᕆᕙᒃᑕᖏᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᒥ ᖄᖓᒍᑦ 
ᐃᖅᑲᓇᐃᔭᕆᐊᓪᓚᒋᐊᖃᖃᑦᑕᖅᑕᖏᑦ ᐃᒻᒥᒃᑰᖓᔪᒥᒃ 
ᐱᓕᕆᐊᕆᒋᐊᖃᖃᑦᑕᖅᑕᖏᓪᓗ; ᐊᒻᒪᓗ 

(b) ᐊᑭᖏᑦ ᑐᔪᕐᒥᔪᑎᖓᑕ ᐊᖏᕋᖃᕈᑎᖓᑕᓗ, ᓂᐅᕕᕐᕕᖕᒥᑦ 
ᐊᑭᓖᔪᑎᖏᓐᓂᒃ ᓇᓪᓕᖅᑯᐊᑦ, ᐊᑭᓕᒃᓴᖅᑖᕆᔭᐅᔪᑦ ᐃᖅᑲᓇᐃᔭᖅᑎᒥᑦ 
ᐅᕝᕙᓘᓐᓃᑦ ᐊᓯᖏᑦ ᐊᑭᓕᐅᓯᐊᕆᒋᐊᓕᖏᑦ ᐊᓯᖏᓪᓗ ᑮᓇᐅᔭᐅᖏᑦᑐᓂᒃ 
ᑕᐅᖅᓰᕈᑕᐅᔪᒃ ᐱᔨᑦᓯᕋᕈᑎᖏᓐᓄᑦ ᑐᓂᔭᐅᓇᔭᖅᑐᑦ ᐃᖅᑲᓇᐃᔭᖅᑎᒧᑦ. 

 
ᐃᓚᐅᖃᑕᐅᖏᑦᑐᑦ ᐊᑭᓕᐅᓯᐊᓂ 
 (3) ᓇᓗᓇᖏᑦᑎᐊᕐᓂᐊᕐᒪᑕ, ᐃᖅᑲᓇᐃᔭᖅᑎᒧᑦ ᐊᑭᓕᐅᓯᐊᓂ ᐅᑯᐊ ᐃᓚᐅᖏᑦᑐᑦ 

(a) ᐃᖅᑲᓇᐃᔮᖃᖏᑦᑐᖅᓯᐅᑎᓄᑦ ᐊᑭᓕᖅᓱᖃᑦᑕᕋᔭᖅᑕᖏᑦ ᖃᖓᒍᑦ 
ᐃᖅᑲᓇᐃᔭᖃᖏᑦᑐᖅᓯᐅᑎᓂᑦ ᐱᔪᓐᓇᐅᑎᑖᕆᖃᑦᑕᕋᔭᖅᑕᖏᑦ ᐊᑐᐊᕐᓗᒍ 
ᐃᖅᑲᓇᐃᔭᖏᑐᑦᓄᑦ ᓇᓪᓕᐅᒃᑯᒫᑦ ᐱᖁᔭᖓ. 

(b) ᐊᑭᖏᑦ ᐊᓐᓄᕌᖏᑕ, ᓱᓇᒃᑯᑖᖏᑕ, ᐃᖏᕋᔪᑎᖏᑕ, ᑐᔪᕐᒥᔪᑎᖏᑕ 
ᐃᖅᑲᓇᐃᔭᖅᑎᐅᑉ, ᐱᔨᑦᓯᕋᕈᑎᐅᖃᑦᑕᖅᑐᑦ ᐊᑭᓕᐅᓯᐊᕆᖃᑦᑕᖅᑕᖏᓪᓗ, 
ᐅᖓᓯᒃᑐᒥ ᐃᓄᐃᓚᕐᒥ ᐃᖅᑲᓇᐃᔭᕆᐊᖅᖢᓂ ᐊᑐᖃᑦᑕᖅᑕᖏᑦ. 

 
ᐃᓕᓴᖅᑏᑦ 
 (4) ᐊᑭᓕᐅᓯᐊᒃᓴᖏᑦ ᐃᓕᓴᖅᑏᑦ ᓇᓕᒧᑦᑐᑦ ᐊᑭᓕᐅᓯᐊᕆᔭᐅᕙᒃᑐᑦ ᐃᖅᑲᓇᐃᔭᖅᑎᓄᑦ 
ᐱᒋᐊᓕᖅᑎᓪᓗᒋᑦ ᐃᖅᑲᓇᐃᔮᒥᓂᒃ ᐃᓕᓴᖅᑎᓪᓗᒋᑦ ᐱᓕᒪᒋᐅᖅᓴᖅᑎᑕᐅᑎᓪᓗᒋᑦ. 
 
ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑏᑦ ᐊᓯᖏᓪᓗ ᐱᔨᑦᓯᕋᖅᑏᑦ 
 (5) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, ᐱᒋᐊᖅᑎᑦᑎᒋᐊᓖᑦ ᖃᓄᑎᒋ 
ᐊᒃᑎᒋᔪᒥᒃ ᐊᑭᓕᐅᓯᐊᖃᑦᑕᕐᓂᐊᕐᓂᖏᓐᓂᒃ ᐆᒃᑐᕋᐅᑎᓂᒃ ᐃᖅᑲᓇᐃᔭᖅᑎᓄᑦ 

ᐅᖃᐅᓯᕆᖅᑲᐅᔭᑦᑎᓐᓄᑦ ᐃᓚᒃᑲᓐᓂᖓ ᐃᓚᒃᑲᓐᓂᖓ ᐊᒻᒪᓗ (iii)-ᒥ ᐊᒻᒪᓗ ᐃᓚᒃᑲᓐᓂᖓ 
4(1)(c)-ᒥᑦ (g)-ᒧᑦ. 
 
ᐊᕐᕌᒍᑕᒫᖅ ᐊᑭᓕᐅᓯᐊᖃᑦᑕᖅᑐᑦ 
58. (1) ᐃᖅᑲᓇᐃᔭᖅᑎᐅᑉ ᐊᕐᕌᒋᑕᒫᖅ ᐊᑭᓕᐅᓯᐊᒃᓴᖏᑦ ᓇᓕᒧᑦᑐᑦ ᐊᑭᓕᐅᓯᐊᓪᓗᐊᖏᓐᓂᒃ 
ᑕᒪᑐᓂ ᐅᑭᐅᒥ ᐃᖅᑲᓇᐃᔮᒥᓂᑦ ᐊᑭᓕᐅᓯᐊᓪᓗᐊᖏᓐᓄᑦ ᐋᓐᓂᓚᐅᖅᑎᓪᓗᒍ, 
ᐋᓐᓂᐊᖅᑖᓚᐅᖅᑎᓪᓗᒍᓘᓐᓃᑦ, ᐅᖓᑖᓅᖏᓪᓗᑎᒃ ᐅᑭᐅᓕᒫᒥ ᐊᖏᓂᖅᐹᒥᒃ 
ᐊᑭᓕᐅᓯᐊᕆᔭᐅᔪᓐᓇᖅᑐᑦ ᑕᒪᑐᒪᓂ ᐅᑭᐅᖓᓄᑦ. 
 
ᐱᔾᔪᑎᒋᔭᐅᔪᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᖃᓄᑐᐃᓐᓇᖅ ᐊᑐᕐᓂᖃᕋᓱᒋᔭᖏᑦ 
ᐱᔾᔪᑎᒋᔭᐅᔪᑦ ᐃᓚᓕᐅᑎᓂᐊᕐᓗᒋᑦ ᐃᖅᑲᓇᐃᔭᖅᑎᐅᑉ ᐅᑭᐅᓕᒫᒥ ᐊᑭᓕᐅᓯᐊᒃᓴᖏᓐᓄᑦ, 
ᐃᓚᐅᑎᓪᓗᒋᑦ ᐊᑭᓕᐅᓯᐊᒃᓴᖏᑦ ᐅᑭᐅᓕᒫᒥ ᐃᖅᑲᓇᐃᔮᒥᓂᑦ ᐊᑭᓕᐅᓯᐊᕆᕙᒃᑕᖏᓐᓂᒃ 
ᓇᓕᒧᑦᑐᒥᒃ ᐅᕝᕙᓘᓐᓃᑦ ᐊᑭᓕᖅᑕᐅᓇᔭᖅᑐᒥᒃ ᑕᐃᒪᐃᑦᑐᓴᐃᓐᓇᕐᒥᒃ ᐱᓇᓯᐊᒐᖃᖅᑐᒧᑦ 
ᐃᖅᑲᓇᐃᔭᖅᑎᒧᑦ. 
 
ᐊᒥᓱᓂᒃ ᐃᖅᑲᓇᐃᔭᕐᕕᖃᖅᑐᑦ 
 (3) ᐊᕐᕌᒍᑕᒫᖅ ᐊᑭᓕᐅᓯᐊᒃᓴᖏᑦ ᐃᖅᑲᓇᐃᔭᖅᑎᐅᑉ ᐊᑕᐅᓯᐊᖏᑦᑐᒥᒃ 
ᐃᖅᑲᓇᐃᔭᖅᑎᖃᖅᑐᓄᑦ ᑲᑎᓪᓗᒋᑦ ᐃᖅᑲᓇᐃᔭᖅᑎᓕᒫᓄᒃ ᐊᑭᓕᖅᑕᐅᓇᔭᖅᑐᑦ. 
 
ᐃᓚᐃᓐᓇᖓᓂ ᐃᖅᑲᓇᐃᔭᓚᐅᑲᖃᑦᑕᖅᑐᑦ 
 (4) ᓱᖁᑎᒋᖏᓪᓗᒍ ᐃᓚᒃᑲᓐᓂᖓ (1), ᐃᖅᑲᓇᐃᔭᖅᑎ ᐊᐅᔭᒃᑯᑦ ᑭᓯᐊᓂ 
ᐃᖅᑲᓇᐃᔭᖃᑦᑕᖅᐸᑦ, ᐅᕝᕙᓘᓐᓃᑦ ᐅᑭᐅᑉ ᐃᓚᐃᓐᓇᖓᓂ ᑕᒪᑐᒪᓂ ᐃᖅᑲᓇᐃᔭᕐᕕᓪᓗᐊᒥᓂ 
ᐋᓐᓂᐊᖃᓕᖅᐸᑦ, ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, 
ᐃᖅᑲᓇᐃᔭᓪᓗᐊᖅᑕᕕᓂᖓᓄᑦ ᐋᓐᓂᓚᐅᖏᒃᑯᓂ ᐊᑭᓕᖅᑕᐅᒍᓐᓇᖅᑐᖅ, ᐆᒃᑐᕋᐅᑎᒋᓗᒍ 
ᐅᑭᐅᓕᒫᒥ ᐊᑭᓕᐅᓯᐊᓪᓗᐊᕆᓇᔭᖅᑕᖏᑦ ᖁᑦᑎᖕᓂᖅᓴᐅᒃᐸᑦ ᐅᑯᓇᖓᑦ ᓇᓚᐅᑦᑖᕈᑎᓕᐅᕐᓗᒍ 
ᐅᑭᐅᓕᒫᒥ ᐊᑭᓕᐅᓯᐊᓪᓗᐊᖏᑦ ᐆᒃᑐᕋᐅᑎᒋᓗᒋᑦ ᓯᕗᓂᖓᓂ ᐅᑭᐅᑦ ᐱᖑᓱᑦ; 

(a) ᐊᒃᑎᒋᓂᖃᖅᑐᒥᒃ ᐃᖅᑲᓇᐃᔭᖅᑎᐅᑉ ᐊᑭᓕᐅᓯᐊᓪᓗᐊᖏᓐᓂᒃ ᐅᑭᐅᓕᒫᒥ 
ᑕᒪᑐᒪᓂ ᐊᑭᓕᖅᓱᖅᑕᐅᔪᑎᓪᓗᐊᖏᓐᓂᒃ 
 ᐃᖅᑲᓇᐃᔭᓚᐅᕈᓯᖏᑎᑐᑦ; ᐊᒻᒪᓗ 

(b) ᐆᒃᑐᕋᐅᑎᓕᐅᕐᓗᑎᒃ ᐊᑐᐊᕐᓗᒍ ᐃᓚᒃᑲᓐᓂᖓ (1). 
 
ᐆᒃᑐᕋᐅᑎᓕᐅᖅᑕᐅᔪᖅ ᐃᖅᑲᓇᐃᔭᕐᕕᓪᓗᐊᕐᕕᖓᓂᒃ 
 (5) ᐃᓱᒪᓕᐅᕈᑎᒋᓇᓱᐊᖅᖢᒍ ᐃᖅᑲᓇᐃᔭᓪᓗᐊᕋᔭᖅᑕᕕᓂᖏᑦ ᐊᐅᔭᒃᑯᑦ 
ᐃᖅᑲᓇᐃᔭᖃᑦᑕᖅᑐᒧᑦ ᐅᑭᐅᑉ ᐃᓚᐃᓐᓇᖓᓂ ᐋᓐᓂᓚᐅᕐᓂᖏᒃᑯᓂ 
ᐃᖅᑲᓇᐃᔭᓪᓗᐊᕋᔭᖅᑕᕕᓂᖏᓐᓂᒃ ᑕᒪᑐᒪᓂᓴᐃᓐᓇᖅ ᐊᔾᔨᒋᓇᔭᖅᑕᖏᑦ ᐅᑭᐅᑦ ᐱᖓᓱᑦ 
ᐃᖅᑲᓇᐃᔭᖃᑦᑕᕈᓯᖏᑕ ᓂᕈᐊᖅᑕᐅᓗᓂ ᐊᑯᓂᐅᓂᕆᓇᔭᖅᑕᖓ ᐃᓗᐊᕆᔭᐅᓂᖅᓴᖅ 
ᐃᖅᑲᓇᐃᔭᖅᑎᒧᑦ. 

ᐲᔭᖅᑕᐅᕝᕕᐅᓯᒪᔪᑦ ᐅᑭᐅᓕᒫᒥ ᐊᑭᓕᐅᓯᐊᑦ 
59. ᐃᖅᑲᓇᐃᔭᖅᑎᐅᑉ ᐲᔭᖅᑕᐅᕝᕕᐅᓯᒪᓪᓗᑎᒃ ᐊᑭᓕᐅᓯᐊᖏᑦ ᑖᓐᓇᓴᐃᓐᓇᐅᕗᑦ 
ᐊᑭᓕᐅᓯᐊᖏᑦ ᐊᕐᕌᒍᑕᒫᖅ ᐲᔭᖅᑕᐅᒋᐊᖃᖃᑦᑕᖅᑐᑦ ᐲᔭᖅᑕᐅᓚᐅᖅᑎᓪᓗᒋᑦ, 
ᓇᓗᓇᐃᔭᖅᑕᐅᓯᒪᔪᑦ ᐊᑐᐊᕐᓗᒋᒍ ᐱᖁᔭᕋᓛᖏᓐᓂ ᑎᑎᕋᖅᓯᒪᔪᑦ. 
 
ᖃᓄᐃᑦᑑᓂᖏᑦ ᐊᑭᓕᐅᓯᐊᒃᓴᑦ 
60. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, ᐊᕐᕌᒍᑕᒫᑦ, ᐱᒋᐊᖅᑎᑦᑎᖃᑦᑕᕆᐊᓖᑦ 
ᐅᓂᒃᑳᓕᐅᕈᑎᒋᓗᒋᓪᓗ ᐆᒃᑐᕋᐅᑎᓂᒃ ᖃᓄᑎᒋ ᐊᑭᓖᑎᑦᑎᔪᑎᓄᑦ ᑕᖅᑭᑕᒫᖅᓯᐅᑎᖏᓐᓄᑦ 
ᐊᑭᓕᐅᓯᐊᖃᑦᑕᖅᑐᑦ ᑕᒪᑐᒪᓂ ᐅᑭᐅᒥ. 
 
ᐲᔭᖅᑕᐅᖃᑦᑕᖅᑐᑦ ᐊᑭᓕᐅᓯᐊᒃᓴᓂᑦ 
61. (1) ᐊᑭᓕᐅᓯᐊᒃᓴᓂᒃ ᐋᕿᒃᓱᐃᓕᕌᖓᑕ, ᑲᑎᒪᔩᑦ ᐲᔭᐃᒍᓐᓇᖅᑐᑦ ᐊᑭᓕᐅᓯᐊᓂᑦ 
ᐅᑯᓂᖓ, ᐱᔭᐅᔪᓐᓇᖅᑐᓂᒃ ᐱᔪᓐᓇᐅᑎᒋᔭᐅᔪᓂᓗ ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᕐᕕᒋᕙᑦᑕᒥᓂᑦ 
ᐱᖃᑦᑕᖅᑕᕕᓂᖏᓐᓂᒃ ᑕᒪᑐᒪᓂ ᐊᔪᕐᓂᖃᕐᓂᖓᓂ, ᐃᓚᓕᐅᑎᓗᒋᑦ ᐊᑭᓕᐅᓯᐊᕆᕙᒃᑕᖏᑦ 
ᐱᒡᒐᕐᓂᖓᓄᑦ, ᖁᔭᓕᒍᑏᓪᓗ ᐊᓯᖏᓪᓗ ᐃᓅᔪᑎᖏᑦ ᑕᒪᐃᑎᒍᑦ ᐃᖅᑲᓇᐃᔭᕐᕕᖓᓂᑦ 
ᐊᑭᓕᖅᓱᖅᑕᐅᖃᑦᑕᖅᑐᑦ. 
 
ᐊᑭᓕᖅᑕᐅᔪᕕᓃᑦ ᐃᖅᑲᓇᐃᔭᖅᑎᖃᖅᑐᒧᑦ  
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᒃ  

(a) ᐃᖅᑲᓇᐃᔭᖅᑎᖃᖅᑐᒧᖅ ᐊᑭᓕᖅᑕᐅᔪᕕᓂᕐᓂᒃ ᐅᑎᖅᑎᑦᑎᒋᐊᓖᒃ, 
ᐃᓅᔪᑎᖏᓐᓄᑦ, ᐱᔪᓐᓇᐅᑎᒋᔭᖏᓐᓄᓪᓘᓐᓃᑦ ᐊᑭᓕᖅᑕᐅᔪᕕᓂᕐᓂᒃ 
ᐊᑐᐊᕐᓗᒍ ᐃᓚᒃᑲᓐᓂᖓ (1) ᐃᖅᑲᓇᐃᔭᖅᑎᒧᑦ 
ᐃᖅᑲᓇᐃᔭᖅᑎᖃᖅᑐᒧᓪᓘᓐᓃᑦ; ᐅᕝᕙᓘᓐᓃᑦ 

(b) ᐊᑭᓖᒋᐊᓖᑦ ᐃᖅᑲᓇᐃᔭᖅᑎᖃᖅᑐᒧᑦ ᐊᒃᑎᒋᔪᒥᒃ ᐲᔭᖅᑕᐅᔪᕕᓂᕐᒧᑦ 
ᐊᑭᓕᐅᓯᐊᒃᓴᖏᓐᓂᑦ ᐊᑐᐊᕐᓗᒍ ᐃᓚᒃᑲᓐᓂᖓ (1). 

 
ᐃᓱᓕᕝᕕᑦ ᐱᔪᓐᓇᐅᑎᒋᔭᐅᔪᓄᑦ ᐃᖅᑲᖅᑐᐃᕕᒃᑎᒍᑦ 

 
ᐃᖅᑲᖅᑐᒐᒃᓴᖑᖅᑎᑦᑎᔪᓐᓇᖏᑦᑐᑦ ᐊᓯᒥᓂᒃ 
62. (1) ᑭᓇᑐᐃᓐᓇᖅ ᐊᑭᓕᐅᓯᐊᖃᑦᑕᖅᑐᒥᑦ ᑭᒡᒐᖅᑐᖅᑎᖏᓐᓂᓪᓘᓐᓃᑦ, ᐃᖅᑲᖅᑐᐃᕕᒃᑎᒍᑦ 
ᐱᓇᓱᐊᕈᓐᓇᖏᑦᑐᑦ ᐃᖅᑲᓇᐃᔭᖅᑎᐅᖃᑎᖏᓐᓂᑦ ᐅᕝᕙᓘᓐᓃᑦ ᐃᖅᑲᓇᐅᔭᖅᑎᖃᓲᒥᑦ ᐃᒻᒥᓂᒃ  
ᐋᓐᓂᓚᐅᕐᓂᕐᒥᓄᑦ, ᐋᓐᓂᐊᖅᑖᓚᐅᕐᓂᖓᓄᓪᓗ ᐃᓅᔪᓐᓃᖅᑐᖃᓚᐅᕐᓂᖓᓄᓪᓗ 
ᐃᖅᑲᓇᐃᔭᖅᑎᐅᑉ ᐊᓯᐊᓄᑦ ᑕᐃᑲᓂ. 
 
ᓱᓕᒃᑲᓐᓂᖅ ᐃᓱᓕᕝᕕᖃᖅᑐᑦ 
 (2) ᑭᓇᑐᐃᓐᓇᖅ ᐃᖅᑲᖅᑐᒐᒃᓴᖑᖅᑎᑦᑎᒍᓐᓇᖏᑦᑐᒃ ᐊᑭᓕᖅᑕᐅᓇᓱᐊᕐᓗᑎᒃ 
ᐅᕝᕙᓘᓐᓃᑦ ᐊᑭᓖᑎᑦᑎᓇᓱᐊᕐᓗᑎᒃ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᖅᑎᖃᓲᒥᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᖃᑎᖏᓐᓂᒃ ᐃᒻᒥᓂᒃ ᐋᓐᓂᓚᐅᕐᓂᖓᓄᑦ ᐋᓐᓂᐊᖅᑖᕐᓂᖓᓄᓪᓗ 
ᑐᖁᔪᖃᓚᐅᕐᓂᖓᓄᓪᓘᓐᓃᑦ ᐃᖅᑲᓇᐃᔭᖅᑎᒥᒃ, ᑖᓐᓇ ᐃᖅᑲᓇᐃᔭᖅᑎ ᐃᖅᑲᓇᐅᔭᖅᑎᖃᖅᑐᕐᓗ 
ᑎᒃᑯᐊᖅᑕᐅᔪᓐᓇᖏᓐᓂᕋᖅᑕᐅᓯᒪᒃᐸᑕ ᐃᖅᑲᖅᑐᐃᕕᒃᑎᒍᑦ ᑕᕝᕘᓇ ᐱᖁᔭᐅᑉ ᐃᓚᖓᑎᒍᑦ. 

ᐃᓚᐅᖏᑦᑐᑦ 
 (3) ᐃᓚᒃᑲᓐᓂᖓ (1) ᐊᑐᕐᓂᖃᖏᑦᑐᖅ ᐃᖅᑲᖅᑐᐃᕕᒃᑎᒍᑦ ᐱᔭᐅᓇᓱᐊᖅᑐᓄᑦ ᐅᑯᓄᖓ 

(a) ᐃᖅᑲᓇᐃᔭᖅᑎᐅᖃᑎᖓᓄᑦ ᐃᖅᑲᓇᐃᔭᕐᕕᖓᓃᓐᓂᖏᑦᑐᒧᒃ; 
(b) ᐃᖅᑲᓇᐃᔭᖅᑎᖃᓲᒧᑦ ᐃᖅᑲᓇᐃᔭᕐᕕᖕᒦᓐᓂᖏᑦᑐᒧᑦ; ᐅᕝᕙᓘᓐᓃᑦ 
(c) ᐃᖅᑲᓇᐃᔭᖅᑎᖃᓲᒧᑦ ᑖᓱᒥᖓ ᐃᒻᒥᓂᒃ ᐋᓐᓂᖅᑐᒥᒃ 

ᐃᖅᑲᓇᐃᔭᖅᑎᖃᖏᑦᑐᒧᑦ, ᐅᕝᕙᓘᓐᓃᑦ ᐊᓯᖔᖓᓂ ᐃᖅᑲᓇᐃᔭᖅᑎᒧᑦ, 
ᐋᓐᓂᕈᑕᐅᔪᖅ, ᐋᓐᓂᐊᖅᑖᕈᑕᐅᔪᕐᓘᓐᓃᑦ ᑐᖁᔾᔪᑕᐅᔪᕐᓗ ᑖᒃᑯᓄᖓ 
ᐱᖁᑎᒋᔭᖏᑉᐸᑦ ᐃᒻᒪᖄ ᓄᓇᒃᑰᔫᒧᑦ ᐱᓂᕐᓗᒃᑐᖃᕐᓂᑦᐸᑦ ᓄᓇᒃᑰᔫᑉ 
ᓇᓪᓕᐅᒃᑯᒫᖓᓂᑦ ᐊᑭᓕᐅᓯᐊᖔᕈᓐᓇᖅᑐᓄᑦ. 

 
ᐊᖏᓂᖅᐹᖅ ᐊᑭᓕᖅᑕᐅᔪᓐᓇᖅᑐᖅ 
 (4) ᐊᖏᓂᖅᐹᖅ ᐊᑭᓕᖅᑕᐅᔪᓐᓇᖅᑐᖅ ᐃᖅᑲᓇᐃᔭᖅᑎᖃᓲᒧᑦ ᑎᑎᕋᖅᓯᒪᔪᖅ 
ᐃᓚᒃᑲᓐᓂᖓ (3)(c)-ᒥ ᑖᓐᓇ ᑕᕝᕙ ᐊᑭᓕᖅᑕᐅᓂᐊᖅᑐᖅ, ᐊᑐᐊᕐᓗᒋᑦ ᐊᑐᐊᒐᖏᑦ 
ᓇᓪᓕᐅᒃᑯᒫᖓᑕ, ᐱᔾᔪᑎᒋᓪᓗᒋᑦ ᐃᒻᒥᓂᒃ ᐋᓐᓂᖅᑐᕕᓃᑦ ᐋᓐᓂᐊᖅᑖᖅᑐᕕᓃᓪᓗ 
ᑐᖁᔪᑕᐅᔪᕕᓃᓪᓘᓐᓃᑦ. 
 
ᑐᒃᓯᕋᐅᑕᐅᔪᖅ ᐃᓱᒪᓕᐅᕈᑕᐅᖁᔭᐅᓪᓗᓂ 
63. (1). ᐃᓚᐅᖃᑕᐅᔪᑦ ᐃᖅᑲᖅᑐᐃᑎᑦᑎᔾᔪᑕᐅᔪᓂ ᐃᒪᐃᓕᐅᕈᓐᓇᖅᑐᑦ, ᑐᓴᖅᑎᑦᑎᓚᐅᕐᓗᑎᒃ 
ᐊᓯᒥᓂᒃ ᐃᓚᐅᖃᑕᐅᔪᓂᒃ ᐃᖅᑲᖅᑐᐃᔪᑕᐅᔪᓂ, ᑐᒃᓯᕋᕈᓐᓇᖅᑐᑦ ᐊᔪᐃᓐᓇᕆᐊᓪᓚᕕᖕᒧᑦ 
ᓈᓚᒃᑎᓄᑦ ᐅᑭᓕᐅᓯᐊᕈᒪᓪᓗᑎᒃ ᑐᒃᓯᕋᐅᑎᖏᓐᓂᒃ ᑐᑭᑖᕈᑕᐅᖁᔨᓗᑎᒃ ᑖᓐᓇ ᐱᖁᔭᑎᒍᑦ 
ᑎᒃᑯᐊᖅᑕᐅᒍᓐᓇᕆᐊᖓᓂᒃ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᖃᐅᔨᓴᕈᑕᐅᔪᑦ 
 (2) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐃᒪᐃᓕᐅᕆᐊᓖᑦ, ᑐᒃᓯᕋᐅᑎᒥᒃ ᐱᓯᒪᓕᖅᖢᑎᒃ 
ᐊᑐᐊᕐᓗᒍ ᐃᓚᒃᑲᓐᓂᖓ (1), ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᐊᐱᕆᒋᐊᖃᕐᒪᖔᕐᒥᓂᒃ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᕿᒥᕈᔭᐅᒃᑲᓐᓂᖁᓗᒍ, ᐊᑐᐊᕐᓗᒍ ᐃᓚᒃᑲᓐᓂᖓ 104(2), 
ᖃᐅᔨᓴᖅᑎᒧᑦ ᖃᐅᔨᓴᖅᑕᐅᓂᐊᕐᒪᑦ ᐅᓂᒃᑲᐅᓯᐅᓗᓂᓗ ᑕᒪᓐᓇ ᐃᓱᒫᓗᒋᔭᐅᔪᖅ.  
 

ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ ᐱᔪᓐᓇᐅᑎᖏᑦ ᐃᖅᑲᖅᑐᖅᕕᒃᑎᒍᑦ 
 
ᐃᖅᑲᖅᑐᖅᑕᐅᔪᑎ ᑐᕌᖓᔪᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
64. (1) ᓇᓕᐊᑐᐃᓐᓇᖅ ᐃᖅᑲᖅᑐᖅᑕᐅᔪᑕᐅᔪᖅ ᐃᖅᑲᓇᐃᔭᖅᑎᓄᑦ ᐊᓯᖏᓐᓄᓪᓘᓐᓃᑦ 
ᑐᒃᓯᕋᖅᑐᓄᑦ ᐊᔪᐃᓐᓇᕋᓱᐊᖅᑎᓪᓗᒋᑦ ᓇᓕᐊᖕᓄᑐᐃᓐᓇᖅ ᐃᓄᖕᓄᑦ ᐱᔾᔪᑎᒋᓪᓗᒍ 
ᐋᓐᓂᕈᑕᐅᔪᕕᓂᖅ, ᐋᓐᓂᐊᖅᑖᕈᑕᐅᔪᕕᓂᕐᓗ ᑐᖁᔾᔪᑕᐅᔪᕕᓂᕐᓘᓐᓃᑦ ᐃᖅᑲᓇᐃᔭᖅᑎᒧᑦ, 
ᓴᖅᑭᖅᑕᐅᔪᑦ ᑕᒪᑐᒪᓂ ᐃᖅᑲᓇᐃᔭᕐᕕᖓᓂ ᐊᒻᒪᓗ ᐃᖅᑲᓇᐃᔭᖅᑎᓪᓗᒍ 
ᐱᕙᓪᓕᐊᑎᑕᐅᔪᕕᓂᕐᓄᒃ, ᑐᕌᖓᑎᑕᐅᒋᐊᖃᖅᑐᖅ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
 
ᐱᔪᓐᓇᐅᑎᒋᔭᐅᔪᑦ ᑐᒃᓯᕋᖅᑐᓄᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᐃᖅᑲᖅᑐᖅᑕᐅᑎᑦᑎᓚᖓᔪᑦ 
ᐊᐅᓚᑕᐅᓗᑎᒃ ᑲᑎᒪᔨᓄᑦ ᐊᑐᐊᕐᓗᒍ ᐃᓚᒃᑲᓐᓂᖓ (1) ᓱᓕᔪᕆᓪᓗᒋᑦ ᐊᑐᕐᓂᑲᖅᑐᓂᒃ 
ᐋᕿᒃᓱᐃᓇᓱᐊᕐᓗᑎᒃ ᑕᒪᐃᓐᓄᑦ ᐱᔪᓐᓇᖅᑐᓄᑦ ᑐᒃᓯᕋᖅᑐᓄᑦ. 

ᐊᑐᕐᓂᖃᕐᓂᖓ ᑐᓂᔭᐅᔫᑉ ᐱᔪᓐᓇᐅᑎᓂᒃ 
65. (1) ᐊᑐᐊᒐᕆᔭᐅᔪᑦ ᑕᕝᕙᓂ ᐱᖁᔭᐅᑉ ᐃᓚᖓᓂ ᐊᑐᓂᖃᖅᑐᑦ ᐃᖅᑲᖅᑐᐃᔾᔪᑕᐅᔪᒧᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐊᑐᐊᕐᓗᒍ ᐊᑐᐊᕐᓗᒍ ᐃᓚᖓ 64. 
 
ᐊᑭᓕᖅᑕᐅᔪᓐᓇᖏᑦᑐᑦ ᐊᑭᓕᐅᓯᐊᕈᓐᓇᖏᑦᑐᓪᓗ ᐊᖏᖅᑕᐅᓚᐅᖏᓐᓂᖏᓐᓂ 
 (2) ᑭᓇᑐᐃᓐᓇᖅ ᐃᒪᐃᓕᐅᕈᓐᓇᖏᑦᑐᖅ, ᑎᑎᖅᑲᑎᒍᑦ ᐊᖏᖅᑕᐅᓯᒪᖏᓪᓗᓂ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ, ᐊᑭᓖᒍᓐᓇᖏᑦᑐᑦ ᐊᖏᕈᓐᓇᖏᑦᑐᓪᓘᓐᓃᑦ 
ᐊᑐᒃᓯᕋᖅᑐᕕᓂᕐᒧᑦ, ᐱᖁᔭᑎᒍᑦ ᐃᒻᒥᓄᓪᓘᓐᓃᑦ ᑭᒡᒐᖅᑐᖅᑎᖓᓄᑦ, ᐱᔾᔪᑎᒋᓪᓗᒍ ᐊᑐᐊᖅᓯᓗᑎᒃ 
ᐃᖅᑲᖅᑐᐃᔾᔪᑕᐅᔪᒥᒃ ᐊᑭᓕᖅᑕᐅᓇᓱᐊᖅᑐᒧᑦ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᔪᕕᓂᕐᒥᒃ 
ᐃᖅᑲᖅᑐᐃᕕᒃᑎᒍᑦ. 
 
ᐊᑭᓕᖅᑕᐅᔪᑦ ᐊᑭᓕᐅᓯᐊᖅᑐᑦ ᓱᕙᓕᑭᐊᖅᑐᑦ 
 (3) ᓇᓕᐊᑐᐃᓐᓇᖅ ᐊᑭᓕᖅᑕᐅᓐᓂᖅᐸᑦ ᐊᑭᓕᐅᓯᐊᕐᓂᖅᐸᓪᓘᓐᓃᑦ ᓱᕋᐃᓪᓗᓂ ᑖᓱᒥᖓ 
ᐱᖁᔭᐅᑉ ᐃᓚᖓᓂᒃ ᓱᕙᓕᑭᐊᕐᓂᕋᖅᑕᐅᔪᓐᓇᖅᑐᖅ. 
 
ᐃᖅᑲᖅᑐᖅᑕᐅᑎᑦᑎᔪᖅ ᐊᖏᖅᑕᐅᓯᒪᓪᓗᓂ 
 (4) ᑭᓇᑐᐃᓐᓇᖅ ᐊᑭᓕᐅᓯᐊᕈᓐᓇᖅᑐᑦ, ᐅᕝᕙᓘᓐᓃᑦ ᐱᖁᔭᑎᒍᑦ ᑭᒡᒐᖅᑐᖅᑎᖏᑦ, 
ᓇᖕᒥᓂᕐᓘᓐᓃᑦ, ᐃᖅᑲᖅᑐᐃᕕᒃᑎᒍᑦ ᐋᕿᒃᓱᐃᑎᑦᑎᒍᓐᓇᖅᑐᖅ ᑎᑎᕋᖅᓯᒪᔪᒥᒃ ᐊᖏᕈᑎᒥᒃ 
ᐱᓯᒪᒍᑎᒃ ᑲᑎᒪᔨᓂᑦ. 
 
ᐃᖅᑲᖅᑐᖅᑕᐅᑎᑦᑎᔪᑦ ᐃᖅᑲᓇᐃᔭᖅᑏᑦ 
 (5) ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ, ᐅᕝᕙᓘᓐᓃᑦ ᐊᓯᖏᑦ ᐊᑭᓕᐅᓯᐊᕋᓱᐊᖅᑐᑦ, 
ᑭᒡᒐᖅᑐᖅᑎᖏᓪᓘᓐᓃᑦ, ᐃᖅᑲᖅᑐᐃᔨᒃᑯᑦ ᐊᑭᓕᖅᑕᐅᑎᑦᑎᓇᓱᐊᖅᐸᑕ ᐊᖏᕈᑎᒥᒃ ᑎᑎᕋᖅᓯᒪᔪᒥᒃ 
ᐱᓯᒪᖏᓱᑎᒃ ᑲᑎᒪᔨᓂᑦ, ᑲᑎᒪᔨᓄᑦ ᐊᑭᓕᖅᑕᐅᔮᖏᑦᑐᑦ ᐃᖅᑲᖅᑐᖅᑕᐅᑎᑦᑎᔪᑎᖏᑦ. 
 
ᐃᖅᑲᖅᑐᖅᑕᐅᑎᑕᐅᔪᑦ ᑲᑎᒪᔨᓄᑦ 
 (6) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᕐᒥᔪᑦ ᐃᖅᑲᖅᑐᖅᑕᐅᑎᑦᑎᔪᓐᓇᖅᑐᑦ 
ᑭᒡᒐᖅᑐᕐᓗᑎᒃ ᑐᒃᓯᕋᖅᑐᒥᒃ ᐊᓯᖏᓐᓂᓘᓃᑦ ᑭᒡᒐᖅᑐᖅᑎᖏᓐᓂᒃ, ᖃᓄᑐᐃᓐᓇᖅ 
ᖃᓄᐃᓕᖓᓂᖓ ᒪᓕᓗᒍ, ᐊᖏᖅᑕᐅᓯᒪᖏᒃᑲᓗᐊᕐᓗᑎᒃ ᑭᒡᒐᖅᑐᖅᑕᖓᓄᑦ 
ᐃᖅᑲᖅᑐᐃᑎᑦᑎᔾᔪᑕᐅᔪᒧᑦ. 
 
ᐱᔪᓐᓇᐅᑎᒋᔭᐅᔪᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ 
 (7) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐃᖅᑲᖅᑐᖅᑕᐅᑎᑦᑎᔪᓐᓇᖅᑐᑦ 
ᑕᐃᒃᑯᓂᖓ ᑭᒡᒐᖅᑐᕐᓗᑎᒃ, ᐅᓐᓃᑦ ᑕᐃᔭᐅᓯᒪᖏᒃᑲᓗᐊᕐᓗᑎᒃ ᐃᖅᑲᖅᑐᖅᑕᐅᑎᑦᑎᖃᑕᐅᔪᓂ. 
 
ᐊᑭᓖᑎᑕᐅᒋᐊᓖᑦ 
 (8) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᖅᑲᖅᑐᖅᑕᐅᑎᑦᑎᒃᐸᑕ ᐅᕝᕙᓘᓐᓃᑦ 
ᐃᖅᑲᖅᑐᖅᑕᐅᔪᖃᖅᐸᑦ ᐱᒋᐊᖅᑎᑕᐅᓯᒪᔪᒥᒃ ᑲᑎᒪᔨᖏᓐᓄᑦ, ᐊᑭᖏᓐᓂᒃ 
ᐅᑎᖅᑎᑦᑎᕝᕕᒋᒋᐊᓕᖏᑦ ᐊᒻᒪᓗ ᑎᒃᑯᐊᖅᑕᐅᒍᓐᓇᔮᓇᑎᒃ ᐊᑭᓕᐅᓯᐊᕋᓱᐊᖅᖢᑎᒃ ᑐᒃᓯᕋᖅᑐᑦ, 
ᐅᕝᕙᓘᓐᓃᑦ ᑭᒡᒐᖅᑐᖅᑎᖏᑦ, ᑕᒪᐃᓐᓂᑦ ᐊᑭᓕᕆᐊᓕᖕᓂᑦ ᓴᐳᑎᔭᐅᓯᒪᓚᖓᔪᑦ 
ᐊᑭᓖᑎᑕᐅᔮᓇᑎᒃ ᐱᓂᕐᓗᒃᑐᖃᖅᑎᓪᓗᒍ ᓱᕈᔪᒃᑕᐅᔪᕕᓂᕐᓄᑦ ᐃᖅᑲᖅᑐᖅᑕᐅᔪᑎᒋᔭᐅᔪᓄᑦ, 

ᐃᓚᐅᑎᓪᓗᒋᑦ ᐊᑭᖏᑦ ᓱᕈᖅᑕᐅᔪᕕᓃᓪᓗ ᐊᑭᖏᑦ ᐊᑭᓕᖅᑕᐅᖁᔭᐅᔪᑦ ᐃᖅᑲᖅᑐᐃᕕᒃᑎᒍᑦ 
ᓴᐳᑎᔭᐅᓇᓱᐊᖅᑐᒧᑦ, ᐃᓚᐅᖏᑎᓪᓗᒋᑦ ᐊᑭᓕᕆᐊᖃᖅᑕᖏᑦ ᐱᔪᓐᓇᖅᑑᑉ ᑐᒃᓯᕋᖅᑐᕕᓂᐅᑉ, 
ᐅᕝᕙᓘᓐᓃᑦ ᓇᖕᒥᓂᖅ ᑭᒡᒐᖅᑐᖅᑎᖓᓄᑦ ᐊᑭᓕᖅᑕᐅᒋᐊᖃᕋᔭᖅᑐᑦ, ᐊᖏᖅᑕᐅᓚᐅᖏᓐᓂᖏᓐᓂ 
ᑲᑎᒪᔨᓄᑦ. 
 
ᑐᑭᑖᕈᑕᐅᔪᑦ 
 (9) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐋᕿᒃᓱᐃᒍᓐᓇᖅᑐᑦ 
ᐃᖅᑲᖅᑐᐃᕕᒃᑎᒍᑦ ᑐᑭᑖᕈᑕᐅᖁᔭᐅᔪᔪᒥᒃ ᐊᑭᓖᓗᑎᒃ ᐊᑭᓕᖅᑕᐅᒋᐊᖃᖅᑐᓂᒃ 
ᐱᒋᐊᖃᕋᓱᒋᔭᒥᓂᒃ. 
 
ᐊᑭᓕᖅᑕᐅᔪᑦ ᐃᖅᑲᖅᑐᐃᕕᒃᑎᒍᑦ 
 (10) ᐊᑭᓕᖅᑕᐅᓂᐊᖅᐸᑕ ᐃᖅᑲᖅᑐᐃᕕᒃᑎᒍᑦ ᐊᑐᐊᕐᓗᒋᑦ ᐊᑐᐊᒐᖏᑦ ᓄᓇᕗᒥ 
ᐃᖅᑲᖅᑐᐃᔩᑦ ᐊᒻᒪᓗ ᑲᑎᒪᔩᑦ ᑐᓂᓯᒃᐸᑕ ᐱᖁᔭᑎᒍᑦ ᐱᔪᓐᓇᐅᑎᒥᓂᒃ ᐊᑐᐊᕐᓗᒍ ᑖᓐᓇ 
ᐱᖁᔭᖅ, ᐊᑭᓕᐅᓯᐊᕋᔭᖅᑐᑦ ᑖᒃᑯᓂᖓᑐᐊᖅ ᐃᖅᑲᖅᑐᐃᕕᒃᑎᒍᑦ ᐊᖏᖅᑕᐅᓯᒪᔪᓂᒃ ᑲᑎᒪᔨᓄᑦ. 
 
ᐱᑎᑕᐅᔪᑦ ᑮᓇᐅᔭᓂᒃ 
 (11) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ 

(a) ᐱᑎᑕᐅᔪᓐᓇᖅᑐᑦ ᑐᓂᔭᐅᓗᑎᒃ ᑎᒍᓯᒍᓐᓇᖅᖢᑎᓗ ᑮᓇᐅᔭᓂᒃ 
ᐊᑭᓖᔪᑎᓂᒃ ᐃᖅᑲᖅᑐᖅᑕᐅᔪᑎᕕᓂᕐᓄᑦ; 

(b) ᐊᑭᓖᓚᐅᕐᓂᖓᑕ ᑎᑎᕋᖅᑕᖓᓂᒃ ᑐᓂᓯᓗᑎᒃ; ᐊᒻᒪᓗ 
(c) ᑮᓇᐅᔭᖅ ᐊᖏᖅᑕᐅᒃᐸᑦ ᑕᒪᐃᓐᓄᑦ ᐊᑭᓖᔪᑕᐅᓂᕋᖅᑕᓗᓂ, 

ᐊᑭᓕᒃᓴᖃᖅᑎᑦᑎᒍᓐᓃᕐᓂᐊᖅᑐᑦ ᑮᓇᐅᔭᓂᒃ, ᐅᕝᕙᓘᓐᓃᑦ 
ᑭᒡᒐᖅᑐᖅᑕᖓᓄᑦ ᐊᑭᓕᒃᓴᖃᖅᑎᑦᑎᒍᓐᓃᕐᓂᐊᖅᑐᖅ ᐃᖅᑲᓇᐃᔭᖅᑎᐅᑉ 
ᐃᒻᒥᓂᒃ ᐋᓐᓂᓚᐅᕈᑎᖓᓄᑦ ᐊᑭᓕᒃᓴᒥᒃ, ᐊᓐᓂᐊᖅᑖᓚᐅᕈᑎᖓᓄᓪᓗ 
ᑐᖁᔪᖃᓚᐅᕈᑎᖓᓄᓪᓗ. 

 
ᓱᕋᒃᑕᐅᓂᖅ ᐋᓐᓂᐊᕐᓂᕐᒧᑦ ᐊᒻᒪ ᐊᒃᓱᕉᑎᖃᕐᓂᖅ 

(12) ᑕᒪᓐᓇ ᑎᓕᓯᔪᑕᐅᓯᒪᔪᖅ ᖃᓄᐃᓕᐅᖁᔨᓂᕐᒧᑦ ᑖᑦᓱᒥᖓ ᐃᖅᑲᓇᐃᔭᕐᑎᒥᒃ 
ᓱᕋᒃᑕᐅᔪᒥᒃ ᐋᓐᓂᐊᕐᓂᕐᒧᑦ ᐊᒻᒪ ᐊᑲᐅᖏᓕᐅᕐᓂᕐᒧᑦ, ᑖᒃᑯᐊ ᓇᓪᓕᐅᑯᒫᓕᕆᔩᑦ ᑲᑎᒪᔨᖏᑦ 
ᐃᒪᓐᓇᐃᓕᐅᕆᐊᖃᕐᑐᑦ, ᑕᒪᒃᑯᐊ ᐊᑭᓕᐅᑎᒋᔭᐅᔪᑦ ᓴᐳᓐᓂᐊᕐᑎᒧᑦ ᐲᖅᑕᐅᓚᐅᕐᑎᓐᓇᒋᑦ 
ᑮᓇᐅᔭᐃᑦ, ᐊᑭᓕᕐᑕᐅᔭᕆᐊᓕᒃ ᐃᖅᑲᓇᐃᔭᕐᑎ ᑕᕙᖔᕐᑐᓂᒃ ᑮᓇᐅᔭᓂᒃ ᐊᑭᓕᐅᑕᐅᓂᐊᕐᑐᓂᒃ 
ᐋᓐᓂᐊᕐᓂᖓᓄᑦ ᐊᒻᒪ ᐊᒃᓱᕉᑎᒋᓚᐅᕐᑕᖏᓐᓄᑦ. 
 
ᐊᑭᓕᖅᑕᐅᔪᑦ ᐃᑲᔪᓚᐅᕐᓂᖏᓐᓄᑦ 
 (13) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᑕᒪᐃᓐᓂᒃ 
ᐊᑭᓕᕆᐊᖃᖅᑕᕕᓂᕐᒥᓂᒃ ᐲᔭᐃᓚᐅᕐᓗᑎᒃ ᐃᖅᑲᖅᑐᐃᕕᒃᑎᒍᑦ ᑐᑭᑖᕈᑕᐅᒋᐊᖃᕐᓂᖅᐸᑦ, 
ᐊᑭᓖᒍᓐᓇᖅᑐᑦ 25%-ᖓᓂᒃ "ᑕᒪᒃᑯᐊ ᐊᓯᖏᑦ ᐊᑭᓕᐅᑕᐅᒌᕐᑎᑦᓗᒋᑦ ᒪᓕᒃᓗᒍ 
ᐃᓚᑲᓐᓂᖓᓂᓂ (12) ᑐᒃᓯᕋᖅᑐᕕᓂᕐᒧᑦ ᐃᖅᑲᖅᑐᐃᔪᑕᐅᔪᒧᑦ ᑐᓂᓗᓂᒋᑦ ᑲᑎᒪᔨᓄᑦ 
ᑐᓂᔭᐅᔪᓂᕐᓂᑦ. 

ᐊᑭᓕᐅᓯᐊᓗᐊᖅᑐᑦ ᐅᖓᑖᓄᑦ 
 (14) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐊᑭᓖᒍᓐᓇᖅᑐᑦ ᐊᖅᑕᐅᔪᒧᑦ 
ᑐᒃᓯᕋᖅᑐᒧᑦ, ᐱᖁᔭᓐᓂᐊᖅᑎᖓᓄᑦ ᓇᖕᒥᓂᖅ ᑭᒡᒐᖅᑐᖅᑎᖓᓄᓪᓘᓃᑦ, ᖃᓄᐃᑐᓐᓇᖅ 
ᐱᕙᓪᓕᐊᓂᖏᑦ ᒪᓕᓗᒋᑦ, ᐊᒥᐊᒃᑯᒋᔭᐅᔪᓂᒃ ᐊᑭᓖᕌᓪᓚᓚᐅᕐᓗᑎᒃ ᐅᑯᓂᖓ 

(a) ᐱᖁᔭᓐᓂᐊᖅᑏᑦ ᐊᑭᖏᓐᓂᒃ ᑮᓇᐅᔭᑦ ᐅᑎᖅᑎᑕᐅᓇᓱᐊᖅᑎᓪᓗᒋᑦ;  
(b) ᐊᑭᓕᑎᑕᐅᔪᕕᓃᑦ ᐅᑎᖅᑎᑕᐅᒋᐊᓖᑦ ᐊᑐᐊᕐᓗᒍ ᐃᓚᒃᑲᓐᓂᖓ (12) 

ᐊᒻᒪᓗ (13); ᐊᒻᒪᓗ 
(c) ᐊᑭᖏᓐᓂᒃ ᐊᑭᓕᐅᓯᐊᖅᑖᕈᑎᖏᑕ, ᐃᓚᓕᐅᑎᓗᒋᑦ ᒫᓐᓇ 

ᐱᒡᒐᖅᑐᖅᓯᐅᑎᓂᒃ ᐊᑭᓕᐅᓯᐊᕆᖃᑦᑕᖅᑕᖏᓐᓄᑦ. 
 
ᑎᓕᓯᓪᓗᓂ ᑭᒡᒐᖅᑐᖅᑎᒥᓅᖅᑕᖏᑦ ᐱᔪᓐᓇᐅᑎᓂ 
66. (1) ᐊᖏᖅᑕᐅᓯᒪᔪᖅ ᑐᒃᓯᕋᖅᑐᖅ ᐃᒪᐃᓕᐅᕆᐊᓕᒃ ᑎᓕᓯᖑᓐᓇᖅᑐᖅ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐃᖅᑲᖅᑐᐃᕕᒃᑎᒍᑦ ᑭᒡᒐᖅᑐᖅᑎᖃᕈᒪᓗᓂ 
ᑎᒍᒥᐊᖅᑕᐅᖁᔨᓗᓂ ᐱᔪᓐᓇᐅᑎᒥᓂᒃ ᐃᓚᓕᐅᑎᓗᒋᑦ ᐅᑎᖅᑎᑎᓇᓱᐊᕈᑏᑦ ᓱᕈᔪᒃᑕᐅᔪᕕᓃᑦ 
ᐊᑭᖏᓐᓂᒃ, ᑕᐃᒪᐃᓕᐅᖅᑕᐅᓐᓂᖅᐸᑦ ᐱᔪᓐᓇᖅᑕᖏᓐᓂᒃ ᐊᓯᑦᑎᓐᓂᑦ ᓯᓚᑖᓂᑦ ᓄᓇᕘᑉ 
ᐱᔾᔪᑎᒋᓪᓗᒍ ᐃᒻᒥᓂᒃ ᐋᓐᓂᓚᐅᕐᓂᖓ, ᐋᓐᓂᐊᖅᑖᓚᐅᕐᓂᖓᓗ ᐃᓅᔪᓐᓃᖅᑐᖃᕐᓂᖅᐸᓪᓗ 
ᐊᒃᓱᕉᑕᐅᓚᐅᖅᑐᓄᑦ. 
 
ᑎᒍᒥᐊᖅᑕᐅᔪᖅ ᐊᑭᓕᐅᓯᐊᒃᓴᖓ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑎᒍᒥᐊᕈᓐᓇᖅᑐᑦ 
ᐊᑭᓕᐅᓯᐊᒃᓴᓂᒃ ᐋᕿᒃᓱᐃᓇᓱᐊᖅᓯᒪᖏᑦᑐᓄᑦ ᐅᖃᐅᓯᐅᓯᒪᔪᓂᒃ ᐃᓚᒃᑲᓐᓂᖓ (1)-ᒥ 
ᓈᒻᒪᒋᔭᖓᓂᒃ ᑲᑎᒪᔨᓄᑦ ᒪᓕᓗᓂ. 

ᐃᓚᖓ 3 
 

ᑮᓇᐅᔭᓕᕆᔪᑎᖏᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ 
 

ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᑦ 
 
ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ ᑭᓇᐅᔭᖃᕐᕕᒃᒥ 
67. (1) "ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ ᑭᓇᐅᔭᖃᕐᕕᒃᒥ" ᑲᔪᓯᑎᑕᐅᓚᖓᔪᖅ 
ᑕᐃᒫᓴᐃᓐᓇᖅ ᑕᐃᔭᐅᓗᓂ. 
 
ᐊᕕᒃᑕᐅᔪᓐᓇᖏᑦᑐᖅ 
 (2) ᐊᑦᑕᕐᓇᔭᐅᒃᑯᑎᓄᑦ ᑮᓇᐅᔭᒃᑯᕕᒃ ᑮᓇᐅᔭᒃᑯᕕᐅᓪᓗᓂ ᐊᒡᒍᖅᑕᐅᔪᓐᓇᖏᑦᑐᖅ 
ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᐊᑭᓕᐅᓯᐊᒃᓴᓂᒃ ᐃᓗᓕᖃᕐᒪᑦ ᐱᖁᑎᒋᔭᐅᔪᓂᒃ ᐊᒻᒪᓗ 
ᐊᑭᓕᒃᓴᓂᒃ. 
 
ᐴᖅᑲᐃᖃᑦᑕᖅᑐᑦ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒧᑦ 
 (3) ᐅᑯᓇᖓᑦ ᐊᑭᓕᖅᓱᖅᑕᐅᔪᑦ ᐴᖃᖅᑕᐅᒋᐊᓖᑦ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒧᑦ 

(a) ᐊᑭᓖᑎᑕᐅᔾᔪᑎᖏᑦ ᐃᖅᑲᓇᐃᔭᖅᑎᖃᓲᑦ; 

(b) ᐊᑭᓖᑎᑕᐅᔪᑦ ᖄᖓᒍᑦ ᒪᓕᖏᓐᓂᖏᓐᓄᑦ ᐊᑭᓖᑎᑕᐅᔪᓂᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᐊᓯᖏᓪᓗ 
ᐱᖁᔭᐃᑦ; 

(c) ᑮᓇᐅᔭᓄᑦ ᕿᑐᖏᐅᕈᑎᒋᔭᐅᔪᑦ, ᐃᓚᐅᖃᑕᐅᒍᑏᑦ, ᐊᑐᖅᑐᐊᕈᑏᑦ 
ᐊᓯᖏᓪᓗ ᑭᓇᐅᔭᑦ ᐃᓯᖃᑦᑕᑦᑐᑦ ᑕᕝᕗᖓ ᐱᖁᑎᖏᓐᓂᑦ ᐱᔭᐅᓪᓗᑎᒃ 
ᐊᐅᓚᑕᐅᔪᓂᑦ ᑲᑎᒪᔨᓄᑦ; 

(d) ᑕᒪᐃᑕ ᑮᓇᐅᔭᑦ ᐱᔭᐅᖃᑦᑕᖅᑐᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
ᐊᑐᐊᕐᓗᒋᑦ ᐊᖏᕈᑎᓕᐅᕈᑕᐅᓯᒪᔪᓄᑦ ᐃᓚᖓ 94 ᐊᒻᒪᓗ 95. 

 
ᐊᑭᓕᐅᓯᐊᑦ ᐊᑭᓕᕆᐊᓖᓪᓗ ᐊᑭᓕᖅᑕᐅᖃᑦᑕᖅᑐᑦ ᐊᑦᑕᕐᓇᔭᐃᒃᑯᑏᑦ ᑮᓇᐅᔭᒃᑯᕕᖓᓐᓂᑦ 
 (4) ᐅᑯᐊ ᐊᑭᓕᖅᑕᐅᔪᓐᓇᖅᑐᑦ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒥᑦ: 

(a) ᐊᑭᓕᐅᓯᐊᕆᔭᐅᔪᑦ ᐃᖅᑲᓇᐃᔭᖅᑎᓄᑦ ᐱᔾᔪᑎᒋᓪᓗᒋᑦ ᐋᓐᓂᕈᑎᕕᓂᖏᑦ 
ᐊᓐᓂᐊᖅᑖᖏᓪᓗ ᐃᖅᑲᓇᐅᔭᖅᖢᑎᒃ ᐃᓅᔪᓐᓃᖅᑐᓪᓗ; 

(b) ᐊᑭᓕᕆᐊᓕᖏᑦ ᑲᑎᒪᔩᑦ, ᐊᔪᐃᓐᓇᕆᐊᓪᓚᕕᐅᑉ ᓈᓚᒃᑎᖓᑕ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐅᖃᐅᔾᔪᐃᔨᐅᑉ ᐊᒡᓚᒡᕕᖓᑕ; 

(d) ᐊᓯᖏᑕ ᐊᑭᖏᑦ ᐊᐅᓚᑕᐅᔪᑏᑦ ᑖᓱᒥᖓ ᐱᖁᔭᕐᒥᒃ ᐊᓯᖏᓐᓂᓗ 
ᐱᖁᔭᕐᓂᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᒪᔨᐅᕝᕕᒋᔭᖏᓐᓂᒃ. 

(e) ᐊᑭᓕᕆᐊᓖᑦ, ᐊᑭᓕᐅᓯᐊᖑᖃᑦᑕᖅᑐᓪᓗ ᐅᕝᕙᓘᓐᓃᑦ ᑐᓂᔭᐅᖃᑦᑕᖅᑐᑦ 
ᐊᑐᐊᕐᓗᒍ ᑖᓐᓇ ᐱᖁᔭᖅ ᐊᖏᕈᑎᓕᐅᕈᑕᐅᓯᒪᔪᓂᑦ ᐊᑐᐊᕐᓗᒍ ᐃᓚᖓ 
94 ᐊᒻᒪᓗ 95; 

 
ᓈᓴᖅᑕᐅᔪᑦ ᓇᓪᓕᐅᒃᑯᒫᓕᕆᔨᓄᑦ ᖃᐅᔨᓴᖅᑕᐅᔪᓪᓗ ᐊᑦᑕᕐᓇᔭᐃᒃᑯᑏᑦ ᑮᓇᐅᔭᒃᑯᕕᖓᓃᑦᑐᑦ 

 
ᓈᓴᖅᑕᐅᔪᑦ 
68. ᐊᑦᑕᕐᓇᔭᐃᒃᑯᑏᑦ ᑮᓇᐅᔭᒃᑯᕕᖓᓃᑦᑐᑦ ᐊᒻᒪᓗ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ 
ᑮᓇᐅᔭᒃᑯᕕᖓᓃᑦᑐᑦ ᑕᐃᒪᖓᓂᑦ ᒐᕙᒪᑎᒃᑯᑦ ᓈᓴᐃᔨᖓᓐᓄᑦ ᕿᒥᕈᔭᐅᖃᑦᑕᓚᖓᔪᑦ ᐊᕐᕌᒍᑕᒫᑦ 
ᐊᑐᐊᖅᓯᓗᑎᒃ ᐃᓚᖓ 9-ᒥᒃ ᒐᕙᒪᑎᒃᑯᑦ ᑮᓇᐅᔭᓕᕆᔪᑎᖏᑕ ᐊᐅᓚᑕᐅᔪᑎᖏᓐᓄᑦ ᐱᖁᔭᕐᒥᒃ. 
 
ᓇᓪᓕᐅᒃᑯᒫᓕᕆᔨᓄᑦ ᖃᐅᔨᓴᖅᑕᐅᔪᑦ 
69. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᓂᑭᑦᑖᕐᓗᒋᑦ ᓱᓕᔪᑦ 
ᑮᓇᐅᔭᓕᕆᔪᑎᕕᓃᑦ ᕿᒥᕈᖃᑦᑕᕆᐊᓕᖏᑦ ᐊᑭᓕᕆᐊᓕᕕᓃᓪᓗ ᑮᓇᐅᔭᒃᓴᖅᑕᖏᓪᓗ 
ᐃᓗᐊᓃᑦᑐᑦ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒥ ᐅᑭᐅᑦ ᐱᖓᓱᑦ ᓈᒑᖓᑕᒪ, ᐊᒻᒪᓗ 
ᖃᖓᑐᐃᓐᓇᖅ ᒥᓂᔅᑕᒧᑦ ᑎᓕᔭᐅᒑᖓᑕ, ᐃᒻᒥᒃᑰᖓᔪᓄᑦ ᖃᐅᔨᒪᔪᓄᑦ ᑮᓇᐅᔭᓕᕆᔪᑎᓂᒃ 
ᓇᓪᓕᐅᒃᑯᒫᓕᕆᔨᓄᑦ. 
 
ᐅᓂᒃᑳᑦ 
 (2) ᓇᓪᓕᐅᒃᑯᒫᓕᕆᔪᑎᓂᒃ ᑮᓇᐅᔭᓕᕆᔩᑦ ᐃᒪᐃᓕᐅᕆᐊᓖᑦ ᑐᓂᓯᒋᐊᓖ ᑎᑎᕋᖅᓯᒪᔪᒥᒃ 
ᐅᓂᒃᑳᒥᒃ ᕿᒥᕈᓚᐅᕐᓗᑎᒃ ᖃᐅᔨᓴᓚᐅᕐᓗᑎᒡᓗ ᑮᓇᐅᔭᓕᕆᔪᑎᖏᓐᓂᒃ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ. 

ᓴᖅᑭᑎᑕᐅᔪᑦ ᐅᓂᒃᑳᑦ 
 (3) ᐅᓂᒃᑳᖓ ᓇᒃᓯᐅᔾᔭᐅᒋᐊᓕᒃ ᒥᓂᔅᑕᒧᑦ, ᑕᐃᑲᓂ ᓴᖅᑭᑎᑕᐅᓂᐊᕐᒪᑦ ᐱᖁᔭᓕᐅᕐᕕᖕᒥ 
ᑕᐃᒫᓴᐃᓐᓇᖅ ᑲᑎᒪᔩᑦ ᐅᓂᒃᑳᖏᑦ ᓴᖅᑭᑎᑕᐅᓕᖅᐸᑕ. 
 
ᐊᑭᖏᑦ 
 (4) ᐊᑭᖏᑦ ᓇᓪᓕᐅᒃᑯᒫᓕᕆᔪᑎᓂᒃ ᖃᐅᔨᓴᕈᑏᑦ ᐊᒻᒪᓗ ᐅᓂᒃᑳᓕᐅᕈᑎᖏᑦ 
ᐊᑭᓕᖅᑕᐅᓚᖓᔪᑦ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒥᑦ. 
 

ᐱᒋᐊᖅᑎᑕᐅᔪᑦ ᐆᒃᑐᕋᐅᑏᑦ ᐊᑭᓖᑎᑦᑎᔾᔪᑎᓄᑦ ᑐᙵᕕᒋᔭᐅᓂᐊᖅᑐᑦ 
 
ᐱᒋᐊᖅᑎᑕᐅᔪᖅ ᐆᒃᑐᕋᐅᑏᑦ ᑐᙵᕕᒋᔭᐅᓂᐊᖅᑐᖅ ᐊᑭᓖᑎᑦᑎᔾᔪᑎᓄᑦ 
70. (1) ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᐊᕐᕌᒍᑕᒫᑦ ᐱᒋᐊᖅᑎᑦᑎᖃᑦᑕᕆᐊᖃᖅᑐᑦ 
ᐅᓂᒃᑳᓕᐅᕐᓗᒋᓪᓗ ᓇᓪᓕᐅᒃᑯᒫᓄᑦ ᐊᑭᓖᑎᑦᑎᔪᑎᓂᒃ ᑐᙵᕕᒋᔭᐅᓂᐊᖅᑐᓂᒃ ᐆᒃᑐᕋᐅᑎᓄᑦ 
ᐊᑭᓕᐅᓯᐊᒃᓴᓄᓪᓗ ᐊᑭᓕᖅᑕᐅᒋᐊᓕᖕᓄᑦ ᐃᖅᑲᓇᐃᔭᖅᑎᖃᓲᓄᑦ. 
 
ᐊᑭᓖᑎᑦᑎᔾᔪᑎᓄᑦ ᐆᒃᑐᕋᐅᑎ ᑐᙵᕕᒋᔭᐅᔪᖅ 
 (2) ᓇᓗᓇᖏᑦᑎᐊᕐᓂᐊᕐᒪᑕ, ᐊᑭᓖᑎᑦᑎᔾᔪᑎᓄᑦ ᐆᒃᑐᕋᐅᑏᑦ ᑐᙵᕕᒋᔭᐅᔪᑦ 
ᐊᑭᓕᐅᓯᐊᒃᓴᓄᑦ ᐆᒃᑐᕋᐅᑏᑦ ᐋᕿᒃᓱᖅᑕᐅᖃᑦᑕᓚᖓᔪᑦ ᐊᑭᓖᑎᑕᐅᓂᐊᖅᑐᑦ 
ᐃᖅᑲᓇᐃᔭᖅᑎᖃᓲᓄᑦ ᒪᑯᓂᖓ ᐃᓗᓕᖃᕆᐊᓖᑦ 

(a) ᐆᒃᑐᕋᐅᑎ ᑐᙵᕕᖃᖅᑐᖅ ᐃᖅᑲᓇᐃᔭᖅᑎᖃᓲᑦ 
ᐊᑭᓕᖅᓱᖃᑦᑕᖅᑕᖏᓐᓂᒃ ᐃᖅᑲᓇᐃᔭᖅᑎᒥᓄᑦ; 

(b) ᐆᒃᑐᕋᐅᑎ ᑐᙵᕕᖃᖅᑐᖅ ᐊᑭᓖᑎᑦᑎᔾᔪᑎᓂᒃ ᐃᖅᑲᓇᐃᔭᖅᑎᖃᓲᓂᒃ 
ᓇᓗᓇᐃᒃᑯᑕᖃᖅᑎᑦᑎᓪᓗᑎᒃ ᖃᓄᑎᒋ ᐊᑭᓖᑎᑕᐅᓂᐊᕐᓂᖏᓐᓂᒃ ᐊᑐᓂ 
ᓴᓇᕝᕕᑦ ᐊᑦᑕᕐᓇᕈᑕᐅᓂᖏᓐᓂᒃ ᒪᓕᓗᑎᒃ ᐱᒋᐊᖅᑎᑕᐅᓯᒪᔪᓂᒃ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ; 

(c) ᐆᒃᑐᕋᐅᑎ ᑐᙵᕕᖃᖅᑐᖅ ᐊᓯᖏᓐᓂᒃ ᐊᑭᓕᐅᕈᑎᓄᑦ ᑐᙵᕕᖃᖅᑐᓄᑦ 
ᓇᒻᒪᒋᔭᐅᔪᓂᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ;  

(d) ᓇᓗᓇᐃᔭᖅᓯᒪᔪᒥᒃ ᐊᑕᐅᑦᑎᒃᑯᑦ ᐊᑭᓖᑎᑕᐅᔪᓐᓇᕐᒥᔪᑦ; ᐊᒻᒪᓗ 
(e) ᐊᓯᖏᑦ ᑐᙵᕕᒋᔭᐅᓪᓗᑎᒃ ᐆᒃᑐᕋᐅᑎᓄᑦ ᐋᕿᒃᓱᖅᑕᐅᓯᒪᔪᑦ 

ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 
 
ᐊᓯᔾᔨᖅᑕᐅᖃᑦᑕᖅᑐᖅ ᐆᒃᑐᕋᐅᑎ 
 (3) ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐱᒋᐊᖅᑎᑦᑎᒍᓐᓇᖅᑐᑦ 
ᐅᓂᑳᓕᐅᕐᓗᒍᓗ ᐊᑭᓖᑎᑦᑎᔾᔪᑎᓄᑦ ᐆᒃᑐᕋᐅᑎᓂᒃ, ᑐᙵᕕᖃᖅᑐᒥᒃ ᐃᖅᑲᓇᐃᔭᖅᑎᖃᓲᓂᒃ 
ᐊᑭᓖᑎᑦᑎᔾᔪᑎᒥᒃ ᖃᐅᔨᒪᔭᐅᓕᖅᑐᒥᒃ ᐱᒋᐊᖅᑎᑕᐅᓯᒪᔪᒥᒃ ᐊᑐᐊᕐᓗᒍ ᐃᓚᒃᑲᓐᓂᖓ 71(3) 
ᐊᒻᒪᓗ ᐊᓯᖏᓐᓂᒃ ᐊᑐᐊᒐᖃᕐᓗᓂ ᐊᐅᓚᑦᑎᔩᑦ ᑲᑎᒪᔨᖏᑕ ᐱᒋᐊᖃᕋᓱᒋᔭᖏᓐᓂᒃ, 
ᐊᑐᓕᖅᑎᑕᐅᓂᐊᕐᓗᑎᒃ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ ᐊᓯᔾᔨᕈᑕᐅᓂᐊᕐᓗᑎᒃ ᐊᑭᓖᑎᑦᑎᔾᔪᑏᑦ 
ᐆᒃᑐᕋᐅᑎᖏᓐᓄᑦ ᐃᖅᑲᓇᐃᔭᖅᑎᖃᓲᑦ ᓇᓪᓕᐅᒃᑯᒫᖏᓐᓄᑦ ᐊᑭᓕᖅᑕᐅᒋᐊᓕᖕᓂᒃ. 

ᓇᖕᒥᓂᖅ ᐊᔪᖏᑦᑐᑦ 
 (4) ᐊᕐᕌᒍᑕᒫᖅ ᐆᒃᑐᕋᐅᑎᓄᑦ ᑐᙵᕕᒋᔭᐅᔪᖅ ᐊᑭᓖᑎᑦᑎᔾᔪᑎᓄᑦ ᐊᒻᒪᓗ ᐊᓯᖏᓐᓄᑦ 
ᐆᒃᑐᕋᐅᑎᖃᕆᐊᖃᖅᑐᓄᑦ ᐊᑭᓕᐅᓯᐊᕈᑎᓄᑦ ᐊᔾᔨᒌᖏᑎᑕᐅᖕᒪᑕ ᐊᑭᓖᑎᑦᑎᔾᔪᑏᑦ 
ᓈᒻᒪᓈᖅᓯᒋᐊᓕᒃ ᑮᓇᐅᔭᖃᕈᑕᐅᓗᓂ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒧᑦ ᐊᑭᓕᕆᐊᓕᖏᓐᓄᑦ. 
 

ᓇᓗᓇᐃᒃᑯᑕᖏᑦ ᐃᖅᑲᓇᐃᔭᖅᑎᖃᓲᑦ 
 
ᓇᓗᓇᐃᒃᑯᑕᖏᑦ 
71. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᓇᓗᓇᐃᒃᑯᑕᓕᐅᖅᑕᐅᒋᐊᓖᑦ ᓇᓕᐊᑐᐃᓐᓇᖅ 
ᐃᖅᑲᓇᐃᔭᖅᑎᖃᓲᓂᒃ ᐊᐅᓚᑦᑎᔩᑦ ᐆᒃᑐᕋᐅᑎᖏᑦ ᒪᓕᓗᒋᑦ ᐱᒋᐊᖅᑎᑕᐅᓯᒪᔪᑦ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ. 
 
ᐅᓄᖅᑐᓂᒃ ᓇᓗᓇᐃᒃᑯᑕᖃᖅᑐᑦ 
 (2) ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᖃᓲᖅ ᓇᓗᓇᐃᒃᑯᑕᖃᖅᑎᑕᐅᔪᓐᓇᖅᑐᖅ 
ᐊᑕᐅᓯᐅᖏᑦᑐᒥᒃ ᐅᕝᕙᓘᓐᓃᑦ ᐱᓕᕆᕝᕕᖓᓂ ᐊᑐᓂ ᓴᓇᐅᒐᐃᑦ ᓇᓗᓇᐃᒃᑯᑕᖃᖅᑎᑕᐅᓗᑎᒃ 
ᓇᖕᒥᓂᖅ ᐱᓇᓱᐊᒐᖃᖅᑐᓄᑦ ᑲᒪᒋᔭᐅᓲᑦ ᐃᖅᑲᓇᐃᔮᖃᕈᑕᐅᔪᑦ ᐃᒻᒥᒃᑰᖓᔪᒥᒃ 
ᓇᓗᓇᐃᒃᑯᑕᖃᕈᓐᓇᕐᒥᔪᑦ ᐊᑐᓂ ᓱᓕᒃᑲᓐᓂᖅ ᐊᒡᒍᖅᓯᒪᓗᑎᒃ. 
 
ᖃᐅᔨᒪᓕᕐᓂᖏᑦ ᒪᓕᓗᒋᑦ ᓇᓗᓇᒃᑯᑕᖃᖅᑐᑦ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐱᒋᐊᖅᑎᑦᑎᒍᓐᓇᖅᑐᑦ ᐊᐅᓚᑦᑎᒍᓐᓇᖅᓱᑎᓗ 
ᖃᐅᔨᒪᓕᖅᑕᒥᓄᑦ ᐃᒻᒥᒃᑰᖓᔪᓂᒃ ᐊᑭᓖᑎᑕᐅᔪᑎᖃᓕᕐᓗᑎᒃ ᑕᐃᒪᖓᓄᑦ 
ᐱᑲᒻᒪᒃᑐᖃᕋᔪᐃᓐᓂᖏᑦ ᐆᒃᑐᕋᐅᑎᒋᓗᒋᑦ ᐊᑭᓕᐅᓯᐊᕈᒪᔪᓄᑦ ᑐᒃᓯᕋᐅᑕᐅᒐᔪᖕᓂᖅᓴᐃᓪᓗ 
ᑕᕝᕙᖓᖅ ᐃᖅᑲᓇᐃᔭᖅᑎᖃᓲᒥᑦ. 
 
ᑲᒪᓐᓂᖏᑦᑐᑦ 
 (4) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᖃᐅᔨᔭᐅᓐᓂᖅᐸᑕ ᐃᖅᑲᓇᐃᔭᖅᑎᒥᓂᒃ 
ᐋᓐᓂᖅᑐᖃᕋᓗᐊᖅᑎᓪᓗᒍ ᑲᒪᑦᑎᐊᕐᓂᖏᑦᑐᓂᒃ, ᐋᓐᓂᐊᖅᑖᖅᑐᓂᓗ ᑐᖁᔪᖃᖅᑎᓪᓗᒍᓗ 
ᐃᑲᔪᕋᓱᐊᕐᓂᖏᑦᑐᓂᒃ ᐊᓯᒥᓂᒃ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᒥᓂᓘᓐᓃᑦ, 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐃᒪᐃᓕᐅᖅᑕᐅᔪᓐᓇᖅᑐᑦ 

(a) ᑎᓕᓯᒍᓐᓇᖅᑐᑦ ᐊᑭᓕᐅᓯᐊᒃᓴᑦ ᐃᓚᓕᐅᑎᔭᐅᖁᓪᓗᒋᑦ 
ᓇᓪᓕᐅᒃᑯᒫᖃᕈᑎᓄᑦ ᐊᑭᓕᕆᐊᖃᖃᑦᑕᖅᑕᖏᓐᓄᑦ ᐃᖅᑲᓇᐃᔭᖅᑎᖃᓲᑉ 
ᑖᓱᒪ, ᐅᕝᕙᓘᓐᓃᑦ 

(b) ᐊᒡᒍᐃᓗᑎᒃ ᐊᑭᓖᑎᑦᑎᔪᓐᓇᖅᑐᑦ ᐊᑭᓕᐅᓯᐊᒃᓴᓄᑦ ᖃᐅᔨᒪᔭᐅᓕᖅᑐᓂᑦ 
ᐱᖅᑕᐅᓗᑎᒃ ᐊᑕᐅᓯᐅᖏᑦᑐᒧᑦ ᐃᖅᑲᓇᐅᔭᖅᑎᖃᓲᒧᑦ 
ᓇᓪᓕᐅᒃᑯᒫᖃᕈᑎᖏᓐᓄᑦ ᐊᑭᓕᕆᐊᓕᖏᓐᓄᑦ ᐊᑐᓂ ᐊᔾᔨᒌᖏᑦᑐᓂᒃ 
ᐱᔾᔪᑎᖃᕐᓗᑎᒃ ᐃᓚᐅᖃᑕᐅᔾᔪᑎᖃᕆᐊᖃᖅᐸᑕ ᑲᒪᔨᐅᕝᕕᒋᔭᖏᑦ 
ᒪᓕᓗᒋᑦ ᐊᑐᓂ ᐃᓚᐅᖃᑕᐅᔪᑦ ᐃᓄᐃᑦ, ᐅᕝᕙᓘᓐᓃᑦ ᓇᓕᒧᑦᑐᒥᒃ 
ᐊᑭᓖᑎᑕᐅᓗᑎᒃ ᑕᒪᐃᑕ ᓇᓕᐅᑐᐃᓐᓇᖅ ᓇᓗᓇᖅᐸᑦ 
ᑲᒪᔨᐅᑎᑕᐅᒋᐊᖃᕆᐊᖓ ᑕᒪᒃᑯᓂᖓ ᐊᑭᓕᖅᑕᐅᒋᐊᓕᖕᓂᒃ. 

ᐃᖅᑲᓇᐃᔭᖅᑎᖃᓲᑦ ᐊᑭᓕᖃᑦᑕᖅᑕᖏᓐᓄᑦ ᐅᓂᒃᑳᖅ 
 
ᐊᑭᓕᖃᑦᑕᖅᑕᖏᓐᓄᑦ ᐅᓂᒃᑳᖅ 
72. (1) ᐃᖅᑲᓇᐃᔭᖅᑎᖃᓲᖅ ᐃᒪᐃᓕᐅᕆᐊᓕᒃ ᐋᕿᒃᓱᐃᒋᐊᓕᒃ ᓇᒃᓯᐅᔾᔨᓗᓂᓗ ᐊᕐᕌᒍᑕᒫᑦ 
ᐊᑭᓕᖃᑦᑕᖅᑕᖏᑕ ᐅᓂᒃᑳᖓᓂᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
 
ᐃᓱᓕᕝᕕᐊ 
 (2) ᐊᑭᓕᖅᓱᖃᑦᑕᖅᑕᖏᓐᓄᑦ ᐅᓂᒃᑳᖅ ᓇᒃᓯᐅᔾᔭᐅᒋᐊᖃᖃᑦᑕᓚᖓᔪᖅ ᕖᕗᐊᕆ 28-ᒥ 
ᐊᕐᕌᒍᑕᒫᑦ, ᐅᕝᕙᓘᓐᓃᑦ ᑕᐃᒪᖓᓂᑦ ᑐᒃᓯᕋᐅᑕᐅᒑᖓᑕ ᐱᔭᐅᒋᐊᖃᕐᓂᕋᖅᑕᐅᒑᖓᑕ 
ᖃᐅᔨᓴᖅᑏᑦ ᑲᑎᒪᔨᖏᓐᓄᑦ. 
 
ᐃᓗᓕᖏᑦ ᐅᓂᒃᑳᖓᑕ 
 (3) ᐃᖅᑲᓇᐃᔭᖅᑎᒥᓄᑦ ᐊᑭᓕᖅᓱᐅᔪᓯᖏᓐᓄᑦ ᐅᓂᒃᑳᑦ ᐅᑯᓂᖓ ᐃᓗᓕᖃᕆᐊᓖᑦ 

(a) ᓇᓗᓇᐃᔭᐃᓗᑎᒃ ᖃᓄᐃᑦᑐᒥᒃ ᐱᓕᕆᐊᖃᕐᒪᖔᑦ ᐃᖅᑲᓇᐃᔭᖅᑎᖃᓲᖅ 
(b) ᑲᑎᓪᓗᒋᑦ ᐊᑭᓕᐅᖅᑕᐅᔪᕕᓃᑦ ᐃᖅᑲᓇᐃᔭᖅᑎᒥᓄᑦ ᐊᕐᕌᓂᐅᓚᐅᖅᑐᖅᒥ; 
(c) ᓇᓚᐅᑦᑖᕐᓗᒋᑦ ᐊᑭᓕᐅᓯᐊᕆᔭᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᑕᒪᑐᒪᓂ 

ᐅᑭᐅᒥ, ᐊᒻᒪᓗ 
(d) ᐊᓯᖏᑦ ᑐᓴᖅᑕᐅᒋᐊᓖᑦ ᓇᖕᒥᓂᖅ ᐊᐅᓚᑦᑎᔾᔪᑎᒥᓄᑦ ᑲᑎᒪᔨᓄᑦ 

ᐱᔭᐅᒋᐊᓖᑦ. 
 
ᑕᒪᐃᑕ ᐊᑭᓕᐅᓯᐊᑦ 
 (4) ᑕᒪᐃᑕ ᐊᑭᓕᖅᑕᕕᓂᓕᒫᖏᑦ ᐃᓚᓕᐅᑎᓗᒋᑦ ᐃᖅᑲᓇᐃᔭᖅᑎᓄᑦ ᐊᑭᓕᐅᓯᐊᑦ 
ᐅᓂᒃᑳᖏᑦ ᐊᓯᖏᓪᓗ ᐊᑭᓕᖅᑕᐅᒋᐊᖃᖅᑐᕕᓃᑦ ᐱᔨᑦᓯᕋᖅᑎᐅᓪᓗᑎᒃ ᑖᓱᒧᖓ 
ᐃᖅᑲᓇᐃᔭᖅᑎᖃᖅᑐᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖅᑐᑦ ᐊᑐᐊᕐᓗᒍ ᑖᓐᓇ 
ᐱᖁᔭᖅ, ᖃᓄᑐᐃᓐᓇᖅ ᑲᑎᒪᔨᐅᒃᐸᑕ, ᑎᒥᖁᑎᖓᓂ ᐊᖓᔪᖅᑳᖑᒃᐸᑕ ᓴᓇᕝᕕᖕᒥ, ᐊᒻᒪᓗ 
ᐱᖁᔭᑎᒍᑦ ᐊᑭᓕᖅᓱᕆᐊᖃᖃᑦᑕᖅᐸᒋᑦ. 
 
ᐊᑭᓕᐅᓯᐊᓗᐊᖃᑦᑕᖏᑦᑐᑦ ᐃᖅᑲᓇᐃᔭᖅᑏᑦ 
 (5) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᑐᐃᓐᓇᕆᐊᓖᒃ ᐋᕿᒋᐊᖅᓯᔪᓐᓇᖅᑐᑦ 
ᐊᑭᓕᖅᓱᖃᑦᑕᖅᑕᖏᑕ ᐅᓂᒃᑳᖓᓂᒃ ᐃᓚᓕᐅᑎᔭᐅᖁᓗᒋᑦ ᑲᑎᒪᔨᓄᑦ ᐊᓯᖏᓐᓂᒃ 
ᐱᔨᑦᓯᕋᖅᑎᐅᓇᓱᒋᔭᖏᓐᓂᒃ ᑮᓇᐅᔭᑎᒍᑦ ᐊᑭᓕᐅᓯᐊᖃᑦᑕᖏᒃᑲᓗᐊᖅᐸᑕ ᐅᕝᕙᓘᓐᓃᑦ ᒥᑭᔪᒥᒃ 
ᐃᓗᐊᕆᔭᖓᓂᒃ ᐃᑲᔫᓯᐊᖃᑦᑕᖅᐸᑦ. 
 
ᓯᕗᓪᓕᖅᐹᒥ ᐃᖅᑲᓇᐃᔭᖅᑎᓄᑦ ᐊᑭᓕᐅᓯᐊᓄᑦ ᐅᓂᒃᑳᖅ 
73. ᐃᖅᑲᓇᐃᔭᖅᑎᖃᓲᖅ ᐱᒋᐊᖅᑎᑦᑎᒃᐸᑦ, ᑲᔪᓯᑎᑦᑎᒃᐸᑦ ᐱᒋᐊᓪᓚᒃᑲᓐᓂᖅᑎᑦᑎᒃᐸᑦ 
ᓇᖕᒥᓂᖅ ᐱᓇᓱᐊᒐᒥᓂᒃ ᐃᒪᐃᓕᐅᕆᐊᓕᒃ, ᑕᒪᑐᒪᓂ ᐅᓪᓗᓂ ᖁᓕᓂ, 

(a) ᑐᓴᖅᑎᑦᑎᒋᐊᓕᒃ ᑲᑎᒪᔨᓄᑦ ᖃᓄᐃᓕᖓᓂᖓᓂᒃ ᓇᖕᒥᓂᖅ 
ᐱᓇᓱᐊᒐᖓ; 

(b) ᓇᒃᓯᐅᔾᔨᓗᓂ ᑲᑎᒪᔨᓄᑦ ᐃᖅᑲᓇᐃᔭᖅᑎᒥᓄᑦ ᐊᑭᓕᖅᓱᖃᑦᑕᖅᑕᖏᑕ 
ᐅᓂᒃᑳᖓᓂᒃ; ᐊᒻᒪᓗ 

(c) ᑐᓂᓯᓗᓂ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑐᓴᖅᑕᐅᒋᐊᖃᖅᑐᓂᒃ 
ᑲᑎᒪᔨᓄᑦ. 

 
ᓄᖅᑲᖅᑐᑦ ᐃᖅᑲᓇᐃᔭᖅᑎᖃᕈᓐᓃᖅᑐᑦ 
74. (1) ᑭᓇᑐᐃᓐᓇᖅ ᑎᒥᖁᑎᒋᔭᐅᔪᕐᓘᓐᓃᑦ ᐃᖅᑲᓇᐃᔭᖅᑎᖃᖃᑦᑕᕈᓐᓃᖅᐸᑦ 
ᐃᒪᐃᓕᐅᕆᐊᓕᒃ ᑎᑎᕋᕆᐊᓕᒃ ᑲᑎᒪᔨᓄᑦ ᑐᓴᖅᑎᑦᑎᔾᔪᑎᒥᒃ, ᑕᒪᑐᒪᓂ ᐅᓪᓗᓂ ᖁᓕᓂ 
ᐃᖅᑲᓇᐃᔭᖅᑎᖃᖃᑦᑕᕈᓐᓃᕐᓂᕐᒥᓂᒃ. 
 
ᐅᓂᒃᑳᖏᑦ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖅᑕᐅᖃᑦᑕᖅᑐᑦ 
 (2) ᑐᓴᖅᑎᑦᑎᔪᑎ ᐱᔭᐅᒋᐊᖃᖅᑐᖅ ᐊᑐᐊᕐᓗᒍ ᐃᓚᒃᑲᓐᓂᖓ (1) ᐃᓗᓕᖃᕆᐊᓕᒃ 
ᐅᓂᒃᑳᓂᒃ ᖃᑦᓯᓂᒃ ᐊᑭᓕᖅᓱᐃᓚᐅᕆᐊᖓᓂᒃ ᐃᖅᑲᓇᐃᔭᖅᑎᓄᑦ ᐅᑭᐅᖑᓚᐅᖅᑐᒥ ᑕᒪᑐᒪᓂ 
ᐃᖅᑲᓇᔭᖅᑎᖃᖃᑦᑕᕈᓐᓃᕐᕕᖓᓂ. 
 
ᐱᑕᖃᖏᑉᐸᑕ ᓱᓕᖏᑉᐸᑕᓗ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖃᑦᑕᖅᑕᖏᓐᓄᑦ ᐅᓂᒃᑳᑦ 
75. ᖃᖓᑐᐃᓐᓇᖅ ᐃᖅᑲᓇᐃᔭᖅᑎᖃᓲᖅ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖃᑦᑕᖅᑕᒥᓂᒃ 
ᐅᓂᒃᑳᓕᐅᕐᓂᖏᑉᐸᑦ ᐅᕝᕙᓘᓐᓃᑦ ᑲᑎᒪᔨᓄᑦ ᐅᓂᒃᑳᖓ ᓈᒻᒪᒋᔭᐅᖏᑉᐸᑦ ᓱᓕᖏᓐᓂᕋᖅᑕᐅᒃᐸᑦ, 
ᑲᑎᒪᔩᑦ ᐃᒪᐃᓕᐅᕈᓐᓇᖅᑐᑦ ᐃᓱᒪᓕᐅᕈᑎᒋᓗᒍ ᓇᖕᒥᓂᖅ ᓇᓚᐅᑦᑖᕈᑎᒋᓯᒪᔭᒥᓂᒃ 
ᐊᑭᓕᕈᓐᓇᖅᑕᖏᑦ ᐊᑭᓕᖅᑕᐅᒋᐊᓖᑦ ᐊᑭᓕᐅᓯᐊᒃᓴᖏᓪᓗ ᐃᖅᑲᓇᐃᔭᖅᑎᖃᖅᑐᕕᓂᐅᑉ 
ᐃᖅᑲᓇᐃᔭᖅᑎᒥᓄᑦ. 
 

ᑐᓂᔭᐅᔪᑦ ᓇᓪᓕᐅᒃᑯᒫᖃᕈᑎᓄᑦ ᐊᑭᓕᕆᐊᓕᖏᓐᓂᒃ ᐃᖅᑲᓇᐃᔭᖅᑎᖃᓲᑦ 
 
ᑐᓂᔭᐅᔪᑦ ᓇᓪᓕᐅᒃᑯᒫᓄᑦ ᐊᑭᓖᑎᑦᑎᔪᑎᓂᒃ 
76. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, ᐃᓛᓐᓂᓚᐅᓱᖓᒃᑯᑦ ᑕᐃᒪᖓᓂᑦ, 
ᐆᒃᑐᕋᐅᑎᓕᐅᓚᐅᕐᓗᒋᑦ ᐃᖅᑲᓇᐃᔭᖅᑎᖃᓲᓄᑦ ᐊᑭᓕᕆᐊᓕᖏᓐᓂᒃ ᓇᓪᓕᐅᒃᑯᒫᓄᑦ 
ᑐᓂᓯᖃᑦᑕᓚᖓᔪᑦ ᐃᖅᑲᓇᐃᔭᖅᑎᖃᖅᑐᓄᑦ. 
 
ᐊᑐᐊᒐᖏᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᐱᒋᐊᖅᑎᑦᑎᒋᐊᓖᑦ 
ᐊᖅᑯᑎᒋᔭᐅᒋᐊᓕᖕᓄᑦ ᐊᑐᐊᒐᓂᒃ ᐊᑭᓖᑎᑦᑎᔾᔪᑎᓂᒃ ᐊᑭᓖᔪᑎᓂᓗ ᓇᓪᓕᐅᒃᑯᒫᓄᑦ, 
ᐊᔾᔨᒌᖏᑐᐃᓐᓇᕆᐊᓕᒃ ᐊᑐᓂ ᐃᖅᑲᓇᐃᔭᖅᑎᖃᓲᓄᑦ. 
 
ᐃᓱᓕᕝᕕᖏᑦ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᕈᓰᑦ 
 (3) ᓇᓪᓕᐅᒃᑯᒫᓄᑦ ᐊᑭᓕᖅᓱᕆᐊᖃᖃᑦᑕᖅᑕᖏᓐᓄᑦ ᐆᒃᑐᕋᐅᑎᓕᐅᖅᑕᐅᓲᑦ ᐊᑐᓂ 
ᐃᖅᑲᓇᐃᔭᖅᑎᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖃᑦᑕᖅᑕᖏᑦ ᒪᓕᒃᖢᒋᑦ 
ᐅᖓᑖᓅᕆᐊᖃᖏᑦᑐᑦ ᐅᑭᐅᓕᒫᒥ ᐊᖏᓂᖅᐹᒥᒃ ᓇᓪᓕᐅᒃᑯᒫᓄᑦ ᐊᑭᓕᖅᓱᕈᓐᓇᖅᑕᖏᑕ 
ᑕᒪᑐᒪᓂ ᐅᑭᐅᒥ. 
 
ᐊᑭᓖᒋᐊᖃᖏᑦᑐᑦ ᐃᖅᑲᓇᐃᔭᖅᑎᒥᓄᑦ ᐊᑭᓖᒋᐊᖃᕐᓂᖏᑉᐸᑕ 
 (4) ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᐅᖃᐅᓯᕆᖅᑲᐅᔭᕗᑦ ᐃᓚᖓ 4(1)(b)(ii) ᐊᒻᒪᓗ 
(iii)-ᒥ ᐊᒻᒪᓗ ᑎᑎᕋᖅᓯᒪᔪᒥ 4(1)(c)-ᒥᑦ (e)-ᒥᓗ ᐊᑭᓕᖅᑕᐅᒋᐊᖃᕐᓂᖏᑉᐸᑦ 

ᐃᖅᑲᓇᐃᔭᕐᓂᕐᒥᓄᑦ, ᐃᖅᑲᓇᐃᔭᖅᑎᖃᖅᑐᖅ ᓇᓪᓕᐅᒃᑯᒫᖃᕈᑎᓄᑦ ᐊᑭᓖᑎᑕᐅᒋᐊᖃᔮᖏᑦᑐᖅ 
ᑖᓱᒧᖓ ᐃᖅᑲᓇᐃᔭᖅᑎᖓᓄᑦ. 
 

ᐊᑦᑕᕐᓇᖅᑐᖃᖏᑦᑐᓄᑦ ᐊᑭᑭᓕᒋᐊᕈᑏᑦ ᐊᑦᑕᕐᓇᖅᑐᖃᖅᑐᓄᓪᓗ ᐃᓚᒋᐊᕈᑏᑦ 
 
ᐊᑦᑕᕐᓇᖅᑐᖃᖏᑦᑐᓄᑦ ᐊᑭᑭᓕᒋᐊᕈᑏᑦ 
77. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐊᑭᑭᓕᒋᐊᖅᑎᑦᑎᒍᓐᓇᖅᑐᑦ 
ᓇᓪᓕᐅᒃᑯᒫᓄᑦ ᐊᑭᓕᖅᓱᖅᑕᐅᒋᐊᓕᖕᓂᒃ ᐃᖅᑲᓇᐃᔭᖅᑎᖃᓲᒧᑦ, ᑲᑎᒪᔨᖏᓐᓄᑦ 
ᐃᖅᑲᓇᐃᔭᖅᑎᖃᓲᖅ ᐃᒪᐃᓐᓇᓱᒋᒃᐸᒍ 

(a) ᐊᑦᑕᕐᓇᔭᐃᒃᑯᑎᓂᒃ ᐋᕿᒃᓱᐃᓯᒪᒃᐸᑦ ᐃᖅᑲᓇᐃᔭᕐᕕᖕᒥᓂ 
ᐊᑦᑕᕐᓇᕈᑕᐅᔪᓂᒃ ᐊᓐᓂᕐᓇᖅᑐᓂᒃ, ᑐᖁᓐᓇᖅᑐᓂᒃᓗ ᐃᖅᑲᓇᐃᔭᖅᑎᓄᑦ; 
ᐅᕝᕙᓘᓐᓃᑦ 

(b) ᐱᒋᐊᖅᑎᑦᑎᓯᒪᒃᐸᑦ ᐋᕿᒃᓱᐃᓯᒪᒃᐸᓪᓗ ᐊᑦᑕᓇᔭᐃᒃᑯᑎᓂᒃ 
ᓇᓪᓕᐅᒃᑯᒫᓄᑦ ᐊᑭᑐᓕᕈᑕᐅᔭᐃᒃᑯᑎᓂᒃ. 

 
ᐊᑦᑕᕐᓇᖅᑐᖃᖅᑐᑦ ᐊᑭᑦᑐᕆᐊᖅᑎᑕᐅᔪᑦ 
78. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐊᑭᓖᒃᑲᓐᓂᖅᑎᑦᑎᒐᓐᓇᖅᑐᑦ 
ᓇᓪᓕᐅᒃᑯᒫᓄᑦ ᐃᖅᑲᓇᐃᔭᖅᑎᓄᑦ, ᑲᑎᒪᔨᓄᑦ ᐃᓱᒪᒋᔭᐅᒃᐸᑦ ᐃᖅᑲᓇᐃᔭᖅᑎᖃᖅᑐᖅ 
ᑲᒪᑦᑎᐊᕋᓱᒋᔭᐅᖏᑉᐸᑦ ᐅᑯᓂᖓ 

(a) ᓈᒻᒪᓈᖅᓯᔪᓂᒃ ᐊᑦᑕᕐᓇᕈᑕᐅᔪᓂᒃ ᐋᕿᒃᓯᓇᓱᐊᕐᓂᖏᑉᐸᑦ 
ᐋᓐᓂᕈᑕᐅᔪᓐᓇᖅᑐᓂᒃ,  ᐊᓐᓂᐊᖅᑖᕈᑕᐅᔪᓐᓇᖅᑐᓂᓗ 
ᑐᖁᔪᑕᐅᔪᓐᓇᖅᑐᓂᓗ ᐃᖅᑲᓇᐃᔭᖅᑎᓄᑦ; ᐅᕝᕙᓘᓐᓃᑦ 

(b) ᐱᒋᐊᖅᑎᑦᑎᓯᒪᖏᑉᐸᑦ ᐱᓕᕆᐊᓂᒃ ᐊᑭᑭᓕᕚᓪᓕᐅᑕᐅᔪᓐᓇᖅᑐᓂᒃ 
ᓇᓪᓕᐅᒃᑯᒫᓄᑦ. 

 
ᐊᑭᓕᖅᑕᐅᔪᑎᖏᑦ ᑲᑎᖅᓱᖅᑕᐅᔪᑎᖏᓪᓗ ᓇᓪᓕᐅᒃᑯᒫᓄᑦ ᐊᑭᓕᖅᑕᐅᒋᐊᓖᑦ 

 
ᐊᑭᓕᖅᑕᐅᒋᐊᓖᑦ ᐅᓪᓗᖓ 
79. (1) ᓇᓪᓕᐅᒃᑯᒫᓄᑦ ᐊᑭᓕᖅᑕᐅᒋᐊᓖᑦ ᐃᖅᑲᓇᐃᔭᖅᑎᖃᓲᓄᑦ ᐋᕿᒃᓱᖅᑕᐅᖃᑦᑕᕐᒪᑕ 
ᔮᓐᓄᐊᕆ 1-ᒥ ᐊᕐᕌᒍᑕᒫᑦ ᑕᒪᑐᒪᓂ ᐅᑭᐅᒥ ᓇᓪᓕᐅᒃᑯᒫᖃᕈᑎᓄᑦ ᐊᑭᓕᖅᑕᐅᓂᐊᖅᑐᓄᑦ. 
 
ᐊᑭᓕᖅᑕᐅᔪᑦ 
 (2) ᐃᖅᑲᓇᐃᔭᖅᑎᖃᓲᖅ ᐃᒪᐃᓕᐅᕆᐊᓕᒃ ᐊᑭᓖᒋᐊᓕᒃ ᓇᓪᓕᐅᒃᑯᒫᓄᑦ ᑕᒪᑐᒪᓂ 
ᐆᒃᑐᕋᐅᑏᑦ ᑲᑎᒪᔨᓄᑦ ᐋᕿᑦᓱᖅᑕᐅᕌᓂᒃᑎᓪᓗᒋᑦ, ᐊᒻᒪᓗ ᐃᖅᑲᓇᐃᔭᖅᑎᖃᓲᖅ 
ᐊᑭᓖᒋᐊᖃᖅᖢᓂ ᓇᓪᓕᐅᒃᑯᒫᖃᕈᑎᓄᑦ ᐅᓐᓃᑦ ᐃᖅᑲᓇᐃᔭᖅᑎᖃᓲᖅ ᐊᑭᓖᑎᑦᑎᔾᔪᑎᒃᓴᒥᒃ 
ᑐᓂᔭᐅᖏᒃᑲᓗᐊᕐᓗᓂ ᐊᑭᓕᕆᐊᓕᖏᓐᓂᒃ ᑐᓴᖅᑎᑦᑎᔾᔪᑎᒥᒃ ᐸᐃᑉᐹᖅᑖᖏᒃᑲᓗᐊᕐᓗᓂ 
ᓇᓪᓕᐅᒃᑯᒪᖏᓐᓄᑦ ᐊᑭᓖᒋᐊᓕᒃ. 

ᐊᑭᓕᕆᐊᓕᖏᑦ ᓇᓪᓕᐅᒃᑯᒫᓄᑦ ᐊᑭᓕᒃᓴᑦ 
 (3) ᐃᖅᑲᓇᐃᔭᖅᑎᖃᓲᖅ ᐃᒪᐃᓕᐅᕆᐊᓕᒃ ᐊᑭᓖᒋᐊᓕᒃ ᓇᓪᓕᐅᒃᑯᒫᖃᕈᑎᒥᓂᒃ 
ᐋᕿᑦᓱᖅᑕᐅᓯᒪᔪᒥᒃ ᑲᑎᒪᔨᓄᑦ ᖃᓄᑐᐃᓐᓇᖅ ᐃᖅᑲᓇᐃᔭᖅᑎᖏᓐᓂᒃ ᐃᒻᒥᓂᒃ 
ᐋᓐᓂᖅᑐᖃᓚᐅᕋᓗᐊᖅᑎᓪᓗᒍ, ᑐᖁᔪᖃᓚᐅᕋᐊᖅᑎᓪᓗᒍᓘᓐᓃᑦ. 
 
ᐅᖓᑖᓄᑦ ᐊᑭᓕᖅᑕᐅᔪᑦ 
 (4) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐅᑎᖅᑎᑦᑎᓂᐊᖅᑐᑦ ᐃᖅᑲᓇᐃᔭᖅᑎᖃᓲᒧᑦ 
ᓇᓕᒧᑦᑐᒥᒃ ᐊᑭᓕᓗᐊᖅᑕᕕᓂᖓᓄᑦ ᐅᖓᑖᓄᑦ ᐃᖅᑲᓇᐃᔭᖅᑎᖃᓲᑉ ᐊᑭᓕᕆᐊᓕᖏᑕ. 
 
ᐃᖅᑲᓇᐃᔭᖅᑎᒋᔭᐅᔪᑦ ᑳᓐᑐᕌᒃᑎᑕᐅᓪᓗᑎᒃ 
80. (1) ᑖᓐᓇ ᐱᖁᔭᐅᑉ ᐃᓚᖓ ᐊᑐᕐᓂᖃᖅᑐᖅ ᐃᖅᑲᓇᐃᔭᖅᑎᓕᒫᓄᑦ ᑳᓐᑐᕌᒃᑎᒥᒃ 
ᐊᖏᕈᑎᓕᐅᖅᓯᒪᓪᓗᑎᒃ ᐱᔨᑦᓯᕋᖅᑎᒋᔭᐅᔪᓄᑦ. 
 
ᐊᑭᓕᖅᑕᐅᒋᐊᓕᒃ ᓇᓪᓕᐅᒃᑯᒫᖃᕈᑎᓄᑦ ᐊᑭ 
 (2) ᑎᒍᒥᐊᖅᑎᐅᔪᖅ ᓇᓪᓕᐅᒃᑯᒫᖃᕈᑎᒥᒃ ᐊᑭᖓ ᑳᓐᑐᕌᒃᓯᒪᔪᓄᑦ ᐊᒥᖅᑳᖅᑕᐅᓪᓗᓂ 
ᐊᑭᓕᖅᑕᐅᖃᑦᑕᕐᒪᑦ ᑲᑎᒪᔨᓄᑦ ᖃᓄᑐᐃᓐᓇᖅ ᐋᕿᒃᑕᐅᓯᒪᔪᖅ ᓇᓪᓕᐅᒃᑯᒫᖃᕈᑎᓄᑦ 
ᐊᑭᓕᖅᑕᐅᒋᐊᓕᒃ ᐱᔾᔪᑎᒋᓪᓗᒋᑦ ᓇᓪᓕᐅᒃᑯᒫᖏᑦ ᐃᖅᑲᓇᐃᔭᖅᑎᒋᔭᐅᔪᑦ ᑳᓐᑐᕌᒃᓯᒪᓪᓗᑎᒃ 
ᐊᓯᖏᓪᓗ ᑖᒃᑯᓄᖓ ᑳᓐᑐᕌᒃᑎᑕᐅᒃᑲᓐᓂᖅᓯᒪᔪᓄᑦ ᓇᓪᓕᐅᒃᑯᒫᖏᑦ ᐊᑭᓕᖅᑕᐅᒋᐊᓖᑦ. 
 
ᑐᓂᓯᑦᑕᐃᓕᒪᔪᑦ ᑮᓇᐅᔭᓂᒃ ᓇᓪᓕᐅᒃᑯᒫᖃᕈᑎᓄᑦ 
 (3) ᑎᒍᒥᐊᖅᑎᐅᔪᖅ ᓇᓪᓕᐅᒃᑯᒫᖃᕈᑎᓂᒃ ᑳᓐᑐᕌᒃᑎᑕᐅᓯᒪᔪᖅ ᑎᒍᒥᐊᕈᓐᓇᖅᑐᖅ 
ᐊᑭᓕᖅᑕᐅᒋᐊᓕᖏᓂᒃ ᑳᓐᑐᕌᖅᑎᑕᒥᓄᑦ ᓇᓪᓕᐅᒃᑯᒫᖃᕈᑎᓄᑦ ᐊᑭᓕᕆᐊᓕᖏᓐᓂᒃ 
ᑳᓐᑐᕌᒃᑎᑕᐅᓯᒪᔫᑉ ᐊᓯᖏᓐᓄᓪᓗ ᑳᓐᑐᕌᒃᑎᒋᐊᓪᓚᒃᑲᓐᓄᖅᑎᓯᒪᔭᖏᓐᓄᑦ 
ᐊᑭᓕᖅᑕᐅᒋᐊᖃᖅᑐᓂᒃ, ᐊᑕᐅᑦᑎᒃᑯᑦ, ᐊᒻᒪᓗ ᓇᖕᒥᓂᖅ ᐊᑭᓕᕐᓗᒋᑦ ᑲᑎᒪᔨᓄᑦ. 
 
ᐅᑎᖅᑎᑕᐅᔪᑦ ᓇᓪᓕᐅᒃᑯᒫᖃᕈᑏᑦ ᐊᑭᖏ 
 (4) ᐊᑐᐊᕐᓗᒋᒃ ᑳᓐᑐᕌᒃᑎᑕᐅᓯᒪᔪᓄᑦ ᐊᑐᐊᒐᐃᑦ, ᐊᑎᓕᐅᖅᓯᒪᔪᖅ ᑳᓐᑐᕌᒃᑎᒥᒃ 
ᐊᑭᖏᓐᓂᒃ ᐅᑎᖅᑎᑦᑎᔪᓐᓇᖅᑐᖅ ᑳᓐᑐᕌᖅᑎᓯᒪᔭᒥᓂᑦ ᐅᑯᓂᖓ 

(a) ᑳᓐᑐᕌᒃᑎᓯᒪᔭᒥᓂᑦ, ᓇᓪᓕᐅᒃᑯᒫᓄᑦ ᐊᑭᓕᕆᐊᓕᖏᓐᓂᒃ ᑳᓐᑐᕌᒃᑎᖓᓄᑦ 
ᓇᓪᓕᐅᒃᑯᒫᖃᕈᑎᖓᓄᑦ ᐊᑭᓕᕆᐊᖃᕐᓂᐊᖅᑕᖏᓐᓂᒃ; ᐊᒻᒪᓗ 

(b) ᑳᓐᑐᕌᒃᑎᑕᐅᓯᒪᒃᑲᓐᓄᖅᑑᑉ ᓇᓪᓕᐅᒃᑯᒫᓄᑦ ᐊᑭᓕᕆᐊᓕᖏᓐᓂᒃ 
ᑳᓐᑐᕌᖓᑕ ᓇᓪᓕᐅᒃᑯᒫᖃᕈᑎᖏᓐᓄᑦ ᐊᑭᓕᕆᐊᖃᕐᓂᐊᖅᑕᖏᓐᓂᒃ 
ᑳᓐᑐᕌᒃᑎᑕᐅᓯᒪᔫᑉ ᓇᓪᓕᐅᒃᑯᒪᖃᕈᑎᓄᑦ. 

 
ᐊᑭᓕᕆᐊᓕᖏᑦ ᑳᓐᑐᕌᒃᑎᖃᖅᑑᑉ 
 (5) ᑳᓐᑐᕌᒃᑎᖃᖅᑐᖅ ᐱᓕᕆᐊᒥᓄᑦ ᐊᑕᐅᑦᑎᒃᑯᑦ ᐊᒥᓲᒃᐸᑕ ᓇᓪᓕᐅᒃᑯᒫᖃᕈᑎᓄᑦ 
ᐊᑭᓖᒋᐊᓖᑦ ᑲᑎᒪᔨᓄᑦ ᐋᕿᒃᓱᖅᑕᐅᓯᒪᔪᒥᒃ ᓇᓪᓕᐅᒃᑯᒫᓄᑦ ᐊᑭᓕᕆᐊᓕᖏᓐᓂᒃ 
ᑳᓐᑐᕌᒃᑎᖃᖅᑐᑦ ᐊᑭᓖᒋᐊᓕᒃ. 

ᑎᒍᒥᐊᖅᑐᖅ ᑮᓇᐅᔭᓂᒃ ᑳᓐᑐᕌᒃᓯᒪᔪᖅ 
 (6) ᑳᓐᑐᕌᒃᑎᑕᐅᓯᒪᔪᖅ ᑎᒍᒥᐊᕈᓐᓇᖅᑐᖅ, ᑮᓇᐅᔭᓂᒃ ᐊᑭᓕᖅᑕᐅᒋᐊᓕᖕᓂᒃ 
ᑳᓐᑐᕌᖅᑎᓯᒪᔭᒥᓄᑦ, ᓇᓪᓕᐅᒃᑯᒫᖃᕈᑎᓄᑦ ᐊᑭᓕᖅᑕᐅᒋᐊᓕᖕᓂᒃ ᑖᓱᒧᖓ ᑳᓐᑐᕌᒃᑎᖃᖅᑐᒧᑦ, 
ᐊᒻᒪᓗ ᐊᑭᓕᕈᓐᓇᖅᖢᓂᒋᑦ ᑲᑎᒪᔨᓄᑦ. 
 
ᐅᑎᖅᑎᑕᐅᔪᑦ ᑳᓐᑐᕌᒃᑎᖃᖅᑐᓄᑦ 
 (7) ᐊᑐᐊᕐᓗᒋᑦ ᐊᑐᐊᒐᓕᐅᕆᔭᐅᓯᒪᔪᑦ ᑳᓐᑐᕌᒃᑎᖓᓂ, ᑳᓐᑐᕌᒃᑎᑕᐅᓯᒪᔪᖅ 
ᐅᑎᖅᑎᑦᑎᒍᓐᓇᖅᑐᖅ ᑮᓇᐅᔭᓂᒃ ᑳᓐᑐᕌᒃᑎᑕᐅᓯᒪᔪᒧᑦ ᓇᓕᒧᑕᖏᓐᓂᒃ ᓇᓪᓕᐅᒃᑯᒫᓄᑦ 
ᐊᑭᓕᖅᑕᐅᔪᕕᓂᕐᓂᒃ ᑖᓱᒧᖓ ᑳᓐᑐᕌᒃᑎᑕᐅᓯᒪᓪᓗᓂ ᐱᓕᕆᔨᐅᔪᒧᑦ ᓇᓪᓕᐅᒃᑯᒫᖃᕈᑎᓄᑦ 
ᐊᑭᓕᕆᐊᖃᖅᑕᕕᓂᖏᓐᓂᒃ. 
 
ᖃᓄᐃᓕᐅᕈᑕᐅᒍᓐᓇᕐᓂᖓ ᑎᒍᒥᐊᖅᑕᐅᔪᖅ ᑮᓇᐅᔭᖅ 
 (8) ᐊᑭᓕᐅᓯᐊᖅ ᑲᑎᖅᓱᖅᑕᐅᔪᖅ ᑲᑎᒪᔨᓄᑦ ᐊᑐᐊᕐᓗᒍ ᐃᓚᒃᑲᓐᓂᖓ (2) ᐅᕝᕙᓘᓐᓃᑦ 
(5) ᐅᕝᕙᓘᓐᓃᑦ ᐊᑭᓕᖅᑕᐅᔪᕕᓃᖅ ᑲᑎᒪᔨᓄᑦ ᐊᑐᐊᕐᓗᒍ ᐃᓚᒃᑲᓐᓂᖓ (3) ᐅᕝᕙᓘᓐᓃᑦ (6), 
ᐃᒪᐃᓐᓂᕋᖅᑕᐅᔪᓐᓇᖅᑐᖅ ᐊᑯᓐᓂᖅᓱᖅᑎᐅᓪᓗᑎᒃ ᓇᓪᓕᐅᒃᑯᒫᖁᑎᖃᖅᑐᒥᒃ, 
ᑳᓐᑐᕌᒃᑎᑕᐅᓯᒪᔪᒥᓗ ᑳᓐᑐᕌᒃᑎᒋᐊᓪᓚᒃᑲᓐᓂᖅᓯᒪᔭᖏᓐᓂᓗ, ᑕᒪᐃᑕ ᐊᑭᓖᓂᕋᖅᑕᐅᒍᓐᓇᖅᑐᑦ 
ᓇᓪᓕᐅᒃᑯᒫᖃᕈᑎᓄᑦ ᑳᓐᑐᕌᒃᑎᑕᐅᓯᒪᔪᑦ, ᑕᐃᒫᒃ ᐊᑭᓖᒋᐊᖃᖅᐸᑕ. 
 
ᓇᖕᒥᓂᖅ ᐊᖏᕋᖃᖅᑐᓄᑦ ᐊᑭᓕᖅᑕᐅᒋᐊᖃᖏᑐᑦ 
 (9) ᑖᓐᓇ ᐱᖁᔭᐅᑉ ᐃᓚᖓ ᐊᑐᕐᓂᖃᖏᑦᑐᖅ ᓇᖕᒥᓂᖃᖅᑐᓄᑦ ᐊᖏᕋᒥᓂᒃ 
ᖃᑕᖑᑎᒌᓄᑦ ᓇᖕᒥᓂᖅ ᓴᓇᔭᒥᓂᒃ ᐃᒡᓗᓕᐅᖅᑎᓪᓗᒋᑦ, ᓇᖕᒥᓂᖅ ᓇᔪᕐᓂᐊᖅᑕᒥᓂᒃ 
ᐅᕝᕙᓘᓐᓃᑦ ᖃᑕᖑᑎᖏᓐᓄᑦ. 
 

ᐃᖅᑲᓇᐃᔭᖅᑎᖃᓲᑦ ᐅᓂᒃᑳᖏᑦ 
 

ᐅᓂᒃᑳᑦ 
81. (1) ᐃᖅᑲᓇᐃᔭᖅᑎᖃᓲᖅ ᐃᒪᐃᓕᐅᕆᐊᓕᒃ ᓇᖕᒥᓂᖅ ᐸᐸᑦᑎᒋᐊᓕᒃ 
ᐊᑐᐃᓐᓇᐅᑎᑦᑎᓗᓂᓗ ᑲᑎᒪᔨᓄᑦ 

(a) ᓱᓕᔪᓂᒃ ᑮᓇᐅᔭᓕᕆᔪᑎᓄᑦ ᐊᑭᓕᐅᓯᐊᓄᑦ ᐅᓂᒃᑳᓂᒃ; ᐊᒻᒪᓗ 
ᐃᖅᑲᓇᐃᔭᑎᖃᓲᖅ ᐸᐸᑦᑎᒋᐊᓕᒃ ᐊᑐᐃᓐᓇᐅᑎᑦᑎᓗᓂᓗ 
ᑮᓇᐅᔭᓕᕆᔪᑎᒥᓂᒃ ᓱᓕᔪᓂᒃ ᐊᑭᓕᐅᓯᐊᓄᑦ ᐃᖅᑲᓇᐃᔭᖅᑎᒥᓄᑦ ᐊᒻᒪᓗ 

(b) ᓱᓕᒃᑲᓐᓂᖅ ᑐᓴᖅᑕᐅᒋᐊᓕᖕᓂᒃ ᐱᓕᕆᐊᒥᓂᒃ ᐊᐅᓚᑦᑎᔪᑏᑦ 
ᐱᔾᔪᑎᒋᓪᓗᒋᑦ ᑲᑎᒪᔨᓄᑦ ᐱᔭᐅᒋᐊᖃᖅᑐᓂᒃ. 

 
ᑐᒃᓯᕋᕕᐅᔪᑦ ᑐᓴᕐᕕᐅᔪᒪᓪᓗᑎᒃ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑭᒃᑯᑐᐃᓐᓇᓄᑦ ᑲᑎᒪᔨᓄᑦ 
ᐃᖅᑲᓇᐃᔭᖅᑎᖃᕋᓱᒋᔭᐅᔪᑦ ᑐᓂᔭᐅᔪᓐᓇᖅᑐᑦ ᑲᑎᒪᔨᓄᑦ ᐱᒋᐊᖃᖅᑕᐅᓇᓱᒋᔭᐅᔪᓂᒃ 
ᐊᑎᓕᐅᖅᑕᐅᓯᒪᔪᓂᒃ ᐅᓂᒃᑳᓕᐅᖁᓗᒍ ᐃᓗᓕᖃᖅᑐᓂᒃ 

(a) ᑖᓱᒪ ᐃᖅᑲᓇᐃᔮᒥᓂᑦ ᐊᑭᓕᐅᓯᐊᖏᑕ ᐅᓂᒃᑳᖏᓐᓂᒃ ᐊᒻᒪᓗ 
ᖃᓄᐃᑦᑐᓂᒃ ᐃᖅᑲᓇᐃᔮᖃᕐᒪᖔᑕ; ᐊᒻᒪᓗ 

(b) ᖃᓄᐃᑦᑐᓂᒃ ᐃᓄᒃ ᑖᓐᓇ ᓴᓇᐅᒐᖃᕐᒪᖔᖓᓂᒃ ᐅᓂᒃᑳᓂᒃ; ᐊᒻᒪᓗ 

(c) ᖃᓄᑐᐃᓐᓇᖅ ᑐᓴᖅᑕᐅᒋᐊᓕᖕᓂᒃ ᐱᓕᕆᐊᖓᑕ ᐊᐅᓚᑕᐅᔪᑎᖏᓐᓂᒃ 
ᑲᑎᒪᔨᓄᑦ. 

 
ᐊᔾᔨᒌᖏᑦᑐᑦ ᐅᓂᒃᑳᑦ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᖁᔨᑐᐃᓐᓇᕆᐊᓖᒃ ᐃᖅᑲᓇᐃᔭᖅᑎᖃᓲᒥᒃ 
ᑎᓕᓯᒍᓐᓇᖅᑐᑦ ᓇᒃᓯᐅᔾᔨᖁᓗᒍ ᐅᓂᒃᑳᓂᒃ ᓈᓴᖅᑕᐅᓯᒪᔪᓂᒃ ᐊᑐᓂ ᐊᔾᔨᒌᖏᑦᑐᓂᒃ 
ᓇᓗᓇᐃᒃᑯᑕᖃᖅᑐᓂᑦ ᓴᓇᔨᓂᑦ ᓴᓇᔨᐅᖃᑎᖏᓐᓂᓪᓗ ᐱᓕᕆᔨᖃᖅᐸᑦ 
ᐃᖅᑲᓇᐃᔭᖅᑎᒋᓪᓗᓂᒋᑦ. 
 

ᐃᓚᖓ 4 
 

ᐊᐅᓚᑦᑎᔾᔪᑏᑦ 
 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᑦ 
 
ᑲᔪᓯᔪᑦ ᑲᑎᒪᔩᑦ 
82. (1) "ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ" ᑲᔪᓯᔪᖅ ᑎᒥᖁᑎᒋᔭᐅᓪᓗᓂ 
ᐃᒫᖔᖅ ᑕᐃᔭᐅᓕᖅᖢᓂ "ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ ᓇᓪᓕᐅᒃᑯᒫᓕᕆᔩᓪᓗ 
ᑲᑎᒪᔨᖏᑦ". 
 
ᐃᓄᐃᓐᓇᖅᑎᑐᑦ 
 (2) ᐊᑐᐊᕐᓗᒍ ᑖᓐᓇ ᒪᓕᖓᖅ, ᑲᑎᒪᔩᑦ ᐊᔪᖏᓐᓂᖃᖅᑐᑦ ᐱᔪᓐᓇᐅᑎᖃᖅᖢᑎᒡᓗ, 
ᓲᖑᓂᖃᐅᑎᖃᖅᖢᑎᒡᓗ ᐱᕝᕕᒃᓴᖃᖅᑎᑕᐅᓪᓗᑎᒡᓗ ᐃᓄᐃᓐᓇᖅᑎᑐᑦ. 
 

ᐊᐅᓚᑦᑎᔩᑦ ᑲᑎᒪᔨᖏᑦ 
 

ᑲᔪᓯᔪᑦ ᐊᐅᓚᑦᑎᔩᑦ ᑲᑎᒪᔨᖏᑦ 
83. (1) ᐊᐅᓚᑦᑎᔩᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖓᓂ 
ᑲᔪᓯᔪᑦ ᑕᐃᒫᓴᐃᓐᓇᖅ ᑕᐃᔭᐅᓪᓗᑎᒃ ᐊᐅᓚᑦᑎᔩᑦ ᑲᑎᒪᔨᖏᑦ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓂ. 
 
ᐱᓕᕆᐊᖏᑦ ᐊᐅᓚᑦᑎᔩᑦ ᑲᑎᒪᔨᖏᑕ 
 (2) ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᓕᐅᕆᐊᓖᑦ 

(a) ᐊᐅᓚᑦᑎᔨᐅᓗᑎᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ ᐊᒻᒪᓗ 
ᑎᓕᓯᖃᑦᑕᕐᓗᑎᒃ ᐊᖓᔪᖅᑳᖓᓂᒃ ᐊᐅᓚᑦᑎᔾᔪᑎᖏᓐᓄᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ; 

(b) ᐅᔾᔨᖅᓱᖅᑎᐅᓗᑎᒃ ᓈᒻᒪᓈᖅᓯᓗᑎᒃ ᐊᐅᓚᑕᐅᑦᑎᐊᖁᓪᓗᒍ ᑖᓐᓇ 
ᐱᖁᔭᖅ ᐊᒻᒪᓗ ᖄᖅᑎᑦᑎᔾᔪᑏᑦ ᐊᑐᖅᑕᐅᔪᑎᖏᑕ ᐱᖁᔭᖓ, 
ᐅᔭᕋᒃᑕᕐᓂᐊᕐᕕᓂ ᐋᓐᓂᐊᕐᓇᖅᑐᖃᖅᑕᐃᓕᔪᑏᑦ 
ᐊᑦᑕᕐᓇᖅᑐᖃᖅᑕᐃᓕᔪᑏᓪᓗ ᐱᖁᔭᖓ, ᐊᒻᒪᓗ ᑕᒪᐃᓐᓂ ᐱᓕᕆᕝᕕᓂ 

ᐊᑦᑕᕐᓇᖅᑐᖃᖅᑕᐃᓕᔪᑏᑦ ᐱᖁᔭᖓ ᐊᒻᒪᓗ ᐱᖁᔭᕋᓛᓕᐊᕆᔭᐅᓯᒪᔪᑦ 
ᑕᒃᑯᓄᖓ ᐱᖁᔭᕐᓄᑦ; 

(c) ᕿᒥᕈᖃᑦᑕᕐᓗᑎᒃ ᐊᖏᖃᑦᑕᕐᓗᑎᒡᓗ ᐱᓕᕆᐊᒃᓴᓂᒃ 
ᐊᐅᓚᑕᐅᓂᐊᖅᑐᓂᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ; 

(d) ᐋᕿᒃᓱᐃᖃᑦᑕᕐᓗᑎᒃ ᐅᑭᐅᓕᒫᒥ ᐊᐅᓚᑦᑎᔾᔪᑎᓄᑦ ᐱᖁᑎᖏᓐᓄᓪᓗ 
ᑭᓇᐅᔭᓕᕆᔪᑏᑦ ᐅᓂᒃᑳᖓᓂᒃ ᓇᓪᓕᐅᒃᑯᒫᓕᕆᔩᒃ ᑲᑎᒪᔨᖏᑕ; 

(e) ᐅᔾᔨᖅᓱᖅᑎᐅᓗᑎᒃ ᓈᒻᒪᓈᖅᓯᓪᓗᑎᒃ ᐸᐸᑕᐅᑦᑎᐊᕋᓗᐊᕐᒪᖔᑕ 
ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᑦ; ᐊᒻᒪᓗ 

(f) ᐊᑐᓕᖅᑎᑕᐅᖁᔨᖃᑦᑕᕐᓗᑎᒃ ᒥᓂᔅᑕᒧᑦ ᐋᕿᒋᐊᖅᑕᐅᒋᐊᓕᖕᓂᒃ 
ᐅᒃᑐᕋᐅᑎᓄᑦ ᑕᒪᑐᒪᓂ ᐅᑭᐅᒥ ᐊᖏᓂᖅᐹᒥᒃ ᓇᓪᓕᐅᒃᑯᒫᓂᑦ 
ᐊᑭᓕᐅᓯᐊᖑᔪᓐᓇᖅᑐᓄᑦ. 

 
ᐃᓄᖏᑦ 
84. (1) ᐊᐅᓚᑦᑎᔩᑦ ᑲᑎᒪᔨᖏᑦ ᐃᓄᖃᖅᑐᖅ 7-ᓂᒃ ᑲᑎᒪᔨᓂᒃ. 
 
ᑕᐃᔭᐅᓯᒪᔪᑦ 
 (2) ᒥᓂᔅᑕ ᑕᐃᓯᒋᐊᓕᒃ ᑲᑎᒪᔨᒃᓴᖏᓐᓂᒃ ᐊᐅᓚᑦᑎᔩᑦ ᑲᑎᒪᔨᒃᓴᖏᓐᓄᑦ ᐅᑯᓂᖓᑦ: 

(a) ᐊᑕᐅᓯᖅ ᑲᑎᒪᔨ ᐱᔨᑦᓯᕋᖅᑎᐅᓗᓂ ᐃᒃᓯᕙᐅᑕᐅᓂᐊᕐᓗᓂ; 
(b) ᒪᕐᕉᒃ ᑲᑎᒪᔩᒃ ᒥᓂᔅᑕᒧᑦ ᑕᐃᔭᐅᓗᑎᒃ ᑭᒡᒐᖅᑐᖅᑎᐅᓂᐊᑦᑐᑦ 

ᒐᕙᒪᑎᒃᑯᓐᓄᑦ ᐱᒃᑯᒥᒋᔭᐅᔪᓂᒃ; 
(c) ᒪᕐᕉᒃ ᑲᑎᒪᔩᒃ ᒥᓂᔅᑕᒧᑦ ᑕᐃᔭᐅᓗᑎᒃ ᑭᒡᒐᖅᑐᖅᑎᐅᓂᐊᖅᑐᑦ 

ᐃᖅᑲᓇᐃᔭᖅᑎᓄᑦ ᐱᒃᑯᒥᒋᔭᐅᔪᓂᒃ; 
(d) ᒪᕐᕉᒃ ᑲᑎᒪᔩᒃ ᒥᓂᔅᑕᒧᑦ ᑕᐃᔭᐅᓗᑎᒃ ᑭᒡᒐᖅᑐᖅᑎᐅᓂᐊᕐᓗᑎᒃ 

ᐃᖅᑲᓇᐃᔭᖅᑎᖃᓲᑦ ᐱᒃᑯᒥᒋᔭᖏᓐᓂᒃ. 
 
ᐊᒃᑐᐊᓂᖃᖅᑐᑦ ᑕᐃᔭᐅᔾᔪᓯᖏᓐᓄᑦ 
 (3) ᖃᖓᑐᐃᓐᓇᖅ ᑕᐃᔭᐅᓯᒪᔪᓂᑦ ᓂᕈᐊᖅᓯᓂᐊᓕᕌᖑᒥ ᑭᒃᑯᑐᐃᓐᓇᓂᒃ ᑲᑎᒪᔨᒃᓴᓂᒃ 
ᐊᐅᓚᑦᑎᔩᑦ ᑲᑎᒪᔨᒃᓴᖏᓐᓂᒃ, ᒥᓂᔅᑕ ᐃᖅᑲᓱᑦᑎᐊᕆᐊᓕᒃ ᒪᑯᓂᖓ  

(a) ᐅᔾᔨᖅᓱᑦᑎᐊᕐᓗᓂ ᑲᑎᒪᔨᒃᓴᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ ᑕᒪᐅᑕ 
ᓇᓗᓇᐃᔭᖅᑕᐅᓯᒪᔪᓂᒃ ᖃᐅᔨᒪᓂᖃᑦᑎᐊᕋᓗᐊᕐᒪᖔᑕ; 

(b) ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᓂ ᐊᑐᓕᖅᑎᑕᐅᖁᔭᐅᔪᓂᒃ ᑕᐃᔭᐅᓯᒪᔪᓂᒃ 
ᑭᒡᒐᖅᑐᖅᑎᒋᔭᐅᓂᖏᑦ ᓇᓗᓇᐃᔭᖅᑕᐅᓯᒪᔪᓂᒃ ᐊᑐᐊᕐᒃᓯᓗᓂ 
ᐃᓚᒃᑲᓐᓂᖓ (2)(b), (c) ᐊᒻᒪᓗ (d); 

 
ᐊᖏᕈᑎᓕᐅᕈᑕᐅᓯᒪᔪᑦ ᓄᓇᑦᓯᐊᑉ ᒐᕙᒪᖓᓄᑦ 
 (4) ᖃᖓᑐᐃᓐᓇᖅ ᐊᖏᕈᑎᓕᐅᕈᑕᐅᓯᒪᔪᖅ ᓄᓇᑦᓯᐊᑉ ᒐᕙᒪᖓᓄᑦ ᐊᑐᐊᕐᓗᒍ 
ᐃᓚᖓ 168 ᐊᑐᓕᖅᑎᑕᐅᓯᒪᓂᖓᓂ, ᑲᑎᒪᔩᑦ ᑕᐃᔭᐅᓯᒪᔪᑦ ᐊᐅᓚᑦᑎᔩᑦ ᑲᑎᒪᔨᖏᓪᓄᑦ 
ᐊᑐᐊᕐᓗᒍ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᒍᑦ (ᓄᓇᑦᓯᐊᒥ), ᑕᕝᕙ 
ᒥᓂᔅᑕᒋᔭᐅᔪᖅ ᓄᓇᑦᓯᐊᑉ ᒐᕙᒪᖓᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ 

(a) ᐅᖃᓪᓚᖃᑎᖃᕆᐊᓕᒃ ᒥᓂᔅᑕᒋᔭᐅᔪᒧᑦ ᓄᓇᕗᑦ ᒐᕙᒪᖓᓂ 
ᑲᒪᔨᐅᑎᑕᐅᔪᒧᑦ ᑖᓱᒥᖓ ᐱᖁᔭᕐᒥᒃ ᓯᕗᓂᖓᓂ ᑕᐃᔭᐅᓚᐅᖏᓐᓂᖓᓂ 
ᑲᑎᒪᔩᑦ ᐃᒃᓯᕙᐅᑕᒃᓴᖓ; ᐊᒻᒪᓗ 

(b) ᑕᐃᓯᒃᐸᑦ ᒪᕐᕉᖕᓂᒃ ᑲᑎᒪᔨᒃᓴᓂᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
ᐊᑐᓕᖅᑎᑕᐅᖁᔭᐅᓯᒪᔪᓂᒃ ᓄᓇᕗᑦ ᒐᕙᒪᖓᓂ ᒥᓂᔅᑕᒋᔭᐅᔪᒧᑦ 
ᑲᒪᔨᐅᑎᑕᐅᔪᒧᓪᓗ ᑖᓱᒥᖓ ᐱᖁᔭᕐᒥᒃ. 

 
ᐊᑐᓕᖅᑎᑕᐅᖁᔭᐅᔪᑦ ᒥᓂᔅᑕᒧᑦ 
 (5) ᓇᓗᓇᖏᑦᑎᐊᕐᓂᐊᕐᒪᑦ, ᐃᓚᒃᑲᓐᓂᖓ (3) ᐊᑐᕐᓂᖃᖅᑐᖅ ᒥᓂᔅᑕᒧᑦ 
ᐊᑐᓕᖅᑎᑕᐅᖁᔨᑎᓪᓗᒍ ᐊᑐᐊᕐᓗᒍ ᑎᑎᕋᖅᓯᒪᔪᖅ (4)(b). 
 
ᓂᕈᐊᕈᓐᓇᖏᑦᑐᖅ ᑲᑎᒪᔨ 
 (6) ᐊᖓᔪᖅᑳᖓᑦ ᐃᒪᐃᑦᑐᖅ, ᐊᒡᓚᒡᕕᒥᓂᒃ ᑐᙵᕕᖃᖅᖢᓂ, ᓂᕈᐊᕈᓐᓇᖏᑦᑐᖅ 
ᐊᐅᓚᑦᑎᔩᑦ ᑲᑎᒪᔨᖏᓐᓂ. 
 
ᓈᓴᐃᔩᑦ ᑲᑎᒪᔨᕋᓛᖓᑦ 
 (7) ᐊᐅᓚᑦᑎᔩᑦ ᑲᑎᒪᔨᖏᑦ ᐱᒋᐊᖅᑎᑦᑎᒋᐊᓖᑦ ᑮᓇᐅᔭᓕᕆᔪᑎᕕᓂᕐᓂᒃ ᓈᓴᐃᔩᑦ 
ᑲᑎᒪᔨᕋᓛᖓᓐᓂᒃ ᐅᔾᔨᖅᓱᖅᑎᐅᓂᐊᖅᑐᓂᒃ ᑕᒪᐃᓐᓂᒃ ᐃᓚᓐᓂᖅᓴᖏᓪᓗᑎᒃ ᕿᒥᕈᔨᐅᓂᐊᖅᑐᓂᒃ 
ᑲᑎᒪᔩᑦ ᑮᓇᐅᔭᓕᕆᔪᕕᓂᖏᓐᓂᒃ ᐃᒫᒃ 

(a) ᐊᑐᐊᒐᓂᒃ ᐊᑐᐊᖅᓯᑦᑎᐊᕋᓗᐊᕐᒪᖔᑕ ᓱᓕᔪᓂᒃ ᐃᓕᖅᑯᓯᖃᕐᓗᑎᒃ; 
(b) ᐅᓂᒃᑳᓕᐅᖃᑦᑕᕐᓗᑎᒃ ᑮᓇᐅᔭᓕᕆᔪᑏᑦ ᐅᓂᒃᑳᖏᓐᓂᒃ; ᐊᒻᒪᓗ 
(c) ᑲᒪᑦᑎᐊᖁᓪᓗᒋᑦ ᐱᖅᑯᓯᕆᔭᐅᕙᒃᑐᓂᒃ ᐊᐅᓚᑦᑎᔪᑎᓂᒃ 

ᑭᓇᐅᔭᓕᕆᔪᑎᓂᒃ. 
 
ᐊᓯᖏᑦ ᑲᑎᒪᔨᕋᓛᑦ  
 (8) ᐊᐅᓚᑦᑎᔩᑦ ᑲᑎᒪᔨᖏᑦ ᐱᒋᐊᖅᑎᑦᑎᒍᓐᓇᖅᑐᑦ ᑲᑎᒪᔨᕋᓛᓂᒃ ᐊᓯᖏᓐᓂᒃ 
ᐱᒋᐊᖃᕋᓱᒋᔭᒥᓂᒃ. 
 
ᐊᑐᕐᓂᖃᕐᕕᒋᔭᖏᑦ ᐃᒃᓯᕙᐅᑕᓕᐅᑉ 
85. (1) ᐃᒃᓯᕙᐅᑕᕆᔭᐅᔪᖅ, ᐊᒡᓚᒡᕕᒥᓂᒃ ᐊᑐᐊᖅᓯᓗᓂ, ᑲᑎᒪᔨᐅᖃᑕᐅᔪᖅ ᐊᐅᓚᑦᑎᔩᑦ 
ᑲᑎᒪᔨᖏᓐᓂ ᑲᑎᒪᔨᕋᓛᖏᓐᓂᓗ, ᐊᓯᖏᓐᓂ ᑮᓇᐅᔭᓕᕆᔪᑎᓂᒃ ᓈᓴᐃᔩᑦ ᑲᑎᒪᔨᕋᓛᖓᑕ 
ᑲᑎᒪᔨᓂ. 
 
ᐃᒃᓯᕙᐅᑕᓕᐅᑉ ᑐᒡᓕᐊ 
 (2) ᐊᐅᓚᑦᑎᔩᑦ ᑲᑎᒪᔨᖏᑦ ᑎᓕᓯᒍᓐᓇᖅᑐᑦ ᓇᓕᐊᖕᓂᑐᐃᓐᓇᖅ ᑲᑎᒪᔨᐅᖃᑕᐅᔪᓂᒃ 
ᐃᒃᓯᕙᐅᑕᓕᖓᓄᑦ ᑐᒡᓕᒋᔭᐅᖁᔨᓗᑎᒃ. 
 
ᐊᑐᕐᓂᖃᕐᕕᒋᔭᖏᑦ ᐃᒃᓯᕙᐅᑕᓕᐅᑉ ᑐᒡᓕᐊᑕ 
 (3) ᖃᖓᑐᐃᓐᓇᖅ ᐃᒃᓯᕙᐅᑕᖓᑦ ᑕᒫᓃᖏᓕᒑᒃᐸᑦ ᖃᐃᒍᓐᓇᖏᑉᐸᓪᓘᓐᓃᑦ 
ᐊᔪᓕᖅᓯᒪᒃᐸᓪᓗ ᐅ�ᕙᓘᓐᓃᑦ ᐃᓄᖃᕈᓐᓃᖅᓯᒪᒃᐸᑦ ᐃᓂᖓ, ᐃᒃᓯᕙᐅᑕᓕᐅᑉ ᑐᒡᓕᖓ 
ᐃᓇᖏᖅᑎᒋᓂᐊᖅᑕᖓ. 

ᑲᑎᒪᔨᐅᕕᖓᑕ ᐊᑯᓂᐅᓂᖓ 
86. (1) ᑲᑎᒪᔨᐅᔪᓐᓇᖅᑐᖅ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, ᐅᖓᑖᓅᖏᑦᑐᖅ ᐱᖓᓱᑦ ᐅᑭᐅᑦ, 
ᑕᐃᔭᐅᔾᔪᑎᖓᓂ ᓇᓗᓇᐃᔭᖅᑕᐅᓯᒪᔪᒥᒃ ᒪᓕᓗᓂ. 
 
ᐊᑭᓕᐅᓯᐊᖏᑦ 
 (2) ᑲᑎᒪᔩᑦ, ᐊᐅᓚᑦᑎᔩᑦ ᑲᑎᒪᔨᖏᓐᓂ, ᑲᑎᒪᔨᐅᓯᐊᖃᑦᑕᓚᖓᔪᑦ ᐊᑐᐊᕐᓗᒍ ᑖᓐᓇ 
ᐱᖁᔭᖅ ᐱᖁᔭᕋᓛᖏᓪᓗ. 
 
ᑕᐃᔭᐅᒃᑲᓐᓂᖅᑐᑦ 
87. (1) ᐊᑐᐊᕐᓗᒍ ᑖᓐᓇ ᐱᖁᔭᐅᑉ ᐃᓚᖓ, ᒥᓂᔅᑕ ᑕᐃᓯᒍᓐᓇᖅᑐᖅ ᓇᓕᐊᖕᓂᑐᐃᓐᓇᖅ 
ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᑲᑎᒪᔨᐅᒃᑲᓐᓂᖁᓗᒍ, ᑭᓯᐊᓂ ᑖᓐᓇ ᑕᐃᔭᐅᔪᖅ 
ᑲᑎᒪᔨᐅᒃᑲᓐᓂᔮᖏᓪᓗᓂ ᐱᖓᓲᔪᖅᑐᑦ ᐅᑭᐅᑦ ᐅᖓᑖᓄᑦ. 
 
ᓄᖅᑲᖓᓚᐅᑲᒃᑐᖅ ᑲᑎᒪᔨᐅᓂᕐᒥᓂᑦ 
 (2) ᒥᓂᔅᑕ ᑕᐃᓯᒍᓐᓇᖅᑐᖅ ᓯᕗᓂᖓᓂ ᐊᐅᓚᑦᑎᔨᓄᑦ ᑲᑎᒪᔨᕕᓂᕐᒥᒃ ᓱᓕᒃᑲᓐᓂᖅ 
ᐱᖓᓲᔪᖅᑐᓄᑦ ᐅᑭᐅᓄᑦ ᑲᑎᒪᔨᐅᒃᑲᓐᓂᖁᓗᒍ, ᑕᒪᑐᒪᓂ ᐅᑭᐅᓕᒫᒥᒃ ᓄᖅᑲᖓᓚᐅᑲᖕᓂᖅᐸᑦ 
ᑲᑎᒪᔨᐅᔾᔪᓯᕐᒥᓂᑦ. 
 
ᑲᑎᒪᓂᖏᑦ 
88. (1) ᑲᑎᒪᖃᑦᑕᕆᐊᓖᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐃᓂᒋᔭᐅᔪᒥ ᒐᕙᒪᒃᑯᑦ ᑎᑎᕋᕐᕕᖓᓄᑦ 
ᐅᕝᕙᓘᓐᓃᑦ ᓇᒥᑐᐃᓐᓇᖅ ᓂᕈᐊᖅᑕᐅᓯᒪᔪᓂ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 
 
ᑲᑎᒪᒍᓐᓇᖅᑐᑦ ᐅᓄᕐᓂᖏᑦ 
 (2) ᐊᒥᓲᓂᖅᓴᑦ ᑲᑎᒪᔩᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ ᖃᐃᒃᐸᑕ ᑲᑎᒪᒍᓐᓇᖅᑐᑦ ᑕᐃᒫᑎᒋ 
ᐅᓄᕐᓂᖃᕐᓗᑎᒃ. 
 
ᒪᓕᒐᕋᓛᖏᑦ, ᐱᖁᔨᕗᖔᕈᑕᐅᒧᑦ ᐊᒻᒪ ᒪᓕᒐᖏᑦ  
89. ᐊᐅᓚᑦᑎᔩᑦ ᑲᑎᒪᔩᑦ  

(a) ᐃᒪᐃᑦᓱᓐᓇᕐᐳᑦ ᐋᖅᑭᒃᓯᖃᑕᕐᓗᑎᒃ ᐱᑦᔪᑎᖃᕐᑐᓂᒃ ᐊᐅᓚᑕᐅᔪᓄᑦ ᐊᒻᒪ 
ᐱᓕᕆᐊᖑᔪᓄᑦ ᑖᒃᑯᓄᖓ ᓇᓪᓕᐅᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ;  

(b) ᐃᒪᐃᑦᓱᓐᓇᕐᐳᑦ ᐋᖅᑭᓯᖃᑕᕐᓗᑎᒃ ᒪᓕᒐᖏᓐᓂᒃ ᐊᑲᐅᔫᓇᓱᕆᔭᐅᒧᓂᒃ 
ᐊᐅᓚᑦᑕᐅᓂᐊᕐᓂᖓᓄᑦ ᐆᒪ ᐱᖁᔭᐅᑉ ᐊᒻᒪ ᐊᓯᖏᑦ 
ᐋᖅᑭᒃᑕᐅᖃᑕᕈᓐᓇᕐᑐᑦ ᐱᓕᕆᐊᕆᔭᐅᔭᕆᐊᓖᑦ ᒪᓕᒃᓗᒋᑦ;  

(c) ᐃᒪᓐᓇᐃᓴᕆᐊᖃᕐᐳᑦ ᐋᖅᑭᓯᖃᑕᕐᓗᑎᒃ ᖃᐅᔨᑲᐃᖃᑕᕈᑎᒃᓴᓂᒃ 
ᑕᒪᒃᑯᓄᖓ ᐊᒃᑐᕐᑕᐅᔪᓄᑦ ᒪᓕᒐᖏᓐᓄᑦ; ᐊᒻᒪ  

(d) ᐃᒪᐃᑦᓱᓐᓇᕐᐳᑦ ᐱᖁᔨᕗᖔᕈᓯᐅᖃᑕᕐᕈᓐᓇᕐᑐᑦ ᐃᓱᒪᓕᐅᕈᑕᐅᔪᑦ 
ᒪᓕᒃᓗᒋᑦ.  

ᑲᒪᔨᐅᕝᕕᒋᔭᖏᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ 
 
ᐃᖅᑲᖅᑐᐃᔨᑎᒍᑦ ᑎᒃᑯᐊᖅᑕᐅᒍᓐᓇᖏᑦᑐᑦ ᑲᑎᒪᔩᑦ 
90. (1) ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖏᑦᑐᑦ ᑭᓇᐅᔭᓂᒃ ᐅᑎᖅᑎᑦᑎᕝᕕᐅᓇᓱᐊᕐᓗᑎᒃ 
ᓇᓪᓕᐅᒃᑯᒫᓂᑦ ᐱᔭᐅᒋᐊᓕᖕᓂᒃ ᑲᑎᒪᔩᑦ ᐊᒻᒪᓗ ᐃᖅᑲᖅᑐᖅᑕᐅᔪᓐᓇᖏᑦᑐᑦ ᐅᕝᕙᓘᓐᓃᑦ 
ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖏᑦᑐᑦ ᑲᑎᒪᔨᖏᑦ, ᐱᔾᔪᑎᒋᓪᓗᒋᑦ ᓇᓕᐊᖕᓄᑐᐃᓐᓇᖅ ᓱᓕᓗᑎᒃ 
ᐱᓕᕆᐊᕆᔭᕕᓂᖏᓐᓄᑦ ᑐᑭᑖᕈᑎᒋᔭᕕᓂᖏᓐᓄᓪᓗ ᓱᓕᓪᓗᑎᒃ ᐱᑦᑎᐊᕋᓱᐊᖅᑎᓪᓗᒋᑦ ᑕᒪᑐᒪᓂ 
ᑲᒪᔨᐅᕝᕕᒋᔭᒥᓂ. 
 
ᐃᒻᒥᒃᑰᕈᑎᔭᖏᑦ 
 (2) ᑕᒪᐃᑕ ᑐᒃᓯᕋᐅᑕᐅᔪᑦ ᓇᓪᓕᐅᒃᑯᒫᓂᑦ ᐊᑭᓕᐅᓯᐊᕈᒪᔪᓄᑦ ᐃᒻᒥᒃᑰᕐᓗᑎᒃ 
ᐃᓱᒪᒃᓴᑦᓯᐅᕈᑕᐅᖃᑦᑕᕐᓂᐊᖅᑐᑦ ᑲᑎᒪᔨᓄᑦ ᑐᑭᑖᕈᑕᐅᓗᑎᒡᓗ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᑲᒪᔨᐅᕝᕕᒋᔭᖏᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ 
91. (1) ᐊᑐᐊᕐᓗᒋᑦ ᑲᒪᔨᐅᕝᕕᒋᔭᖏᑦ ᐊᔪᐃᓐᓇᕆᐊᓪᓚᒡᕕᐅᑉ ᓈᓚᒃᑎᖏᑕ, 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓄᑑᓪᓗᑎᒃ ᑕᒪᒃᑯᓂᖓ ᑲᒪᔨᐅᕕᖃᖅᑐᑦ ᕿᒥᕈᔨᐅᓪᓗᑎᒃ, 
ᐊᐱᖅᓱᕈᓐᓇᖅᖢᑎᒃ, ᑐᓵᔭᐅᑎᑦᑎᒍᓐᓇᖅᖢᑎᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕈᓐᓇᖅᖢᑎᒃ ᑕᒪᐃᓐᓂᒃ 
ᐃᓱᒫᓗᒋᔭᐅᔪᓂᒃ ᐊᐱᖅᑯᑕᐅᓯᒪᔪᓂᓗ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᐃᓄᑑᓪᓗᑎᒃ ᑕᒫᓂ ᑲᒪᔨᐃᕝᕕᒋᔭᖏᑦ 
 (2) ᓇᓗᓇᖏᑦᑎᐊᕐᓂᐊᕐᒪᑕ, ᐃᓄᑑᓪᓗᑎᒃ ᑲᒪᔨᐅᕝᕕᖃᖅᑐᑦ ᓇᓪᓕᐅᒃᑯᒫᓕᕆᔨᒃᑯᑦ 
ᐃᒻᒥᒃᑰᖓᓪᓗᑎᒃ ᑲᑎᒪᔨᖁᑎᖏᑦ ᖃᐅᔨᓴᖅᑎᐅᔪᓐᓇᖅᑐᑦ, ᕿᒥᕈᔨᐅᔪᓐᓇᖅᑐᓪᓗ, 
ᐊᐱᖅᓱᖅᑎᐅᔪᓐᓇᖅᑐᓪᓗ, ᓈᓚᒃᑎᐅᔪᓐᓇᖅᑐᓪᓗ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᐅᑯᓂᖓ 
ᑲᒪᒋᔭᐅᒋᐊᓕᖕᓂᒃ: 

(a) ᐃᓱᒪᓕᐅᕈᑎᖃᕈᓐᓇᖅᑐᑦ ᑐᒃᓯᕋᖅᑐᑦ ᐃᖅᑲᓇᐃᔭᖅᑎᐅᒋᐊᖏᓐᓂᒃ 
ᐊᒻᒪᓗ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᓄᑦ ᐊᐃᑉᐸᒋᔭᐅᖕᒪᖔᑦ, 
ᕿᑐᖓᕆᔭᐅᖕᒪᖔᑕᓗ ᐊᒻᒪᓗ ᐸᖅᑭᔭᐅᖕᒪᖔᑕ ᐃᖅᑲᓇᐃᔭᑎᒧᑦ; 

(b) ᐃᓱᒪᓕᐅᕈᑎᖃᕈᓐᓇᖅᑐᑦ ᑭᓱᑐᐃᓐᓇᒥᒃ ᑕᒪᓐᓇ ᓇᖕᒥᓂᖅ 
ᐋᓐᓂᕈᑕᐅᖕᒪᖔᑦ ᐋᓐᓂᐊᖅᑖᕆᔭᐅᓪᓗᓂ ᐃᓅᔪᓐᓃᖅᑐᖃᕐᓂᖅᐸᓪᓗ 
ᑕᒪᑐᒪᓂ ᐃᖅᑲᓇᐃᔭᖅᑎ ᐃᖅᑲᓇᐃᔭᕐᓂᖓᓂ; 

(c) ᐃᓱᒪᓕᐅᕈᑎᖃᕈᓐᓇᖅᑐᑦ ᐱᒡᒐᓕᕈᑕᐅᔪᓂᒃ ᓇᖕᒥᓂᖅ 
ᐊᓐᓂᕈᑕᐅᓐᓂᕐᒪᖔᑕ ᐊᔪᕐᓂᖃᓕᕈᑕᐅᔪᓂᓗ ᐊᒻᒪᓗ ᖃᓄᑎᒋ 
ᐊᔪᓕᕈᑕᐅᓂᖏᓐᓂᒃ ᐊᑯᓂᐅᑎᒋᔪᒥᒃ ᐊᔪᕐᓂᖃᓕᕈᑕᐅᓂᖏᓐᓂᓗ; 

(d) ᐃᓱᒪᓕᐅᕈᑎᖃᕈᓐᓇᖅᑐᑦ ᐊᑭᓕᐅᓯᐊᖑᔪᓐᓇᖅᑐᓂᒃ ᐃᖅᑲᓇᐃᔭᖅᑎᓄᑦ 
ᐃᖃᓕᕈᑕᐅᔪᓄᑦ ᓇᓗᓇᐃᔭᐃᔪᓐᓇᖅᖢᑎᒃ ᑮᓇᐅᔭᒃᓴᕈᓐᓇᖅᑕᖏᓐᓂᒃ 
ᐊᓐᓂᓚᐅᕐᓂᖓᓄᑦ ᐋᓐᓂᐊᖃᓕᕐᓂᖓᓄᓪᓗ ᐊᒻᒪᓗ ᖃᓄᑎᒋ 
ᐊᔪᕐᓂᖃᓕᕐᓂᖏᓐᓄᑦ ᐱᒡᒐᓕᖅᑐᖅᓯᐅᑎᑖᕆᔭᐅᔪᓐᓇᖅᑐᓂᒃ; 

(e) ᖃᓄᑎᒋ ᐊᒃᑎᒋᔪᒥᒃ ᐅᑭᐅᓕᒫᒥ ᐊᑭᓕᐅᓯᐊᕈᓐᓇᕐᒪᖔᑕ, 
ᐊᑭᓕᖅᓱᐃᒋᐊᖃᕐᒪᖔᑕᓗ ᐊᒻᒪᓗ ᖃᓄᑎᒋ ᐲᔭᖅᑕᐅᒋᐊᓖᑦ 
ᐱᔭᖅᑕᐅᓯᒪᓕᖅᑎᓪᓗᒋᑦ ᐊᕐᕌᒍᑕᒫᖅ ᐊᑭᓕᐅᓯᐊᖃᑦᑕᕐᓂᐊᕐᒪᖔᑕ; 

(f) ᐃᓱᒪᓕᐅᕈᑎᖃᕈᓐᓇᖅᑐᑦ ᑭᓇᑐᐃᓐᓇᖅ ᓇᓪᓕᐅᒃᑯᒫᓂᑦ 
ᐊᑭᓕᐅᓯᐊᕈᓐᓇᕐᒪᖔᑦ ᐊᒻᒪᓗ ᖃᓄᑎᒋ ᐊᒃᑎᒋᔪᓂᒃ 
ᐊᑭᓕᐅᓯᐊᕐᓂᐊᕐᒪᖔᑕ ᐱᔪᓐᓇᖅᑕᖏᓐᓂᒃ, ᐃᓚᓕᐅᑎᓗᒋᑦ 
ᐊᔪᕐᓂᖃᓕᕐᓂᖏᓐᓄᑦ ᐆᒃᑐᕋᐅᑎᑦ ᐱᒡᒐᓕᕐᓂᖏᓐᓄᑦ 
ᐊᕿᒃᓱᐃᒍᓐᓇᕐᒥᔪᑦ ᐃᖅᑲᓇᐃᔭᖅᑎᓄᑦ ᐊᑭᓕᐅᓯᐊᒃᓴᓂᒃ; 

(g) ᐃᓱᒪᓕᐅᕈᑎᖃᕈᓐᓇᖅᑐᑦ ᐃᖅᑲᖅᑐᒐᒃᓴᖑᖅᑎᑕᐅᔪᓂᒃ ᑲᑎᒪᔨᓄᑦ 
ᐊᓯᖏᓐᓂᓗ ᑐᒃᓯᕋᐅᑕᐅᔪᓂᑦ ᐱᒋᐊᖅᑎᑕᐅᓯᒪᔪᓂᒃ ᐊᑐᐊᕐᓗᒍ ᐃᓚᖓ 
63 ᐃᓱᒪᓕᐅᕋᓱᐊᕐᓗᑎᒃ ᑕᓐᓇ ᐃᖅᑲᖅᑐᖅᑕᐅᒋᐊᖃᕐᒪᖔᑦ; 

(h) ᐃᓱᒪᓕᐅᕈᑎᖃᕈᓐᓇᖅᑐᑦ ᑭᓇᑐᐃᓐᓇᓂᒃ 
ᑎᒥᖁᑎᒋᔭᐅᔪᓂᓘᓐᓃᑦᐃᖅᑲᓇᐃᔭᖅᑎᖃᖅᑐᒥᒃ 
ᐃᓇᖏᖅᑎᐅᒋᔭᐅᔪᒥᓘᓐᓃᑦ ᐃᖅᑲᓇᐃᔭᕐᕕᒋᓚᐅᕐᑕᖓᓄᑦ 
ᑎᒥᖁᑎᒋᔭᐅᔪᓂᒃ ᑲᑐᔾᔨᖃᑎᒌᒍᑕᐅᔪᓂᒃ, ᐊᓯᖏᓐᓂᓗ ᑲᑐᔾᔭᐅᔪᓂᒃ 
ᐱᓕᕆᕝᕕᓂᒃ ᐊᑕᐅᓯᒧᑦ ᐊᐅᓚᑕᐅᒃᐸᑕ; 

(i) ᐃᓱᒪᓕᐅᕈᑎᖃᕈᓐᓇᖅᑐᑦ ᐊᑕᐅᓯᐊᕐᒧᑦ ᐊᐅᓚᑕᐅᖕᒪᖔᑕ 
ᑎᓕᐅᖅᑎᖃᕐᒪᖔᑕ ᐊᑕᐅᓯᐅᖏᑦᑐᑦ ᑲᒻᒪᓃᑦ, ᑭᒃᑯᑐᐃᓐᓇᐃᓪᓗ, 
ᑎᒥᖁᑎᒋᔭᐅᔪᑦ, ᑲᑐᔾᔨᖃᑎᒌᒃᑐᑦ ᐅᕝᕙᓘᓐᓃᑦ ᑲᑎᖅᓱᖅᓯᒪᓪᓗᑎᒃ 
ᑎᒥᖑᖅᑎᑕᐅᓯᒪᖕᒪᖔᑕ; 

(j) ᐋᕿᒃᓱᐃᔪᓐᓇᖅᑐᑦ ᓇᓪᓕᐅᒃᑯᒫᓄᑦ ᐊᑭᓖᑎᑦᑎᔪᑏᑦ ᐆᒃᑐᕋᐅᑎᖏᓐᓂᒃ 
ᑐᙵᕕᒋᔭᐅᓂᐊᖅᑐᓂᒃ ᓇᓪᓕᐅᒃᑯᒫᓄᑦ ᐊᑭᓖᑎᑦᑎᔾᔪᑎᓄᑦ; 

(k) ᑕᒪᐃᓐᓂᒃ ᐊᒃᑐᐊᓂᖃᖅᑐᓂᒃ ᐊᑭᓖᑎᑦᑎᔾᔪᑎᓄᑦ ᑲᑎᖅᓱᐃᔾᔪᑎᓂᓗ 
ᐊᑭᓕᒃᓴᓂᒃ ᑐᑭᑖᕈᑕᐅᓯᒪᔪᓂᒃ, ᐃᓚᐅᑎᓪᓗᒋᑦ ᓇᓗᓇᐃᒃᑯᑕᓕᐅᕈᑏᑦ 
ᐃᖅᑲᓇᐃᔭᖅᑎᖃᓲᓄᑦ, ᐃᖅᑲᓇᐃᔭᖅᑎᖃᓲᑦ ᑐᒃᓯᕋᐅᑎᐅᕙᖕᓂᖏᑦ, 
ᓱᓕᔪᓪᓗ ᐊᑭᓕᐅᓯᐊᓄᑦ ᐊᑭᓕᖃᑦᑕᖅᑕᖏᑕ ᐅᓂᒃᑳᖏᑦ 
ᓇᓚᐅᑦᑖᕈᑕᐅᔪᓐᓇᖅᑐᑦ ᐊᑭᓕᐅᓯᐊᖑᓂᕋᖅᑕᐅᓪᓗᑎᒃ. 

 
ᑭᖑᓪᓕᖅᐹᖑᔪᑦ 
 (3) ᑕᒪᐃᑕ ᐃᓱᒪᓕᐅᕈᑕᐅᔪᑦ ᑲᑎᒪᔨᓄᑦ ᑭᖑᓪᓕᖅᐹᒥ ᑐᑭᑕᕈᑕᐅᓂᕋᖅᑕᐅᓚᖓᔪᑦ 
ᑖᓱᒧᖓ ᑲᒪᒋᔭᐅᔪᒧᑦ ᐃᓱᓕᔪᑕᐅᓗᑎᒃ, ᐃᓱᒪᓕᐅᕈᑎᖃᕌᖓᑕ ᐅᑯᓄᖓ 

(a) ᑲᑎᒪᔩᑦ ᐱᔪᓐᓇᐅᑎᒥᓂᒃ ᐊᑐᕐᓗᑎᒃ ᐃᓱᒪᓕᐅᕈᑎᒋᔭᖏᑦ 
ᐊᔪᐃᓐᓇᕆᐊᓪᓚᒍᑕᐅᔪᓂᒃ ᑲᒪᒋᔭᕕᓂᖏᓐᓂᒃ; 

(b) ᑭᓇᑐᐃᓐᓇᖅ ᐱᔪᓐᓇᐅᑎᖃᖅᑐᑦ ᐊᑐᐊᕐᓗᒍ ᐃᓚᖓ 113 ᐅᕝᕙᓘᓐᓃᑦ 
114 ᑐᒃᓯᕋᐅᑎᒥᓂᒃ ᕿᒥᕈᔭᐅᑎᑦᑎᒍᓐᓇᖅᑐᑦ ᖃᐅᔨᓴᖅᑏᑦ 
ᑲᑎᒪᔨᕋᓛᖓᓐᓄᑦ;ᐊᒻᒪᓗ 

(c) ᑭᓇᑐᐃᓐᓇᖅ ᐱᔪᓐᓇᐅᑎᖃᕐᒥᔪᑦ ᐊᑐᐊᕐᓗᒍ ᐃᓚᖓ 128 ᖃᐅᔨᓴᖅᑏᑦ 
ᑲᑎᒪᔨᕋᓛᖓᑕ ᑐᑭᑖᕆᔭᖏᓐᓂᒃ ᐊᔪᐃᓐᓇᕆᐊᓪᓚᒃᕕᒃᒥ 
ᓇᓚᒃᑕᐅᖁᔨᔪᓐᓇᕐᒥᔪᑦ. 

 
ᑐᑭᑖᕈᑕᐅᔪᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
92. (1) ᑐᑭᑖᕈᑕᐅᒋᐊᓖᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ 
ᐋᕿᒃᓱᖅᑕᐅᒋᐊᓖᑦ ᑲᑎᒪᔨᐅᖃᑕᐅᔪᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ ᑕᐃᒪᐃᑦᑐᒥᒃ 
ᐃᖅᑲᓇᐃᔮᖃᖅᑐᒧᑦ ᑎᓕᔭᐅᓯᒪᔪᒥᓘᓃᑦ ᐊᖓᔪᖅᑳᖓᓄᑦ. 

ᐊᑐᐊᒐᕆᔭᐅᔪᑦ ᐃᓱᒪᓕᐅᕈᑎᓄᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ  

(a) ᑐᑭᑖᕈᑎᖃᕆᐊᓖᑦ ᑭᓱᑐᐃᓐᓇᓂᒃ ᐃᓗᐊᕐᓂᖅᓴᒧᑦ ᐊᑐᕐᓂᖃᕈᓐᓇᕐᓂᖏᑦ 
ᐃᓱᒪᒋᓗᒋᑦ, ᓯᕗᓂᖓᓂ ᑐᑭᑖᕈᑕᐅᔪᔪᓂᒃ ᒪᓕᖏᒃᑲᓗᐊᕐᓗᑎᒃ; ᐊᒻᒪᓗ 

(b) ᐃᓱᒪᒃᓴᖅᓯᐅᕈᑎᖃᕐᓗᑎᒃ ᑕᒪᐃᓐᓂᓕᒫᖅ ᓈᒻᒪᓈᖅᓯᔪᓂᒃ 
ᐱᕙᓪᓕᐊᔪᓯᖏᓐᓄᒃ ᐃᓚᓕᐅᑎᓯᒪᔪᓂᒃ ᐊᑐᕐᓂᖃᖅᑐᓂᒃ ᑐᒃᓯᕋᐅᑕᐅᔪᒧᑦ 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᖃᓄᑐᐃᓐᓇᖅ ᐊᕿᒃᑕᐅᔾᔪᑎᒃᓴᖓᓂ 
ᐊᑭᓕᐅᓯᐊᖑᓂᐊᖅᑑᑉ. 

 
ᓴᖅᑭᑎᑕᐅᔪᑦ 
 (3) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᐃᓱᒪᒃᓴᖅᓯᐅᕈᑎᖃᖅᖢᑎᒃ 
ᑐᑭᑖᕈᑕᐅᒋᐊᓕᖕᓂᒃ ᑖᓱᒥᖓ ᐱᖁᔭᕐᒥᒃ ᐊᑐᐊᖅᓯᓪᓗᑎᒃ, ᑎᒍᓯᒍᓐᓇᖅᑐᑦ ᓴᖅᑭᑎᑕᐅᔪᓂᒃ 
ᓇᓗᓇᐃᖅᓯᔪᑕᐅᓂᕋᕐᓗᓂᒋᑦ ᓈᒻᒪᒋᒍᓂᒋᑦ ᐊᑐᕐᓂᖃᕋᓱᒋᒍᓂᒋᓪᓗ ᓱᓕᔪᒥᒃ ᐃᓱᒪᓕᐅᕈᑕᐅᔪᓄᑦ. 
 
ᐃᓱᒪᒃᓴᑎᓯᐅᕈᑕᐅᒋᐊᓪᓚᒃᑐᑦ ᑲᑎᒪᔨᓄᑦ 
 (4) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᐃᖅᑲᖅᑐᐃᔪᑎᓂᒃ 
ᑭᓱᑐᐃᓐᓇᓂᒃ ᑲᒪᒋᔭᐅᓯᒪᔪᓂᒃ ᑲᑎᒪᔨᓄᑦ ᐊᒻᒪᓗ ᐋᒃᑳᕈᓐᓇᖅᖢᑎᒃ, ᐊᓯᔾᔩᔪᓐᓇᖅᖢᑎᒡᓗ 
ᐋᕿᒋᐊᖅᓯᔪᓐᓇᖅᖢᑎᒡᓗ ᐱᖁᔭᕐᓂᒃ ᐅᕝᕙᓘᓐᓃᑦ ᑐᑭᑖᕈᑕᐅᓯᒪᔪᓂᓗ ᓯᕗᓂᖓᓂ ᑲᑎᒪᔨᓄᑦ, 
ᓇᖕᒥᓂᖅ ᐱᒋᐊᖅᑎᓪᓗᒋᑦ ᐅᕝᕙᓘᓐᓃᑦ ᑐᒃᓯᕋᐅᑕᐅᒃᐸᑕ ᐊᑭᓕᐅᓯᐊᕈᒪᔪᒧᑦ, 
ᐃᖅᑲᓇᐃᔭᖅᑎᖃᖅᑐᒧᑦ ᐊᓯᖏᓐᓄᓪᓗ. 
 
ᖃᐅᔨᓴᕈᓐᓇᕐᓂᕐᒧᑦ ᐱᔪᓐᓇᐅᑎᖏᑦ 
93. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑕᐃᒫᓴᐃᓐᓇᖅ ᐱᔪᓐᓇᐅᑎᖃᖅᑐᑦ 
ᐃᖅᑲᖅᑐᐃᕕᔪᐊᑎᑐᑦ ᑕᒫᓂ ᑲᒪᔨᐅᕝᕕᒋᔭᒥᓂ ᐃᒪᐃᓕᐅᕈᓐᓇᖅᖢᑎᒃ 

(a) ᖃᐃᖁᔨᒍᓐᓇᖅᑐᑦ ᑕᐅᑐᒃᑐᕕᓂᕐᓂᒃ ᐅᓂᒃᑳᕆᐊᖅᑐᖁᔨᓗᑎᒃ; 
(b) ᖃᐅᔨᓴᕈᓐᓇᖅᑐᖅ ᐅᓂᒃᑳᕆᐊᖅᑐᖅᑎᑕᐅᓯᒪᔪᓂᒃ; 
(c) ᖃᐅᔨᓴᕈᓐᓇᖅᑐᑦ ᓱᓕᓂᕋᖅᖢᑎᒃ ᐸᑎᒃᑎᑕᐅᓯᒪᔪᓂᒃ; ᐊᒻᒪᓗ 
(d) ᑎᓕᓯᒍᓐᓇᖅᑐᑦ ᓴᖅᑭᑦᑎᖁᔨᓗᑎᒃ ᕿᒥᕈᔪᓐᓇᖅᖢᑎᒡᓗ 

ᐱᓕᕆᕖᑦᑮᓇᐅᔭᓕᕆᔪᑎᖏᓐᓂᒃ, ᐸᐃᑉᐹᓂᒃ, ᐅᓂᒃᑳᓂᒃ ᑭᓱᑐᐃᓐᓇᓂᓗ. 
 
ᖃᐃᖁᔭᐅᔪᑦ ᐅᓂᒃᑳᖏᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑭᒃᑯᑐᐃᓐᓇᓂᒃ ᖃᐃᖁᔨᒍᓐᓇᖅᑐᑦ 
ᐅᓂᒃᑳᕆᐊᖅᑐᖅᑎᑦᑎᒍᓐᓇᖅᑐᑦ ᐊᓯᑦᑎᓐᓂᑦ ᓄᓇᓂᑦ ᐱᔪᓂᒃ ᓄᓇᕗᒧᑦ, ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᓲᖑᓂᖃᕐᓗᑎᒃ, ᑕᐃᒫᓴᐃᓐᓇᖅ ᐃᖅᑲᖅᑐᐃᕕᒡᔪᐊᑎᑐᑦ ᑕᐃᑲᓂ ᓄᓇᖓᓂ. 
 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓄᑦ ᐊᖏᕈᑏᑦ 
94. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᖏᕈᑎᓕᐅᕈᓐᓇᖅᑐᑦ ᒐᕙᒪᑎᒃᑯᓐᓄᑦ, ᐱᓕᕆᕝᕕᓄᑦ 
ᐊᓯᖏᓐᓄᓪᓗ ᑭᒃᑯᑐᐃᓐᓇᓄᑦ ᑎᒥᖁᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑏᑦ 
ᐱᔾᔪᑎᒋᓪᓗᒋᑦ. 

ᑐᓂᔭᐅᔪᑦ 
 (2) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑐᓂᓯᒍᓐᓇᖅᑐᑦ ᑮᓇᐅᔭᓂᒃ 
ᑎᒥᖁᑎᒋᔭᐅᔪᓄᑦ ᐃᓗᐊᖅᓴᐃᔨᓄᑦ ᑲᒪᔨᐅᖁᓗᒋᑦ ᓯᕗᓪᓕᖅᐹᒥ ᒪᑦᑐᓯᖅᓱᐃᔾᔪᑎᓂᒃ ᐅᕝᕙᓘᓐᓃᑦ 
ᐊᑦᑕᕐᓇᔭᐃᒃᑯᑎᓕᕆᔪᑎᓂᒃ. 
 
ᐊᖏᕈᑎᓕᐅᖅᑐᖅ ᐊᔾᔨᒋᔭᒥᓄᑦ ᒐᕙᒪᑎᒃᑯᓐᓂ ᑎᒥᖁᑎᒋᔭᐅᔪᒧᑦ 
95.  ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᖏᕈᑎᓕᐅᕈᓐᓇᖅᑐᑦ ᒐᕙᒪᑎᒃᑯᑦ ᑎᒥᖁᑎᖏᓐᓄᑦ 
ᐊᓯᖏᓐᓂ ᓄᓇᖃᖅᑐᓂ ᒐᕙᒪᑎᖏᑕ ᑎᒥᖁᑎᖏᓐᓄᑦ ᑲᒪᔨᐅᔪᓄᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᔭᐃᒃᑯᑎᓂᒃ ᑲᒪᔨᐅᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᓄᑦ ᒪᑯᐊ 
ᐅᔾᔨᖅᓱᕋᓱᐊᕐᓗᒋᑦ 

(a) ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᖏᑦ 
ᓇᓪᓕᐅᒃᑯᒫᖁᑎᖏᓪᓗᐊᑭᓕᐅᓯᐊᒃᓴᓂᒃ ᐋᕿᒃᓱᐃᔾᔪᑎᖏᑦ 
ᐊᐅᓚᑕᐅᑦᑎᐊᕋᓗᐊᕐᒪᖔᑕ; ᐊᒻᒪᓗ 

(b) ᐊᑭᓕᐅᓯᐊᕈᓐᓇᖅᑐᑦ ᐊᑭᓕᐅᓯᐊᖅᑎᑕᐅᖃᑦᑕᕋᓗᐊᕐᒪᖔᑕ 
ᐊᑐᐊᖅᓯᓗᑎᒃ ᑖᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ ᑕᐃᒃᑯᐊ ᓄᓇᖃᖅᑐᑦ 
ᐱᖁᔭᖏᓐᓂᒃ. 

 
ᐊᓯᖏᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ ᐅᕝᕙᓘᓐᓃᑦ ᐊᑭᓕᐅᓯᐊᒃᓴᓂᒃ ᐋᕿᒃᓱᐃᔩᑦ  
96. (1) ᒥᓂᔅᑕ ᐃᒪᐃᓕᐅᕈᓐᓇᖅᑐᖅ, ᑎᓕᓯᔪᑎᓕᐅᕐᓗᓂ, ᐱᔪᓐᓇᐅᑎᓂ ᐊᑐᕐᓗᒋᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑲᒪᔨᐅᖁᓗᒋᑦ ᐅᑯᓂᖓ 

(a) ᐱᓕᕆᐊᓂᒃ ᑲᒪᒋᔭᐅᒋᐊᓕᖕᓂᓗ ᑎᒥᖁᑎᒋᔭᐅᔪᓄᑦ ᑲᓇᑕᐅᑉ 
ᒐᕙᒪᑎᒃᑯᖏᓐᓄᑦ ᐱᔾᔪᑎᒋᓪᓗᒋᑦ ᐊᐅᓚᑕᐅᔾᔪᑎᖏᑦ ᐱᖁᔭᐃᑦ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓂᒃ ᐊᑭᓕᐅᓯᐊᒃᓴᓂᒃ, ᑐᒃᓯᕋᕐᕕᐅᒃᐸᑕ 
ᑖᒃᑯᓇᖓᑦ ᒐᕙᒪᑎᒃᑯᓐᓄᑦ ᑎᒥᖁᑎᒋᔭᐅᔪᓂᑦ. 

(b) ᒥᓂᔅᑕ ᐃᒪᐃᓕᐅᕈᓐᓇᖅᑐᖅ ᑎᓕᔭᐅᓗᓂ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᑐᓂᓯᒍᓐᓇᖅᑐᖅ ᐱᓕᕆᐊᒥᓂᒃ ᑲᒪᔨᐅᕝᕕᒋᔭᒥᓂᓗ 
ᑲᒪᒋᔭᐅᖁᔨᓗᓂ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑏᑦ ᐊᑭᓕᐅᓯᐊᒃᓴᓪᓗ 
ᐱᔾᔪᑎᒋᓪᓗᒋᑦ. 

(c) ᐊᓯᖏᓐᓂᒃ ᐱᓕᕆᐊᕆᔭᐅᒋᐊᓕᖕᓂᒃ. 
 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ ᑲᒪᔨᐅᕝᕕᒋᔭᖏᑦ 
 (2) ᓱᖁᑎᒋᖏᓪᓗᒍ ᐊᓯᖏᑦ ᑕᕝᕙᓂ ᐱᖁᔭᕐᒥ ᑎᑎᕋᖅᓯᒪᔪᑦ, ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᑦ ᓇᖕᒥᓂᖅ ᐱᔪᓐᓇᐅᑎᖃᖅᑐᖅ ᓲᖑᓂᖃᐅᑎᒋᓪᓗᒋᑦ, ᐱᖁᔭᑎᒍᑦ ᐊᑐᕐᓂᖃᕐᕕᒋᔭᒥᓂ 
ᐅᖃᐅᓯᐅᓯᒪᔪᓂ ᐅᕝᕙᓘᓐᓃᑦ ᐱᖁᔭᑎᒍᑦ ᑐᓂᔭᐅᓯᒪᔪᓂᒃ ᐊᐅᓚᑦᑎᔨᐅᔪᓐᓇᖅᑐᑦ ᐅᕝᕙᓘᓐᓃᑦ 
ᐱᒋᐊᖃᕋᓱᒋᔭᒥᓂᒃ ᑲᒪᔨᐅᔪᓐᓇᖅᑐᑦ ᓇᓗᓇᐃᔭᖅᑕᐅᓯᒪᔪᓂᒃ ᑲᒪᒋᒋᐊᓕᖏᓐᓂ 
ᐱᓕᕆᐊᕆᒋᐊᓕᖏᓐᓂᓗ ᑎᓕᓯᔾᔪᑕᐅᓯᒪᔪᓂᒃ ᑎᒥᖁᑎᖓᓄᑦ ᐊᑐᐊᕐᓗᒍ ᐃᓚᒃᑲᓐᓂᖓ (1). 
 
ᓯᕗᒧᐊᒃᓴᕐᑕᐅᔪᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ  

(3) ᑖᓐᓇ ᒥᓂᔅᑕ ᐃᒪᓐᓇᐃᓕᐅᕈᓐᓇᕐᑐᖅ, ᑎᑎᖅᑲᑎᒍᑦ, ᑎᓕᓯᓗᑎᒃ ᒐᕙᒪᒃᑯᑦ 
ᐊᐅᓚᑦᓯᔨᖏᑕ ᑲᑎᒪᔨᖏᓐᓄᑦ ᐃᓱᒪᓕᐅᕈᓐᓇᕐᑐᑦ, ᐅᕙᓘᓐᓃᑦ ᖃᓄᐃᓕᖓᓂᐊᕐᓂᖏᓐᓂᒃ, 
ᑕᒪᓐᓇ ᐱᑦᔪᑎᖃᕐᑐᖅ ᒪᓕᒐᖏᓐᓂᒃ ᒐᕙᒪᒃᑯᑦ ᐊᐅᓚᑦᓯᔨᖏᑕ ᑲᑎᒪᔨᖏᓐᓂᒃ. 

ᑮᓇᐅᔭᓕᕆᔪᑎᑎᒍᑦ ᐱᔪᓐᓇᐅᑎᖏᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ 

 
ᐃᓚᐅᔾᔪᑎᓂᒃ ᓂᐅᕕᕈᓐᓇᖅᑐᑦ 
97. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᐃᓛᓐᓂᓚᐅᓱᖓᒃᑯᑦ, 
ᓂᐅᕕᕈᓐᓇᖅᑐᑦ ᐃᓚᐅᔾᔪᑎᓂᒃ ᑮᓇᐅᔭᓂᒃ ᐊᑐᕐᓗᑎᒃ ᑮᓇᐅᔭᒃᑯᕕᖓᓄᑦ ᑲᑎᖅᓱᖅᑕᐅᓯᒪᔪᓂᑦ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᑲᑎᒪᔨᓄᑦ ᐊᐅᓚᑕᐅᔪᓐᓇᖅᑐᓂᒃ ᑮᓇᐅᔭᓂᒃ, ᖃᓄᑐᐃᓐᓇᖅ 
ᐱᖁᑎᑕᕈᑎᓂᒃ ᐱᔪᓐᓇᖅᑐᑦ ᐊᒻᒪᓗ ᐊᓯᖏᓐᓂᒃ ᐱᖁᑎᓂᒃ ᑕᐅᖅᓰᕈᑕᐅᓗᑎᒃ 
ᓂᐅᕕᕈᑕᐅᔪᓐᓇᖅᑐᓂᒃ ᐊᖏᖅᑕᐅᓯᒪᔪᓂᒃ ᒐᕙᒪᑎᒃᑯᑦ ᑮᓇᐅᔭᓕᕆᔪᑎᓂᒃ ᐊᐅᓚᑦᑎᔨᖏᑕ 
ᐱᖁᔭᖓ ᐊᑐᐊᕐᓗᒍ, ᐊᒻᒪᓗ ᓂᐅᕕᐊᒃᓴᖃᕈᓐᓇᖅᖢᑎᒃ ᐊᒻᒪᓗ ᐃᒋᑦᑎᒍᓐᓇᖅᖢᑎᒃ 
ᐱᖁᑎᖃᕈᑎᓂᒃ ᐃᓚᐅᔾᔪᑎᓂᓗ ᐊᒻᒪᓗ ᓂᐅᕕᖅᑕᐅᔪᕕᓃᑦ ᐸᐃᑉᐹᖅᑕᖏᓐᓂᒃ. 
 
ᖄᖏᖅᓯᔪᑏᑦ 
98. ᐊᑐᐊᕐᓗᒍ ᐃᓚᖓ 80-ᒥ ᑎᑎᕋᖅᓯᒪᔪᖅ ᒐᕙᒪᑎᒃᑯᑦ ᑮᓇᐅᔭᓕᕆᔪᑎᓂᒃ 
ᐊᐅᓚᑦᑎᔪᑎᖓᑕ ᐱᖁᔭᖓᓂ, ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᑐᖅᑐᐊᕈᓐᓇᖅᑐᑦ ᑮᓇᐅᔭᓂ 
ᖄᖓᒍᑦ ᑮᓇᐅᔭᑦ ᐊᑐᖅᑐᒃᓴᓂᑦ ᐊᓯᔾᔨᖅᑕᐅᓯᒪᔪᓂᒃ ᓇᓕᐊᖕᓂᑐᐃᓐᓇᖅ ᐃᓕᑕᕆᔭᐅᓯᒪᔪᓂᑦ 
ᑮᓇᐅᔭᒃᑯᕕᖕᓂᑦ. 
 
ᐃᒡᓗᕐᔪᐊᓂᒃ ᐱᖁᑎᑖᕈᑏᑦ 
99. (1) ᐊᑐᐊᕐᓗᒍ ᑖᓐᓇ ᐱᖁᔭᐅᑉ ᐃᓚᖓ (2), ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ 
ᐃᒪᐃᓕᐅᕈᓐᓇᕐᒥᔪᑦ 

(a) ᐊᑐᖅᑐᐊᕈᓐᓇᖅᑐᑦ ᓂᐅᕕᕈᓐᓇᖅᑐᓪᓗ ᐃᒡᓗᕐᔪᐊᓂᒃ ᐱᖁᑎᒋᔭᐅᔪᓂᒃ 
ᓴᓇᔭᐅᑎᑦᑎᒍᓐᓇᖅᖢᑎᒡᓗ ᐋᕿᒋᐊᖅᓯᔪᓐᓇᖅᖢᑎᒡᓗ ᐃᒡᓗᓂᒃ 
ᖃᐅᔨᓴᖅᑏᑦ ᑲᑎᒪᔨᖏᓐᓄᑦ ᐊᑐᖅᑕᐅᓂᐊᖅᑐᓂᒃ; ᐊᒻᒪᓗ 

(b) ᓂᐅᕕᐊᒃᓴᖃᕈᓐᓇᖅᑐᑦ, ᐊᑐᖅᑐᐊᖅᑎᑦᑎᒍᓐᓇᖅᑐᓪᓗ 
ᐊᑐᐃᓐᓇᐅᑎᑦᑎᒍᓐᓇᖅᑐᓪᓗ ᓇᖕᒥᓂᖅ ᐃᒡᓗᕐᔪᐊᖁᑎᒥᓂᒃ 
ᐱᖁᑎᒥᓂᒃᓗ. 

 
ᐊᖏᖅᑕᐅᕙᒌᕆᐊᓖᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖏᑦᑐᑦ, ᐊᖏᖅᑕᐅᖏᓪᓗᑎᒃ 
ᑲᒥᓯᓇᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ, 

(a) ᓂᐅᕕᕈᓐᓇᖏᑦᑐᑦ ᐃᒡᓗᕐᔪᐊᓂᒃ ᐱᖁᑎᒋᔭᐅᔪᓂᒃ, ᐊᑭᖏᑦ 
ᐅᖓᑖᓅᖅᐸᑕ $100,000; 

(b) ᓴᓇᔭᐅᑎᑦᑎᒍᓐᓇᖏᑦᑐᑦ ᐃᒡᓗᕐᔪᐊᒥᒃ, ᐊᑭᖏᑦ ᐅᖓᑖᓅᖅᐸᑕ 
$100,000; ᐅᕝᕙᓘᓐᓃᑦ 

(c) ᓂᐅᕕᐊᒃᓴᖃᕈᓐᓇᖏᑦᑐᑦ, ᐊᑐᖅᑐᐊᖅᑕᐅᑎᑦᑎᒍᓐᓇᖏᑦᑐᓪᓗ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᑐᓂᓯᒍᓐᓇᖏᑦᑐᑦ ᐱᖁᑎᓂᒃ, ᐊᑭᖏᑦ 
ᐅᖓᑖᓃᑉᐸᑕ $100,000. 

ᖁᔭᓈᖅᑕᐅᔪᑦ ᐱᖁᑏᑦ, ᐊᑭᓕᒃᓴᓪᓗ ᐃᓱᒪᒋᔪᓐᓃᖅᑕᐅᔪᑦ ᐊᓯᖏᓪᓗ 
100. ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑎᓕᓯᒍᓐᓇᖅᑐᑦ ᖁᔭᓈᖅᓯᖁᔨᓗᑎᑦ 
ᐱᖁᑎᓂᒃ, ᐊᑭᓕᒃᓴᓂᓘᓃᑦ ᐃᓱᒪᒋᔭᐅᔪᓐᓃᖁᔨᓗᑎᒃ ᐃᒻᒥᓄᒃ ᐊᑭᓕᖅᓴᕆᔭᐅᔪᓂᒃ, 
ᐊᑦᑕᕐᓇᔭᐃᒃᑯᑏᑦ ᑮᓇᐅᔭᒃᑯᕕᖓᓄᑦ ᐅᕝᕙᓘᓐᓃᑦ ᑲᑎᒪᔨᓄᑦ, ᑕᒪᐃᓐᓂᒃ ᐃᓚᐃᓐᓇᖏᓐᓂᓘᓃᑦ, 
ᐃᓱᒪᒃᓴᖅᓯᐅᕈᑎᒋᓚᐅᕐᓗᒍ ᐱᖁᑎᒋᔭᖓᑦ, ᐊᑭᓕᒃᓴᕆᔭᐅᔪᕐᓘᓐᓃᑦ ᐅᑎᖅᑎᒋᐊᖅᓴᖅ 
ᐊᔪᕐᓇᒐᓱᒋᒃᐸᒍ. 
 

ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 
 
ᐊᖓᔪᖅᑳᖓᑦ 
101. (1) ᐊᐅᓚᑦᑎᔩᑦ ᑲᑎᒪᔨᖏᑦ ᑕᐃᓯᒋᐊᓖᑦ ᐊᖓᔪᖅᑳᕆᔭᐅᓂᐊᖅᑐᓂᒃ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ. 
 
ᐊᒡᓚᒡᕕᖓᓂ ᐊᐅᓚᑦᑎᔨᕐᔪᐊᖅ 
 (2) ᐊᖓᔪᖅᑳᖅ ᑕᕝᕙ ᐊᒡᓚᒡᕕᖓᓂ ᐊᐅᓚᑦᑎᔨᓄᑦ ᐊᖓᔪᖅᑳᕆᔭᐅᓚᖓᔪᖅ ᑲᑎᒪᔨᓄᑦ. 
 
ᑲᒪᒋᒋᐊᓕᖏᑦ ᐊᖓᔪᖅᑳᑉ 
 (3) ᐊᖓᔪᖅᑳᖓᑦ ᐃᒪᐃᓕᐅᕆᐊᓕᒃ 

(a) ᐊᐅᓚᑦᑎᔨᐅᓗᓂ ᖃᐅᑕᒫᑦ ᐊᒡᓚᒡᕕᖓᓂ ᐱᕙᓪᓕᐊᑎᑕᐅᔪᓂᒃ 
ᑲᑎᒪᔨᓄᑦ ᐱᓕᕆᐊᕆᔭᐅᖁᔭᐅᔪᓂᒃ ᐊᑐᐊᕐᓗᒋᑦ ᑕᒪᐃᓐᓄᑦ 
ᑎᓕᓯᔪᑕᐅᓯᒪᔪᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ; 

(b) ᖃᐅᔨᒪᔨᒋᔭᐅᓗᓂ ᑐᓴᐅᒪᑎᑦᑎᔨᐅᓗᓂᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
ᑎᒥᖁᑎᖓᓂᒃ ᐊᐅᓚᑕᐅᔾᔪᑏᑦ ᐱᔾᔪᑎᒋᓪᓗᒋᑦ ᐸᕐᓇᐃᔪᑏᓪᓗ 
ᐱᕙᓪᓕᐊᑎᑦᑎᔪᑏᓪᓗ ᐊᑐᕐᓂᖃᖅᑐᑦ ᑲᑎᒪᔨᖏᓐᓄᑦ; 

(c) ᐅᔾᔨᖅᓱᖅᑎᐅᓗᓂ ᑲᔪᓯᑎᑕᐅᑦᑎᐊᕋᓗᐊᕐᒪᖔᑕ ᐊᑐᐊᒐᖏᑦ ᐊᐅᓚᑦᑎᔩᑦ 
ᑲᑎᒪᔨᖏᑕ; 

(d) ᐱᒋᐊᖅᑎᑦᑎᖃᑦᑕᕐᓗᓂ ᐃᖅᑲᓇᐃᔮᒃᓴᓂᒃ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓂ ᐊᒻᒪᓗ ᐃᖅᑲᓇᐃᔭᖅᑎᑖᖃᑦᑕᕐᓗᓂ ᐊᖓᔪᖅᑳᖓᓄᑦ 
ᐱᔭᐅᒋᐊᖃᕋᓱᒋᔭᒥᓂᒃ ᑲᔪᓯᑎᑦᑎᓇᓱᐊᕐᓗᓂ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᑕ ᐱᓕᕆᐊᖏᓐᓂᒃ ᑲᒪᒋᒋᐊᓕᖏᓐᓂᓗ; ᐊᒻᒪᓗ 

(e) ᑲᔪᓯᑎᑦᑎᔨᐅᓗᓂ ᑲᒪᒋᔭᐅᒋᐊᓕᖕᓂᒃ ᐊᑐᕐᓂᖃᕐᕕᐅᔪᓂᓗ 
ᑎᓕᔭᐅᓯᒪᔪᓂᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 

 
ᐱᔪᓐᓇᐅᑎᖏᑦ ᐊᖓᔪᖅᑳᑉ ᑐᒡᓕᐊᑕ 
 (4) ᐊᖓᔪᖅᑳᖓᑦ ᓇᓪᓕᐅᒃᑯᒫᓕᕆᔨᒃᑯᑦ ᒥᓂᔅᑕᐃᑦ ᑐᒡᓕᖏᑎᑐᑦ ᐱᔪᓐᓇᐅᑎᖃᖅᑐᖅ 
ᐊᑐᐊᕐᓗᒍ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᑦ ᐱᖁᔭᖓ, ᐊᑐᐊᕐᓗᒍ ᐃᓚᒃᑲᓐᓂᖓ (8). 
 
ᐱᔪᓐᓇᐅᑎᖏᑦ ᑲᑎᒪᔨᓄᑦ ᑎᓕᔭᐅᓯᒪᔫᑉ 
 (5) ᐊᖓᔪᖅᑳᖓᑦ ᐃᒪᐃᓕᐅᕈᓐᓇᖅᑐᖅ 

(a) ᑎᓕᓯᒍᓐᓇᖅᑐᖅ ᑲᒪᒋᔭᐅᖁᔨᓗᓂ ᐃᓚᖏᓐᓂᒃ ᑕᒪᐃᓐᓂᓘᓐᓃᑦ 
ᐱᓕᕆᐊᕆᔪᓐᓇᖅᑕᖏᓐᓂᒃ ᑲᒪᒋᒋᐊᓕᖏᓐᓂᓗ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᑕ; ᐊᒻᒪᓗ 

(b) ᑎᓕᓯᒍᓐᓇᖅᑐᖅ ᑕᐃᓯᒍᓐᓇᖅᖢᓂᓗ ᓇᓕᐊᖕᓂᑐᐃᓐᓇᖅ 
ᑕᒪᐃᓐᓂᓘᓐᓃᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ ᓲᖑᓂᖃᐅᑎᒋᓪᓗᒋᑦ 
ᐱᓕᕆᐊᖏᓐᓂᒃ ᑲᒪᒋᔭᐅᖁᔨᓗᓂ ᐃᖅᑲᓇᐃᔭᖅᑎᖏᓐᓄᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ ᐅᕝᕙᓘᓐᓃᑦ ᐃᓂᒋᔭᐅᔪᓂᒃ ᑲᑎᒪᔨᓂ 
ᑲᒪᒋᔭᐅᖁᔨᓗᓂ ᐊᖓᔪᖅᑳᑉ ᑎᓕᓯᒪᔭᖏᓐᓂᒃ. 

 
ᑎᒥᖁᑎᖓᑕ ᐊᒡᓚᒃᑎᖓ 
 (6) ᐊᐅᓚᑦᑎᔩᑦ ᑲᑎᒪᔨᖏᑦ ᑕᐃᓯᒋᐊᓖᑦ ᑎᒥᖁᑎᖓᑕ ᐊᒡᓚᒃᑎᒃᓴᖓᓂᒃ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐊᒡᓚᒃᑎᐅᓂᐊᖅᑐᒥᒃ ᑎᓕᔭᐅᓯᒪᔪᓂᒃ ᑲᒪᒋᒋᐊᓕᖏᓐᓂᒃ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 
 
ᖃᓄᐃᓕᖓᓂᖏᑦ ᐃᖅᑲᓇᐃᔭᖅᑏᑦ 
 (7) ᐊᖓᔪᖅᑳᖓᑦ, ᑎᒥᖁᑎᖓᑕᓗ ᐊᒡᓚᒃᑎᖓ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᒋᔭᐅᔪᑦ 
ᑲᑎᒪᔨᓄᑦ ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖅᑐᑦ ᒐᕙᒪᑎᒃᑯᓐᓄᑦ, ᐊᑐᐊᕐᓗᒍ ᐃᓚᒃᑲᓐᓂᖓ (8). 
 
ᐊᖏᕈᑎᓕᐅᕈᑕᐅᓯᒪᔪᑦ ᓄᓇᑦᓯᐊᑉ ᒐᕙᒪᖓᓄᑦ 
 (8) ᐊᖏᕈᑎᓕᐅᕈᑕᐅᓯᒪᔪᖅ ᓄᓇᑦᓯᐊᖅ ᒐᕙᒪᒃᑯᖏᓐᓄᑦ ᐊᑐᐊᕐᓗᒍ ᐃᓚᖓ 168 
ᐊᑐᕐᓂᖃᖅᐸᑦ ᓱᓕ, ᐊᖓᔪᖅᑳᖓᑦ ᑎᒥᖁᑎᖓᑕᓗ ᐊᒡᓚᒃᑎᖓ ᐊᓯᖏᓪᓗ ᐃᖅᑲᓇᐃᔭᖅᑎᖏᑦ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖓᑕ ᑕᐃᔭᐅᓯᒪᓂᕋᖅᑕᐅᓇᔭᖅᑐᑦ ᐊᑐᐊᕐᓗᒍ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᒍᑦ (ᓄᓇᑦᓯᐊᒥ). 
 
ᐱᓕᕆᐊᒥᓂᒃ ᐅᔾᔨᖅᓱᑦᑎᐊᕆᐊᓖᑦ 
102. ᐊᑐᓂ ᑲᑎᒪᔩᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ ᐊᒻᒪᓗ ᐊᖓᔪᖅᑳᕆᔭᐅᔪᑦ 
ᓇᓪᓕᐅᒃᑯᒫᓕᕆᔨᒃᑯᓐᓂ, ᐱᓕᕆᐊᒥᒍᑦ ᐱᔪᓐᓇᐅᑎᒥᓂᒃ ᑲᔪᓯᑎᑦᑎᓪᓗᑎᒃ ᐅᔾᔨᖅᓱᑦᑎᐊᕆᐊᓖᑦ 
ᒪᑯᓂᖓ 

(a) ᓱᓕᓗᑎᒃ ᑲᒪᑦᑎᐊᕆᐊᓖᑦ ᐅᒃᐱᕐᓇᕐᓗᑎᒃ ᕿᓚᓈᕆᔭᖃᕐᓗᑎᒃ 
ᐱᒃᑯᒥᓇᕐᓂᖅᐹᓂᒃ ᑲᑎᒪᔨᓄᑦ; ᐊᒻᒪᓗ 

(b) ᑲᔪᓯᑎᑦᑎᒋᐊᓖᑦ ᑲᒪᑦᑎᐊᕐᓗᑎᒃ, ᐅᔾᔨᖅᓱᑦᑎᐊᕐᓗᑎᒃ ᐊᔪᖏᑕᒥᓂᒃ 
ᑭᓇᑐᐃᓐᓇᖅ ᐱᑦᑎᐊᕋᓱᐊᖅᑐᑦ ᐃᓕᖅᑯᓯᕆᓇᔭᖅᑕᖏᓐᓂᒃ ᒪᓕᒃᓗᑎᒃ 
ᐊᑐᐊᖅᓯᓗᑎᒃᓗ ᐱᕙᓪᓕᐊᓂᖏᓐᓂᒃ. 

 
ᐸᓴᒋᔭᐅᔪᓐᓇᖏᑦᑐᑦ 
103. ᖃᓄᑐᐃᓐᓇᖅ ᑲᑎᒪᔨᖏᑦ ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖏᑦᑐᑦ 
ᖃᐅᔨᓴᖅᑕᐅᔪᓐᓇᖏᑦᑐᓪᓗ ᓇᓕᐊᑐᐃᓐᓇᖅ ᑭᓱᑐᐃᓐᓇᒧᑦ, ᐃᒪᐃᑦᑐᓄᑦ, ᓱᓕᓪᓗᑎᒃ 
ᑲᒪᑦᑎᐊᕋᓱᐊᖅᑎᓪᓗᒋᑦ, ᐱᓕᕆᐊᖑᔪᕕᓂᕐᓄᑦ, ᐱᒋᐊᖅᑎᑕᐅᔪᕕᓂᕐᓄᓪᓗ 
ᐱᔪᓐᓇᖅᑎᑕᐅᔪᕕᓂᕐᓄᑦ ᐅᕝᕙᓘᓐᓃᑦ ᐱᕝᕕᒃᓴᖃᖅᑎᑕᐅᔪᕕᓂᕐᓄᑦ, ᐱᓇᓱᐊᖅᑎᑕᐅᔪᕕᓂᕐᓄᓪᓗ 
ᐅᕝᕙᓘᓪᓃᑦ ᐱᑦᑕᐃᓕᒪᑎᑕᐅᔪᕕᓂᕐᓄᑦ ᑭᓇᑐᐃᓐᓇᒧᑦ ᐅᕝᕙᓘᓐᓃᑦ ᑲᔪᓯᑎᑕᐅᔪᕕᓂᕐᒧᑦ, 

ᐅᕝᕙᓘᓐᓃᑦ ᑲᔪᓯᑎᑕᐅᓇᓱᒋᔭᐅᔪᒧᑦ, ᑲᒪᒋᔭᐅᒋᐊᓕᖕᒥᒃ ᐱᔪᓐᓇᐅᑎᒋᔭᐅᔪᓂᒃ ᐊᑐᐊᕐᓗᒍ ᑖᓐᓇ 
ᐱᖁᔭᖅ. 
 

ᐊᓯᖏᑦ ᐱᔪᓐᓇᐅᑎᖃᖅᑎᑕᐅᔪᑦ ᑭᓇᑐᐃᓐᓇᖅ 
 
ᖃᐅᔨᓴᖅᑏᑦ 
104. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑎᓕᓯᒍᓐᓇᖅᑐᑦ 
ᐃᖅᑲᓇᐃᔭᖅᑎᒥᓂᒃ ᐊᓯᖏᓐᓂᓘᓐᓃᑦ ᖃᐅᔨᓴᖅᑎᐅᖁᓗᒋᑦ ᕿᓂᖅᑎᐅᖁᓗᒍᓗ ᐊᑐᐊᕐᓗᒍ ᑖᓐᓇ 
ᐱᖁᔭᖅ. 
 
ᖃᐅᔨᓴᖅᑕᐅᔪᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᐱᔪᓐᓇᖅᑎᑦᑎᒍᓐᓇᖅᑐᑦ 
ᖃᐅᔨᓴᖅᑎᒥᑦ ᖃᐅᔨᓴᕆᐊᖅᑐᖁᓗᒍ, ᐊᐱᖅᓱᕆᐊᖅᑐᖁᓗᒍ ᐅᓂᒃᑳᓕᐅᖁᓗᒍᓗ 
ᓇᓕᐊᖕᓂᑐᐃᓐᓇᖅ ᐱᔾᔪᑎᖃᖅᑐᓂᒃ ᐃᓱᒫᓗᒋᔭᐅᔪᓂᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
ᐱᔪᓐᓇᖅᑎᑕᐅᔪᓂᒃ ᖃᐅᔨᓴᖅᑕᐅᖁᔭᐅᔪᓂᒃ ᕿᒥᕈᔭᐅᖁᔭᐅᔪᓂᓗ ᐊᐱᖅᓱᖁᔭᐅᔪᓂᓗ. 
 
ᐱᔪᓐᓇᐅᑎᖏᑦ 
 (3) ᖃᐅᔨᓴᖅᑎ ᐱᔪᓐᓇᖅᑎᑕᐅᔪᑦ ᐊᑐᐊᕐᓗᒍ ᐃᓚᒃᑲᓐᓂᖓ (2) ᑕᐃᒫᓴᐃᓐᓇᖅ 
ᓲᖑᓂᖃᐅᑎᖃᓚᖓᔪᖅ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑎᑐᑦ ᖃᐅᔨᓴᕆᐊᖅᓯᒪᓂᖏᓐᓂ, 
ᐊᐱᖅᓱᕆᐊᖅᓯᒪᓂᖏᓐᓂ ᐅᓂᒃᑳᓕᐅᕈᑎᖃᕐᓂᖏᓐᓂᓗ ᐃᓱᒫᓗᒋᔭᐅᔪᓂᒃ, ᐊᒻᒪᓗ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑖᒃᑯᐊ ᐅᓂᒃᑳᖓᓂ ᐊᑐᓕᖅᑎᑕᐅᖁᔨᔪᓐᓇᖅᑐᑦ 
ᑲᔪᓯᑎᑕᐅᑐᐃᓐᓇᕆᐊᖃᖅᖢᑎᒃ ᑲᑎᒪᔨᓄᑦ ᖃᐅᔨᓴᖅᑎᐅᑉ ᐅᓂᒃᑳᖓᓃᑦᑐᑦ. 
 
ᑳᓐᑐᕌᒃᑎᑕᐅᓪᓗᑎᒃ ᖃᐅᔨᒪᔨᒋᔭᐅᔪᑦ 
105. ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ ᑳᓐᑐᕌᒃᑎᑦᑎᓗᑎᒃ 
ᖃᐅᔨᒪᔨᖃᕈᓐᓇᖅᑐᑦ ᐃᓗᐊᖅᓴᐃᔨᓂᒃ, ᐱᖁᔭᓐᓂᐊᖅᑎᓂᒃ, ᑮᓇᐅᔭᓕᕆᔨᓂᒃ, 
ᓇᓪᓕᐅᒃᑯᒫᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᐱᓕᕆᐊᓂᒃ ᖃᐅᔨᒪᔪᓂᒃ ᐃᑲᔪᖅᑎᒋᓂᐊᖅᑕᒥᓂᒃ 
ᐅᖃᐅᔾᔪᐃᔨᒋᓂᐊᖅᑕᒥᓂᓗ ᑲᔪᓯᑎᑦᑎᓇᓱᐊᕐᓗᑎᒃ ᐱᓕᕆᐊᒥᓂᒃ. 
 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑲᑎᒪᔩᑦ 
 
ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 
106. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ ᐋᕿᒃᓱᐃᖃᑦᑕᕆᐊᓖᑦ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᐱᔾᔪᑎᒋᓪᓗᒋᑦ ᐊᐅᓚᑕᐅᑎᓱᓂᒋᑦ ᐱᓕᕆᐊᕕᓂᖏᑦ ᐊᑐᐊᕐᓗᒍ 
ᑖᓐᓇ ᐱᖁᔭᖅ ᐊᒻᒪᓗ ᐊᓯᖏᑦ ᐱᖁᔭᓕᐅᖅᑕᐅᓯᒪᔪᑦ ᑲᒪᔨᐅᕝᕕᒋᔭᖓᓂ. 
 
ᐃᓗᓕᖏᑦ ᐊᕐᕌᒍᑕᒫᖅᓯᐅᑎᐅᑉ ᐅᓂᒃᑳᑉ 
 (2) ᑲᑎᒪᔩᑦ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖓ ᐅᑯᓂᖓ ᐃᓗᓕᖃᕆᐊᓕᒃ 

(a) ᐅᓂᒃᑳᓕᐅᖅᓯᒪᔪᓂᒃ ᐊᑐᐊᕐᓗᒋᑦ ᐱᖁᔭᕋᓛᑦ, ᐱᓕᕆᕝᕕᖏᓐᓂ 
ᓇᒻᒪᓈᖅᓯᓚᐅᕐᓂᖏᓐᓂᒃ ᐊᑦᑕᕐᓇᔭᐃᒃᑯᑎᓄᑦ ᑭᓇᐅᔭᒃᑯᕕᖏᓃᑦᑐᑦ 
ᐊᑭᓖᔪᑕᐅᓪᓗᑎᒃ ᐊᑭᓕᕆᐊᓕᖏᓐᓂᒃ ᐊᑐᐊᖅᓯᓗᑎᒃ ᐱᖁᔭᕋᓛᓂᒃ; 

(b) ᖃᓄᑐᐃᓐᓇᖅ ᑐᓴᖅᑕᐅᒋᐊᓖᑦ ᐃᓚᓕᐅᑎᓗᒋᑦ ᐊᑐᐊᕐᓗᒍ ᐃᓚᖓ 9 
ᑭᓇᐅᔭᓕᕆᔪᑏᑦ ᐊᐅᓚᑕᐅᔾᔪᑎᖓᑕ ᐱᖁᔭᖓ; ᐊᒻᒪᓗ 

(c) ᐊᓯᖏᓐᓂᒃ ᑐᓴᖅᑕᐅᒋᐊᓕᖕᓂᒃ ᐊᐅᓚᑦᑐᔩᑦ ᑲᑎᒪᔨᖏᓐᓄᑦ 
ᐱᔭᐅᒋᐊᖃᕋᓱᒋᔭᐅᔪᓂᒃ ᐅᖃᐅᓯᐅᒋᐊᖃᕋᓱᒋᔭᖏᓐᓂᓗ. 

 
ᑐᓂᔭᐅᔪᑦ ᓴᖅᑭᑎᑕᐅᔪᓪᓗ ᐅᓂᒃᑳᑦ 
 (3) ᐊᕐᕌᒍᑕᒫᖅᓯᐅᑎᖓᑕ ᐅᓂᒃᑳᖓ ᓇᒃᓯᐅᔾᔭᐅᒋᐊᓕᒃ ᒥᓂᔅᑕᒧᑦ, ᑖᓱᒧᖓ 
ᓴᖅᑭᑎᑕᐅᒋᐊᖃᕐᒪᑦ ᐱᖁᔭᓕᐅᖅᑎᓄᑦ ᐊᑐᐊᖅᓯᓗᑎᒃ ᐃᓚᖓ 9-ᖓᓂᒃ ᑮᓇᐅᔭᓕᕆᔪᑎᓂᒃ 
ᐊᐅᓚᑦᑎᔾᔪᑏᑦ ᐱᖁᔭᖓᓂ. 
 

ᑐᓴᕐᑕᐅᔭᕆᐊᓖᑦ ᒥᓂᔅᑕᒧᑦ 
 
ᑭᐅᔪᑕᐅᔪᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ  
106.1. ᑖᒃᑯᐊ ᐊᐅᓚᑦᑎᔩᑦ ᑲᑎᒪᔨᖏᑦ ᑐᓴᕐᑎᑦᓯᖃᑕᕆᐊᖃᕐᐳᑦ ᑭᓱᑐᐃᓐᓇᕐᓂᒃ ᑐᒃᓯᕋᕐᑕᐅᔪᓂᒃ 
ᒥᓂᔅᑕᒧᑦ ᐱᕕᒃᓴᓂ ᒪᓕᒃᓗᒍ. 
 

ᐃᓚᖓ 5 
 

ᐃᑲᔪᖅᑏᑦ, ᖃᐅᔨᓴᖅᒡᑎᑦ ᐊᔪᐃᓐᓇᕆᐊᓪᓚᒃᕖᓪᓗ 
 

ᐊᒡᓚᒡᕕᖓᓂ ᐃᖅᑲᓇᐃᔭᖅᑎᓄᑦ ᐃᑲᔪᖅᑏᑦ 
 
ᐊᒡᓚᒡᕕᖓ ᐱᒋᐊᖅᑎᑕᐅᔪᖅ 
107. (1) ᐊᒡᓚᒡᕕᖓ ᐃᖅᑲᓇᐃᔭᖅᑎᓄᑦ ᐃᑲᔪᖅᑏᑦ ᐱᒋᐊᖅᑎᑕᐅᓯᒪᖕᒪᑕ 
ᐃᑲᔪᖅᑎᐅᖁᔭᐅᓪᓗᓂ ᐃᖅᑲᓇᐃᔭᖅᑎᓂᒃ ᐊᓯᖏᓐᓂᓗ ᑐᑭᓯᒋᐊᓪᓚᒍᒪᔪᓂᒃ ᑖᓱᒥᖓ ᐱᖁᔭᕐᒥᒃ 
ᐊᒻᒪᓗ ᐃᑲᔪᖅᑎᐅᓂᐊᕐᒪᑕ ᑐᒃᓯᕋᖅᑐᓂᒃ ᐊᑭᓕᐅᓯᐊᕈᑎᓕᐅᖅᑎᐅᓗᑎᒃ ᓇᓪᓕᐅᒃᑯᒫᓂᑦ. 
 
ᖃᓄᐃᓕᖓᓂᖓ ᐃᑲᔪᖅᑏᑦ ᐊᒡᓚᒡᕕᖓᑕ 
 (2) ᐊᒡᓚᒡᕕᖓ ᐃᖅᑲᓇᐃᔭᖅᑎᓂᑦ ᐃᑲᔪᖅᑏᑦ ᓯᓚᑖᓃᓚᖓᔪᖅ ᓇᓪᓕᐅᒃᑯᒫᓕᕆᔨᒃᑯᓐᓂ 
ᐊᓯᖏᓂᑦ ᐱᓕᕆᕝᕕᓂᑦ ᐊᒻᒪᓗ ᐃᓚᓕᐅᑎᓯᒪᖏᓪᓗᓂ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
 
ᑕᐃᔭᐅᔪᑦ 
 (3) ᒥᓂᔅᑕ ᐃᒪᐃᓕᐅᕆᐊᓕᒃ ᑕᐃᓯᒋᐊᓕᒃ ᐃᖅᑲᓇᐃᔭᖅᑎᓄᑦ ᐃᑲᔪᖅᑎᓂᒃ 
ᐅᖃᐅᔾᔪᐃᔨᓂᒃ ᐊᒻᒪᓗ ᑐᖓᓕᖏᓐᓂᒃ ᐱᓕᕆᔨᓂᒃ ᐅᖃᐅᔾᔪᐃᔨᓂᒃ ᖃᐅᔨᒪᔨᒃᓴᓂᓗ ᑖᒃᑯᐊᓗ 
ᐃᖅᑲᓇᐃᔭᖅᑎᒃᓴᖏᓐᓂᒃ ᐊᒡᓚᒡᕕᖓᓂ ᐃᖅᑲᓇᐃᔭᖅᑎᓄᑦ ᐃᑲᔪᖅᑎᐅᑉ ᐊᑐᐊᖅᓯᓗᑎᒃ 
ᑎᑎᕋᖅᓯᒪᔪᓂᒃ ᐃᓚᒃᑲᓐᓂᖓ (6)-ᒥ. 
 
ᐃᓚᐅᔪᓐᓇᖏᑦᑐᑦ 
 (4) ᐅᑯᐊ ᑭᓇᑐᐃᓐᓇᖅ ᑕᐃᔭᐅᔪᓐᓇᖏᑦᑐᑦ ᐊᒡᓚᒡᕕᖓᓄᑦ ᐃᖅᑲᓇᐃᔭᖅᑎᓄᑦ 
ᐃᑲᔪᖅᐅᑉ: 

(a) ᑲᑎᒪᔨᖏᑦ ᐊᐅᓚᑦᑎᔩᑦ ᑲᑎᒪᕝᕕᐊᓂ ᐃᖅᑲᓇᐃᔭᖅᑎᖏᓪᓗ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖓᑕ; 

(b) ᐃᓚᐅᖃᑕᐅᔪᑦ ᐃᖅᑲᓇᐃᔭᖅᑎᒋᔭᐅᔪᓪᓗ ᐊᔪᐃᓐᓇᕆᐊᓪᓚᕕᖕᒥ. 
 
ᖃᓄᐃᓕᖓᓂᖏᑦ ᐃᖅᑲᓇᐃᔭᖅᑎᖏᑕ 
 (5) ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑎ ᑕᐃᔭᐅᔪᓐᓇᖅᑐᖅ ᐊᒡᓚᒡᕕᖓᓄᑦ ᐃᖅᑲᓇᐃᔭᖅᑎᓄᑦ 
ᐃᑲᔪᖅᑎᐅᑉ, ᑖᓐᓇ ᑕᐃᔭᐅᔪᖅ ᐊᒡᓚᒡᕕᖓᓄᑦ ᒐᕙᒪᑎᒃᑯᓐᓂ 
ᐃᖅᑲᓇᐃᔭᖅᑎᐅᓂᕋᖅᑕᐅᔪᓐᓇᖏᑦᑐᖅ ᑕᕝᕗᖓ ᑕᐃᔭᐅᓂᖓᓄᑦ. 
 
ᐊᖏᕈᑎᓕᐅᕈᑕᐅᓯᒪᔪᑦ ᓄᓇᑦᓯᐊᑉ ᒐᕙᒪᖓᓄᑦ 
 (6) ᐊᖏᕈᑎᓕᐅᕈᑕᐅᓯᒪᔪᖅ ᓄᓇᑦᓯᐊᑉ ᒐᕙᒪᖓᓄᑦ ᐊᑐᐊᕐᓗᒍ ᐃᓚᖓ 168 
ᐊᑐᓕᖅᑎᑕᐅᓯᒪᒃᐸᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑏᑦ, ᑐᖓᓕᖏᓪᓗ ᐃᖅᑲᓇᐃᔭᖅᑎᓂᒃ ᐃᑲᔪᖅᑏᑦ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᑭᓕᐅᓯᐊᕈᒪᓪᓗᑎᒃ ᑐᒃᓯᕋᖅᑐᓂᒃ ᐃᑲᔪᖅᑏᑦ ᐊᒡᓚᒡᕕᖓᓂ 
ᑖᒃᑯᐊᖑᕗᑦ ᑕᐃᔭᐅᓯᒪᔪᑦ ᐊᑐᐊᕐᓗᒍ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ 
(ᓄᓇᑦᓯᐊᒥ). 
 
ᖃᓄᑎᒋ ᐊᒡᓚᒡᕕᖕᒥᓃᓐᓂᐊᕐᓂᖏᑦ 
108. (1) ᐃᖅᑲᓇᐃᔭᖅᑎᓄᑦ ᐃᑲᔪᖅᑎ ᑐᒡᓕᖏᓪᓗ ᐱᓕᕆᔨᖏᑦ ᐃᖅᑲᓇᐃᔭᖅᑎᓄᑦ 
ᖃᐅᔨᒪᔨᒋᔭᐅᓪᓗᑎᒃ ᐅᖃᐅᔾᔪᐃᔩᑦ ᑕᒪᑐᒥᖓ ᐃᖅᑲᓇᐃᔮᖃᕈᓐᓇᕐᓂᖏᑦ 
ᓇᓗᓇᐃᔭᖅᑕᐅᓯᒪᓚᖓᔪᑦ ᑕᐃᔭᐅᔪᑎᖓᓂ ᖃᓄᑎᒋ ᐊᑯᓂᐅᑎᒋᔪᒥᒃ ᑕᕝᕙᓃᓐᓂᐊᕐᓂᖏᑦ.  
 
ᑮᓇᐅᔭᓕᕆᔪᑎᖏᑦ 
 (2) ᐊᑐᐊᕐᓗᒍ ᐃᓚᒃᑲᓐᓂᖓ (3), ᑮᓇᐅᔭᓕᕆᔪᑎᖏᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑏᑦ 
ᐊᒡᓚᒡᕕᖓᑕ ᐊᐅᓚᔾᔪᑎᖏᑦ ᐊᑭᓕᖅᑕᐅᒋᐊᖃᖅᑐᑦ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒥᑦ. 
 
ᐊᖏᕈᑕᐅᓯᒪᔪᑦ 
 (3) ᐊᐅᓚᑦᑎᔩᑦ ᑲᑎᒪᔨᖏᑦ, ᑭᒡᒐᖅᑐᕐᓗᑎᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ 
ᐃᒪᐃᓕᐅᕈᓐᓇᖅᑐᑦ ᐊᖏᕈᑎᓕᐅᕈᓐᓇᖅᑐᑦ ᓄᓇᕗᑦ ᒐᕙᒪᖓᓄᑦ ᐱᔾᔪᑎᒋᓪᓗᒋᑦ 
ᑮᓇᐅᔭᓕᕆᔪᑎᒃᓴᖏᑦ ᐊᐅᓚᑕᐅᔪᑎᖏᓪᓗ ᐃᖅᑲᓇᐃᔭᖅᑎᓂᒃ ᐃᑲᔪᖅᑏᑦ ᐊᒡᓚᒡᕕᖓᑕ. 
 
ᑮᓇᐅᔭᓕᕆᔪᑎᒃᓴᖏᑦ ᐅᓄᖅᓯᒋᐊᖅᑕᐅᔪᑦ  
 (4) ᑮᓇᐅᔭᓕᕆᔪᑎᒃᓴᖏᑦ ᑐᓂᔭᐅᖃᑦᑕᖅᑐᑦ ᐃᖅᑲᓇᐃᔭᖅᑎᓂᒃ ᐃᑲᔪᖅᑏᑦ 
ᐊᒡᓚᒡᕕᖓᓄᑦ ᐅᓄᖅᓯᒋᐊᑎᑕᐅᔪᓐᓇᖏᑦᑐᑦ ᑕᒪᑐᒪᓂ ᐅᑭᐅᒥ ᐅᖓᑖᓅᖅᑐᓂᒃ ᐃᓅᔪᑏᑦ 
ᐊᑭᑦᑐᕆᐊᕈᑎᖏᑕ ᐊᑐᐊᕐᓗᒍ ᐃᓚᖓ 53, ᑭᓯᐊᓂ ᐊᓯᐊᓄᖔᖅ ᑎᑎᕋᖅᑕᐅᓯᒪᒃᐸᑦ 
ᐊᖏᕈᑎᓕᐅᕈᑕᐅᓯᒪᔪᒥ ᐊᑐᐊᕐᓗᒍ ᐃᓚᒃᑲᓐᓂᖓ (3). 
 
ᑲᒪᒋᔭᐅᒋᐊᓖᑦ ᐃᖅᑲᓇᐃᔭᖅᑏᑦ ᐃᑲᔪᖅᑎᖏᓐᓄᑦ 
109. (1) ᐃᖅᑲᓇᐃᔭᖅᑎᓂᒃ ᖃᐅᔨᒪᔩᑦ ᐃᒪᐃᓕᐅᕆᐊᓖᑦ, ᑐᒃᓯᕋᕐᕕᐅᒍᑎᒃ 

(a) ᐃᑲᔪᕆᐊᓖᑦ ᓇᓪᓕᐅᒃᑯᒫᓂᑦ ᑐᒃᓯᕋᖅᑐᓂᒃ, ᓱᓕᔪᓂᒃ ᓱᕙᓕᑭᐊᖏᑦᑐᓂᒃ; 
ᐊᒻᒪᓗ 

(b) ᖃᐅᔨᒪᔨᒋᔭᐅᓗᑎᒃ ᐃᖅᑲᓇᐃᔭᖅᑎᓄᑦ ᐊᐃᑉᐸᖏᓐᓄᓪᓗ, 
ᕿᑐᖓᖏᓐᓄᓪᓗ ᐸᖅᑭᔭᖏᓐᓄᓪᓗ ᐅᖃᐅᔾᔪᐃᔨᐅᓗᑎᒃ ᑖᓐᓇ ᐱᖁᔭᖅ 
ᐱᔾᔪᑎᒋᓪᓗᒋᑦ, ᐱᖁᔭᕋᓛᖏᓪᓗ ᐊᒻᒪᓗ ᐊᓯᖏᑦ ᑐᑭᑖᕈᑕᐅᓯᒪᔪᑦ 
ᐊᑐᐊᕐᓗᒍ ᑖᓐᓇ ᐱᖁᔭᖅ. 

 
ᑭᒡᒐᖅᑐᖅᑎᐅᔪᑦ 
 (2) ᐃᖅᑲᓇᐃᔭᖅᑎᓄᑦ ᐃᑲᔪᖅᑏᑦ ᐃᒪᐃᓕᐅᕈᓐᓇᖅᑐᖅ ᑭᒡᒐᖅᑐᖅᑎᐅᒍᓐᓇᖅᑐᑦ 
ᐃᖅᑲᓇᐃᔭᖅᑎᒥᒃ ᐊᑭᓕᐅᓯᐊᕋᓱᐊᖅᑎᓪᓗᒋᑦ ᐅᓂᒃᑳᖅᑎᒋᔭᐅᓗᑎᒃ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᖃᐅᔨᓴᖅᑎᖏᓐᓄᓪᓗ ᐊᔪᐃᓐᓇᕆᐊᓪᓚᕕᖕᒧᓪᓗ. 
 
ᑎᓕᔭᐅᔪᑦ 
 (3) ᐃᖅᑲᓇᐃᔭᖅᑏᑦ ᐃᑲᔪᖅᑎᖏᑦ ᐃᒪᐃᓕᐅᕈᓐᓇᖅᑐᑦ ᑎᓕᓯᒍᓐᓇᖅᑐᑦ ᐊᓯᒥᓂᒃ 
ᓇᓕᐊᖕᓂᑐᐃᓐᓇᖅ ᑕᒪᐃᓐᓂᓘᓐᓃᑦ ᐱᔪᓐᓇᐅᑎᒥᓂᒃ ᑲᔪᓯᑎᑕᐅᑎᑦᑎᖁᔨᓗᓂ 
ᑲᒪᒋᒋᐊᓕᖕᒥᓂᒃᓗ ᑐᖓᓕᒥᓄᑦ ᐃᖅᑲᓇᐃᔭᖅᑎᓂᒃ ᖃᐅᔨᒪᔨᓄᑦ ᐅᖃᐅᔾᔪᐃᔨᓄᓪᓗ. 
 
ᑐᓂᔭᐅᔪᑦ ᑐᓴᖅᑕᐅᒋᐊᓕᖕᓂᒃ 
110. (1) ᓇᓪᓕᐅᒃᑯᒫᓕᕆᔩᒃ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, ᑐᒃᓯᕋᕐᕕᐅᒍᑎᒃ 
ᐊᑭᓕᐅᓯᐊᕋᓱᐊᖅᑐᒧᑦ, ᑐᓂᓯᒍᓐᓇᖅᑐᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑎᒧᑦ ᐃᑲᔪᖅᑕᐅᖁᓗᒍ 
ᖃᓄᑐᐃᓐᓇᖅ ᐱᔨᑦᓯᕋᖅᑕᐅᖁᓗᒍ ᑐᓴᐅᒪᒋᐊᓕᖏᓐᓂᓗ ᐱᖁᔭᑎᒍᑦ ᐱᔪᓐᓇᖅᑕᖏᓐᓂᓗ 
ᐊᑐᐃᓐᓇᐅᕕᐅᑎᓪᓗᒍ. 
 
ᑐᓴᖅᑕᐅᒋᐊᖃᖏᑦᑐᑦ ᑲᖑᓇᖅᑐᑦ  
 (2) ᐃᖅᑲᓇᐃᔭᖅᑎᓄᑦ ᐃᑲᔪᖅᑏᑦ ᐊᒡᓚᒡᕕᖓᓂ ᐸᐸᑕᐅᓚᖓᔪᑦ ᑲᖑᓇᖅᑐᑦ ᐊᓯᖏᓐᓄᑦ 
ᑐᓴᖅᑕᐅᒋᐊᖃᖏᑦᑐᑦ ᑐᓂᔭᐅᓯᒪᔪᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᑐᒃᓯᕋᖅᑐᒧᑦ ᐅᓂᒃᑳᑦ 
ᐊᒻᒪᓗ ᐃᒪᐃᓕᐅᕈᑕᐅᒋᐊᖃᖏᓱᑎᒃ, ᐊᖏᖅᑕᐅᓚᐅᖏᑎᓪᓗᒋᑦ ᑐᒃᓯᕋᖅᑐᒧᑦ, 
ᓴᖅᑭᑎᑕᐅᒋᐊᖃᖏᑦᑐᑦ ᐅᓂᒃᑳᑎᒍᑦ ᐅᖃᐅᓯᒃᑯᓪᓗ ᐊᓯᖏᓐᓄᑦ ᑭᒃᑯᑐᐃᓐᓇᓄᑦ. 
 
ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 
111. (1) ᐃᖅᑲᓇᐃᔭᑎᓄᑦ ᐃᑲᔪᖅᑏᑦ ᐃᒪᐃᓕᐅᕆᐊᓖᑦ, ᐊᑐᐊᖅᓯᓗᑎᒃ ᐱᖁᔭᕋᓛᓂᒃ ᐊᒻᒪᓗ 
ᐊᖏᕈᑕᐅᓯᒪᔪᓂᒃ ᐅᖃᐅᓯᕆᖅᑲᐅᔭᑦᑎᓐᓂᒃ ᐃᓚᒃᑲᓐᓂᖓ 108(3)-ᒥ, ᐋᕿᒃᓱᐃᒋᐊᓕᒃ 
ᐱᓕᕆᕝᕕᖕᒥᓄᑦ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ ᑲᔪᓯᑎᑕᕕᓂᖏᓐᓂᒃ ᐃᖅᑲᓇᐃᔭᖅᑎᓄᑦ 
ᐃᑲᔪᖅᑏᑦ ᐊᒡᓚᒡᕕᖓᓂ ᒥᓂᔅᑕᒧᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 

 
ᓴᖅᑭᑕᐅᓂᖓ ᐊᕐᕌᒍᑕᒫᕐᒥᐅᑎᖓᑕ  
 (2) ᑖᓐᓇ ᒥᓂᔅᑕ ᓴᖅᑮᔭᕆᐊᓕᒃ ᐊᑦᔨᖓᓂᒃ ᐊᕐᕌᒍᑕᒫᕐᓯᐅᑎᖓᑕ ᒪᓕᒐᓕᐅᕐᕕᒃᒧᑦ 
ᓯᕗᓕᕐᒥᒃ ᑲᑎᒪᓂᖃᓕᕐᑎᑦᓗᒋᑦ ᐱᔭᐅᓯᒪᓕᕐᑎᑦᓗᒍ ᒥᓂᔅᑕᒧᑦ. 

ᕿᒥᕈᔭᐅᔪᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ ᑐᑭᑖᕈᑎᖏᑦ 

 
ᖃᐅᔨᓴᖅᑏᑦ ᑲᑎᒪᔨᕋᓛᖓᑦ ᑲᔪᓯᔪᖅ 
112. (1) "ᖃᐅᔨᓴᖅᑏᑦ ᑲᑎᒪᔨᕋᓛᖓᑦ" ᑲᔪᓯᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑕ 
ᑲᑎᒪᔨᖏᓐᓄᑦ ᑲᑎᒪᔨᕋᓛᖑᓚᐅᖅᑐᖅ ᑕᐃᒫᓴᐃᓐᓇᖅ ᑕᐃᔭᐅᓪᓗᓂ "ᖃᐅᔨᓴᖅᑏᑦ 
ᑲᑎᒪᔨᕋᓛᖓᑦ". 
 
ᐃᓄᖏᑦ 
 (2) ᖃᐅᔨᓴᖅᑏᑦ ᑲᑎᒪᔨᓛᖓᑦ, ᐃᓄᖃᖅᑐᖅ ᐃᖅᑲᓇᐃᔭᖅᑎᖏᓐᓂᒃ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᑕ ᑎᓕᔭᐅᓯᒪᔪᓂᒃ ᐊᖓᔪᖅᑳᖓᓄᑦ. 
 
ᑲᒪᒋᒋᐊᓕᖏᑦ ᖃᐅᔨᓴᖅᑏᑦ ᑲᑎᒪᔨᕋᓛᖓᑕ 
 (3) ᖃᐅᔨᓴᖅᑏᑦ ᑲᑎᒪᔨᕋᓛᖓ ᐃᒪᐃᓕᐅᕆᐊᓕᒃ, ᑐᒃᓯᕋᕐᕕᐅᒍᓂ ᐊᑐᐊᕐᓗᒍ ᐃᓚᖓ 
113. ᐊᒻᒪᓗ 114 ᐊᒻᒪᓗ ᐊᑐᐊᖅᓯᓗᑎᒃ ᑖᓱᒥᖓ ᐱᖁᔭᕐᒥᒃ, ᕿᒥᕈᒋᐊᓖᑦ ᑐᑭᑖᕈᑕᐅᓯᒪᔪᓂᒃ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
 
ᐱᔪᓐᓇᐅᑎᖏᑦ 
 (4) ᓇᓗᓇᖏᑦᑎᐊᕐᓂᐊᕐᒪᑕ, ᖃᐅᔨᓴᖅᑏᑦ ᑲᑎᒪᔨᕋᓚᖓᑕ ᐱᔪᓐᓇᐅᑎᖏᑦ 
ᑲᔪᓯᑎᑦᑎᔪᓐᓇᑦᑐᑦ ᓇᓕᐊᖕᓂᑐᐃᓐᓇᖅ ᓲᖑᓂᖃᐅᑎᒋᔭᐅᔪᓂᒃ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᖃᖓᑐᐃᓐᓇᖅ ᐃᓱᒪᓕᐅᕈᑎᖃᓕᕌᖓᒥᒃ ᖃᐅᔨᓴᕈᑕᐅᔪᓂᒃ. 
 
ᐃᓚᐅᖏᑦᑐᑦ 
 (5) ᓇᓗᓇᖏᑦᑎᐊᖁᓪᓗᒋᑦ, ᐃᓱᒪᓕᐅᕈᑕᐅᔪᑦ ᐊᑐᐊᒐᓕᐅᕈᑕᐅᔪᓪᓗ ᐊᐅᓚᑦᑎᔩᑦ 
ᑲᑎᒪᔨᓕᖏᓐᓄᑦ ᖃᐅᔨᓴᖅᑕᐅᔪᓐᓇᖏᑐᑦ. 
 
ᑐᒃᓯᕋᖅᑕᐅᔪᑦ ᕿᒥᕈᔭᐅᖁᔭᐅᓪᓗᑎᒃ ᐊᑭᓕᐅᓯᐊᕈᑏᑦ 
113. ᐊᑭᓕᐅᓯᐊᕈᒪᓪᓗᓂ ᑐᒃᓯᕋᖅᑐᖅ ᐃᖅᑲᓇᐃᔭᖅᑎᖃᓲᕐᓘᓐᓃᑦ ᓈᒻᒪᒃᓴᖏᒃᑯᓂ 
ᑐᑭᑖᕈᑕᐅᓯᒪᔪᓂᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑭᓕᐅᓯᐊᕈᒪᔪᓄᑦ ᑐᒃᓯᕋᐅᑕᐅᔪᑦ 
ᐱᔾᔪᑎᒋᓪᓗᒋᑦ ᐃᒪᐃᓕᐅᕈᓐᓇᑐᑦ, ᑎᑎᕋᐅᓯᕆᓗᒋᑦ, ᑐᒃᓯᕋᕈᓐᓇᖅᑐᑦ ᐃᓱᒪᓕᐅᕈᑕᐅᓯᒪᔪᖅ 
ᕿᒥᕈᔭᐅᖁᓗᒍ ᖃᐅᔨᓴᖅᑏᑦ ᑲᑎᒪᔨᕋᓛᖓᓄᑦ. 
 
ᑐᒃᓯᕋᐅᑕᐅᔪᖅ ᖃᐅᔨᓴᖅᑕᐅᖁᔭᐅᓪᓗᓂ ᐅᓄᕐᓂᖏᓐᓄᑦ ᐊᑭᓖᑎᑦᑎᔪᑏᑦ 
114. (1) ᐃᖅᑲᓇᐃᔭᖅᑎᖃᓲᖅ ᓈᒻᒪᒃᓴᖏᑦᑐᖅ ᑐᑭᑖᕈᑕᐅᓯᒪᔪᒥᒃ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐅᑯᓂᖓ ᐃᓱᒫᓗᒋᔭᐅᔪᓂᒃ ᐃᒪᐃᓕᐅᕈᓐᓇᖅᑐᑦ, ᑎᑎᕋᐅᓯᕆᓗᒍ, ᑐᒃᓯᕋᕈᓐᓇᑐᖅ 
ᑐᑭᑖᕈᑕᐅᔪᕕᓂᖅ ᓈᒻᒪᒋᖏᑕᖓ ᕿᒥᕈᔭᐅᖁᓗᒍ ᖃᐅᔨᓴᖅᑏᑦ ᑲᑎᒪᔨᕋᓛᖓᓐᓄᑦ: 

(a) ᓇᓪᓕᐅᒃᑯᒫᖃᕈᑎᓂ ᓇᓗᓇᐃᒃᑯᑕᖓ ᐃᖅᑲᓇᐃᔭᖅᑎᖃᓲᑉ ᐊᒻᒪᓗ 
ᐃᓱᒪᓕᐅᕈᑕᐅᒃᑲᓐᓂᖁᓗᒋᑦ ᖃᓄᐃᑦᑑᓂᖏᑦ ᓇᓗᓇᐃᒃᑯᑕᖏᑦ 
ᐱᕙᓪᓕᐊᓯᒪᔪᑦ ᐊᑐᐊᖔᕐᓗᒋᑦ; 

(b) ᐊᑭᓕᖅᑕᐅᒋᐊᓖᑦ, ᐊᒃᑎᒋᓂᖏᓪᓗ, ᓇᓪᓕᐅᒃᑯᒫᖃᕈᑎᖏᑕ ᐊᑭᖏᑦ; 

(c) ᐱᔪᓐᓇᐅᑎᒋᔭᖏᑦ, ᐊᒃᑎᒋᓂᖏᓪᓗ ᐱᔪᓐᓇᖅᑕᖏᑕ, 
ᐊᑦᑕᕐᓇᖅᑐᖃᖅᑕᐃᓕᒪᑎᑦᑎᓂᖏᓐᓄᑦ ᐊᑭᑭᒡᓕᒋᐊᕈᑏᑦ; 

(d) ᐊᑭᓕᕆᐊᓕᖏᑦ, ᐊᒃᑎᒋᓂᖏᓪᓗ, ᖄᖓᒍᑦ ᐊᑭᓖᑎᑕᐅᔪᑦ 
ᑲᒪᑦᑎᐊᖏᓐᓇᓱᒋᔭᐅᔪᓄᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᖃᕐᓂᖏᓐᓄᑦ 
ᐊᑭᑦᑐᕆᐊᕈᑏᑦ. 

(e) ᑕᐃᒃᑯᐊ ᐃᖅᑲᓇᐃᔭᖅᑎᖃᓲᖑᖕᐸᑕ ᐃᖅᑲᓇᐃᔭᕐᕕᐅᔪᓄᓪᓗ 
ᐃᓇᖏᖅᑏᑦ ᐅᕝᕙᓘᓐᓃᑦ ᐊᑐᐊᒐᖃᖅᑐᑦ ᑕᒪᐃᓐᓄᒃ ᐊᐅᓚᑕᐅᔪᑎᓂᒃ 
ᑎᓕᓯᐅᓯᒪᔾᔪᑎᓂᓗ; 

(f) ᑕᐃᒃᑯᐊ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᒋᔭᐅᒃᐸᑕ. 
 
ᐊᑭᓖᑎᑦᑎᔪᑎ ᐊᑭᓕᖅᑕᐅᒋᐊᓕᒃ 
 (2) ᓱᖁᑎᒋᖏᓪᓗᒍ ᑐᒃᓯᕋᐅᑕᐅᔪᖅ ᕿᒥᕈᔭᐅᖁᔨᓪᓗᓂ ᖃᐅᔨᓴᖅᑏᑦ ᑲᑎᒪᔨᕋᓛᖓᓐᓄᑦ 
ᐅᕝᕙᓘᓐᓃᑦ ᐊᔪᐃᓐᓇᕆᐊᓪᓚᕝᕕᖕᒥ ᓈᓚᒃᑎᓄᑦ ᑲᒪᒋᔭᐅᔪᒥᒃ, ᐃᖅᑲᓇᐃᔭᖅᑎᖃᓲᖅ ᓱᓕ 
ᐊᑭᓖᒋᐊᖃᖅᑐᖅ ᓇᓪᓕᐅᒃᑯᒫᖃᕈᑎᒥᓄᑦ ᐊᑭᓕᕆᐊᓕᖕᓂᒃ ᑕᒪᓐᓇ ᐊᔪᐃᓐᓇᕐᕕᖕᒥ ᑲᒪᒋᔭᐅᔪᖅ 
ᐱᔾᔪᑎᒋᓪᓗᒍ ᑐᑭᑖᕈᑕᐅᓚᐅᖏᓐᓂᖓᓂ ᑭᖑᓪᓕᖅᐹᒥᒃ ᖃᐅᔨᓴᖅᑎᓄᑦ ᐊᔪᐃᓐᓇᕆᐊᓪᓚᕝᕕᖕᒥᓗ 
ᓈᓚᒃᑎᓄᑦ. 
 
ᐃᓱᓕᕝᕕᖓ ᐱᕝᕕᐅᒍᓐᓇᖅᑑᑉ 
115. ᑐᒃᓯᕋᐅᑎ ᕿᒥᕈᔭᐅᖁᔨᓪᓗᓂ ᑐᑭᑖᕈᑕᐅᓯᒪᔪᒥᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑐᓂᔭᐅᒋᐊᓕᒃ ᑕᒪᑐᒪᓂ ᐱᖓᓱᓂ ᐊᕐᕌᒍᓂ ᑭᖑᓂᖏᓐᓂ ᐃᓱᒪᓕᐅᕈᑕᐅᒪᐅᖅᑎᓪᓗᒍ, ᑭᓯᐊᓂ 
ᖃᐅᔨᓴᖅᑏᑦ ᑲᑎᒪᔨᕋᓛᖏᓐᓄᑦ ᓈᒻᒪᒋᔭᐅᔪᒥᒃ ᐱᔾᔪᑎᖃᖅᐸᑕ ᓯᕗᕙᕆᐊᖅᑕᐅᖁᔨᔪᓐᓇᖅᑐᑦ 
ᐊᒻᒪᓗ ᐊᑲᐅᓂᖅᓴᒧᑦ ᓯᕗᕙᕆᐊᖅᑕᐅᔪᓐᓇᖅᖢᓂ ᐃᓱᓕᕝᕕᖃᖅᑎᓪᓗᒍ. 
 
ᕿᒥᕈᔭᐅᔪᑦ ᑐᑭᑖᕈᑕᐅᓯᒪᔪᑦ 
116. (1) ᑐᓂᔭᐅᓯᒪᓕᕐᓗᑎᒃ ᑐᒃᓯᕋᐅᑎᒥᒃ ᕿᒥᕈᔭᐅᖁᔨᔪᒥᒃ, ᖃᐅᔨᓴᖅᑏᑦ ᑲᑎᒪᔨᕋᓛᖏᑦ 
ᐃᒪᐃᓕᐅᕆᐊᓖᑦ ᕿᒥᕈᒋᐊᓖᑦ ᑐᑭᑖᕈᑕᐅᓯᒪᔪᒥᒃ. 
 
ᖃᓄᐃᓕᖓᓲᖑᖕᒪᖔᑕ ᖃᐅᔨᓴᖅᑎᓄᑦ ᓈᓚᒃᑕᐅᑎᓪᓗᒋᑦ 
 (2) ᖃᐅᔨᓴᖅᑏᑦ ᑲᑎᒪᔨᕋᓛᖏᑦ ᐃᒪᐃᓕᐅᕆᐊᓖᑦ ᐱᕝᕕᒃᓴᖃᖅᑎᑦᑎᒋᐊᓖᑦ 
ᑭᒃᑯᑐᐃᓐᓇᓂᒃ ᑐᒃᓯᕋᖅᑐᓂᒃ ᕿᒥᕈᔭᐅᖁᔨᓪᓗᑎᒃ ᐊᒻᒪᓗ ᐊᓯᖏᓐᓂᒃ ᐱᒃᑯᒥᒍᓱᒃᑐᓂᒃ 
ᑭᒃᑯᑐᐃᓐᓇᓂᒃ ᐅᓂᒃᑳᖅᑎᑦᑎᒍᓐᓇᕐᓗᑎᒃ ᓈᓚᒃᑕᐅᔪᖃᖅᑎᓪᓗᒍ ᓴᖅᑭᑎᑦᑎᒍᓐᓇᖅᑐᓂᒃ. 
 
ᐅᖃᐅᓯᖏᑦ ᓈᓚᒃᑕᐅᔪᑦ 
 (3) ᖃᐅᔨᓴᖅᑏᑦ ᑲᑎᒪᔨᕋᓛᖓᑦ ᐃᒪᐃᓕᐅᕆᐊᓕᒃ ᐱᕝᕕᒃᓴᖃᖅᑎᑦᑎᒋᐊᓖᑦ 
ᐅᓂᒃᑳᕈᒪᔪᓂᒃ ᐅᖃᐅᓯᖃᕈᒪᔪᓂᓗ ᐊᔪᐃᓐᓇᕋᓱᐊᕐᓗᑎᒃ ᐊᐃᕙᔪᒪᔪᓂᒃ, ᑐᒃᓯᕋᖅᑐᓂᒃ 
ᓇᓪᓕᐅᒃᑯᒫᓂᑦ ᐊᑭᓕᐅᓯᐊᕈᒪᓪᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖃᓲᓂᒃ ᐃᓚᐅᖃᑕᐅᔪᓂᒃ 
ᖃᐅᔨᓴᕈᑕᐅᔪᓂ. 
 
ᓄᑖᑦ ᓴᖅᑭᑎᑕᐅᔪᑦ 
 (4) ᓄᑖᒥᒃ ᓴᖅᑭᑦᑎᔾᔪᑕᐅᔪᖃᖅᐸᑦ ᑭᖑᓂᖓᓂ ᐃᓱᒪᐅᓕᕈᑕᐅᓚᐅᖅᑎᓪᓗᒍ, 
ᖃᐅᔨᓴᖅᑏᑦ ᑲᑎᒪᔨᕋᓛᖓᑦ ᐃᒪᐃᓕᐅᕈᓐᓇᖅᑐᑦ 

(a) ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᓄᑖᓂᒃ ᓴᖅᑭᑦᑎᔾᔪᑕᐅᔪᓂᒃ ᐃᑲᔪᕋᔭᖅᑐᓂᒃ 
ᑐᑭᑖᕈᑕᐅᓇᓱᐊᖅᑐᓄᑦ: ᐅᕝᕙᓘᓐᓃᑦ 

(b) ᑐᓂᓗᒍ ᓄᑖᖅ ᓴᖅᑭᑎᑕᐅᔪᖅ ᐃᖅᑲᓇᐃᔭᖅᑎᒧᑦ ᑲᒪᔨᐅᑎᑕᐅᔪᒧᑦ 
ᑐᑭᑖᕈᑕᐅᓯᒪᔪᓂᒃ ᖃᐅᔨᓴᖅᑎᓄᑦ ᑲᒪᒋᔭᐅᔪᓂᒃ, ᐊᒻᒪᓗ ᐊᐱᕆᓗᒋᑦ 
ᐃᓱᒪᓕᐅᕈᑕᐅᒃᑲᓐᓂᖁᓗᒍ. 

 
ᐊᑐᕐᓂᖃᖅᑐᑦ ᐊᑐᐊᒐᖅ 
 (5) ᖃᐅᔨᓴᖅᑏᑦ ᑲᑎᒪᔨᕋᓛᖓᑦ ᐃᒪᐃᓕᐅᕆᐊᓕᒃ, ᐃᓱᒪᒃᓴᖅᓯᐅᕈᑎᖃᓕᕌᖓᒥᒃ 
ᐊᑐᐊᒐᓂᒃ ᐊᑐᐊᖅᓯᒋᐊᓖᑦ ᐊᐅᓚᑦᑎᔩᑦ ᑲᑎᒪᔨᖏᑕ ᐊᑐᐊᒐᖏᓐᓂᒃ ᐊᑐᕐᓂᖃᖅᑐᓂᒃ ᑖᓱᒧᖓ 
ᐃᓱᒫᓗᒋᔭᐅᓪᓗᓂ ᕿᒥᕈᔭᐅᔪᒧᑦ. 
 
ᑐᑭᑖᕈᑕᐅᔪᑦ 
 (6) ᖃᐅᔨᓴᖅᑏᑦ ᑲᑎᒪᔨᕋᓛᖏᑦ ᐊᖏᕈᓐᓇᖅᑐᑦ, ᐊᓯᔾᔩᒍᓐᓇᖅᑐᑦ ᑭᐳᒃᑎᑦᑎᒍᓐᓇᖅᑐᑦ 
ᑐᑭᑖᕈᑕᐅᓯᒪᔪᒥᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑕᐅᔪᒥᒃ. 
 
ᑭᖑᓪᓕᖅᐹᖑᔪᑦ 
 (7) ᐊᑐᐊᕐᓯᓗᑎᒃ ᐱᔪᓐᓇᐅᑎᒋᔭᐅᔪᓂᒃ ᐊᑐᐊᕐᓗᒍ ᐃᓚᖓ 128 
ᐊᔪᐃᓐᓇᕆᐊᓪᓚᒍᑕᐅᔪᓐᓇᖅᑐᓄᑦ ᐃᓱᒪᓕᐅᕈᑕᐅᔪᑦ ᖃᐅᔨᓴᖅᑏᑦ ᑲᑎᒪᔨᕋᒫᖓᓄᑦ 
ᑭᖑᓪᓕᖅᐹᖑᓇᔭᖅᑐᑦ ᑐᑭᑖᕈᑕᐅᔪᓂᑦ ᐃᓱᓕᕝᕕᐅᓗᑎᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 

 
ᐊᔪᐃᓐᓇᕆᐊᓪᓚᒃᕕᒃᒥ ᓈᓚᒃᑏᑦ 

 
ᑲᔪᓯᔪᑦ ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ 
117. (1) "ᐊᔪᐃᓐᓇᕆᐊᓪᓚᕕᖕᒥ ᓈᓚᒃᑏᑦ" ᑲᔪᓯᑎᑕᐅᔪᑦ ᑕᐃᒫᓴᐃᓐᓇᖅ ᑕᐃᔭᐅᓪᓗᑎᒃ. 
 
ᖃᓄᐃᓕᖓᓂᖏᑦ ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ 
 (2) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐃᒻᒥᒃᑰᖓᓪᓗᑎᒃ ᑎᒥᖁᑎᒋᔭᐅᔪᑦ 
ᐃᓚᓕᐅᑎᓯᒪᖏᓱᑎᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᖃᓄᐃᓕᖓᔭᕆᐊᖃᕐᓂᖏᑦ  
118. (1) ᐊᔪᐃᓐᓇᕆᐊᑲᓐᓂᕐᓂᕐᒧᑦ ᐋᖅᑭᒃᓱᐃᔩᑦ ᓯᑕᒪᐅᔭᕆᐊᓖᑦ ᑎᒃᑯᐊᕐᑕᐅᓯᒪᔪᑦ ᒥᓂᔅᑕᒧᑦ 
ᒪᓕᒃᓗᒋᑦ ᐅᕙᓂ ᐃᓚᖓᓃᑦᑐᑦ.  
 
ᒪᓕᒃᑕᐅᔭᕆᐊᖃᕐᑐᑦ ᑎᒃᑯᐊᕐᓯᔪᖃᕐᑎᑦᓗᒍ  

(2) ᑕᒪᒃᑯᐊ ᑲᑎᑎᕐᑕᐅᓕᖅᑎᑦᓗᒋᑦ ᑎᒃᑯᐊᕐᑕᐅᓂᐊᕐᑐᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ 
ᐋᖅᑭᒃᓱᐃᔨᓄᑦ, ᑖᓐᓇ ᒥᓂᔅᑕ ᐃᒪᓐᓇᐃᓕᕆᐊᓕᒃ  

(a) ᑕᒪᕐᒥᒃ ᑲᑎᒪᔨᐅᖃᑕᐅᔪᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᐋᖅᑭᒃᓱᐃᔨᓄᑦ, 
ᖃᐅᔨᒪᓂᖃᑦᓯᐊᕆᐊᓖᑦ ᐊᒻᒪ ᖃᐅᔨᒪᓂᖃᕐᓗᑎᒃ ᑕᒪᒃᑯᓂᖓ 
ᐃᖅᑲᓇᐃᔭᕐᑎᓄᑦ ᓇᑦᓕᐅᑯᒫᓕᕆᑦᔪᑎᓂᒃ, ᐊᒻᒪ  

(i) ᑲᑎᒪᔨᐅᖃᑕᐅᓚᐅᕐᓯᒪᓗᓂ, ᑕᑦᓕᒪᓄᑦ ᐊᕐᕌᒍᓄᑦ ᐱᑦᓯᐊᕐᓯᒪᓗᓂ 
ᐱᓕᕆᐊᒥᓂᒃ, ᒪᓕᒐᓕᕆᔨᒃᑯᑦ ᑲᑐᔨᖃᑎᒌᖏᓐᓂ ᓄᓇᐅᔪᓂ 
ᐅᕙᓘᓐᓃᑦ ᖃᓗᓇᑦ ᓄᓇᖏᓐᓂ,  

(ii) ᖃᐅᔨᒪᓂᖃᑦᓯᐊᕐᓗᓂ ᑕᑦᓕᒪᓄᑦ ᐊᕐᕌᒍᓄᑦ 
ᑲᑎᒪᔨᐅᖃᑦᑕᕐᓂᑰᓗᓂ ᐊᐅᓚᑕᐅᓂᖏᓐᓂᒃ 
ᐊᔪᐃᓈᕆᐊᒃᑲᓐᓂᕐᕖᑦ ᐅᕙᓘᓐᓃᑦ ᐃᖅᑲᑐᐃᕕᒃᒥ, ᐅᕙᓘᓐᓃᑦ,  

(iii) ᐊᔪᖏᑕᖃᑦᓯᐊᕐᓗᓂ ᑕᕗᖓᓗ ᐃᓚᐅᔪᓐᓇᕐᓂᕐᒧᑦ 
ᐱᔪᓐᓇᑕᖃᕐᓗᓂ ᐅᖃᐅᓯᕆᔭᐅᓯᒪᔪᓂᒃ ᑎᑎᕋᕐᓯᒪᔪᒃᑲᓐᓂᖓᓂ 
(i) ᐅᕙᓘᓐᓃᑦ (ii);  

(b) ᑕᒪᒃᑯᐊ ᐊᒥᓲᓂᕐᓴᖏᑦ ᑎᒃᑯᐊᕐᑕᐅᓯᒪᔪᑦ ᐊᔪᐃᓐᓇᕆᐊᓪᓚᒡᕕᖕᒥ 
ᓈᓚᒃᑎᖏᓐᓄᑦ ᐊᑲᐅᓯᐊᕐᑐᒥᒃ ᐊᐅᓚᑦᓯᔭᕆᐊᓖᑦ.  

 
ᐊᖏᐅᑕᐅᓯᒪᔪᑦ ᓄᓇᑦᓯᐊᒥ  

(3) ᑕᒪᒃᑯᐊ ᐊᖏᐅᑕᐅᓯᒪᔪᑦ ᒐᕙᒪᖓᓄᑦ ᓄᓇᑦᓯᐊᑉ ᒪᓕᒃᓱᑎᒃ ᐃᓚᖑᓂ 168 ᐊᑐᕐᐳᖅ 
ᑕᕗᖓ, ᑕᒪᒃᑯᐊ ᑲᑎᒪᔨᐅᔪᑦ ᐊᔪᐃᓐᓇᕆᐊᓪᓚᒡᕕᖕᒥ ᓈᓚᒃᑎᖏᓐᓄᑦ ᑖᒃᑰᕗᑦ 
ᑎᒃᑯᐊᕐᑕᐅᓯᒪᓇᔭᕐᑐᑦ ᒪᓕᒃᓗᒍ ᐃᖅᑲᓇᐃᔭᕐᑎᓄᑦ ᓇᓪᓕᐅᑯᒫᓕᕆᔪᑏᑦ ᐱᖁᔭᖓ (ᓄᓇᑦᓯᐊᒥ), 
ᑖᓐᓇ ᒥᓂᔅᑕᖓ ᒐᕙᒪᖓᑕ ᓄᓇᑦᓯᐊᑉ ᐊᐅᓚᑦᓴᕆᐊᖃᕐᑕᖏᑦ ᑖᒃᑯᐊ ᐱᖁᔭᖏᑦ.  

(a) ᖃᐅᔨᒪᒃᑲᐃᖃᑦᑕᕐᓗᓂ ᒥᓂᔅᑕᒥᒃ ᒐᕙᒪᖓᓂᒃ ᓄᓇᕗᑦ ᐊᐅᓚᓯᓂᐊᕐᑐᓂᒃ 
ᐆᒥᖓ ᐱᖁᔭᒥᒃ ᑎᒃᑯᐊᕐᑕᐅᓚᐅᕐᑎᓐᓇᒋᑦ ᑲᑎᒪᔨᐅᓂᐊᕐᑐᑦ 
ᐊᔪᐃᓐᓇᕆᐊᓪᓚᒡᕕᖕᒥ ᓈᓚᒃᑎᖏᓐᓄᑦ; ᐊᒻᒪ  

(b) ᑎᒃᑯᐊᕐᓯᓗᑎᒃ ᒪᕉᒃᓂᒃ ᑲᑎᒪᔨᐅᖃᑕᐅᓂᐊᕐᑑᒃᓂᒃ ᐊᔪᐃᓐᓇᕆᐊᓪᓚᒡᕕᖕᒥ 
ᓈᓚᒃᑎᖏᓐᓄᑦ ᐅᖃᐅᓯᕆᔭᐅᓯᒪᔪᑦ ᑖᒃᑯᐊ ᐃᓚᑲᓐᓂᖓᓂ (2) 
ᐊᑐᕐᑕᐅᑯᔭᖓ ᒪᓕᒃᓗᒍ ᒥᓂᔅᑕᖓᑕ ᓄᓇᕗᑦ ᒐᕙᒪᖓᓂ 
ᐊᐅᓚᑦᓯᔭᕆᐊᓕᒃ ᐆᒥᖓ ᐱᖁᔭᒥᒃ.  

 
ᐊᑐᖅᑕᐅᖁᔭᖏᑦ ᒥᓂᔅᑕᐅᑉ  

(4) ᓇᓗᓇᖏᓂᕐᓴᐅᖁᑉᓗᒍ, ᐃᓚᑲᓂᖓ (2) ᐃᓕᖓᕗᖅ ᒥᓂᔅᑕᒧᑦ 
ᐊᑐᓕᕐᑕᐅᖁᔭᐅᔪᓂᒃ ᑕᕙᓂ ᑎᑎᕋᕐᓯᒪᔪᒃᑲᓐᓂᖓᓂ (3)(b). 

 
ᐊᔪᕐᑎᑕᐅᔪᑦ  

(5) ᐅᑯᐊ ᑕᕙ ᑲᑎᒪᔨᐅᖃᑕᐅᔪᓐᓇᖏᑦᑐᑦ ᐊᔪᐃᓐᓈᕆᐊᑦᓚᒃᕕᒃᒥ ᓈᓚᒃᑎᓄᑦ:  
(a) ᑲᑎᒪᔨᖏᑦ ᐊᐅᓚᑎᓂᕐᒧᑦ ᑲᑎᒪᔨᐅᔪᑦ ᐊᒻᒪ ᐃᖅᑲᓇᐃᔭᕐᑎᒋᔭᐅᔪᑦ 

ᑲᑎᒪᔨᓄᑦ;  
(b) ᐃᖅᑲᓇᐃᔭᕐᑎᐅᑉ ᐅᖃᐅᑦᔨᒋᐊᕐᑐᖓ, ᑐᖏᓕᖏᑦ ᐃᖅᑲᓇᐃᔭᕐᑎᓄᑦ 

ᐅᖃᐅᔨᒋᐊᕐᑎᒋᔭᐅᔪᑦ ᐊᒻᒪᓗ ᐃᖅᑲᓇᐃᔭᕐᑎᒋᑦ ᑎᑎᕋᕐᕕᐊᓂ 
ᐃᖅᑲᓇᐃᔭᕐᑎᒧᑦ ᐅᖃᐅᔨᒋᐊᕐᑎᐅᔪᑦ. 

 
ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐊᑐᕐᓂᖃᕐᕕᒋᔭᖏᑦ 
119. (1) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐃᒪᐃᓕᐅᕆᐊᓖᑦ ᑐᓵᖃᑦᑕᕆᐊᓖᑦ 
ᐅᓐᓂᕐᓗᒃᓴᐅᑕᐅᔪᓂᒃ ᖃᐅᔨᓴᖅᑏᑦ ᑲᑎᒪᔨᕈᓛᖓᓐᓄᑦ ᐊᒻᒪᓗ ᐊᖏᒃᑲᓐᓂᕈᓐᓇᖅᖢᑎᒃ 

ᐊᓯᔾᔩᔪᓐᓇᖅᖢᑎᒃᓗ ᑐᑭᑖᕈᑕᐅᓯᒪᔪᓂᒃ ᖃᐅᔨᓴᖅᑏᑦ ᑲᑎᒪᔨᕋᓛᖓᓐᓄᑦ ᑐᒃᓯᕋᐅᑕᐅᓯᒪᔪᓂᒃ 
ᐊᑐᐊᕐᓗᒍ ᐃᓚᖓ 63 ᐃᓱᒪᓕᐅᕈᑎᖃᕋᓱᐊᖅᑎᓪᓗᒋᑦ ᑭᓇᑐᐃᓐᓇᖅ ᑕᕝᕘᓇ ᐱᖁᔭᑎᒍᑦ 
ᑎᒃᑯᐊᒐᒃᓴᐅᖕᒪᖔᑕ. 
 
ᐱᔪᓐᓇᐅᑎᖏᑦ 
 (2) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐃᒪᐃᓕᐅᕈᓐᓇᖅᑐᑦ 

(a) ᐊᖏᕈᓐᓇᖅᑐᑦ, ᐊᓯᔾᔩᔪᓐᓇᖅᑐᓪᓗ ᑭᐳᒃᑎᑦᑎᔪᓐᓇᑐᓪᓗ 
ᐃᓱᒪᓕᐅᕈᑕᐅᓯᒪᔪᓂᒃ ᖃᐅᔨᓴᖅᑏᑦ ᑲᑎᒪᔨᕋᓛᖓᓐᓄᑦ; 

(b) ᐊᑐᐊᒐᓕᐅᕈᓐᓇᖅᑐᑦ ᖃᓄᖅ ᑲᑎᒪᓂᖃᕐᓂᐊᕐᒪᖔᑕ ᐊᒻᒪᓗ ᖃᓄᖅ 
ᐱᓕᕆᐊᒥᓂᒃ ᑲᒪᓂᐊᕐᒪᖔᑕ; 

(b) ᑲᔪᓯᑎᑦᑎᒍᓐᓇᖅᑐ ᐱᔪᓐᓇᐅᑎᒋᔭᐅᔪᓂᒃ ᑲᑎᒪᔨᓄᑦ ᑕᐃᔭᐅᓯᒪᔪᓄᑦ 
ᐊᑐᐊᕐᓗᒍ ᒐᕙᒪᑎᒃᑯᓐᓂ ᖃᐅᔨᓴᖅᑏᑦ ᐱᖁᔭᖓ; ᐊᒻᒪᓗ 

(c) ᐅᓂᒃᑳᕆᐊᖅᑐᖅᑎᑦᑎᒍᓐᓇᖅᖢᑎᒃ ᑕᐅᑐᒃᑐᕕᓂᕐᓂᒃ ᑎᑭᑎᑦᑎᓗᑎᒃ 
ᓯᓚᑖᓂᑦ ᓄᓇᕘᑉ ᐅᓂᒃᑳᕆᐊᖅᑐᖅᑎᑦᑎᓗᑎᒃ  ᑭᒃᑯᑐᐃᓐᓇᓄᑦ 
ᑕᐃᔭᐅᓯᒪᔪᓄᑦ ᐊᔪᐃᓐᓇᕆᐊᓪᓚᒃᕕᒥ ᓈᓚᒃᑎᐅᖁᔭᐅᓪᓗᑎᒃ ᓇᓕᒧᑦᑐᒥᒃ 
ᐱᔪᓐᓇᐅᑎᖃᖅᑐᑦ ᐃᖅᑲᖅᑐᐃᕕᒡᔪᐊᑦ ᐊᓯᖏᓐᓂ ᓄᓇᓂ. 

 
ᐃᒃᓯᕙᐅᑕᖓ ᐊᒻᒪ ᑐᖏᓕᖓ ᐃᒃᓯᕙᐅᑕᐅᑉ  
120. (1) ᑖᓐᓇ ᒥᓂᔅᑕ ᑎᓕᓯᔭᕆᐊᖃᕐᐳᖅ ᐃᒃᓯᕙᐅᑕᕐᒥᒃ ᐊᒻᒪ ᑐᖏᓕᖓᓂᒃ ᐃᒃᓯᕙᐅᑕᐅᑉ 
ᐊᔪᐃᓐᓈᕆᐊᑲᓐᓂᑐᓕᕆᓂᕐᒧᑦ ᑖᒃᑯᐊ ᑲᑎᒪᔩᑦ ᐃᓚᖏᓐᓂᒃ.  
 
ᐊᖏᐅᑕᐅᓯᒪᔪᑦ ᓄᓇᑦᓯᐊᒥ  

(2) ᑖᓐᓇ ᐊᖏᐅᑕᐅᓯᒪᔪᖅ ᑖᒃᑯᓄᖓ ᒐᕙᒪᖓᓐᓄᑦ ᓄᓇᑦᓯᐊᑉ ᒪᓕᒃᓗᒍ ᐃᓚᖓᓂ 
168 ᐊᑐᓕᕐᑎᑦᓗᒍ, ᑖᓐᓇ ᐃᒃᓯᕙᐅᑕᖓ ᐊᒻᒪ ᐃᒃᓯᕙᐅᑕᐅᑉ ᑐᖏᓕᖓ ᐊᔪᐃᓐᓈᕆᐊᑲᓐᓂᕐᕕᒃᒧᑦ 
ᑖᒃᑯᕘᒃ ᑭᒃᑯᑐᐃᓐᓈᒃ ᑎᓕᔭᐅᓯᒪᓗᑎᒃ ᒪᓕᒃᓗᒍ ᐃᖅᑲᓇᐃᔭᕐᑎᓄᑦ ᓇᓪᓕᐅᑯᒫᓕᕆᔪᑏᑦ 
ᐱᖁᔭᖓᓄᑦ (ᓄᓇᑦᓯᐊᒥ), ᑖᓐᓇ ᒥᓂᔅᑕᐅᔪᖅ ᒐᕙᒪᖓᓐᓂᒃ ᓄᓇᑦᓯᐊᑉ ᐱᓕᕆᐊᖃᕐᑐᖅ ᐆᒧᖓ 
ᐱᖁᔭᒥᒃ ᖃᐅᔨᑲᐃᓯᒪᓗᓂ ᒥᓂᔅᑕᖓᓂᒃ ᒐᕙᒪᖓᑕ ᓄᓇᕗᑦ ᐱᓕᕆᐊᖃᕐᑐᖅ ᐆᒥᖓ ᐱᖁᔭᒥᒃ 
ᑎᒃᑯᐊᕐᓯᓚᐅᖅᑳᕋᓂ ᐃᒃᓯᕙᐅᑕᕐᒥᒃ ᐊᒻᒪ ᐃᒃᓯᕙᐅᑕᐅᑉ ᑐᖏᓕᖓᓂᒃ. 
 
ᐊᑐᕐᓂᖃᕐᕕᒋᔭᖓ ᐃᒃᓯᕙᐅᑕᓕᐅᑉ ᑐᒡᓕᐊᑕ 
 (3) ᐃᒃᓯᕙᐅᑕᖓᑦ ᖃᐃᔪᓐᓇᖏᑉᐸᑦ ᑲᒪᔪᓐᓇᖏᑉᐸᓪᓘᓐᓃᑦ ᐱᓕᕆᐊᒥᓂᒃ ᐅᕝᕙᓘᓐᓃᑦ 
ᐃᓄᖃᕈᓐᓃᖅᐸᑦ ᐃᒃᓯᕙᐅᑕᐅᑉ ᐃᓂᖓ ᐃᓇᖏᖅᑎᐅᒋᐊᓕᒃ ᐃᒃᓯᕙᐅᑕᒥᒃ. 
 
ᐃᓇᖏᖅᑎᒋᔭᐅᔪᖅ ᐃᒃᓯᕙᐅᑕᓕᐅᑉ ᑐᒡᓕᖓᓄᑦ 
 (4) ᐃᒃᓯᕙᐅᑕᕆᔭᐅᔪᖅ ᐊᔪᐃᓐᓇᕆᐊᓪᓚᒃᕕᒃᒥ ᑕᐃᓯᒍᓐᓇᖅᑐᖅ ᑲᑎᒪᔨᐅᖃᑕᐅᔪᒥᒃ 
ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑎᓂ ᑭᖑᓪᓕᕆᓂᐊᕐᓗᓂᐅᒃ ᐃᒃᓯᕙᐅᑕᓕᐅᑉ ᐊᒻᒪᓗ 
ᑲᔪᓯᑎᑦᑎᔨᐅᓂᐊᕐᓗᓂ ᓲᖑᓂᖃᐅᑎᒋᔭᐅᔪᓂᒃ ᑭᖑᓪᓕᖓ ᐃᒃᓯᕙᐅᑕᐅᑉ ᑕᒪᐃᓐᓂᒃ ᑕᒪᑐᒪᓂ 
ᐃᓇᖏᖅᑎᐅᓂᖓᓂ ᐃᒃᓯᕙᐅᑕᓕᐅᑉ ᑐᒡᓕᖓᓂᒃ ᐅᕝᕙᓘᓐᓃᑦ ᑭᓱᑐᐃᓐᓇᒥᒃ ᐃᓱᒫᓗᒋᔭᐅᔪᒥᒃ 
ᑲᒪᑎᓪᓗᒋᑦ ᖃᖓᑐᐃᓐᓇᖅ ᐃᒃᓯᕙᐅᑕᓕᐅᑉ ᑐᒡᓕᖓᓄᑦ ᑲᒪᒋᔭᐅᔪᓐᓇᖏᒃᑳᖓᑦ. 

ᖃᓄᖅ ᐊᑯᓂᐅᑎᒋᔪᒥᒃ ᑲᑎᒪᔨᐅᓇᔭᕐᓂᖏᑦ  
121. (1) ᑲᑎᒪᔨᐅᖃᑕᐅᔪᖅ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᑲᑎᒪᔨᐅᖃᑕᕐᓂᐊᕐᑐᑦ, 
ᐅᖓᑖᓄᐊᖏᑦᓗᖑ ᐱᖓᓱᑦ ᐊᕐᕌᒍᐃᑦ.  
 
ᑎᒃᑯᐊᕐᑕᐅᑲᓐᓂᕐᓂᖏᑦ  
 (2) ᑖᓐᓇ ᒥᓂᔅᑕ ᑎᒃᑯᐊᕐᓯᑲᓐᓂᖃᑦᑕᕈᓐᓇᕐᑐᖅ ᑲᑎᒪᔨᐅᖃᑕᐅᓂᐊᕐᑐᒥᒃ 
ᐊᔪᐃᓐᓈᕆᐊᑲᓐᓂᕐᒧᑦ ᑲᑎᒪᔨᖏᓐᓄᑦ.  
 
ᑲᒪᒋᔭᐅᔭᕆᐊᓖᑦ  
 (3) ᑲᑎᒪᔨᐅᖃᑕᐅᔪᑦ ᐊᔪᐃᓐᓈᕆᐊᑲᓐᓂᕐᑐᓕᕆᓂᕐᒧᑦ ᑲᑎᒪᔨᐅᓂᖏᑦ ᐃᓱᓕᑉᐸᑕ 
ᐃᒪᓐᓇᐃᓕᐅᕈᓐᓇᕐᑐᑦ, ᐃᓱᒪᒋᔭᓂ ᐊᑐᕐᓗᓂᐅᒃ, ᑲᑎᒪᔨᕈᑲᓐᓂᕐᑎᑦᓯᔪᓐᓇᕐᑐᖅ ᐊᒻᒪ 
ᐱᔭᕇᔭᖅᑕᐅᑦᓯᐊᕐᓗᑎᒃ ᑲᒪᒋᔭᐅᔭᕆᐊᓖᑦ ᐱᑦᔪᑎᖃᕐᑐᑦ ᑲᒪᒋᔭᐅᔪᒥᒃ, ᑭᓯᐊᓂ ᐱᔭᕇᕐᓯᒪᖏᐸᑦᑕ, 
ᑖᓐᓇ ᑲᑎᒪᔨᐅᖃᑕᐅᓂᖓᓂ. 
 
ᐊᑭᓕᕐᑐᕐᑕᐅᖃᑕᕐᓂᖏᑦ  
122. ᑲᑎᒪᔨᖏᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᐊᑭᓕᕐᑐᕐᑕᐅᖃᑕᕐᓂᐊᕐᐳᑦ ᐊᑐᐊᒐᖏᑦ ᒪᓕᒃᓗᒋᑦ. 
 
ᐊᒡᓚᒡᕕᐊ ᐃᖅᑲᓇᐃᔭᖅᑎᖏᓪᓗ 
123. (1) ᒥᓂᔅᑕ ᑕᐃᓯᒍᓐᓇᖅᑐᖅ ᐃᖅᑲᓇᐃᔭᖅᑎᒃᓴᖏᓐᓂᒃ ᐊᔪᐃᓐᓇᕆᐊᓪᓚᒃᕕᐅᑉ ᒥᓂᔅᑕᒧᑦ 
ᐱᒃᑯᒥᒋᔭᐅᔪᓂᒃ ᐱᔭᐅᒋᐊᖃᕋᓱᒋᔭᐅᔪᓂᓗ ᑲᔪᓯᑎᑦᑎᓇᓱᐊᕐᓗᑎᒃ ᐱᓕᕆᐊᖏᓐᓂᒃ. 
 
ᖃᓄᐃᓕᖓᓂᖏᑦ ᐃᖅᑲᓇᐃᔭᖅᑎᖏᑕ 
 (2) ᐊᑐᓂ ᐃᖅᑲᓇᐃᔭᖅᑎᒋᔭᐅᔪᑦ ᐊᔪᐃᓐᓇᕆᐊᓪᓚᒃᕕᒥ ᐃᖅᑲᓇᐃᔭᖅᑎᒋᔭᐅᔪᑦ 
ᒐᕙᒪᑎᒃᑯᓐᓂ. 
 
ᑳᓐᑐᕌᒃᑎᑕᐅᔪᑦ ᖃᐅᔨᒪᔩᑦ 
 (3) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᑳᓐᑐᕌᒃᑎᑦᑎᒍᓐᓇᖅᑐᑦ ᐱᔨᑦᓯᕋᖅᑎᒋᓂᐊᖅᑕᒥᓂᒃ 
ᖃᐅᔨᒪᔨᒋᓂᐊᖅᑕᒥᓂᓗ ᒪᑯᓇᖓᑦ ᐃᓗᐊᖅᓴᐃᔨᓂᒃ, ᐱᖁᔭᓐᓂᐊᖅᑎᓂᒃ ᐊᓯᖏᓐᓂᓗ 
ᐃᒻᒥᒃᑰᖓᔪᓂᒃ ᐱᓕᕆᐊᓂᒃ ᖃᐅᔨᒪᓂᖃᖅᑐᓂᒃ ᐃᑲᔪᖅᑎᒋᓂᐊᖅᑕᒥᓂᒃ 
ᐅᖃᐅᔾᔪᐃᔨᒋᓂᐊᖅᑕᒥᓂᓗ ᑲᔪᓯᑎᑦᑎᓇᓱᐊᕐᓗᑎᒃ ᐱᓕᕆᐊᒥᓂᒃ. 
 
ᑮᓇᐅᔭᓕᕆᔾᔪᑎᖏᑦ 
124. (1) ᐊᑐᐊᕐᓗᒍ ᐃᓚᒃᑲᓐᓂᖓ (2), ᐊᔪᐃᓐᓇᕆᐊᓪᓚᒃᕕᖕᒥ ᑮᓇᐅᔭᓕᕆᔪᑎᖏᑦ 
ᐊᑭᓕᖅᑕᐅᖃᑦᑕᕐᓂᐊᖅᑐᑦ ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒥᑦ. 
 
ᐊᖏᕈᑎ 
 (2) ᐊᐅᓚᑦᑎᔩᑦ ᑲᑎᒪᔨᖏᑦ, ᑭᒡᒐᖅᑐᕐᓗᑎᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ 
ᐃᒪᐃᓕᐅᕈᓐᓇᖅᑐᑦ ᐊᖏᕈᑎᓕᐅᕈᓐᓇᖅᑐᑦ ᓄᓇᕗᑦ ᒐᕙᒪᖓᓄᑦ ᐱᔾᔪᑎᒋᓪᓗᒋᑦ 
ᑮᓇᐅᔭᓕᕆᔪᑎᒃᓴᖏᑦ ᐊᔪᐃᓐᓇᕆᐊᓪᓚᒃᕕᖕᒥ ᓇᓚᒃᑏᑦ. 

ᑮᓇᐅᔭᓕᕆᔪᑎᖏᑦ ᐃᓚᒋᐊᖅᑕᐅᔪᑦ 
 (3) ᑮᓇᐅᔭᓕᕆᔪᑎᖏ ᐊᔪᐃᓐᓇᕆᐊᓪᓚᒃᕕᐅᑉ ᐅᓄᖅᓯᒋᐊᖅᑕᐅᒍᓐᓇᖏᑦᑐᑦ ᑕᒪᑐᒪᓂ 
ᐅᑭᐅᒧᖅ ᐋᕿᒃᓱᖅᑕᐅᓯᒪᔪᑦ ᐅᖓᑖᓄᑦ ᐃᓅᔪᑏᑦ ᐊᑭᑦᑐᕆᐊᕈᑎᖓᑕ ᐋᕿᒃᓱᖅᑕᐅᖃᑦᑕᖅᑐᑦ 
ᐊᕐᕌᒍᑕᒫᑦ ᐊᑐᐊᕐᓗᒍ ᐃᓚᖓ 53, ᐊᓯᐊᒍᑦ ᑭᓯᐊᓂ ᐋᕿᒃᓱᐃᔾᔪᑕᐅᓯᒪᒃᐸᑕ ᐊᖏᕈᑎᒃᑯᑦ 
ᐊᑐᐊᕐᓗᒍ ᐃᓚᒃᑲᓐᓂᖓ (2). 
 
ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 
125. (1) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐃᒪᐃᓕᐅᕆᐊᓖᑦ, ᐊᑐᐊᖅᓯᓗᑎᒃ ᐱᖁᔭᕋᓛᖏᓐᓂᒃ, 
ᐋᕿᒃᓱᐃᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᐊᑐᕐᓂᖃᕐᕕᒋᔭᖏᓐᓄᑦ 
ᐱᓕᕆᐊᕕᓂᖏᓐᓄᓪᓗ ᐊᔪᐃᓐᓇᕆᐊᓪᓚᒃᕕᖕᒥ ᒥᓂᔅᑕᒧᑦ ᑐᓂᓗᒋᑦ ᐊᐅᓚᑦᑎᔩᑦ 
ᑲᑎᒪᔨᖏᓐᓄᓪᓗ. 
 
ᓴᖅᑭᑎᑕᐅᔪᑦ ᐅᓂᒃᑳᑦ 
 (2) ᒥᓂᔅᑕ ᓴᖅᑭᑎᑦᑎᒋᐊᓕᒃ ᐅᓂᒃᑳᖓᑕ ᐊᔪᐃᓐᓇᕆᐊᓪᓚᒃᕕᖕᒥᖔᖅᑐᓂᒃ 
ᐱᖁᔭᓕᐅᕐᕕᖕᒧᑦ ᑕᒪᑐᒪᓂ ᐱᖁᔭᓕᐅᖅᑎᒃᑯᑦ ᑲᑎᒪᓂᖏᓐᓂ ᐅᓂᒃᑳᖓ ᐱᔭᐅᓯᒪᓕᖅᑎᓪᓗᒍ. 
 

ᐊᔪᐃᓐᓇᕆᐊᓪᓚᒃᑐᑦ ᐊᔪᐃᓐᓇᕆᐊᓪᓚᒃᕕᖕᒧᑦ 
 
ᑲᒪᔨᐅᕝᕕᒋᔭᖏᑦ ᐊᔪᐃᓐᓇᕆᐊᓪᓚᒃᕕᐅᑉ ᓈᓚᒃᑎᖏᑕ 
126. (1) ᐊᔪᐃᓐᓇᕆᐊᓪᓚᒃᕕᐅᑉ ᓈᓚᒃᑎᖏᑦ ᐃᒻᒥᒃᑰᖅᖢᑎᒃ ᑲᒪᔨᐅᕝᕕᖃᖅᑐᑦ 
ᕿᒥᕈᔪᓐᓇᖅᖢᑎᒃ, ᖃᐅᔨᓴᕈᓐᓇᖅᖢᑎᒡᓗ ᐊᐱᖅᑯᑎᖃᕈᓐᓇᖅᖢᑎᒡᓗ, ᓈᓚᒍᓐᓇᖅᖢᑎᒡᓗ 
ᐃᓱᒪᒃᓴᖅᓯᐅᕈᑎᖃᕈᓐᓇᖅᖢᑎᒡᓗ ᑕᒪᐃᓐᓂᓕᒫᖅ ᐃᓱᒫᓗᒋᔭᐅᔪᓂᒃ ᐊᐱᖅᑯᑕᐅᔪᓂᓗ 
ᐱᔾᔪᑎᒋᓪᓗᒋᑦ ᐅᑯᐊ 

(a) ᐊᔪᐃᓐᓇᕆᐊᓪᓚᒍᑕᐅᔪᑦ ᐃᓱᒪᓕᐅᕈᑕᐅᔪᕕᓂᕐᓂᒃ ᖃᐅᔨᓴᖅᑏᑦ 
ᑲᑎᒪᔨᕋᓛᖓᓐᓄᑦ; ᐊᒻᒪᓗ 

(b) ᐃᓱᒪᓕᐅᕈᑎᖃᕐᓗᑎᒃ ᑭᒃᑯᑐᐃᓐᓇᐃᒃ ᑲᒪᒋᔭᐅᔪᓐᓇᕐᒪᖔᑕ 
ᑎᒃᑯᐊᖅᑕᐅᔪᓐᓇᖏᒻᒪᖔᑕᓘᓐᓃᑦ ᑖᓐᓇ ᐱᖁᔭᖅ ᐊᑐᐊᕐᓗᒍ. 

 
ᑭᖑᓪᓕᖅᐹᖑᔪᑦ ᑐᑭᑖᕈᑎᒋᔭᖏᑦ 
 (2) ᐊᑐᐊᕐᓗᒍ ᐃᓚᖏᓐᓃᑐᓂ 131 ᐊᒻᒪ 132, ᑐᑭᑖᕈᑎᒋᔭᖏᑦ ᐊᔪᐃᓐᓇᕆᐊᓪᓚᒃᕕᖕᒥ 
ᓈᓚᒃᑏᑦ ᑭᖑᓪᓕᖅᐹᖑᔪᑦ ᐊᒻᒪᓗ ᐃᓱᓕᕝᕕᐅᓪᓗᓂ. 
 
ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖏᑦᑐᑦ ᐊᔪᐃᓐᓇᕆᐊᓪᓚᒃᕕᒃᒥ ᓈᓚᒃᑏᑦ 
 (3) ᐃᖅᑲᖅᑐᖅᑕᐅᔪᓐᓇᖏᑦᑐᑦ ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖏᑦᑐᓪᓗ 
ᐊᔪᐃᓐᓇᕆᐊᓪᓚᒃᕕᒃᒥ ᓈᓚᒃᑏᑦ ᐱᔾᔪᑎᒋᓪᓗᒋᑦ ᐃᓱᒪᓕᐅᕈᑕᐅᔪᕕᓃᑦ ᐱᓕᕆᐊᕆᔭᐅᔪᕕᓃᓪᓗ 
ᐋᕿᒃᓱᖅᑕᐅᔪᕕᓃᓪᓗ ᓱᓪᓕᓪᓗᑎᒃ ᐅᒃᐱᕆᔭᒥᓂᒃ ᑲᒪᑦᑎᐊᕋᓱᐊᖅᑎᓪᓗᒋᑦ ᑕᒪᑐᒪᓂ 
ᑲᒪᔨᐅᕝᕕᒋᔭᒥᓂ. 
 
ᐃᓚᐅᖏᑦᑐᑦ 
 (4) ᓇᓗᓇᖏᑦᑎᐊᕐᓂᐊᕐᒪᑕ, ᓇᓕᐊᑐᐃᓐᓇᖅ ᑐᑭᑖᕈᑕᐅᔪᑦ ᐊᑐᐊᒐᓕᐅᕈᑕᐅᔪᓪᓗ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᔪᐃᓐᓇᕆᐊᓪᓚᒃᕕᖕᒥ ᑐᓵᔭᐅᔪᓐᓇᖏᑦᑐᑦ. 

ᓈᓚᑲᑕᒃᑐᑦ 
127. (1) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐃᒪᐃᓕᐅᕆᐊᓖᑦ ᑲᑎᒪᖃᑦᑕᕆᐊᓖᑦ 
ᐱᒋᐊᖃᕋᓱᒋᓕᕌᖓᒥᒃ ᐱᓕᕆᐊᒥᓂᒃ ᑲᔪᓯᑎᑦᑎᓇᓱᐊᕐᓗᑎᒃ ᐊᒻᒪᓗ ᑲᑎᒪᓂᖏᑦ 
ᐋᕿᒃᓱᖅᓯᒪᓚᖓᓪᓗᑎᒃ ᓈᒻᒪᓈᖅᓯᓇᓱᒋᔭᖏᓐᓂᒃ ᐱᒃᑯᒥᒋᔭᖏᓐᓂᒃ ᒪᓕᓗᑎ. 
 
ᐃᓄᑐᐊᒧᑦ ᓈᓚᒃᑕᐅᓂᐊᕐᑎᓗᒍ ᐊᔪᐃᓐᓈᕆᐊᑲᓐᓂᕐᑐᖅ  

(2) ᑖᓐᓇ ᐃᒃᓯᕙᐅᑕᖓ ᐊᔪᐃᓐᓈᕆᐊᖃᓂᓂᕐᓂᕐᒧᑦ ᓈᓚᒃᑏᑦ ᑎᒃᑯᐊᕐᓯᓇᔭᕐᑐᖅ 
ᐃᓚᖓᓐᓂᒃ ᑲᑎᒪᔩᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ, ᐃᓚᐅᓗᓂ ᐃᒃᓯᕙᐅᑕᖓ, ᓈᓚᒃᓂᐊᕐᑎᑦᓗᒋᑦ 
ᐊᔪᐃᓐᓈᕆᐊᑲᓐᓂᕐᑐᒥᒃ.  
 
ᓈᓚᒃᑎᐅᔪᑦ ᐱᖓᓲᓗᑎᒃ 

(3) ᐅᖃᐅᓯᖃᕐᓯᒪᒐᓗᐊᕐᑎᑦᓗᒍ ᐃᓚᑲᓐᓂᖓ (2), ᑕᓐᓇ ᐃᒃᓯᕙᐅᑕᖓ 
ᐱᒋᐊᕐᑎᑦᓯᔪᓐᓇᕐᐳᖅ ᐱᖓᓲᓗᑎᒃ ᓈᓚᒃᓂᐊᕐᓗᑎᒃ ᐊᔪᐃᓐᓈᕆᐊᑲᓐᓂᕐᑐᒥᒃ, ᑕᓐᓇ ᐃᒃᓯᕙᐅᑕᖓ 
ᐊᑲᐅᒃᓴᑐᐊᕐᐸᑦ ᑕᒪᑐᒥᖓ.  
 
ᐊᔪᐃᓐᓇᕆᐊᓪᓚᒍᑕᐅᔪᖅ  
128. (1) ᑐᒃᓯᕋᖅᑐᕕᓂᖅ ᐊᒻᒪᓗ ᐃᖅᑲᓇᐃᔭᖅᑎᖄᓲᖅ ᐃᒪᐃᓕᐅᕈᓐᓇᑐᒃ, ᑎᑎᕋᕐᓗᑎᒃ, 
ᐊᔪᐃᓐᓇᕆᐊᓪᓚᒍᓐᓇᖅᑐᑦ ᑐᑭᑖᕈᑕᐅᓯᒪᔪᒥᒃ ᖃᐅᔨᓴᖅᑏᑦ ᑲᑎᒪᔨᕋᓛᖓᓐᓄᑦ ᑐᓵᔭᐅᖁᔨᓗᑎᒃ 
ᐊᔪᐃᓐᓇᕆᐊᓪᓚᒃᕕᐅᑉ ᑲᑎᒪᔨᖏᓐᓄᑦ. 
 
ᐃᓱᓕᕝᕕᐊ ᐅᖓᕙᕆᐊᖅᑕᐅᔪᖅ 
 (2) ᓇᓕᐊᑐᐃᓐᓇᖅ ᑐᓂᔭᐅᓯᒪᔪᖅ ᐊᔪᐃᓐᓇᕆᐊᓪᓚᒃᕕᖕᒧᑦ ᑲᒪᒋᔭᐅᖁᔭᐅᓪᓗᓂ 
ᐊᓂᒍᐃᓯᒪᓂᑰᒋᐊᖃᖏᑦᑐᖅ ᐱᖓᓱᓂᒃ ᐊᕐᕌᒍᓂᒃ ᑕᒪᑐᒪᓕ ᐅᓪᓗᖓᓂ ᖃᐅᔨᓴᖅᑏᑦ 
ᑲᑎᒪᔨᕋᓛᖏᓐᓄᑦ ᑐᑭᑖᕈᑕᐅᓚᐅᖅᑎᓪᓗᒍ, ᑭᓯᐊᓂ ᐊᔪᐃᓐᓇᕆᓪᓚᒃᕕᒃᒥᐅᓄᑦ ᐃᓱᒪᒋᔭᐅᒃᐸᑦ 
ᓈᒻᒪᒋᔭᐅᒃᐸᓪᓗ ᐅᖓᕙᕆᐊᖅᑕᐅᔪᓐᓇᖅᑐᖅ. 
 
ᓴᖅᑭᐅᑕᐅᔪᑦ ᐅᓂᒃᑳᑦ 
129. ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᒋᐊᓖᑦ ᐊᔪᐃᓐᓇᕆᐊᓪᓚᒃᕕᒃᒥ ᓈᓚᒃᑎᓄᑦ 
ᑕᒪᐃᓐᓂᒃ ᐅᓂᒃᑳᓂᒃ ᐸᐸᑕᐅᔪᓂᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑐᕐᓂᖃᖅᑐᓂᒃ 
ᐊᔪᐃᓐᓇᕆᐊᓪᓚᒍᑕᐅᓪᓗᓂ ᓈᓚᒃᑕᐅᔪᒧᑦ. 
 
ᐋᕿᒃᓱᖅᓯᒪᓂᖏᑦ ᐊᔪᐃᓐᓇᕆᐊᓪᓚᒍᑕᐅᔪᑦ 
130. (1) ᐊᔪᐃᓐᓇᕆᐊᓪᓚᒃᕕᖕᒥ ᐃᒪᐃᓕᐅᕆᐊᓖᑦ, ᐃᓱᒪᒃᓴᖅᓯᐅᕈᑎᖃᕐᓗᑎᒃ 
ᐊᔪᐃᓐᓇᕆᐊᓪᓚᒍᑕᐅᔪᒥᒃ, ᑐᓂᓯᒋᐊᓖᑦ ᐅᓐᓂᕐᓗᒃᓴᖅᑐᕕᓂᕐᒧᑦ, ᓇᓪᓕᐅᒃᑯᒫᓕᕆᔨᒃᑯᓐᓄᓪᓗ 
ᐊᓯᖏᓐᓄᓪᓗ ᐱᒃᑯᒥᒍᓱᒃᑐᓄᑦ ᑕᒪᑐᒥᖓ ᑐᓵᔭᐅᒋᐊᖅᑐᕈᓐᓇᕐᓂᐊᕐᒪᑕ ᐊᒻᒪᓗ 
ᓴᖅᑭᑦᑎᔪᓐᓇᕐᓂᕐᒪᑕ ᐅᓂᒃᑳᓂᒃ ᐅᓐᓂᕐᓗᒃᓴᐅᑕᐅᔪᒧᑦ ᐊᑐᕐᓂᖃᖅᑐᓂᒃ. 
 
ᐊᑐᐊᖅᑕᐅᒋᐊᓖᑦ ᐊᑐᐊᒐᐃᑦ 
 (2) ᐊᔪᐃᓐᓇᕆᐊᓪᓚᒃᕕᖕᒥ ᐊᑐᐊᖅᓯᒋᐊᓖᑦ, ᐃᓱᒪᓕᐅᕈᑎᖃᓕᕌᖓᒥ ᐊᑐᐊᒐᕆᔭᐅᔪᓂᒃ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᑐᕐᓂᖃᖅᑐᓂᒃ ᐃᖅᑲᖅᑐᖅᑕᐅᔪᒧᑦ ᐊᔪᐃᓐᓇᕆᐊᓪᓚᒃᕕᖕᒥ. 

ᑐᓂᔭᐅᔪᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ 
 (3) ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑏᑦ ᐃᓱᒪᒃᐸᑕ ᐃᑲᔪᕈᓐᓇᕋᓱᒋᓐᓇᐃᒃᐸᑕ ᓈᓚᒃᑕᐅᔪᓄᑦ 
ᐊᔪᐃᓐᓇᕆᐊᓪᓚᒃᕕᖏᒥ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᓄᑦ ᐊᑐᐊᕐᓗᒍ ᐃᓚᖓ 63, 
ᐃᒪᐃᓕᐅᕈᓐᓇᖅᑐᑦ ᑖᓐᓇ ᐃᓱᒫᓗᒋᔭᐅᔪᖅ ᐱᔾᔪᑎᒋᓪᓗᒍ 

(a) ᑐᒃᓯᕋᕈᓐᓇᖅᑐᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
ᐱᕝᕕᒃᓴᖃᖅᑎᑕᐅᖁᔨᓗᑎᒃ, ᐊᑐᐊᕐᓗᒍ ᐃᓚᒃᑲᓐᓂᖓ 104(2), 
ᖃᐅᔨᓴᖅᑎᒧᑦ ᕿᒥᕈᔭᐅᖁᔨᓗᑎᒃ, ᐊᐱᖅᓱᖅᑕᐅᖁᔨᓗᑎᒃ 
ᐅᓂᒃᑳᓕᐅᕈᑕᐅᖁᔨᓗᑎᒡᓗ ᐃᓱᒫᓗᒋᔭᐅᔪᒧᑦ ᐃᖅᑲᖅᑐᐃᔾᔪᑕᐅᔪᒧᓪᓗ 

(b)  ᐊᔪᐃᓐᓇᕈᑕᐅᔪᒥᒃ ᑐᓂᓯᒍᓐᓇᖅᑐᑦ ᑲᒪᒋᔭᐅᖁᔨᓗᑎᒃ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᐅᓕᐅᕈᑕᐅᖁᓗᒍ; 

(c) ᑐᒃᓯᕋᕈᓐᓇᖅᑐᖅ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ ᑭᒡᒐᖅᑐᖅᑎᖓᓂᒃ 
ᖃᐃᖁᔨᓗᑎᒃ ᓈᓚᒃᑕᐅᔪᖃᖅᑎᓪᓗᒍ ᐅᓂᒃᑳᕆᐊᖅᑐᖁᔨᓗᑎᒃ 
ᑐᓴᖅᑕᐅᒋᐊᓕᖕᓂᒃ ᐅᕝᕙᓘᓐᓃᑦ ᐅᓂᒃᑲᐅᔾᔨᒋᐊᖅᑐᖁᓗᒋᑦ 
ᐊᔪᐃᓐᓇᕆᐊᓪᓚᒍᑕᐅᔪᒥᒃ; ᐊᒻᒪ 

(d) ᑐᒃᓯᕋᕈᓐᓇᖅᑐᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᑐᐊᒐᕆᔭᐅᔪᓂᒃ 
ᐊᑐᖏᑎᑕᐅᖁᓗᒍ ᑐᒃᓯᕋᐅᑎᒋᔭᖓ ᐅᕝᕙᓘᓐᓃᑦ 
ᐃᓱᒪᒃᓴᖅᓯᐅᕈᑕᐅᖁᓗᒍ ᐊᑐᐊᒐᕐᓂᒃ ᐱᖁᔭᒋᐊᖃᕐᒪᖔᑦ. 

 
ᐃᓱᒪᓕᐅᕆᐊᖃᓕᕐᓂᖏᑦ  

(4) ᐊᔪᐃᓐᓈᕆᐊᓚᒃᕕᒃᒥ ᓈᓚᒃᑏᑦ ᐃᓱᒪᓕᐅᕆᐊᖃᕐᑐᑦ ᐅᓪᓗᐃᑦ 90 ᐃᓗᓐᓂ 
ᓈᓚᓚᐅᕐᓗᑎᒃ ᐱᑦᔪᑕᐅᔪᓕᒫᓂᒃ ᐊᔪᐃᓐᓈᕆᐊᑲᓐᓂᕐᓂᕐᒧᑦ.  
 
ᐊᑐᐊᖅᓯᓐᓂᖏᑦᑐᑦ ᐊᑐᐊᒐᕐᒥᒃ ᐱᖁᔭᕐᒥᓘᓐᓃᑦ ᐊᑐᐊᖅᓯᖏᑦᑐᑦ 
131. (1) ᓱᖁᑎᒋᖏᓪᓗᒋᑦ ᓇᓕᐊᑐᐃᓐᓇᖅ ᐊᑐᐊᒐᓕᐅᕈᑕᐅᓯᒪᔪᑦ ᑕᕝᕙᓂ ᐱᖁᔭᕐᒥ, 
ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᖅ, ᑎᑎᖅᑲᑎᒍᑦ, ᑎᓕᓯᒍᓐᓇᖅᑐᑦ 
ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑎᓄᑦ ᑐᓵᔭᐅᖁᔨᓗᑎᒃ ᑕᒪᐃᓐᓂᒃ ᐃᓚᐃᓐᓇᖏᓐᓂᓘᓐᓃᑦ 
ᐊᔪᐃᓐᓇᕆᐊᓪᓚᒍᑕᐅᔪᑦ ᐊᒻᒪᓗ ᐊᐅᓚᑦᑎᔩᑦ ᐊᑐᐊᒐᖏᓐᓂᒃ ᐊᑐᐊᖅᓯᒍᓐᓇᖅᖢᑎᒃ ᐅᕝᕙᓘᓐᓃᑦ 
ᒪᓕᒍᓐᓇᖅᖢᑎᒃ ᑖᓱᒥᖓ ᐱᖁᔭᕐᒥᒃ, ᐱᖁᔭᕋᓛᖏᓐᓂᓗ ᐊᐅᓚᑦᑎᔨᓄᑦ ᐃᓱᒪᒋᔭᐅᒃᐸᑕ 
ᐊᔪᐃᓐᓇᕆᐊᓪᓚᒃᕕᖕᒥ ᑲᑎᒪᔩᑦ ᑲᒪᑦᑎᐊᓚᐅᖏᓐᓂᖏᓐᓂᒃ ᐅᑯᓂᖓ 

(a) ᐊᑐᐊᖅᓯᑦᑎᐊᕐᓂᖏᑉᐸᑕ ᐅᕝᕙᓘᓐᓃᑦ ᓈᒻᒪᓈᖅᓯᓗᑎᒃ 
ᐊᑐᐊᖅᓯᓐᓂᖏᑉᐸᑕ ᐊᐅᓚᑦᑎ� ᑲᑎᒪᔨᖏᓐᓄᑦ ᐊᑐᐊᒐᕆᔭᐅᔪᓂᒃ 
ᐊᐅᓚᑦᑎᔨᓄᑦ ᒪᓕᒃᑕᐅᒋᐊᖃᕋᓱᒋᔭᐅᔪᓂᒃ ᑕᒪᑐᒥᖓ ᐃᓱᒫᓗᒋᔭᐅᔪᒥᒃ 
ᑲᒪᓇᓱᐊᖅᑎᓪᓗᒋᑦ ᐊᔪᐃᓐᓇᕆᐊᓪᓚᒍᑕᐅᔪᓂᒃ; ᐅᕝᕙᓘᓐᓂᑦ 

(b) ᐊᑐᐊᖅᑕᐅᑎᑦᑎᔪᓐᓇᖅᑐᑦ ᑖᓱᒥᖓ ᐱᖁᔭᕐᒥᒃ ᐱᖁᔭᕋᓛᖏᓐᓂᓗ 
 
ᑐᒃᓯᕋᖅᑐᑦ ᑎᓕᔭᐅᖁᔨᓪᓗᑎᒃ 
 (2) ᓇᓕᐊᑐᐃᓐᓇᖅ ᑭᓇᑐᐃᓐᓇᖅ ᑐᒃᓯᕋᕈᓐᓇᖅᑐᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
ᑎᓕᓯᖁᔨᓗᑎᒃ ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑎᓄᑦ ᐊᑐᐊᕐᓗᒍ ᐃᓚᒃᑲᓐᓂᖓ (1). 

ᐃᓱᓕᕝᕕᖏᑦ  
 (3) ᓇᓕᐊᑐᐃᓐᓇᖅ ᑎᓕᓯᔪᑎ ᑐᓂᐅᔪᓐᓇᖏᑦᑐᖅ ᐊᔪᐃᓐᓇᕆᐊᓪᓚᒃᕕᖕᒧᑦ ᐊᑐᐊᕐᓗᒍ 
ᑖᓐᓇ ᐱᖁᔭᐅᑉ ᐃᓚᖓ ᑕᒪᑐᒪᓂ ᖄᖏᖅᓯᒪᓕᖅᑎᓪᓗᒋᑦ ᑕᖅᑮᖅ ᐱᖓᓲᔪᖅᑐᑦ ᐅᓪᓗᖓᓂᑦ 
ᐃᓱᒪᓕᐅᕈᑕᐅᓚᐅᖅᑎᓪᓗᒍ ᐊᔪᐃᓐᓇᕆᐊᓪᓚᒃᕕᖕᒥ ᑲᑎᒪᔨᓄᑦ. 
 
ᓄᖅᑲᖔᕐᑎᑦᓯᑲᐃᓐᓇᕐᓂᖅ  

(4) ᒐᕙᒪᒃᑯᑦ ᐊᐅᓚᑦᓯᔨᖏᑕ ᑲᑎᒪᔨᖏᑦ ᑎᓕᓯᔪᑎᖃᕐᕈᓐᓇᕐᑐᑦ ᑭᓯᐊᓂ ᐊᑐᕐᓗᒍ 
ᐃᓚᒃᑲᓐᓂᖓ (1) ᐊᑕᐅᓯᐊᕐᓗᓂ ᐊᔪᐃᓐᓈᕆᐊᑲᓐᓂᕈᑕᐅᓚᐅᕐᑎᑦᓗᒍ, ᐊᒻᒪ 
ᑕᐃᒪᐃᓕᖓᑐᐃᓐᓇᕐᑎᑕᐅᓇᔭᕐᑐᖅ ᐃᓱᒪᓕᐅᕈᑕᐅᔪᖅ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᑖᒃᑯᐊ 
ᐊᔪᐃᓐᓈᕆᐊᑲᓐᓂᕐᓂᕐᒧᑦ ᓈᓚᒃᑏᑦ ᓈᓚᒃᑲᓐᓂᓚᐅᕐᑎᑦᓗᒋᑦ ᑖᑦᓱᒥᖓ. 
 
ᐊᓯᔾᔨᖅᑕᐅᔪᑦ ᑐᑭᑖᕈᑎᖏᑦ 
132. ᐊᔪᐃᓐᓇᕆᐊᓪᓚᒃᕕᒃᒥ ᓈᓚᒃᑏᑦ ᐃᒪᐃᓕᐅᕈᓐᓇᖅᑐᖅ, ᐊᓯᔾᔩᔪᓐᓇᖅᑐᑦ ᓇᖕᒥᓂᖅ 
ᐃᓱᒪᓕᐅᕈᑎᕕᓂᕐᒥᓂᒃ, ᓇᖕᒥᓂᖅ ᐋᕿᒃᓱᕐᓗᒍ, ᑐᓵᒋᐊᓪᓚᒃᑲᓐᓂᕈᓐᓇᖅᑕᖏᑦ 
ᐊᔪᐃᓐᓇᕆᐊᓪᓚᒍᑕᐅᔪᕕᓃᑦ ᑐᒃᓯᕋᐅᑕᐅᔪᕕᓃᓪᓗ. 
 

ᐃᖅᑲᖅᑐᐃᕕᒃᑎᒍᑦ ᖃᐅᔨᓴᕈᑕᐅᒋᐊᖃᖏᑦᑐᑦ 
 
ᐃᖅᑲᖅᑐᐃᕕᒃᑎᒍᑦ ᖃᐅᔨᓴᕈᑕᐅᒋᐊᖃᖏᑦᑐᑦ 
133. ᑭᓯᐊᓂ ᖃᖓᑐᐃᓐᓇᖅ ᕿᐱᓗᒃᑕᐅᓐᓂᖅᐸᑕ ᐃᓄᓕᒫᓄᑦ ᐃᖅᑲᐅᒪᒋᔭᐅᓲᑦ ᐅᕝᕙᓘᓐᓃᑦ 
ᐃᐱᖅᓯᒪᔭᐅᓗᐊᕐᓂᖅᐸᑕ, ᖃᓄᑐᐃᓐᓇᖅ ᑐᑭᑖᕈᑕᐅᓯᒪᔪᑦ, ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᒻᒪᓗ ᖃᐅᔨᓴᖅᑏᑦ ᑲᑎᒪᔨᕋᓛᖏᑕ ᑐᑭᑖᕈᑎᒋᓯᒪᔭᖏᑦ, 
ᐅᕝᕙᓘᓐᓃᑦ ᐊᔪᐃᓐᓇᕆᐊᓪᓚᒃᕕᒃᒥ ᓈᓚᒃᑏᑦ ᐃᓱᒪᐅᓕᕈᑕᐅᔪᕕᓂᖏᑦ ᐃᖅᑲᖅᑐᐃᕕᒃᑎᒍᑦ 
ᐊᐱᖅᑯᑕᐅᔪᓐᓇᖏᑦᑐᑦ, ᐃᖅᑲᖅᑐᖅᑕᐅᔪᓐᓇᖏᑦᑐᑦ ᐊᒻᒪᓗ, ᓇᓗᓇᖏᑦᑎᐊᕐᓂᐊᕐᒪᑦ, 
ᖃᓄᑐᐃᓐᓇᖅ ᐱᓕᕆᐊᕆᔭᐅᔪᕕᓃᑦ, ᐃᓱᒪᓕᐅᕈᑕᐅᔪᕕᓃᑦ ᓈᓚᒃᑕᐅᔪᕕᓃᓪᓗ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᔪᐃᓐᓇᕆᐊᓪᓚᒃᕕᖕᒥ ᑲᑎᒪᔨᓄᑦ 
ᐱᔭᕆᑐᓕᖅᑎᑕᐅᔪᓐᓇᖏᑦᑐᑦ ᐃᖅᑲᖅᑐᐃᕕᒃᑎᒍᑦ ᓄᖅᑲᖅᑎᑕᐅᓗᑎᒃ, ᐊᔪᓕᖅᑎᑕᐅᓗᑎᒃ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᖅᑲᖅᑐᐃᔾᔪᑕᐅᔪᓐᓇᖏᑦᑐᑦ. 

 
ᐃᓚᖓ 6 

 
ᑲᔪᓯᑎᑦᑎᔾᔪᑏᑦ, ᐊᑭᓖᑎᑦᑎᔾᔪᑏᓪᓗ ᐊᒻᒪᓗ ᐱᓂᕐᓘᑕᐅᔪᓐᓇᖅᑐᑦ 

 
ᖃᐅᔨᓴᕈᑏᑦ 

 
ᖃᐅᔨᓴᖅᑕᐅᔪᑦ 
134. (1) ᐅᔾᔨᖅᓱᕋᓱᐊᖅᖢᑎᒃ ᐊᑐᐊᖅᑕᐅᑦᑎᐊᕋᓗᐊᕐᒪᖔᑕ ᑖᓱᒪ ᐱᖁᔭᐅᑉ ᐃᓗᓕᖏᑦ, 
ᐱᖁᔭᕋᓛᖏᓪᓗ ᐅᕝᕙᓘᓐᓃᑦ ᑎᓕᓯᔾᔪᑕᐅᔪᑦ ᐊᑐᐊᖅᖢᒍ ᑖᓐᓇ ᐱᖁᔭᖅ, ᖃᐅᔨᓴᖅᑎ ᐊᒻᒪᓗ 
ᑭᓇᑐᐃᓐᓇᖅ ᐃᑲᔪᖅᑎᖏᑦ ᖃᐅᔨᓴᖅᑎᐅᑉ ᐃᒪᐃᓕᐅᕈᓐᓇᖅᑐᑦ, ᖃᖓᑐᐃᓐᓇᖅ ᓈᒻᒪᓈᖅᓯᓗᑎᒃ, 

(a) ᖃᐅᔨᓴᕆᐊᖅᑐᕈᓐᓇᖅᑐᑦ ᐊᒻᒪᓗ ᓈᓴᐃᒋᐊᖅᑐᕈᓐᓇᖅᑐᑦ ᐱᓕᕆᕝᕕᓂ 
ᑭᓇᐅᔭᓕᕆᔪᑎᒋᔭᐅᔪᓂᒃ ᐊᓯᖏᓐᓂᓗ ᑭᓱᑐᐃᓐᓇᓂᒃ ᐊᒻᒪ ᑎᒍᓯᔪᓐᓇᖅᑐᑦ 
ᐱᔾᔪᑎᖃᖅᑐᓂᒃ ᐃᖅᑲᓇᐃᔭᖅᑎᓄᑦ; ᐊᒻᒪᓗ 

(b) ᐃᓯᕈᓐᓇᖅᑐᑦ ᖃᐅᔨᓴᕆᐊᖅᑐᕐᓗᑎᒃ ᓇᒧᑐᐃᓐᓇᖅ ᖃᐅᔨᓴᖅᑎᒧᑦ 
ᐃᓱᒪᒋᔭᐅᔪᒧᑦ ᐱᓕᕆᕝᕕᐅᓇᓱᒋᔭᐅᔪᒧᑦ.  

 
ᐊᖏᕋᕆᔭᐅᔪᑦ ᐃᒡᓗᐃᑦ 
 (2) ᖃᐅᔨᓴᖅᑎ ᐃᓯᕈᓐᓇᖏᑦᑐᖅ ᖃᐅᔨᓴᕆᐊᖅᑐᕈᓐᓇᖏᑦᑐᖅ ᐊᖏᕋᕆᔭᐅᔪᒥᒃ ᐃᒡᓗᒥᒃ 
ᐊᑐᐊᕐᓗᒍ ᐃᓚᒃᑲᓐᓂᖓ (1), ᑭᓯᐊᓂ 

(a) ᑖᓐᓇ ᐊᖏᕋᖃᖅᑐᖅ ᑲᒪᔨᐅᔪᕐᓘᓐᓃᑦ ᐊᖏᖅᐸᑦ; ᐅᕝᕙᓘᓐᓃᑦ 
(b) ᐃᓯᕈᓐᓇᐅᑎᖃᖅᐸᑦ ᑎᑎᕋᖅᓯᒪᔪᒥᒃ ᐊᑐᐊᕐᓗᒍ ᐃᓚᒃᑲᓐᓂᖓ 136(2). 

 
ᕿᓂᕈᑏᑦ 

 
ᕿᓂᕐᕕᐅᔪᑦ 
135. (1) ᖃᐅᔨᓴᖅᑎ ᐱᒋᐊᖃᕋᓱᒋᒍᓂ, ᓱᓕᔪᒥᒃ ᐱᔾᔪᑎᖃᖅᖢᓂ ᐊᒻᒪᓗ ᐸᓴᒋᔭᖃᕈᑎᒃ, 
ᓱᕋᐃᔪᖃᕆᐊᖓᓂᒃ ᑖᓱᒥᖓ ᐱᖁᔭᕐᒥᒃ ᐱᓂᕐᓗᒃᑐᖃᕆᐊᖓᓂᒃᓗ, ᖃᐅᔨᓴᖅᑎ ᐃᓯᕈᓐᓇᖅᑐᖅ 
ᓇᒧᑐᐃᓐᓇᖅ ᐊᒻᒪᓗ ᕿᓂᕈᓐᓇᖅᑐᖅ ᓇᒥᑐᐃᓐᓇᖅ ᐱᓂᕐᓘᑕᐅᔪᕕᓂᕐᒥᒃ ᓴᖅᑭᑦᑎᓇᓱᐊᕐᓗᓂ 
ᐊᑐᐊᕐᓗᒍ ᑖᓐᓇ ᐱᖁᔭᖅ ᐃᒪᐃᑉᐸᑦ 

(a) ᐱᖁᑎᖃᖅᑐᖅ ᐸᐸᑦᑎᔨᐅᔪᕐᓘᓐᓃᑦ ᑖᓱᒥᖓ ᖃᐅᔨᓴᕈᑕᐅᔪᒥᒃ 
ᐅᕝᕙᓘᓐᓃᑦ ᓇᔪᖅᑎᒋᔭᐅᔪᖅ ᐃᒡᓗᒥᒃ ᑲᒪᔨᐅᔪᕐᓘᓐᓃᑦ ᐱᓕᕆᕝᕕᖕᒥᒃ, 
ᖃᓄᑐᐃᓐᓇᖅ ᑲᒪᔨᐅᔪᖅ ᐱᕙᓪᓕᐊᓂᖓ ᒪᓕᓗᒍ, ᐊᖏᖅᐸᑦ; 

(b) ᐃᓯᕈᓐᓇᖅᑐᖅ ᕿᓂᕆᐊᖅᑐᕐᓗᓂ ᐊᖏᖅᑕᐅᓯᒪᓗᓂ ᐊᒻᒪᓗ 
ᑎᑎᖅᑲᖁᑎᖃᕐᓗᓂ ᕿᓂᕈᓐᓇᐅᑎᒥᒃ; ᐅᕝᕙᓘᓐᓃᑦ 

(c) ᑎᑎᖅᑲᖁᑎᖃᕆᐊᖃᖏᑦᑐᑦ ᕿᓂᕈᓐᓇᐅᑎᒥᒃ ᐊᑐᐊᕐᓗᒍ ᐃᓚᖓ 137 
ᐱᒋᐊᖃᖅᐸᑦ. 

 
ᑎᒍᓯᕝᕕᐅᔪᑦ 
 (2) ᖃᖓᑐᐃᓐᓇᖅ, ᑕᒪᑐᒪᓂ ᖃᐅᔨᓴᖅᑎᓪᓗᒍ ᕿᓂᕆᐊᖅᓯᒪᑎᓪᓗᒍᓗ, ᖃᐅᔨᓴᖅᑎ 
ᐸᓴᒋᔭᖃᖅᐸᑦ, ᓱᓕᔪᒥᒃ ᐱᔾᔪᑎᖃᖅᖢᓂ, ᑭᓱᑐᐃᓐᓇᖅ ᓴᖅᑭᑦᑎᔾᔪᑕᐅᔪᓐᓇᕐᓂᖓᓂᒃ 
ᐱᓂᕐᓘᑕᐅᔪᕕᓂᕐᒥᒃ ᓱᕋᐃᓪᓗᓂ ᑖᓱᒥᖓ ᐱᖁᔭᕐᒥᒃ, ᖃᐅᔨᓴᖅᑎ ᑎᒍᓯᔪᓐᓇᖅᑐᖅ ᐃᒪᐃᑉᐸᑦ 

(a) ᑎᒍᓯᒍᓐᓇᖅᑎᑕᐅᒃᐸᒃ ᑎᑎᖅᑲᖁᑎᖃᕐᓗᓂ ᐃᖅᑲᖅᑐᐃᔨᓂᑦ; 
ᐅᕝᕙᓘᓐᓃᑦ 

(b) ᑎᑎᖅᑲᖁᑎᖃᕆᐊᖃᖏᒃᑲᓗᐊᕐᓗᓂ ᐊᑐᐊᕐᓗᒍ ᐃᓚᖓ 137. 
 
ᐃᓯᕈᓐᓇᐅᑎᐅᑉ ᑎᑎᕋᖅᑕᖓ, ᕿᓂᕈᓐᓇᐅᑎᓗ ᑎᒍᓯᒍᓐᓇᐅᑎᓗ 
136. (1) ᐃᖅᑲᑐᐃᕕᒃᑎᒍᑦ ᑎᑎᖅᑲᖁᑎᑖᕈᓐᓇᖅᑐᑦ ᐊᖏᕋᕆᔭᐅᔪᓂ ᖃᐅᔨᓴᕈᓐᓇᐅᑎᒥᒃ 
ᕿᓂᕈᓐᓇᐅᑎᒥᓗ ᖃᐅᔨᓴᖅᑎᒧᑦ ᕿᓂᖅᑎᓪᓗᒍ, ᑭᓱᑐᐃᓐᓇᒥᒃ ᐱᓕᕆᕝᕕᒥ ᐊᒻᒪᓗ 
ᑎᒍᓯᒍᓐᓇᖅᖢᑎᒃ ᐱᓂᕐᓘᑕᐅᔪᕕᓂᕐᒥᒃ ᓴᖅᑭᑦᑎᔾᔪᑕᐅᔪᓐᓇᖅᑐᒥᒃ, ᐃᖅᑲᖅᑐᐃᔨᓄᑦ ᓈᒻᒪᒋᔭᐅᒃᐸᑦ 
ᓱᓕᓂᕋᕈᑎᒥᒃ ᐊᑎᓕᐅᖅᑕᐅᔪᖃᓚᐅᖅᑎᓪᓗᒍ ᐊᒻᒪᓗ ᓱᓕᔪᒥᒃ ᐱᔾᔪᑎᒃᓴᖃᖅᖢᑎᒃ ᐅᒃᐱᕆᓪᓗᒍ 
ᐸᓴᒋᔭᖃᖅᐸᑕ 

(a) ᐱᓂᕐᓗᒃᑐᖃᓚᐅᕆᐊᖓᓂᒃ ᓱᕋᐃᔪᒥᒃ ᑖᓱᒥᖓ ᐱᖁᔭᕐᒥᒃ; 
(b) ᐃᓯᕈᓐᓇᖅᑐᑦ, ᕿᓂᕈᓐᓇᖅᑐᓪᓗ ᑎᒍᓯᒍᓐᓇᖅᑐᓪᓗ ᑐᓂᓯᒍᓐᓇᖅᑐᓪᓗ 

ᖃᓄᑐᐃᓐᓇᖅ ᓴᖅᑭᑦᑎᒍᑕᐅᔪᓐᓇᖅᑐᒥᒃ ᐱᓂᕐᓗᒃᑐᖃᓚᐅᕆᐊᖓᓂᒃ; 
ᐊᒻᒪᓗ 

(c) ᕿᓂᕈᓐᓇᐅᑎᖓ ᑎᑎᕋᖅ ᓈᒻᒪᓈᖅᓯᓚᖓᔪᖅ ᐃᒪᐃᑦᑐᓄᑦ 
(i) ᓇᔪᖅᑎᒋᔭᐅᔪᖅ ᐃᒡᓗᕐᔪᐊᒥᒃ ᑲᒪᔨᐅᔪᕐᓘᓐᓃᑦ ᐱᓕᕆᕝᕕᖕᒥᒃ 

ᐱᖁᑎᒥᒡᓗ ᐊᖏᖏᒃᑲᓗᐊᖅᐸᑦ ᐃᓯᖁᔨᖏᒃᑲᓗᐊᖅᐸᑦ, 
ᕿᓂᖁᔨᖏᒃᑲᓗᐊᖅᐸᑦ, ᑎᒍᓯᖁᔨᖏᒃᑲᓗᐊᖅᐸᓪᓗ, 

(ii) ᓇᓗᓇᖏᑦᑐᒥᒃ ᖃᐅᔨᒪᒃᐸᑕ ᐅᒃᐱᕈᓱᒃᐸᑕᓗ 
ᐊᖏᖅᑕᐅᖏᒃᑲᓗᐊᕐᓗᑎᒃ, ᐅᕝᕙᓘᓐᓃᑦ  

(iii) ᓱᓕᔪᒥᒃ ᐱᔾᔪᑎᖃᖅᐸᑕ ᐱᑕᖃᕆᐊᖓᓂᒃᐱᓂᕐᓘᑕᐅᔪᕕᓂᕐᒥᒃ 
ᓴᖅᑭᑎᑕᐅᔪᓐᓇᖅᑐᒥᒃ ᐊᓯᐅᔪᖃᑐᐃᓐᓇᕆᐊᖃᖅᐸᑦ 
ᑎᑎᖅᑲᖅᑖᕋᓱᐊᖅᑎᓪᓗᒋᑦ ᑐᓴᖅᑎᑦᑎᒃᐸᑕ 
ᐊᖏᑦᑕᐅᓇᓱᐊᕐᓂᖏᓐᓂ. 

 
ᐃᓯᕈᓐᓇᐅᑎᐅᑉ ᑎᑎᕋᖅᑕᖓ ᖃᐅᔨᓴᕈᓐᓇᐅᑎᓗ ᐊᖏᕋᕆᔭᐅᔪᓂᒃ 
 (2) ᐃᖅᑲᖅᑐᐃᕕᒃᑎᒍᑦ ᐃᓯᕈᓐᓇᐅᑎᒥᒃ ᑎᑎᕋᓕᐅᕆᓐᓇᖅᑐᑦ ᖃᐅᔨᓴᕆᐊᖅᑐᕈᒪᔪᓄᑦ 
ᐊᖏᕋᕆᔭᐅᔪᓂᒃ ᐱᔾᔪᑎᒋᓪᓗᒍ ᐃᓚᖓ 134, ᐃᖅᑲᖅᑐᐃᕕᖕᓄᑦ ᐱᔭᐅᒋᐊᖃᕋᓱᒋᔭᐅᒃᐸᑦ 
ᓱᓕᓂᕋᕈᑎᒃᑯᑦ ᐊᑎᓕᐅᒃᑕᐅᓯᒪᔪᖅ ᐅᒃᐱᕆᔭᐅᓪᓗᓂ ᐃᒪᐃᓕᕆᐊᖃᕋᓱᒋᔭᐅᒃᐸᑦ 

(a) ᐃᓯᖅᑕᐅᒋᐊᖃᕋᓱᒋᔭᐅᒃᐸᑦ ᖃᐅᔨᓴᖅᑕᐅᒋᐊᖅᑐᕐᓗᓂ ᐊᑐᐊᒐᓂᒃ 
ᐊᑐᐊᖅᓯᒐᓕᐊᕐᒪᖔᑦ ᐊᑐᐊᕐᓗᒍ ᑖᓐᓇ ᐱᖁᔭᖅ, ᐱᖁᔭᕋᓛᖏᓪᓗ 
ᐅᕝᕙᓘᓐᓃᑦ ᑎᓕᓯᔾᔪᑕᐅᓯᒪᔪᖅ ᐊᑐᕐᓗᒍ ᑖᓐᓇ ᐱᖁᔭᖅ; ᐊᒻᒪᓗ 

(b) ᐃᓯᕈᓐᓇᐅᑎᒥᒃ ᑎᑎᕋᖅᑖᕆᐊᖃᖅᐸᑕ ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪᑦ 
(1)(c)-ᒥ 

 
ᐃᑲᔪᖅᓴᖅᑏᑦ ᑎᓕᓯᔪᑕᐅᓯᒪᔪᒥᒃ 
 (3) ᐃᓯᕈᓐᓇᐅᑎᐅᑉ ᑎᑎᕋᖅᑕᖓᓂ ᑎᓕᓯᒍᓐᓇᕐᒥᔪᑦ ᑕᐃᔭᐅᓯᒪᔪᓂᒃ 
ᓇᓗᓇᐃᔭᖅᑕᐅᓯᒪᔪᓂᓗ ᐃᓯᕈᓐᓇᐅᑎᒥ ᑎᒍᓯᒍᓐᓇᐅᑎᒥᓗ ᐃᑲᔪᖅᑕᐅᒋᐊᖃᕐᓂᖏᓐᓂᒃ 
ᑲᔪᓯᑎᑦᑎᓇᓱᐊᕐᓗᑎᒃ ᑖᓱᒥᖓ ᐱᔪᓐᓇᐅᑎᒥᓂᒃ. 
 
ᑲᔪᓯᑎᑦᑎᔪᑦ ᑐᓴᖅᑎᑦᑎᖅᑳᖏᒃᑲᓗᐊᖅᖢᑎᒃ 
 (4) ᐱᔪᓐᓇᐅᑎ ᑐᓂᔭᐅᔪᓐᓇᖅᑐᖅ, ᐊᑐᐊᒐᖃᕐᓗᓂ ᐊᑐᐊᒐᖃᖏᒃᑲᓗᐊᕐᓗᓂᓗ, 
ᑐᒃᓯᕋᐅᑕᐅᔪᒧᑦ ᑎᒍᓯᓇᓱᐊᕐᓗᑎᒃ ᑐᓴᖅᑎᑦᑎᖄᖏᒃᑲᓗᐊᕐᓗᑎᒃ. 
 
ᑐᐊᕕᕐᓇᖅᑐᒥᒃ ᐱᕙᓪᓕᐊᔪᖃᖅᑎᓪᓗᒍ 
137. (1) ᐱᔪᓐᓇᐅᑎᒥᒃ ᑎᑎᖅᑲᖅᑖᖏᒃᑲᓗᐊᕐᓗᑎᒃ ᐊᑐᐊᕐᓗᒍ ᐃᓚᖓ 135 ᐃᓯᕈᓐᓇᖅᑐᑦ 
ᐃᓄᐃᓚᒦᑉᐸᑕ, ᑐᐊᕕᖅᑐᒥᓗ ᑲᒪᒋᔭᐅᒋᐊᖃᖅᐸᑦ ᖃᓄᑐᐃᓐᓇᖅ ᐲᖅᑕᐅᑐᐃᓐᓇᕆᐊᖃᖅᐸᑦ 
ᓴᖅᑭᑦᑎᔾᔪᑕᐅᔪᓐᓇᖅᑐᖅ ᐅᕝᕙᓘᓐᓃᑦ ᐱᕕᒃᑐᒥᒃ ᐱᔾᔪᑎᖃᖅᖢᑎᒃ ᑎᑎᖅᑲᒥᒃ 
ᐱᓴᐅᑎᒋᔪᓐᓇᖏᑉᐸᑕ ᐃᓯᕈᓐᓇᐅᑎᒥᒃ ᐊᖏᕐᓂᕋᐃᔪᒥᓘᓐᓃᒃ. 

ᐃᓯᕆᐊᖃᖏᑦᑐᑦ ᖃᐅᔨᓴᕆᐊᖅᑐᕆᐊᖃᖏᑦᑐᓪᓗ ᐊᖏᕋᕆᔭᐅᔪᓂᒃ 
 (2) ᐊᑐᐊᕐᓗᒍ ᐃᓚᒃᑲᓐᓂᖓ (1) ᐱᔪᓐᓇᐅᑎᐅᖏᑦᑐᖅ ᐃᓯᕈᓐᓇᐅᑎᐅᖏᑦᑐᖅ 
ᕿᓂᕈᓐᓇᐅᑎᐅᖏᑦᑐᖅ ᐊᖏᕋᕆᔭᐅᔪᓂᒃ ᐃᒡᓗᓂᒃ. 
 

ᐱᔪᓐᓇᐅᑎᒋᔭᐅᔪᑦ ᖃᐅᔨᓴᖅᑎᓪᓗᒋᑦ ᕿᓂᖅᑎᓪᓗᒋᓪᓗ 
 
ᖃᐅᔨᓴᖅᑎᓄᑦ ᕿᓂᕈᑎᓄᓪᓗ ᐱᔪᓐᓇᐅᑎᒋᔭᐅᔪᑦ 
138. (1) ᖃᐅᔨᓴᕆᐊᖅᑐᖅᓯᒪᓪᓗᓂ ᕿᓂᕆᐊᖅᓯᒪᓪᓗᓂᓗ ᐊᑐᐊᕐᓗᒍ ᑖᓐᓇ ᐱᖁᔭᖅ, 
ᖃᐅᔨᓴᖅᑎ ᐃᒪᐃᓕᐅᕈᓐᓇᖅᑐᖅ 

(a) ᒪᑐᐃᖅᓯᒍᓐᓇᖅᑐᖅ ᒪᑐᐃᖅᑕᐅᑎᑦᑎᒍᓐᓇᖅᑐᕐᓗ ᑭᓱᑐᐃᓐᓇᒥᒃ 
ᐱᖁᑎᒋᔭᐅᔪᒥᒃ ᐃᓗᓕᖏᑦ ᐊᑐᕐᓂᖃᕋᓱᒋᔭᐅᒃᐸᑕ ᖃᐅᔨᓴᕈᑕᐅᔪᓄᑦ 
ᐊᑐᐊᒐᓂᒃ ᐊᑐᐊᖅᓯᒐᓗᐊᕆᐊᖏᓐᓂᒃ; 

(b) ᕿᒥᕈᒋᐊᖅᑐᕈᓐᓇᖅᑐᑦ ᓇᓕᐊᓂᑐᐃᓐᓇᖅ ᐱᖁᑎᒋᔭᐅᔪᓂᒃ ᐊᒻᒪᓗ 
ᐃᓗᓕᖏᓐᓂᒃ ᑎᒍᓯᒍᓐᓇᖅᖢᓂ ᑕᑯᖅᑯᔾᔪᑕᐅᓂᐊᖅᑐᓂᒃ 
ᐊᑭᓖᖏᓪᓗᑎᒃ; 

(c) ᑎᒍᓯᒍᓐᓇᖅᑐᑦ ᑭᓱᑐᐃᓐᓇᓂᒃ ᖃᐅᔨᓴᕆᐊᖅᓯᒪᓪᓗᑎᒃ 
ᓴᖅᑭᑦᑎᔾᔪᑕᐅᔪᓐᓇᖅᑐᓂᒃ  

(d)ᐊᑐᐊᒐᐃᑦ ᐊᑐᐊᖅᑕᐅᒐᓗᐊᕐᒪᖔᑕ ᖃᐅᔨᓴᖅᑎᓪᓗᒋᑦ ᐊᒻᒪᓗ, 
ᑎᑎᖅᑲᖁᑎᖃᕐᓗᑎᑦ ᐱᔪᓐᓇᐅᑎᒥᒃ, ᑎᒍᓯᒍᓐᓇᖅᖢᑎᒃ ᑭᓱᑐᐃᓐᓇᒥᒃ 
ᓴᖅᑭᑦᑎᔾᔪᑕᐅᔪᓐᓇᖅᑐᒥᒃ ᐱᓂᕐᓗᒃᑐᖃᓚᐅᖅᑎᓪᓗᒍ; 

(e) ᐊᑐᕈᓐᓇᖅᑐᖅ ᐊᑐᖅᑕᐅᑎᑦᑎᔪᓐᓇᖅᑐᕐᓗ ᖃᕆᑕᐅᔭᓂᒃ ᐊᒻᒪᓗ 
ᐃᓗᓕᖏᓐᓂᒃ ᐅᓂᒃᑳᓂᒃ ᕿᒥᕈᔪᓐᓇᖅᑐᖅ ᐅᕝᕙᓘᓐᓃᑦ 
ᐱᔭᐅᔪᓐᓇᖅᑐᓂᒃ ᖃᕆᑕᐅᔭᑎᒍᑦ; 

(f) ᓴᖅᑭᑎᑦᑎᒍᓐᓇᖅᑐᖅ ᓴᖅᑭᑕᐅᑎᑦᑎᒍᓐᓇᖅᑐᖅ ᑎᑎᕋᖁᑎᒋᔭᐅᔪᓂᒃ 
ᑭᓇᐅᔭᓕᕆᔪᑏᑦ ᑎᑎᕋᖅᑕᖏᓐᓂᒃ; 

(g) ᑎᑎᕋᖅᑕᐅᑎᑦᑎᒍᓐᓇᖅᑐᖅ ᐊᐅᓪᓚᖅᑎᑦᑎᒍᓐᓇᖅᖢᓂᓗ ᑎᑎᖅᑲᓂᒃ 
ᑭᓇᐅᔭᓕᕆᔪᑎᕕᓂᕐᓂᒃ ᕿᒥᕈᔭᐅᓂᐊᕐᒪᑕ ᐊᔾᔨᓕᐅᑦᑕᐅᓂᐊᕐᒪᑕᓗ; 
ᐊᒻᒪᓗ 

(h) ᐊᑐᕈᓐᓇᖅᑐᖅ ᐊᑐᖅᑕᐅᑎᑦᑎᔪᓐᓇᖅᖢᓂᓗ ᑎᑎᖅᑲᓂᒃ ᐊᔾᔨᓕᐅᕈᑎᓂᒃ 
ᑕᕝᕙᓂ ᓇᔪᖅᑕᖓᓃᑦᑐᓂᒃ ᑎᑎᖅᑲᖁᑎᒋᔭᐅᔪᓂᒃ 
ᐊᔾᔨᓕᐅᖅᓯᔾᔪᑎᒋᓗᒋᑦ ᓈᓴᖅᑕᐅᓯᒪᔪᓂᓗ. 

 
ᐱᔪᓐᓇᐅᑎᒋᔭᐅᔪᑦ ᑎᒍᓯᒍᓐᓇᐅᑏᑦ ᓴᖅᑭᑦᑎᔾᔪᑕᐅᔪᓐᓇᖅᑐᓂᒃ 
 (2) ᖃᐅᔨᓴᖅᑎ ᐱᔪᓐᓇᐅᑎᖃᖅᑐᖅ ᐊᒻᒪᓗ ᓲᖑᓂᖃᐅᑎᖃᖅᖢᓂ 
ᐅᓂᒃᑳᓕᐅᖅᑎᑦᑎᒍᓐᓇᖅᖢᓂ ᐱᓂᕐᓗᒃᑐᖃᖅᑎᓪᓗᒍ ᓇᓗᓇᐃᔭᐅᑎᓕᐅᖅᑎᑦᑎᒍᓐᓇᖅᖢᓂᓗ 
ᐃᖅᑲᖅᑐᐃᔾᔪᑕᐅᔪᓄᑦ ᖃᐅᔨᓴᕈᑕᐅᔪᓄᓪᓗ ᕿᓂᕈᑕᐅᔪᓄᓪᓗ ᓇᓕᐊᖕᓄᑐᐃᓐᓇᖅ 
ᐊᑐᕐᓂᖃᖅᑐᓂᒃ. 

ᑕᑯᑎᑦᑎᒋᐊᓖᑦ ᖃᐅᔨᓴᖅᑏᑦ ᓇᓗᓇᐃᒃᑯᑕᒥᓂᒃ 
 (3) ᖃᐅᔨᓴᖅᑎ ᑕᑯᑎᑦᑎᒋᐊᓕᒃ ᓇᓗᓇᐃᒃᑯᑕᒥᓂᒃ, ᐊᐱᕆᔭᐅᒍᓂ, ᐃᒡᓗᖃᖅᑐᒧᑦ 
ᑭᒃᑯᑐᐃᓐᓇᓄᓪᓘᓐᓃᑦ ᑲᒪᔨᐅᑎᑕᐅᔪᓄᑦ ᐃᒡᓗᒋᔭᐅᔪᒥᒃ ᖃᐅᔨᓴᕆᐊᖅᑐᕐᓗᑎᒃ 
ᐃᓯᖅᑕᐅᓂᐊᖅᑐᒧᑦ. 
 
ᐃᑲᔪᖅᑐᑦ 
 (4) ᓇᖕᒥᓂᖃᖅᑐᑦ ᐱᖁᑎᒥᒃ ᐃᒡᓗᕐᔪᐊᒥᓘᓐᓃᑦ ᖃᐅᔨᓴᖅᑕᐅᔪᒥᒃ ᐊᑐᐊᕐᓗᒍ ᑖᓐᓇ 
ᐱᖁᔭᖅ, ᐊᒻᒪᓗ ᑭᓇᑐᐃᓐᓇᖅ ᓇᔪᖅᑎᔪᑦ ᑖᓱᒥᖓ ᐃᒡᓗᕐᔪᐊᒥᒃ, ᐃᒪᐃᓕᐅᕆᐊᓖᑦ 

(a) ᐃᑲᔪᕆᐊᓖᑦ ᖃᐅᔨᓴᖅᑎᒥᒃ ᐱᓕᕆᐊᒥᓂᒃ ᑲᔪᓯᑎᑦᑎᒍᓐᓇᕐᓂᐊᕐᒪᑦ, 
ᐊᒻᒪᓗ 

(b) ᑐᓂᓯᒋᐊᓖᒃ ᖃᓄᑐᐃᓐᓇᖅ ᑐᓴᕆᐊᓕᖏᓐᓂᒃ ᖃᐅᔨᓴᖅᑏᑦ ᐱᖁᔭᐅᑉ 
ᐊᐅᓚᑕᐅᔾᔪᑎᖏᓐᓄᑦ ᐊᒃᑐᐊᔪᓕᒫᓂᒃ ᖃᐅᔨᓴᖅᑎᒧᑦ ᓈᒻᒪᓈᖅᓯᓗᑎᒃ 
ᐱᒋᐊᓕᖏᓐᓂᒃ. 

 
ᓴᐳᑎᔭᐅᓯᒪᔪᑦ ᐊᓯᖏᓪᓗ ᐃᑲᔪᖅᑐᑦ 
 (5) ᓴᐳᑎᓯᒪᔾᔪᑕᐅᔪᑦ ᑕᕝᕘᓇ ᐱᖁᔭᑎᒍᑦ ᐊᓯᖏᑎᒍᓪᓗ ᐱᖁᔭᑎᒍᑦ ᖃᐅᔨᓴᖅᑎᓄᑦ 
ᑲᔪᓯᓚᖓᔪᑦ ᐊᓯᖏᓐᓄᑦ ᐃᑲᔪᖅᑎᖏᓐᓄᑦ ᑕᒪᑐᒪᓂ ᐃᑲᔪᕋᓱᐊᕐᓂᖏᓐᓂ ᖃᐅᔨᓴᖅᑎᒥᒃ 
ᐊᑐᐊᕐᓗᒍ ᖃᐅᔨᓴᖅᑎᐅᑉ ᑎᓕᓯᔾᔪᑎᖓ. 
 
ᑐᓴᖅᑎᑦᑎᔾᔪᑎ ᓴᖅᑭᑎᑕᐅᒋᐊᓕᖕᓂᒃ 
139. (1) ᖃᐅᔨᓴᖅᑕᐅᔪᖃᖅᑎᓪᓗᒍ ᐊᑐᐊᕐᓗᒍ ᑖᓐᓇ ᐱᖁᔭᖅ, ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᑦ ᖃᐅᔨᓴᖅᑎᖓᓪᓘᓐᓃᑦ ᑎᑎᖅᑲᒥᒃ ᑐᓂᓯᒍᓐᓇᖅᑐᖅ ᐃᖅᑲᓇᐃᔭᖅᑎᖃᖅᑐᒧᑦ, 
ᑭᒡᒐᖅᑐᖅᑎᖓᓄᓪᓘᓐᓃᑦ ᐅᕝᕙᓘᓃᑦ ᑭᒃᑯᑐᐃᓐᓇᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ 
ᖃᐅᔨᓴᖅᑎᓄᓪᓗ ᐱᒋᐊᖃᕋᓱᒋᔭᐅᔪᓄᑦ ᐅᓂᒃᑳᖏᓐᓂᒃ ᖃᐅᔨᓴᕆᐊᖃᖅᐸᑕ ᑎᑎᖅᑲᑎᒍᑦ 
ᑐᓴᖅᑎᑕᐅᕐᓗᒋᑦ ᒪᑐᐃᖓᑎᑦᑎᖁᔨᒍᓐᓇᖅᑐᑦ ᐸᐸᑕᖏᓐᓂᒃ, ᑎᒍᒥᐊᖅᑕᖏᓐᓂᒃ 
ᐱᔪᓐᓇᐅᑎᖏᓐᓂᓘᓐᓃᑦ ᐃᖅᑲᓇᐃᔭᖅᑎᐅᑉ, ᑎᓕᓯᒪᔭᖓᑕᓗ ᐊᓯᖏᑕᓗ ᐃᓚᐅᖃᑕᐅᒋᐊᖃᖅᑐᑦ 
ᖃᐅᔨᓴᖅᑕᐅᔪᓂ ᑐᓴᖅᑎᑦᑎᔾᔪᑎᒃᑯᑦ ᐅᖁᐅᓯᐅᓯᒪᔪᓄᑦ. 
 
ᓇᒥ ᖃᖓᓗ ᐱᓂᐊᕐᒪᖔᑕ 
 (2) ᑐᓴᖅᑎᑦᑎᔾᔪᑎᒃᑯᑦ ᓇᓗᓇᐃᔭᐃᒋᐊᓖᑦ ᓇᒥ ᖃᖓᓗ ᓴᖅᑭᑎᑕᐅᒋᐊᖃᕐᒪᖔᑕ, ᐃᒫᒃ 
ᑕᒪᑐᒪᓂ ᐅᓪᓗᓂ ᖁᓕᓂ ᑐᓴᖅᑎᑕᐅᓚᐅᖅᑎᓪᓗᒋᑦ. 
 
ᓴᖅᑭᑎᑕᐅᒋᐊᓖᒃ 
 (3) ᑭᓇᑐᐃᓐᓇᖅ ᑐᓂᔭᐅᔪᑦ ᑕᐃᔭᐅᔪᓪᓗ ᓴᖅᑭᑎᑕᐅᒋᐊᓕᖕᓄᑦ ᑐᓴᖅᑎᑦᑎᔾᔪᑎᒥᒃ 
ᐊᑐᐃᓐᓇᐅᑎᑦᑎᒋᐊᓕᒃ ᑕᒪᐃᓐᓂᒃ ᐅᓂᒃᑳᓕᒫᓂᒃ ᐱᔭᐅᒋᐊᖃᖅᑐᓂᒃ ᐊᑐᐊᕐᓗᒍ ᑐᓴᖅᑎᑦᑎᔾᔪᑎ. 
 

ᓴᐳᑎᔭᐅᓯᒪᔾᔪᑦ ᓇᓪᓕᐅᒃᑯᒫᖃᕈᑎᓄᑦ ᐊᑭᓖᔾᔪᑏᑦ 
 
ᓴᐳᑎᓯᒪᔾᔪᑏᑦ ᓇᓪᓕᐅᒃᑯᒫᖃᕈᑎᓄᑦ ᐊᑭᓖᑎᑦᑎᔾᔪᑏᑦ 
140. (1) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᑎᑎᖅᑲᑎᒍᑦ ᑐᓴᖅᑎᑦᑎᓗᑎᒃ, 
ᐃᖅᑲᓇᐃᔭᖅᑎᖃᓲᒥᒃ ᐃᓕᓯᖁᔨᒍᓐᓇᖅᑐᑦ ᐊᑭᓕᐅᓯᐊᒃᓴᓄᑦ ᐃᓇᖏᖅᓯᔪᑕᐅᔪᓐᓇᖅᑐᓂᒃ 

ᐊᑭᓕᖕᓂᒃ ᐴᖅᓯᖁᔨᓗᑎᒃ ᓴᐳᑎᓯᒪᔾᔪᑎᓂᒃ ᓈᒻᒪᓈᖅᓯᔪᓂᒃ ᐊᑭᓕᖅᑕᐅᒋᐊᓕᖕᓄᑦ ᐊᒻᒪᓗ 
ᐊᑐᐊᖅᓯᓗᑎᑦ ᐊᑐᐊᖅᑕᐅᖁᔭᐅᔪᓂᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᓈᒻᒪᓈᖅᓯᓇᓱᒋᔭᐅᔪᓂᒃ 
ᓇᓪᓕᐅᒃᑯᒫᖃᕈᑎᓄᑦ ᐊᑭᓕᖅᑕᐅᒋᐊᓕᖕᓂᒃ ᐃᓇᖏᑦᓯᔪᑕᐅᔪᓐᓇᖅᑐᓂᒃ ᐊᑭᓖᔪᑕᐅᓗᑎᒃ 
ᐃᖅᑲᓇᐃᔭᖅᑎᖃᓲᓄᑦ ᑕᒪᑐᒧᖓ ᐅᑭᐅᒧᑦ ᐊᑭᓕᕆᐊᓕᖏᓐᓄᑦ ᑭᖑᓂᖏᓐᓄᓪᓗ ᐅᑭᐅᓄᑦ. 
 
ᓱᓕᒃᑲᓐᓂᖅ ᓇᓪᓕᐅᒃᑯᒫᖃᕈᑎᓄᑦ ᓴᐳᑎᓯᒪᔾᔪᑏᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᑭᑦᑐᕆᐊᖅᓯᔪᓐᓇᖅᑐᑦ ᓇᓪᓕᐅᒃᑯᒫᖃᕈᑎᓄᑦ 
ᐃᓇᖏᖅᓯᔾᔪᑏᑦ ᐊᑭᖏᓐᓂᒃ ᐃᖅᑲᓇᐃᔭᖅᑎᖃᓲᒧᑦ ᐊᑭᓕᖅᑕᐅᒋᐊᓕ ᖕᓂᒃ ᐊᑮᑦᑐᖏᓐᓄᑦ 
ᐃᓇᖏᑦᓯᔪᑕᐅᓯᒪᔫᑉ ᓴᐳᑎᓯᒪᔾᔪᑎᒋᔪᔭᖓᑕ ᐊᑭᖓ ᓈᒻᒪᖏᓕᒑᒃᐸᑦ ᐊᑭᓖᔾᔪᑕᐅᓗᓂ. 
 
ᑐᓂᓯᔪᑦ ᓇᓪᓕᐅᒃᑯᒫᖃᕈᑎᓄᑦ ᓴᐳᑎᓯᒪᔾᔪᑎᒥᒃ 
 (3) ᐃᖅᑲᓇᐃᔭᖅᑎᖃᓲᖅ ᐃᒪᐃᓕᐅᕆᐊᓕᒃ, ᑕᒪᑐᒪᓂ ᐅᓪᓗᓂ 15-ᓂ, ᑐᓂᓯᒋᐊᓕᒃ 
ᓇᓪᓕᐅᒃᑯᒫᖃᕈᑎᓄᑦ ᐊᑭᓕᕆᐊᓕᖏᓐᓂᒃ ᐃᓇᖏᖅᓯᔪᑎᓂᒃ ᐊᑭᖃᓪᓗᐊᖅᑐᓂᒃ 
ᓴᐳᑎᓯᒪᔾᔪᑕᐅᓄᑎᒃ ᐱᔭᐅᒋᐊᖃᖅᑐᓂᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐊᑐᖅᑕᐅᔪᑦ ᓇᓪᓕᐅᒃᑯᒫᖃᕈᑎᓄᑦ ᓴᐳᑎᓯᒪᔾᔪᑏᑦ 
 (4) ᖃᖓᑐᐃᓐᓇᖅ ᐃᖅᑲᓇᐃᔭᖅᑎᖃᓲᖅ ᐊᑭᓖᒍᓐᓇᕐᓂᖏᑉᐸᑦ ᓇᓪᓕᐅᒃᑯᒫᖃᕈᑎᒥᓄᑦ 
ᐊᑭᓕᖅᑕᐅᒋᐊᓕᖕᓂᒃ ᐅᕝᕙᓘᓐᓃᑦ ᓱᕋᐃᓐᓂᖅᐸᑦ ᓇᓪᓕᐅᒃᑯᒫᖃᕈᑎᓄᑦ ᐊᑭᓖᔪᑕᐅᒍᓐᓇᖅᑐᓂᒃ 
ᐃᓇᖏᖅᓯᔪᑕᐅᔪᓐᓇᖅᑐᓂᒃ, ᓇᓪᓕᐅᒃᑯᒫᓕᕆᔨᒃᑯᓐᓄᑦ ᖃᓄᐃᓐᓇᖅ ᑲᒪᒋᔭᐅᔪᓐᓇᖅᑐᖅ 
ᐊᑭᓖᑎᑕᐅᓇᓱᐊᖅᓗᓂ ᓴᐳᑎᓯᒪᔾᔪᑎᓂᒃ ᐃᖅᑲᓇᐃᔭᖅᑎᖃᓲᓄᑦ. 
 

ᓇᓗᓇᐃᔭᖅᑕᐅᓯᒪᔪᑦ ᒪᓕᖏᑦᑐᓄᑦ ᐊᑭᓖᑎᑦᑎᔾᔪᑏᑦ 
 
ᐃᖅᑲᓇᐃᔭᖅᑎᖃᓲᓂᒃ ᐱᖁᔭᕐᒥᒃ ᒪᓕᖏᑦᑐᓂᒃ ᐊᑭᓖᑎᑦᑎᔾᔪᑏᑦ 
141. (1) ᐃᖅᑲᓇᐃᔭᖅᑎᖃᓲᑦ ᐊᑭᓖᒋᐊᓖᑦ ᓇᓗᓇᐃᔭᖅᑕᐅᓯᒪᔪᓂᒃ ᒪᓕᖏᑦᑐᓄᑦ 
ᐊᑭᓕᖅᑕᐅᒋᐊᓕᖕᓂᒃ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᕿᒃᓱᖅᑕᐅᓯᒪᔪᓂᒃ 
ᐃᖅᑲᓇᐃᔭᖅᑎᖃᓲᖅ ᐃᒪᐃᓕᐅᕐᓂᖅᐸᑦ 

(a) ᓇᒃᓯᐅᔾᔨᓐᓂᖏᑉᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐅᓂᒃᑳᒥᒃ, 
ᐃᖅᑲᓇᐃᔭᑎᓄᑦ ᐊᑭᓕᖃᑦᑕᖅᑕᖏᑕ ᐅᓂᒃᑳᖏᓐᓂᒃ, ᑖᒃᓰᔭᐃᔭᕈᑎᓄᑦ 
ᐅᓂᒃᑳᖏᓐᓂᒃ ᐊᓯᖏᓐᓂᓗ ᑐᓴᖅᑕᐅᒋᐊᖃᖅᑐᓂᒃ ᐊᑐᐊᖅᓯᓗᑎᒃ 
ᑕᓱᒥᖓ ᐱᖁᔭᕐᒥᒃ; 

(b) ᐊᖏᕈᑎᓕᐅᕐᓂᖅᐸᑦ ᑳᓐᑐᕌᒃᑎᒥᒃ ᐱᔨᑦᓯᕋᕈᑎᒥᒃ ᐃᖅᑲᓇᐃᔭᖅᑎᒥᓄᑦ 
ᓯᕗᓂᖓᓂ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑐᓂᓯᓚᐅᕐᓇᓂ 
ᐊᑭᓕᐅᓯᐊᒃᓴᖏᓐᓄᑦ ᐅᓂᒃᑳᒥᒃ ᐊᑐᐊᕐᓗᒍ ᐃᓚᖓ 73. 

(c) ᑭᐅᓯᓚᐅᖏᑉᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᑎᑎᕋᖏᓐᓂᒃ ᐊᐱᖅᑯᑎᓂᒃ 
ᖃᐅᔨᓴᕈᑎᓂᓗ ᐋᓐᓂᖅᑐᖃᕐᓂᖅᑎᓪᓗᒍ ᑐᖁᔪᖃᕐᓂᖅᑎᓪᓗᒍᓗ 
ᐃᖅᑲᓇᐃᔭᖅᑎᖏᓐᓂᒃ ᑕᒪᑐᒪᓂ ᑭᐅᓯᕝᕕᒋᒋᐊᓕᖓᓂ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ; 

(d) ᖃᐅᔨᒪᓪᓗᓂ ᒥᑭᓗᐊᖅᑎᑦᑎᓐᓂᖅᐸᑦ ᒥᑭᓐᓂᖅᓴᐅᑎᑦᑎᓇᓱᐊᕐᓂᖅᐸᑦ 
ᐊᑭᓕᕆᐊᓕᒥᓂᒃ ᐃᖅᑲᓇᐃᔭᑎᒥᓄᑦ ᐊᑭᓕᖃᑦᑕᖅᑕᒥᓂᒃ ᐅᓂᒃᑳᓂᒃ; 
ᐅᕝᕙᓘᓐᓃᑦ 

(e) ᐊᑭᓖᓐᓂᖏᑉᐸᑦ ᐃᓚᖓᓂᒃ ᑕᒪᐃᓐᓂᓘᓐᓃᑦ ᓇᓪᓕᐅᒃᑯᒫᖃᕈᑎᓄᑦ 
ᐊᑭᓕᕆᐊᓕᖏᓐᓂᒃ ᐅᕝᕙᓘᓐᓃᑦ ᐊᑭᓕᖅᑕᐅᒋᐊᓕᖕᓂᒃ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑐᐊᖅᓯᓗᑎᑦ ᐱᖁᔭᐅᑉ ᐃᓚᖓ 
22-ᒥᒃ. 

 
ᐃᓗᐊᖅᓴᐃᔨᓄᑦ ᐱᖁᔭᕐᒥᒃ ᒪᓕᖏᑦᑐᓄᑦ ᐊᑭᓖᑎᑦᑎᔾᔪᑎ 
 (2) ᐃᓗᐊᖅᓴᐃᔨ ᒪᓕᖏᑦᑐᕕᓂᒃ ᐊᑭᓖᒋᐊᓕᒃ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᓇᓗᓇᐃᔭᖅᑕᐅᓯᒪᔪᓂᒃ ᒪᓕᖏᑦᑐᓄᑦ ᐊᑭᓕᖅᑕᐅᒋᐊᓕᖕᓂᒃ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐋᕿᖅᓱᖅᑕᐅᓯᒪᔪᓂᒃ ᐃᓗᐊᖅᓴᐃᔨ ᑐᓴᖅᑎᑦᑎᓐᓂᖏᑉᐸᑦ ᖃᐅᔨᒪᔭᐅᒋᐊᓕᖕᓂᒃ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᑐᐊᕐᓗᒍ ᐃᓚᖓ 30. 
 
ᓄᓇᓖᑦ ᒐᕙᒪᑎᖏᑦ ᐱᖁᔭᕐᒥᒃ ᒪᓕᖏᑦᑐᑦ ᐊᑭᓖᑎᑦᑎᔾᔪᑏᑦ 
 (3) ᓄᓇᓖᑦ ᑎᒥᖁᑎᖏᑦ ᐊᑭᓖᒋᐊᓖᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᓇᓗᓇᐃᔭᖅᑕᐅᓯᒪᔪᓂᒃ 
ᓄᓇᓖᑦ ᑲᑎᒪᔨᖏᓐᓄᑦ ᒪᓕᖏᑦᑐᓄᑦ ᐊᑭᓕᖅᑕᐅᒋᐊᓕᖕᓂᒃ ᑎᑎᕋᕐᓗᑎᒃ ᑐᓴᖅᑎᑦᑎᓐᓂᖏᑉᐸᑕ 
ᑐᓴᖅᑕᐅᒋᐊᓕᖕᓂᒃ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᑐᐊᕐᓗᒍ ᐃᓚᖓ 160. 
 
ᐊᑭᓖᑎᑕᐅᔪᑦ ᑐᓴᖅᑕᐅᒋᐊᖃᖏᑦᑐᒥᒃ ᑐᓴᖅᑎᑦᑎᔪᑦ 
 (4) ᑭᓇᑐᐃᓐᓇᖅ ᐊᑭᓖᒋᐊᓖᑦ ᒪᓕᖏᑦᑐᓄᑦ ᐊᑭᓕᖅᑕᐅᒋᐊᓕᖕᒥᒃ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᓇᓗᓇᐃᔭᖅᑕᐅᓯᒪᔪᒥᒃ ᑭᒃᑯᑐᐃᓐᓇᓄᑦ ᑐᓴᖅᑎᑦᑎᔪᕕᓂᕐᓄᑦ 
ᑐᓴᖅᑎᑕᐅᒋᐊᖃᖏᑦᑐᓂᒃ ᓱᕋᐃᓪᓗᑎᒃ ᐃᓚᖓ 161-ᒥᒃ. 
 
ᐅᑎᖅᑎᑕᐅᒋᐊᓖᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᑭᓕᖅᑕᕕᓂᖏᑦ 
 (5) ᓇᓪᓕᐅᒃᑯᒫᓕᕆᔨᒃᑯᑦ ᐃᒪᐃᓕᐅᕈᓐᓇᖅᑐᑦ ᐊᑭᑦᑐᕆᐊᖅᓯᒍᓐᓇᖅᑐᑦ ᒪᓕᖏᑦᑐᓄᑦ 
ᐊᑭᓖᑎᑦᑎᔾᔪᑎᒥᒃ ᑕᒪᐃᓐᓂᒃ ᐃᓚᐃᓐᓇᖏᓐᓂᓘᓃᑦ ᐃᓚᒋᐊᕐᓗᒍ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐊᑭᓕᖅᑕᐅᒋᐊᖃᓕᖅᑐᕕᓂᕐᓂᒃ ᑲᒪᒋᔭᐅᓚᐅᖏᓐᓂᖓᓄᑦ ᐊᑭᓕᖅᑕᐅᒋᐊᖃᖅᑐᖅ, 
ᐃᓚᓕᐅᑎᓗᒋᑦ ᓇᓪᓕᐅᒃᑯᒫᓕᕆᔨᒃᑯᑦ ᐊᑭᓕᕆᐊᓕᖕᓂᒃ ᖃᐅᔨᓴᕈᑎᒋᔭᕕᓂᖏᑦ ᐱᖁᔭᒥᒃ 
ᓱᕋᐃᔪᖃᖅᑎᓪᓗᒍ. 
 
ᐊᑭᑭᒡᓕᒋᐊᖅᑕᐅᔪᑦ ᖁᔭᓈᖅᑕᐅᔪᓪᓗ  
 (6) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᓕᐅᕆᐊᓖᑦ, ᓈᒻᒪᒍᓱᒃᑯᑎᒃ ᑭᒃᑯᑐᐃᓐᓇᓄᑦ 
ᐱᔾᔪᑎᒋᔭᐅᓂᕋᖅᑕᐅᓪᓗᑎᒃ ᐅᓂᒃᑲᐅᓯᐅᔪᓂᒃ ᓱᕋᐃᔪᓄᑦ ᐱᖁᔭᕐᓂᒃ, ᐊᑭᑭᓕᒋᐊᖅᓯᒍᓐᓇᖅᑐᑦ 
ᐊᑭᓕᖅᑕᐅᒋᐊᓕᖕᓂᒃ ᐅᕝᕙᓘᓐᓃᑦ ᖁᔭᓈᖅᓯᒍᓐᓇᖅᑐᑦ ᖄᖓᒍᑦ ᐊᑭᓕᕆᐊᓕᖏᓐᓂᒃ. 
 
ᐱᓂᕐᓗᖏᑦᑐᑦ ᐊᑭᓖᒃᐸᑕ ᐊᑭᓕᕆᐊᓕᒥᓂᒃ 
 (7) ᓱᖁᑎᒋᖏᓪᓗᒋᑦ ᐊᓯᖏᓐᓂ ᑎᑎᕋᖅᓯᒪᔪᑦ ᑕᕝᕙᓂ ᐱᖁᔭᕐᒥ, ᑭᓇᑐᐃᓐᓇᖅ 
ᐱᓂᕐᓘᑎᒥᓄᑦ ᐊᑭᓖᒋᐊᖃᖅᑐᕕᓃᑦ ᐊᑐᐊᕐᓗᒍ ᑖᓐᓇ ᐱᖁᔭᐅᑉ ᐃᓚᖓᓂᒃ ᓱᕋᐃᓪᓗᑎᒃ 
ᐱᓂᕐᓗᓚᐅᕈᑎᒥᓄᑦ ᐊᑭᓖᒃᑲᓐᓂᖅᑎᑕᐅᖏᑐᐃᓐᓇᕆᐊᓖᑦ, ᑭᓯᐊᓂ ᓱᓕ ᐱᓂᕐᓘᑎᒥᓂᒃ 
ᑲᔪᓯᑎᑦᑎᒃᐸᑕ ᓯᕗᓂᖓᓂ ᐱᓂᕐᓘᑎᒋᔭᕕᓂᖓᓄᑦ ᐊᑭᓖᓚᐅᖅᑎᓪᓗᒋᑦ. 

ᓇᓪᓕᐅᒃᑯᒫᓕᕆᔨᓄᑦ ᐃᓗᐊᕐᓂᖅᓴᒧᑦ ᐋᕿᒃᓱᐃᔾᔪᑏᑦ 

 
ᑕᒪᐃᑎᒍᑦ ᐱᔪᓐᓇᐅᑎᖏᑦ 
142. (1) ᓇᓪᓕᐅᒃᑯᒫᓕᕆᔨᒃᑯᑦ ᑕᐃᒫᓴᐃᓐᓇᖅ ᐱᔪᓐᓇᐅᑎᖃᖅᑐᑦ ᓴᙱᓂᕆᓪᓗᒋᑦ ᐱᖁᔭᑎᒍᑦ 
ᑲᔪᓯᑎᑦᑎᔪᓐᓇᖅᑐᑦ ᐊᑭᓖᑎᑦᑎᔾᔪᑎᓂᒃ ᖃᓄᑐᐃᓐᓇᖅ ᐃᖅᑲᓇᐃᔭᖅᑎᓄᑦ, 
ᐃᖅᑲᓇᐃᔭᖅᑎᖃᓲᓄᓪᓗ ᐊᓯᖏᓐᓄᓪᓗ ᐊᑭᓕᒃᓴᓄᑦ ᐊᑭᓕᖅᑕᐅᒋᐊᓕᖕᓂᒃ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᓇᓪᓕᐅᒃᑯᒫᓕᕆᔨᒃᑯᑦ ᑐᕌᖅᑐᓂᒃ 
ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᕝᕕᒋᔭᖏᓐᓂᒃ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖃᕈᑎᓄᑦ 
ᐊᑭᓕᖅᑕᐅᒋᐊᓕᖕᓂᒃ. 
 
ᒪᓕᖏᑦᑐᓄᑦ ᐊᑭᓕᖅᑕᐅᒋᐊᖃᓕᕈᓐᓇᖅᑐᑦ ᑐᒃᓯᕋᖅᑐᒧᑦ 
 (2) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᐊᑭᓕᐅᓯᐊᒃᓴᓂᒃ ᐊᑭᑭᒡᓕᒋᐊᖅᓯᔪᓐᓇᖅᑐᑦ, 
ᓄᖅᑲᖓᑎᑦᑎᔪᓐᓇᖅᖢᑎᒡᓗ ᐃᓱᓕᑎᑦᑎᔪᓐᓇᖅᖢᑎᒡᓗ ᓇᓪᓕᐅᒃᑯᒫᖃᕈᑎᓄᑦ ᐊᑭᓖᓐᓂᖏᑉᐸᑕ 
ᑐᒃᓯᕋᖅᑐᑦ ᐃᓱᒪᒋᔭᖃᖅᐸᑕ ᐱᔮᕆᓪᓗᑎᒃ ᐅᔾᔨᖅᓱᑦᑎᐊᕐᓂᖏᑉᐸᑕ ᒪᑯᓂᖓ 

(a) ᐅᐸᖕᓂᖏᑉᐸᑕ ᑕᒪᓐᓇ ᖃᐅᔨᓴᕈᑕᐅᑎᓪᓗᒍ ᐊᑐᐊᕐᓗᒍ ᐃᓚᖓ 24; 
(b) ᑐᓴᖅᑎᑦᑎᓐᓂᖏᑉᐸᑕ ᑐᓴᖅᑕᐅᒋᐊᓕᖕᓂᒃ ᐊᑐᐊᕐᓗᒍ ᐃᓚᖓ 30; 
(c) ᒪᓕᖕᓂᖏᑉᐸᑕ ᐃᓗᐊᖅᓴᖅᑕᐅᔪᑎᒥᓂᒃ ᐋᕿᒃᓱᖅᑕᐅᓯᒪᔪᓂᒃ ᐊᑐᐊᕐᓗᒍ 

ᐃᓚᖓ 33; ᐅᕝᕙᓘᓐᓃᑦ 
(d) ᒪᓕᖕᓂᖏᑉᐸᑕ ᑐᓴᖅᑎᑦᑎᔾᔪᑎᒥ ᐊᑐᐊᖅᑕᐅᒋᐊᓕᖕᓂᒃ ᐋᕿᒃᓯᔪᑎᓂᒃ 

ᐊᑐᐊᕐᓗᒍ ᐃᓚᒃᑲᓐᓂᖓ 35(2). 
 
ᖄᖏᖅᓯᓪᓗᑎᒃ ᐊᑭᓕᐅᓯᐊᖅᑐᕕᓃᑦ 
 (3) ᓇᓪᓕᐅᒃᑯᒫᓕᕆᔨᒃᑯᑦ ᐅᑎᖅᑎᑦᑎᔪᓐᓇᖅᑐᑦ, ᐊᑭᓕᒃᓴᕆᔭᐅᔪᓂᒃ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ, ᖄᖏᖅᓯᓪᓗᑎᒃ ᐊᑭᓕᐅᓯᐊᕕᓂᖏᓐᓂᒃ ᖃᓄᑐᐃᓐᓇᖅ 
ᐊᒃᑎᒋᓂᖃᖅᑐᓂᒃ ᐊᑭᓕᐅᓯᐊᖅᑐᕕᓃᑦ ᑭᓇᑐᐃᓐᓇᒧᑦ ᐅᖓᑖᓄᑦ ᐊᑭᓕᖅᑕᕕᓂᖏᑦ 
ᐅᑎᖅᑎᑕᐅᒋᐊᓖᑦ. 
 
ᐲᔭᖅᑕᐅᔪᑦ 
 (4) ᓱᓕᒃᑲᓐᓂᖅ ᖄᖓᒍᑦ ᐊᑭᓖᑎᑕᐅᒃᑲᓐᓂᕈᓐᓇᖅᑐᑦ ᐋᕿᒃᓱᐃᔾᔪᑎᓂᒃ, 
ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᑭᓕᐅᓯᐊᒃᓴᖏᓐᓂᑦ ᐲᔭᐃᕝᕕᐅᓗᑎᒃ ᐅᕝᕙᓘᓐᓃᑦ ᖃᖓᑐᐃᓐᓇᖅ 
ᐊᑭᓕᐅᓯᐊᕆᔪᓐᓇᖅᑕᖏᓐᓂᑦ ᐲᔭᐃᒍᓐᓇᖅᑐᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᑭᓕᒃᓴᖏᓐᓄᑦ 
ᐊᑭᓖᔪᑎᐅᓗᑎᒃ. 
 
ᓯᕗᓪᓕᐅᑎᑕᐅᒋᐊᓖᑦ 
143. ᖃᓄᑐᐃᓐᓇᖅ ᐊᑭᓕᒃᓴᐃᑦ ᐊᑭᓕᖅᑕᐅᒋᐊᓖᓪᓗ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᖃᓲᒧᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᐊᓯᓕᒫᖏᓐᓂᑦ ᐊᑭᓕᒃᓴᓂᑦ 
ᓯᕗᓪᓕᐅᑎᑕᐅᒋᐊᓖᑦ ᐊᑭᓕᖅᑕᐅᒋᐊᓕᖕᓂᑦ, ᐊᓯᖏᓐᓄᓪᓗ ᐃᓇᖏᖅᑕᐅᓪᓗᑎᒃ 
ᐊᑭᓕᖅᓱᖅᑕᐅᔪᓄᑦ, ᑭᓯᐊᓂᓕ ᐅᑯᐊ ᐊᑐᖏᑦᑐᑦ ᐲᔭᐃᓗᓂ ᐃᖅᑲᓇᐃᔮᓂᑦ ᐊᑭᓕᐅᓯᐊᒃᓴᖏᓐᓂᑦ 
ᐊᒻᒪᓗ ᐃᒡᓗᖁᑎᒋᔭᐅᔪᑉ ᐊᑭᖓᓂᑦ ᓄᓇᖁᑎᒋᔭᒥᓂᓪᓗ. 

ᐊᑭᓖᑎᑕᐅᔪᖅ ᓇᖕᒥᓂᖅ ᐱᖁᑎᒥᓂᒃ ᐊᒻᒪᓗ ᐊᐅᓚᓂᕆᖃᑦᑕᕐᑕᖏᑦ 
144. (1) ᓱᖁᑎᒋᖏᓪᓗᒋᑦ ᓇᓕᐊᑐᐃᓐᓇᖅ ᐱᖁᔭᓕᐅᕈᑕᐅᓯᒪᔪᑦ, ᖃᓄᑐᐃᓐᓇᖅ 
ᐊᑭᓕᖅᑕᐅᒋᐊᓖᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖃᓲᒧᑦ ᐊᑭᓕᒃᓴᕆᕙᖏᑦ 
ᐊᑭᓕᕆᐊᖃᖅᖢᓂᒋᓪᓗ ᐱᖁᑎᒥ ᐊᑭᖏᓐᓂᑦ ᐲᖅᓯᓗᓂ ᐅᕝᕙᓘᓐᓃᑦ ᐊᖅᓵᖅᑕᐅᓗᓂ 
ᑮᓇᐅᔭᒃᓴᕈᑎᒋᔭᖏᓐᓂᑦ ᐱᖁᑎᖏᓐᓂᑦ ᐃᖅᑲᓇᐃᔭᖅᑎᖃᓲᑉ. 
 
ᓇᓗᓇᐃᒃᑯᑕᖅ ᐊᑭᓕᒃᓴᖃᕈᓐᓃᕐᓂᖓᓂᒃ 
 (2) ᓇᓕᐊᑐᐃᓐᓇᖅ ᓂᐅᕕᖅᑐᖅ ᓇᖕᒥᓂᖅ ᐱᓇᓱᐊᕆᔭᐅᔪᒥᒃ ᐅᕝᕙᓘᓐᓃᑦ ᐱᓕᕆᕝᕕᓂ 
ᐃᓚᐅᔾᔪᑎᓂᒃ ᓂᐅᕕᖅᑐᖅ ᓴᓇᖅᑯᑎᖏᓐᓂᓘᓐᓃᑦ ᓇᖕᒥᓂᖅ ᐱᓇᓱᐊᒐᕆᔭᐅᔪᑦ 
ᐱᓕᕆᔾᔪᑕᐅᕙᒃᑐᓂᒃ ᐃᒪᐃᓕᐅᕆᐊᓕᒃ, ᓂᐅᕕᖅᑕᒥᓄᑦ ᐊᑭᓖᓚᐅᕐᓇᓂ ᓱᓕ 
ᑐᓂᓯᓚᐅᕐᓇᓂᓘᓐᓃᑦ ᓂᐅᕕᖅᑎᒧᑦ ᐊᑭᓕᒃᓴᖏᓐᓄᑦ ᐃᓇᐃᖏᖅᓯᔾᔪᑎᒃᓴᓂᒃ, ᐱᔪᒪᒋᐊᓕᒃ 
ᐱᑎᑕᐅᓗᓂᓗ ᓂᐅᕕᖅᑎᐅᔪᒥᑦ ᐊᑭᓕᒃᓴᖃᖏᓐᓂᖓᓂᒃ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᓇᓗᓇᐃᒃᑯᑕᒥᒃ ᑎᑎᕋᖅᓯᒪᔪᒥᒃ ᑖᓐᓇ ᐊᑭᓕᒃᓴᖃᖏᓐᓂᖓᓂᒃ ᐱᓇᓱᐊᒐᖓᑕ 
ᓇᓪᓕᐅᒃᑯᒫᖃᕈᑎᖏᓐᓄᑦ, ᐃᓚᐅᔾᔪᑎᓄᑦ ᓴᓇᖅᑯᑎᓄᓪᓘᓐᓃᑦ. 
 
ᑐᓂᔭᐅᔪᖅ ᐊᑭᓕᒃᓴᖃᕈᓐᓃᕐᓂᖓᓄᑦ ᓇᓗᓇᐃᒃᑯᑕᒥᒃ 
 (3) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᓂᐅᕕᖅᑎᒧᑦ ᑐᓂᓯᒍᓐᓇᖅᑐᑦ ᑐᒃᓯᕋᖅᑐᒧᑦ 
ᐊᑭᓕᒃᓴᖃᖏᓐᓂᖓᓄᑦ ᓇᓗᓇᐃᒃᑯᑕᒥᒃ, ᓇᓪᓕᐅᒃᑯᒫᖃᕈᑎᓄᑦ ᐱᓕᕆᐊᒥᒃ ᓂᐅᕕᖅᑐᒧᑦ. 
 
ᐊᑭᓕᒃᓴᖏᑦ ᓂᐅᕕᖅᑑᑉ 
 (4) ᓂᐅᕕᖅᑐᖅ ᓯᕗᓂᖓᓂ ᓇᓪᓕᐅᒃᑯᒫᓄᑦ ᐊᑭᓕᒃᓴᖃᖏᓐᓂᖓᓂᒃ 
ᓇᓗᓇᐃᒃᑯᑕᖅᑖᖏᑦᑐᖅ ᐊᑭᓖᒋᐊᖃᓚᖓᔪᖅ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᖃᓄᑐᐃᓐᓇᖅ 
ᓇᓪᓕᐅᒃᑯᒫᖃᕈᑎᖏᓐᓄᑦ ᓂᖁᕕᖅᑕᒥᒃ ᐊᑭᓕᕆᐊᓕᖏᓐᓂᒃ ᐅᕝᕙᓘᓐᓃᑦ ᐊᑭᓕᒃᓴᕆᔭᐅᔪᓂᒃ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᓂᐅᕕᖅᑕᖓᓄᑦ ᐅᖓᑖᓅᖏᑦᑐᖅ ᓈᒻᒪᓈᖅᓯᓪᓗᑎᒃ 
ᓂᐅᕕᐊᒃᓴᕆᔭᐅᒃᐸᑦ ᐊᑭᓪᓗᐊᖓᑕ ᓇᓕᒧᑕᖓᓂᒃ ᓇᖕᒥᓂᕆᔭᐅᔫᑉ, ᐱᖁᑎᒋᔭᐅᔫᑉ 
ᓴᓇᖅᑯᑎᒋᔭᐅᔫᓪᓗ ᐅᖃᐅᓯᕆᖅᑲᐅᔭᕗᑦ ᐃᓚᒃᑲᓐᓂᖓ (2)-ᒥ. 
 
ᐊᐃᒃᓯᕈᑎᓄᑦ ᓇᓗᓇᐃᒃᑯᑕᖅ 
145. (1) ᓇᓪᓕᐅᒃᑯᒫᓕᕆᔨᒃᑯᑦ ᐊᑭᓕᖅᑕᐅᒋᐊᓕᖕᓂᒃ ᐊᐃᒃᓯᕈᑎᓄᑦ 
ᓇᓗᓇᐃᒃᑯᑕᖅᑖᖅᑎᑦᑎᒍᓐᓇᕐᒥᔪᑦ ᐃᒪᐃᓕᐅᖅᑐᒥᒃ 

(a) ᑎᑎᕋᖅᓯᒪᔪᒥᒃ ᐊᑭᓕᒃᓴᖏᓐᓂᒃ ᓇᓪᓕᐅᒃᑯᒫᖃᕈᑎᖏᓐᓄᑦ ᑕᒪᐃᓐᓂᒃ 
ᐃᓚᐃᓐᓇᖏᓐᓂᓘᓐᓃᑦ ᐊᑭᓕᖅᑕᐅᒋᐊᓕᖕᓂᒃ ᓇᓪᓕᐅᒃᑯᒫᓕᕆᔨᒃᑯᓐᓄᑦ; 

(b) ᓇᓗᓇᐃᔭᐃᔪᒥᒃ ᖃᓄᑎᒋ ᐊᑭᓕᖅᓴᖃᕐᓂᖓᓂᒃ; 
(c) ᓇᓗᓇᐃᔭᐃᔪᒥᒃ ᖃᓄᑎᒋ ᐃᓚᖓᓂᒃ ᐊᑭᓖᓯᒪᓂᖓᓂᒃ; ᐊᒻᒪᓗ 
(d) ᑎᓕᓯᓗᓂ ᐊᑭᓖᒋᐊᖃᕐᓂᖓᓂᒃ ᐊᒥᐊᒃᑯᖓᓄᑦ ᑖᓐᓇ ᐃᓄᒃ. 

 
ᑐᓂᔭᐅᔪᑦ ᓇᓗᓇᐃᒃᑯᑕᖏᑦ ᐊᑭᓕᒃᓴᕆᔭᐅᔪᓂᒃ ᐊᐃᒃᓯᕈᑏᑦ 
 (2) ᐊᐃᒃᓯᕈᑏᑦ ᓇᓗᓇᐃᒃᑯᑕᖏᑦ, ᐊᔾᔨᖏᓪᓘᓐᓃᑦ ᓇᓗᓇᐃᒃᑯᑦᑎᖅᓯᒪᔪᑦ ᑕᕝᕙ 
ᓱᓕᔫᕗᑦ, ᓴᖅᑭᑦᑎᔾᔪᑕᐅᔪᓐᓇᖅᑐᑦ ᑐᓂᔭᐅᓗᑎᒃ ᑎᑎᖅᑲᑦ ᓱᓕᔪᑦ ᐊᒡᓚᒃᑎᖓᓄᑦ ᐃᖅᑲᖅᑐᐃᔩᑦ 
ᓄᓇᕗᒥ. 

ᐊᑐᕐᓂᖃᕐᕕᒋᔭᖏᑦ 
 (3) ᐊᔾᔨᖏᑦ ᐊᐃᒃᓯᕈᑏᑦ ᐊᑭᓕᒃᓴᕆᔭᐅᔪᓂᒃ ᓇᓗᓇᐃᒃᑯᑎᖅᓯᒪᔪᑦ ᑐᓂᔭᐅᔪᓐᓇᖅᑐᑦ 
ᐃᖅᑲᖅᑐᐃᔨᒃᑯᓐᓂ ᓄᓇᕗᒥ ᓴᖅᑭᑎᑕᐅᓗᑎᒃ ᑲᔪᓯᑎᑕᐅᔪᓐᓇᖅᑐᑦ ᐃᖅᑲᖅᑐᐃᔩᑦ ᓄᓇᕗᒥ 
ᐋᕿᒃᑕᕕᓂᖏᑎᑐᑦ. 
 
ᑎᓕᓯᔾᔪᑎ ᐊᑭᓖᓐᓂᖏᑦᑐᒥᒃ 
146. (1) ᓇᓪᓕᐅᒃᑯᒫᓕᕆᔨᒃᑯᑦ ᑎᓕᓯᒍᓐᓇᖅᑐᑦ ᐃᖅᑲᓇᐃᔭᖅᑎᖃᓲᒥᒃ ᓄᖅᑲᖅᑎᑦᑎᖁᔨᓗᑎᒃ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᖅᑕᐃᓕᖁᓗᒋᑦ ᑭᒃᑯᑐᐃᓐᓇᓂᒃ ᐃᒪᐃᑦᑐᓂᒃ 

(a) ᐃᖅᑲᓇᐃᔭᖅᑎᖃᓲᖅ ᐊᑭᓖᓐᓂᖏᑉᐸᑦ, ᑕᖅᑭᓕᒫᒥᒃ, ᐊᑭᓕᕆᐊᓕᖏᓐᓂᒃ 
ᓇᓪᓕᐅᒃᑯᒫᖃᕈᑎᓄᑦ ᐅᕝᕙᓘᓐᓃᑦ ᐊᓯᖏᓐᓂᒃ ᑭᓇᐅᔭᓂᒃ 
ᐊᑭᓕᖅᑕᐅᒋᐊᓕᖕᓂᒃ ᐃᖅᑲᓇᐃᔭᖅᑎᖃᓲᒧᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐊᒻᒪᓗ ᐊᑭᓖᖐᓐᓇᖅᐸᑦ ᐊᑭᓕᒃᓴᒥᓂᒃ; ᐅᕝᕙᓘᓐᓃᑦ 

(b) ᐃᖅᑲᓇᐃᔭᖅᑎᖃᓲᖅ ᐊᑭᓕᒃᓴᒥᓄᑦ ᐃᓇᖏᖅᑎᖃᖏᑉᐸᑦ 
ᐱᔭᐅᒋᐊᖃᖅᑎᑕᐅᔪᓂᒃ ᓇᓪᓕᐅᒃᑯᒫᓕᕆᔨᒃᑯᓐᓄᑦ. 

 
ᑐᓂᔭᐅᔪᑦ ᑎᓕᔭᐅᔪᓪᓗ 
 (2) ᓇᓪᓕᐅᒃᑯᒫᓕᕆᔨᒃᑯᑦ ᑐᓂᓯᒋᐊᖃᖅᑐᑦ ᑐᓴᖅᑎᑦᑎᔪᑎᒥᒃ ᑎᑎᕋᕐᒥᒃ ᑎᓕᓯᔾᔪᑎᒥᒃ 
ᐃᖅᑲᓇᐃᔭᖅᑎᖃᓲᒧᑦ. 
 
ᐊᑐᐊᖅᑕᐅᒋᐊᓕᒃ ᑎᓕᓯᔾᔪᑎ 
 (3) ᐱᓯᒪᓕᖅᖢᑎᒃ ᑎᓕᓯᔾᔪᑎᒥᒃ, ᐃᖅᑲᓇᐃᔭᖅᑎᖃᓲᑦ ᐊᑐᐊᖅᓯᒋᐊᓖᑦ ᑎᓕᓯᔾᔪᑎᒥᒃ 
ᐊᒻᒪᓗ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᖏᑦᑐᑦ ᐊᑭᓖᓚᐅᖏᓐᓂᖏᓐᓂ ᑮᓇᐅᔭᓂᒃ 
ᓇᓪᓕᐅᒃᑯᒫᖃᕈᑎᖏᓐᓄᑦ ᐃᓇᖏᖅᓯᔪᑎᖏᓐᓄᓪᓘᓃᑦ ᐊᑭᓕᒃᓴᒥ, ᖃᓄᑐᐃᓐᓇᖅ ᐱᕙᓪᓕᐊᓂᖏᑦ 
ᒪᓕᒃᖢᒋᑦ ᐱᒋᐊᖃᖅᑕᒥᓂᒃ. 
 
ᑐᒃᓯᕋᐅᑦ ᐃᐱᖅᓯᒪᔪᑎᓕᐅᖁᔭᐅᓪᓗᓂ 
147. (1) ᓇᓪᓕᐅᒃᑯᒫᓕᕆᔨᒃᑯᑦ ᐃᒪᐃᓕᐅᕈᓐᓇᖅᑐᑦ, ᓯᕗᓪᓕᖅᐹᒥ ᑐᓴᖅᑎᑦᑎᓚᐅᕐᓗᑎᒃ, 
ᑐᒃᓯᕋᕈᓐᓇᖅᑐᖅ ᓄᓇᕗᑦ ᐃᖅᑲᖅᑐᐃᕕᖓᓄᑦ ᐃᐱᖅᓯᒪᔪᑎᓕᐅᖅᑕᐅᖁᓪᓗᒍ ᐊᑐᐊᕐᓗᒍ ᑖᓐᓇ 
ᐱᖁᔭᐅᑉ ᐃᓚᖓ. 
 
ᐃᐱᖅᓯᒪᔭᐅᖁᓪᓗᒍ ᑎᓕᓯᔾᔪᑎ 
 (2) ᓄᓇᕗᑦ ᐃᖅᑲᖅᑐᐃᕕᖓᑦ ᐃᒪᐃᓕᐅᕈᓐᓇᖅᑐᑦ, ᑐᒃᓯᕋᕐᕕᐅᒍᑎᒃ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ, ᐃᐱᖅᓯᒪᔭᐅᑎᑦᑎᒍᓐᓇᖅᑐᑦ ᑭᒃᑯᑐᐃᓐᓇᒥᒃ ᐱᓇᓱᐊᖅᑎᑕᐅᖁᖏᓪᓗᒋᑦ 
ᐃᒪᐃᑉᐸᑦ 

(a) ᐊᑭᓖᖏᑉᐸᑦ ᐊᑭᓕᕆᐊᓕᖕᒥᓂᒃ ᓇᓪᓕᐅᒃᑯᒫᖃᕈᑎᓄᑦ; 
(b) ᐃᖅᑲᖅᑐᐃᕕᒃᑎᒍᑦ ᑐᑭᑖᕈᑕᐅᓯᒪᒃᐸᑦ ᐃᐱᖅᓯᒪᔭᐅᖁᔭᐅᓪᓗᓂ, 

ᐅᕝᕙᓘᓐᓃᑦ ᐊᑭᓕᒃᓴᖏᓐᓂᒃ ᐊᐃᒃᓯᕕᐅᖁᔭᐅᓯᒪᒃᐸᑦ 
ᐃᖅᑲᖅᑐᐃᕕᒃᑎᒍᑦ, ᓇᓪᓕᐅᒃᑯᒫᖃᕈᑎᖓᓄᑦ; 

(c) ᓇᓗᓇᐃᒃᑯᑕᖅ ᐅᑎᖅᑎᑕᐅᓐᓂᖅᐸᑦ ᐃᖅᑲᖅᑐᐃᔩᑦ ᐸᓖᓯᕋᓛᖓᓄᑦ 
ᑐᖓᓕᖓᓄᓪᓘᓐᓃᑦ ᑭᐅᓪᓗᓂ ᐱᔪᓐᓇᓚᐅᖏᓐᓂᕋᖅᐸᒍ ᑕᒪᐃᑎᒍᑦ 
ᑎᓕᓯᔾᔪᑕᐅᓯᒪᔪᖅ ᑲᔪᑎᑕᐅᓚᐅᖏᓐᓂᕋᖅᐸᒍ; ᐊᒻᒪᓗ 

(d) ᑖᓐᓇ ᐃᖅᑲᓇᐃᔭᖅᑎᖃᓲᖅ ᑲᔪᓰᓐᓇᖅᐸᑦ ᐃᖅᑲᓇᐃᔭᖅᑎᖃᖅᖢᓂ. 
 
ᑲᔪᓯᔪᖅ ᑎᓕᓯᔾᔪᑎ 
 (3) ᐃᐱᖅᓯᒪᑎᑦᑎᔾᔪᑎᐅᑉ ᑎᓕᓯᔾᔪᑎᖓ ᑲᔪᓯᓚᖓᔪᖅ ᐊᑭᓖᓚᐅᖏᓐᓂᖓᓂ 
ᐊᑭᓕᒃᓴᒥᓂᒃ ᑕᒪᐃᓐᓂᓕᒫᖅ ᓇᓪᓕᐅᒃᑯᒫᖃᕈᑎᓄᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑕᒪᐃᓐᓂᓗ 
ᐊᑭᖏᓐᓂᒃ ᑐᒃᓯᕋᐅᑎᖓᑕ ᑖᓱᒧᖓ ᐊᑭᓕᕆᐊᓕᖓᓄᑦ. 
 

ᐱᓂᕐᓘᑕᐅᔪᓐᓇᖅᑐᑦ  
 
ᑐᓂᓯᔪᑦ ᓱᓕᖏᑦᑐᒥᒃ ᑐᓴᒐᒃᓴᒥᒃ 
148. (1) ᑭᓇᑐᐃᓐᓇᖅ ᑐᓴᖅᑎᑦᑎᖁᔭᐅᔪᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᖃᐅᔨᒪᓪᓗᑎᒃ 
ᐅᔾᔨᖅᓱᖏᓱᑎᓘᓐᓃᑦ ᓱᓕᖏᑦᑐᒥᒃ ᒪᖓᑦᑎᓗᑎᒃ ᑐᓴᖅᑎᑦᑎᒋᐊᖃᖏᑦᑐᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ. 
 
ᓱᓕᖏᑦᑐᒥᒃ ᑐᓴᖅᑎᑦᑎᔪᑦ ᖃᐅᔨᓴᖅᑎᓄᑦ 
 (2) ᑭᓇᑐᐃᓐᓇᖅ ᖃᐅᔨᒪᓗᑎᒃ ᓱᓕᖏᑦᑐᒥᒃ ᑐᓴᖅᑎᑦᑎᒋᐊᖃᖏᑦᑐᑦ ᒪᖓᑦᑎᓗᑎᒃ, 
ᐅᖃᐅᓯᒃᑯᑦ ᑎᑎᖅᑲᑎᒍᓪᓘᓐᓃᑦ, ᖃᐅᔨᓴᖅᑎᒧᑦ ᐱᓕᕆᐊᒥᓂᒃ ᑲᔪᓯᑎᑦᑎᓇᓱᐊᖅᑎᓪᓗᒍ 
ᑲᒪᔨᐅᕕᒋᔭᒥᓂᓘᓐᓃᑦ ᑲᒪᑎᓪᓗᒍ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᓴᖅᑭᑎᑕᐅᖏᑦᑐᑦ 
 (3) ᑭᓇᑐᐃᓐᓇᖅ ᑕᐃᔭᐅᓯᒪᔪᑦ ᑐᓂᔭᐅᓯᒪᔪᓪᓗ ᓴᖅᑭᑎᑦᑎᖁᔭᐅᓪᓗᑎᒃ ᐊᑐᐊᕐᓗᒍ 
ᐃᓚᖓ 139 ᖃᐅᔨᒪᓗᑎᒃ ᑐᓂᓯᑦᑕᐃᓕᒪᒋᐊᖃᖏᑦᑐᑦ ᑕᒪᐃᓐᓂᒃ ᑐᓴᖅᑕᐅᒋᐊᓕᖕᓂᒃ ᐅᓂᒃᑳᓂᒃ 
ᐊᑐᐊᕐᓗᒍ ᑐᓴᖅᑎᑦᑎᔾᔪᑎ. 
 
ᐊᖏᕈᑎᓕᐅᕈᑕᐅᒋᐊᖃᖏᑦᑐᑦ 
149. ᑭᓇᑐᐃᓐᓇᖅ ᐊᖏᕈᑎᓕᐅᕆᐊᖃᖏᑦᑐᑦ ᐃᖅᑲᓇᐃᔭᖅᑎᒧᑦ ᓴᒃᑯᐃᖁᓗᒋᑦ ᐅᕝᕙᓘᓐᓃᑦ 
ᐊᑐᐊᖅᓯᖏᖁᓗᒋᑦ ᓇᓪᓕᐅᒃᑯᒫᓂᑦ ᐊᑭᓕᐅᓯᐊᕆᒋᐊᓕᖏᓐᓂᒃ ᓇᖕᒥᓂᖅ ᐊᐃᑉᐸᖓᓄᓪᓘᓐᓃᑦ 
ᕿᑐᖓᖏᓐᓄᓪᓘᓐᓃᑦ ᐸᖅᑭᔭᖏᓐᓄᓪᓗ ᐱᔭᐅᔪᓐᓇᖅᑐᓂᒃ ᐊᑐᐊᕐᓗᒍ ᑖᓐᓇ ᐱᖁᔭᖅ. 
 
ᐊᑐᓂᕐᓗᒃᓂᖅ ᐊᑭᓕᕐᑕᐅᑎᑦᓯᓇᓱᐊᕐᓗᓂ  
150. (1) ᓇᑦᓕᐊᑐᐃᓐᓇᖅ ᐃᖅᑲᓇᐃᔭᕐᕕᐅᔪᖅ ᑕᐃᒪᓐᓇᐃᓕᐅᕐᑎᑦᓯᓇᓱᐊᕆᐊᖃᖏᓚᖅ 
ᐅᕙᓘᓐᓃᑦ ᑭᓇᑐᐃᓐᓇᖅ ᐱᑦᔪᔨᔪᖅ ᑭᒐᕐᑐᐃᓗᓂ ᐃᖅᑲᓇᐃᔭᕐᕕᐅᔪᒥᒃ 
ᐃᒪᓐᓇᐃᑎᑦᓯᔭᕆᐊᖃᖏᓚᖅ, ᐊᑲᐅᖏᓕᐅᕐᑎᑦᓯᓗᓂ ᐅᕙᓘᓐᓃᑦ ᖃᓄᐃᓕᐅᕐᑎᑦᓯᓴᓱᐊᕐᓗᓂ, 
ᐊᑲᐅᖏᓕᐅᕐᑎᑦᓯᓗᓂ ᐅᕙᓘᓐᓃᑦ ᖃᓄᐃᓕᐅᕐᑎᑦᓯᓇᓱᐊᕐᓗᓂ, ᐸᕕᓵᒃᓂᒃᑯᑦ, ᐱᑦᓯᐊᖏᓐᓂᒃᑯᑦ 
ᐅᕙᓘᓐᓃᑦ ᐊᓯᐊᑎᒍᑦ, ᑭᓇᑐᐃᓐᓇᕐᒥᒃ ᐊᑭᓕᕐᑕᐅᖁᔨᓇᓱᐊᕐᓗᓂ. 
 
ᐱᑦᑕᐃᓕᒪᑎᑦᑎᔪᑦ ᖃᐅᔨᓴᖅᑎᓂᒃ 
 (2) ᑭᓇᑐᐃᓐᓇᖅ ᐃᒪᐃᓕᐅᕆᐊᖃᖏᑦᑐᑦ 

(a) ᐱᑦᑕᐃᓕᒪᑎᑦᑎᒋᐊᖃᖏᑦᑐᑦ ᐱᔭᕆᑐᓕᖅᑎᑦᑎᒋᐊᖃᖏᑦᑐᓪᓗ 
ᖃᐅᔨᓴᖅᑎᓄᑦ, ᕿᒥᕈᔪᑕᐅᔪᒃ ᖃᐅᔨᓴᕈᑕᐅᔪᓂᓗ ᐊᑐᐊᕐᓗᒍ ᑕᓐᓇ 
ᐱᖁᔭᖅ; ᐅᕝᕙᓘᓐᓃᑦ 

(b) ᐱᑦᑕᐃᓕᒪᒋᐊᖃᖏᑦᑐᑦ ᐅᕝᕙᓘᓐᓃᑦ ᐋᒃᑳᕈᓐᓇᖏᑦᑐᑦ 
ᓴᖅᑭᑎᑕᐅᖁᔭᐅᔪᓂᒃ ᐅᓂᒃᑳᓂᒃ, ᑎᑎᕋᖅᓯᒪᔪᓂᒃ, ᑭᓇᐅᔭᓕᕆᔪᑎᓂᒃ, 
ᐱᖁᑎᖃᕈᑎᓂᒃ ᐸᐃᑉᐹᓂᒃ ᖃᖓᑐᐃᓐᓇᖅ ᓇᒥᑐᐃᓐᓇᕐᓗ 
ᐱᔭᐅᒋᐊᖃᖅᑐᓂᒃ ᐊᑐᐊᕐᓗᒍ ᑖᓐᓇ ᐱᖁᔭᖅ. 

 
ᐊᑐᐊᖅᑕᐅᒋᐊᓕᖕᓂᒃ ᒪᓕᖕᓂᖏᑦᑐᖅ ᑎᓕᓯᔪᑕᐅᓯᒪᔪᓂᒃ 
151. ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᖃᓲᖅ ᐃᖅᑲᓇᐃᔭᖅᑎᖃᕆᐅᖃᖏᑦᑐᖅ ᑐᓂᔭᐅᓯᒪᓪᓗᓂ 
ᐃᖅᑲᖅᑐᒐᒃᓴᐅᑎᒥᒃ ᐊᑐᐊᕐᓗᒍ ᐃᓚᖓ 146 ᑲᔪᓯᑎᑦᑎᖁᔭᐅᔪᓐᓃᖅᑐᒥᒃ ᓄᖅᑲᖅᑎᑦᑎᖁᔨᔪᒥᒃ 
ᐃᖅᑲᓇᐃᔭᖅᑎᖃᕈᓐᓇᐅᑎᖓᓂᒃ. 
 
ᐱᖁᔭᓂᒃ ᓱᕋᐃᓪᓗᑎᒃ ᐊᑭᓕᐅᓯᐊᓂᑦ ᐲᔭᐃᔪᑦ 
152. ᑭᓇᑐᐃᓐᓇᖅ ᐃᖅᑲᓇᐃᔭᖅᑎᖃᓲᑦ ᐃᒪᐃᓕᐅᕆᐊᖃᖏᑦᑐᑦ, ᑐᑭᓯᐊᖅᑐᒥᒃ 
ᐊᓯᐊᒍᖔᕐᓘᓐᓃᑦ, 

(a) ᐲᔭᐃᒋᐊᖃᖏᑦᑐᑦ ᐊᑭᓕᐅᓯᐊᒃᓴᓂᒃ ᐃᖅᑲᓇᐃᔭᖅᑎᓄᑦ 
ᐃᓚᐃᓐᓇᖏᓐᓂᓘᓐᓃᑦ ᐊᑭᓕᖅᑕᐅᒋᐊᓕᖕᓂᒃ ᐃᖅᑲᓇᐃᔭᖅᑎᖃᖅᑐᒧᑦ 
ᐊᑭᓕᖅᑕᐅᒋᐊᖃᕐᓂᐊᖅᑐᓂᒃ ᐅᕝᕙᓘᓐᓃᑦ 
ᐊᑭᓕᖅᑕᐅᒋᐊᖃᑐᐃᓐᓇᕆᐊᖃᖅᑐᓂᒃ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ; ᐅᕝᕙᓘᓐᓃᑦ 

(b) ᐱᒋᐊᖃᖅᑎᑦᑎᒍᓐᓇᖏᑦᑐᑦ ᐱᑎᑦᑎᒍᓐᓇᖏᑦᑐᓪᓗ ᐃᖅᑲᓇᐃᔭᖅᑎᓂᒃ 
ᑐᓂᓯᖁᔨᓗᑎᒃ ᐊᑭᓖᖁᔨᓗᑎᒡᓗ ᐊᓯᐅᔨᔭᐅᔪᕕᓂᕐᓄᑦ 
ᐃᖅᑲᓇᐃᔭᖅᑎᖃᖅᑐᒧᑦ ᖃᓄᐃᑐᐃᓐᓇᖅ ᐊᑭᓕᕆᐊᓕᖏᓐᓂᒃ 
ᐊᑭᓕᖅᑕᐅᒋᐊᖃᑐᐃᓐᓇᕆᐊᖃᖅᑐᓂᓗ ᐊᑐᐊᕐᓗᒍ ᑖᓐᓇ ᐱᖁᔭᖅ. 

 
ᐆᒃᑐᕋᖅᑐᑦ ᐃᓚᐅᖃᑕᐅᔪᓪᓗ 
153. (1) ᑭᓇᑐᐃᓐᓇᖅ ᐆᒃᑐᕋᖅᑐᑦ ᐊᓯᒥᓄᑦ ᐱᓂᕐᓗᒐᓱᐊᖅᖢᑎᒃ ᐃᓚᐅᖃᑕᐅᔪᓪᓘᓐᓃᑦ 
ᐱᑦᑎᐊᖏᑦᑐᓂ ᐱᓂᕐᓗᒃᑐᖃᕐᓂᖅᑎᓪᓗᒍ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐱᓂᕐᓗᒃᑐᕕᓃᑦ 
ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖅᑐᑦ, ᐱᓂᕐᓗᒍᓐᓇᖅᓯᓚᐅᖏᒃᑲᓗᐊᖅᐸᑕ ᐱᕙᓪᓕᐊᔪᑦ ᒪᓕᓗᒋᑦ 
ᐸᕐᓇᐃᖅᑐᕕᓃᑦ ᐱᓂᕐᓗᖕᓂᕋᖅᑕᐅᔪᓐᓇᖅᑐᑦ. 
 
ᐃᓚᐅᖃᑕᐅᔪᑦ ᐱᓂᕐᓗᒃᑐᓂ 
 (2) ᑭᓇᑐᐃᓐᓇᖅ ᐃᓚᐅᖃᑕᐅᓂᕋᖅᑕᐅᔪᓐᓇᖅᑐᑦ ᐱᓂᕐᓗᒃᑐᓂ ᐃᒪᐃᑉᐸᑕ 

(a) ᓱᓕᓪᓗᑎᒃ ᐱᓂᕐᓗᖕᓂᖅᐸᑕ; 
(b) ᑲᒪᓐᓂᖅᐸᑦ ᑲᒪᑦᑕᐃᓕᓐᓂᖅᐸᓪᓗ ᑭᓱᑐᐃᓐᓇᒥᒃ ᐃᑲᔪᕈᑕᐅᔪᓐᓇᖅᑐᒥᒃ 

ᑭᒃᑯᑐᐃᓐᓇᓄᑦ ᐱᓂᕐᓗᒐᓱᐊᖅᑐᓄᑦ; 
(c) ᐃᑲᔪᕐᓂᖅᐸᑕ ᑭᒃᑯᑐᐃᓐᓇᓂᒃ ᐱᓂᕐᓗᒃᑐᓂᒃ; ᐅᕝᕙᓘᓐᓃᑦ 
(d) ᐅᖃᐅᔾᔪᐃᒋᐊᖃᖏᑦᑐᑦ ᐊᓯᒥᓂᒃ ᑎᓕᐅᕆᓗᑎᒃ ᐃᓚᐅᖁᔨᓗᑎᓘᓐᓃᑦ 

ᐱᓂᕐᓗᒃᑐᓂ. 
 
ᐊᑭᓖᒋᐊᓖᑦ ᐃᖅᑲᓇᐃᔭᖅᑏᑦ ᑎᓕᓯᒪᔭᖏᓪᓗ 
154. (1) ᑭᓇᑐᐃᓐᓇᖅ ᐃᖅᑲᖅᑐᐃᕕᒃᑎᒍᑦ ᐱᓂᕐᓗᖕᓂᕋᖅᑕᐅᔪᓐᓇᖅᑐᑦ. ᐱᓂᕐᓘᑕᐅᔪᖅ 
ᐋᕿᒃᓱᖅᑕᐅᓐᓂᖅᐸᑦ ᐃᖅᑲᓇᐃᔭᖅᑎᒧᑦ ᑎᓕᓯᒪᔭᖓᓄᓪᓗ ᐃᖅᑲᓇᐃᔭᖅᑎᐅᑉ 

ᐃᖅᑲᓇᐃᔭᖅᑎᓪᓗᒍ, ᑖᓐᓇ ᐃᖅᑲᓇᐃᔭᖅᑎ, ᑎᓕᓯᒪᔭᖓᓘᓐᓃᑦ ᑎᒃᑯᐊᖅᑕᐅᖏᒃᑲᓗᐊᖅᐸᑦ 
ᐊᓄᓪᓚᒃᓯᖅᑕᐅᖏᒃᑲᓗᐊᖅᐸᓪᓗ ᐱᓂᕐᓗᓚᐅᕈᓯᖓᓄᑦ. 
 
ᐊᑭᓖᒋᐊᓖᑦ ᑎᒥᖁᑎᒋᔭᐅᔪᓂ ᐊᖓᔪᖅᑳᕆᔭᐅᔪᑦ 
 (2) ᖃᖓᑐᐃᓐᓇᖅ ᑎᒥᖁᑎᒋᔭᐅᔪᖅ ᐱᓂᕐᓗᖕᓂᕋᖅᑕᐅᒃᐸᑦ ᓱᕋᐃᓪᓗᓂ ᑖᓱᒥᖓ 
ᐱᖁᔭᕐᒥᒃ, ᑲᑎᒪᔨᖏᓪᓗ, ᑎᒥᖁᑎᖓᑕ ᐊᖓᔪᖅᑳᖏᑦ ᑎᓕᓯᒪᔭᖏᓪᓗ ᑎᒥᖁᑎᒋᔭᐅᔫᑉ 
ᑎᓕᐅᕆᓐᓂᖅᐸᑕ, ᐱᔪᓐᓇᖅᑎᑦᑎᓐᓂᖅᐸᑕᓗ, ᐊᖏᕐᓂᖅᐸᑕᓗ, ᖃᓄᑐᐃᓐᓇᕐᓗ 
ᐱᕝᕕᒃᓴᖃᖅᑎᑦᑎᓐᓂᖅᐸᑕ ᐃᓚᐅᖃᑕᐅᓪᓗᑎᒃ ᐱᓂᕐᓗᒃᑐᖃᖅᑎᓪᓗᒍ ᐸᓴᒋᔭᐅᔪᓐᓇᖅᑐᑦ 
ᐃᖅᑲᖅᑐᒐᒃᓴᖑᖅᑎᑕᐅᔪᓐᓇᖅᑐᑦ ᐊᒻᒪᓗ ᐊᑭᓖᒋᐊᖃᖅᖢᑎᒃ ᐊᓄᓪᓚᒃᓯᐅᑎᓂᒃ ᐊᑐᐊᕐᓗᒋᑦ 
ᐊᑭᓖᑎᑦᑎᔾᔪᑏᑦ ᑖᓱᒧᖓ ᐱᓂᕐᓘᑕᐅᔪᒧᑦ, ᑖᓐᓇ ᑎᒥᖁᑎᒋᔭᐅᔪᖅ ᓇᖕᒥᓂᖅ 
ᐊᑭᓖᑎᑕᐅᖏᒃᑲᓗᐊᖅᐸᑦ. 
 
ᓯᕗᓪᓕᖅᐹᒥ ᐊᑭᓖᑎᑕᐅᔪᑦ ᐱᓂᕐᓗᖕᓂᖏᓐᓄᑦ 
 (3) ᑭᓱᑐᐃᓐᓇᕐᓄᑦ ᑕᕝᕙᓂ ᐱᖁᔭᐅᑉ ᐃᓚᖓᓂ ᐃᓱᒪᒋᔭᐅᔪᕋᕈᓐᓇᖏᑦᑐᖅ 
ᑭᒃᑯᑐᐃᓐᓇᓄᑦ ᐱᓂᕐᓗᒃᑐᕕᓂᕐᓄᑦ ᐊᑭᓕᕆᐊᓕᖏᓐᓂᒃ ᐊᑭᓖᒋᐊᖃᖅᑐᑦ. 
 
ᐅᔾᔨᖅᓱᖅᑕᐅᒋᐊᓖᑦ 
155. ᑭᓯᐊᓂ ᐊᓯᐊᒍᑦ ᑕᕝᕙᓂ ᐱᖁᔭᕐᒥ ᐱᕝᕕᒃᓴᖃᖅᑎᑕᐅᒃᐸᑦ, ᑭᓇᑐᐃᓐᓇᖅ 
ᐃᒪᐃᓕᐅᖅᑕᐅᒍᓐᓇᖏᑦᑐᑦ ᐱᓂᕐᓗᖕᓂᕋᖅᑕᐅᒍᓐᓇᖏᑦᑐᑦ ᐊᑐᐊᕐᓗᒍ ᑖᓐᓇ ᐱᖁᔭᖅ, ᑖᓐᓇ 
ᓇᓗᓇᐃᔭᕈᓐᓇᖅᐸᑦ ᖃᓄᐃᑐᓐᓇᖅ ᐅᔾᔨᖅᓱᑦᑎᐊᖅᖢᓂ ᑲᒪᑦᑎᐊᕋᓱᐊᓚᐅᕐᓂᖓᓂᒃ 
ᐱᓂᕐᓗᒃᑕᐃᓕᒪᑎᑦᑎᓪᓗᓂ. 
 
ᐱᕋᔭᒃᑕᐅᔪᑦ 
156. (1) ᐊᑐᐊᕐᓗᒍ ᑖᓐᓇ ᐱᖁᔭᐅᑉ ᐃᓚᖓ, ᑭᓇᑐᐃᓐᓇᖅ ᓱᕋᐃᔪᑦ ᐱᖁᔭᒥ ᑎᑎᕋᖅᓯᒪᔪᓂᒃ 
ᐅᑯᓂᖓ ᐱᕋᔭᖕᓂᕋᖅᑕᐅᓇᔭᖅᑐᑦ ᐱᖁᔭᒥᒃ ᓱᕋᐃᓪᓗᑎᒃ: 

(a) ᐃᓚᒃᑲᓐᓂᖓ 148; 
(b) ᐃᓚᒃᑲᓐᓂᖓ 149; 
(c) ᐃᓚᒃᑲᓐᓂᖓ 150; 
(d) ᐃᓚᒃᑲᓐᓂᖓ 151; 
(e) ᐃᓚᒃᑲᓐᓂᖓ 152; 
(f) ᐃᓚᒃᑲᓐᓂᖓ 161; 
(g) ᐃᓚᒃᑲᓐᓂᖓ 164(2)-ᒥᒃ. 

 
ᓱᑰᖅᑕᐅᔾᔪᑏᑦ ᐊᓄᓪᓚᒃᓯᕈᑏᓪᓗ 
 (2) ᐊᑐᐊᕐᓗᒍ ᑖᓐᓇ ᐱᖁᔭᐅᑉ ᐃᓚᖓ, ᑭᓇᑐᐃᓐᓇᖅ ᐱᓂᕐᓗᖕᓂᕋᖅᑕᐅᔪᑦ ᓱᕋᐃᓪᓗᑎᒃ 
ᑖᓱᒥᖓ ᐱᖁᔭᕐᒥᒃ ᐊᑭᓖᑎᑕᐅᒋᐊᓖᑦ ᐃᖅᑲᑎᑐᐃᕕᒃᑎᒍᑦ 

(a) ᐱᔾᔪᑎᒋᓪᓗᒋᑦ ᑎᒥᖁᑎᒋᔭᐅᔪᑦ, ᐊᑭᓖᑎᑕᐅᒋᐊᓖᑦ ᐅᖓᑖᓂᐅᖏᑦᑐᖅ 
$500,000; ᐅᕝᕙᓘᓐᓃᑦ 

(b) ᐱᔾᔪᑎᒋᓪᓗᒋᓪᓕ ᑭᓇᑐᐃᓐᓇᖅ, ᐊᑭᓖᑎᑕᐅᒋᐊᓖᑦ ᑲᑎᓪᓗᒋᑦ 
ᐅᖓᑖᓅᖏᑦᑐᖅ $50,000, ᐊᓄᓪᓚᒃᓯᑎᑕᐅᔪᓐᓇᖅᖢᑎᒃ ᑕᖅᑭᓄᑦ 

ᐱᖓᓲᔪᖅᑐᓄᑦ ᑎᑭᓪᓗᒍ ᐅᖓᑖᓅᖏᑦᑐᖅ, ᐅᕝᕙᓘᓐᓃᑦ ᑕᒪᐃᓐᓂᒃ 
ᓱᑰᖅᑕᐅᔾᔪᑎᖃᕈᓐᓇᖅᖢᑎᒃ ᐊᑭᓖᑎᑕᐅᓗᑎᒃ ᐊᓄᓪᓚᒃᓯᖅᑕᐅᓗᑎᒡᓗ. 

 
ᑭᖑᓂᖓᒍᑦ ᐱᓂᕐᓗᒃᑕᖏᑦ 
 (3) ᓱᖁᑎᒋᖏᓪᓗᒍ ᐃᓚᒃᑲᓐᓂᖓ (2), ᖃᖓᑐᐃᓐᓇᖅ ᑭᓇᑐᐃᓐᓇᖅ 
ᐱᓂᕐᓗᖕᓂᕋᖅᑕᐅᔪᑦ ᐃᖅᑲᖅᑐᐃᕕᒃᑎᒍᑦ ᑭᖑᓂᖓᒍᑦ ᐅᕝᕙᓘᓐᓂᑦ ᐊᓯᐊᒍᒃᑲᓐᓂᖅ, 
ᐊᑭᓖᑎᑕᐅᒋᐊᓖᑦ ᐅᖓᑖᓅᖏᑦᑐᖅ ᒪᕐᕈᐊᖅᑎᕐᓗᒍ ᐊᑭᓕᕆᐊᓕᖏᑦ ᓇᓗᓇᐃᔭᖅᑕᐅᓯᒪᔪᑦ 
ᑕᕝᕙᓂ ᐱᖁᔭᐅᑉ ᐃᓚᒃᑲᓐᓂᖓᓂ. 
 
ᑲᔪᓯᔪᑦ ᐱᓂᕐᓘᑎᖏᑦ 
 (4) ᑭᓇᑐᐃᓐᓇᖅ ᐱᓂᕐᓗᖕᓂᕋᖅᑕᐅᔪᑦ ᐅᕝᕙᓘᓐᓃᑦ ᐱᓂᕐᓘᑎᒋᔭᕕᓂᕐᒥᓂᒃ ᑲᔪᓯᑎᑦᑎᔪᑦ 
ᐅᓪᓗᓕᒫᑉ ᐅᖓᑖᓄᑦ ᐊᑭᓖᑎᑕᐅᒋᐊᓖᑦ ᐱᓂᕐᓗᒍᑎᒥᓄᑦ ᐊᑐᓂ ᓂᑭᑦᑖᕐᓗᒋᑦ 
ᐱᓂᕐᓘᑎᒋᓗᓂᒋᑦ ᐅᓪᓗᑕᒫᑦ ᐱᓂᕐᓘᑕᒥᓂᒃ ᐋᕿᒃᓯᓚᐅᖏᓐᓂᖓᓂ ᑲᔪᓰᓐᓇᖅᐸᑕᓗ. 
 
ᐊᑭᓖᑎᑕᐅᔪᑦ ᐱᓂᕐᓗᖕᓂᖏᓐᓄᑦ 
157. ᖃᖓᑐᐃᓐᓇᖅ ᐊᑭᓖᑎᑕᐅᔪᖃᖅᐸᑦ ᐊᒻᒪᓗ ᐊᑭᓖᑎᑕᐅᔪᑦ ᐊᐃᒃᓯᕐᕕᐅᒋᐊᖃᖅᐸᑕ 
ᐊᑐᐊᕐᓗᒍ ᑖᓐᓇ ᐱᖁᔭᖅ ᐃᒪᐃᓕᐅᕆᐊᓖᑦ ᐊᑭᓖᒋᐊᓖᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
ᐊᑭᓖᓗᑎᒃ ᐊᑦᑕᕐᓇᔭᐃᒃᑯᑏᑦ ᑮᓇᐅᔭᒃᑯᕕᖓᓄᑦ. 
 
ᐊᑭᓕᖅᑕᐅᒋᐊᓖᑦ ᑲᑎᖅᓱᖅᑕᐅᓗᑎᒃ 
158. (2) ᐱᓂᕐᓗᒃᑐᕕᓂᕐᓄᑦ ᐊᑭᓕᖅᑕᐅᒋᐊᓖᑦ ᐃᖅᑲᓇᐃᔭᖅᑎᖃᓲᓄᑦ ᐊᑕᐅᓯᐅᖏᑦᑐᒧᑦ 
ᐃᖅᑲᓇᐃᔭᑦᑎᒧᑦ ᐊᒃᑐᐊᓂᖃᖅᐸᑕ ᐆᒃᑐᕋᐅᑎᓕᐅᖅᑕᐅᒍᓐᓇᖅᑐᑦ ᑲᑎᓪᓗᒋᑦ ᐊᑐᓂ 
ᐃᖅᑲᓇᐃᔭᖅᑎᓄᑦ, ᓲᕐᓗ ᐊᑐᓂ ᐱᓂᕐᓘᑎᒋᔭᒥᓄᒃ ᐅᓂᒃᑲᐅᓯᐅᒋᐊᖃᕐᒪᑕ ᐊᑐᓂ 
ᐃᖅᑲᓇᐃᔭᖅᑏᑦ. 
 
ᓱᓕᒃᑲᓐᓂᖅ ᐊᑭᓖᑎᑕᐅᔪᑦ 
 (2) ᑭᓇᑐᐃᓐᓇᖅ ᐱᓂᕐᓗᓚᐅᕐᓂᖏᓐᓂᒃ ᐃᖅᑲᖅᑐᐃᕕᒃᑎᒍᑦ ᑐᑭᑖᕈᑕᐅᔪᑦ 
ᐃᖅᑲᖅᑐᐃᕕᖕᓂ ᓈᒻᒪᒋᔭᐅᓕᖅᐸᑕ ᑮᓇᐅᔭᓂᒃ ᐊᑭᓕᖅᓱᖅᑕᕕᓂᖏᑦ ᑲᑎᖅᓱᖅᑕᐅᓯᒪᓕᖅᐸᑕ 
ᐅᕝᕙᓘᓐᓃᑦ ᑲᑎᖅᓱᖅᑕᐅᕙᓪᓕᐊᓂᐊᖅᐸᑕ ᐊᑭᓕᖅᓱᖅᑕᐅᓗᑎᒃ ᐱᓂᕐᓗᓚᐅᕈᓯᖓᓄᑦ, 

(a) ᐃᖅᑲᖅᑐᐃᔨᕋᓛᓂ ᐃᖅᑲᖅᑐᐃᔨᒃᑯᑦ ᑎᓕᓯᒍᓐᓇᖅᑐᖅ ᑭᒃᑯᑐᐃᓐᓇᓂᒃ 
ᐊᑭᓖᒃᑲᓐᓂᖁᓗᒋᑦ ᖄᖓᒍᑦ ᓇᓕᒧᑕᖏᓐᓂᒃ ᐊᖑᒻᒪᑎᖁᓪᓗᒋᑦ 
ᐱᓂᕐᓘᑕᐅᔪᕕᓂᕐᒥᒃ ᐊᑭᓖᓗᐊᕈᑎᒥᒃ ᐱᑎᑕᐅᓂᐊᖅᑐᓂᒃ 
ᐱᓂᕐᓗᒃᑕᕕᓂᖏᓐᓄᑦ; 

(b) ᓱᓕᒃᑲᓐᓂᖅ ᐊᑭᓖᑎᑕᐅᒍᓐᓇᖅᑐᑦ ᐅᖓᑖᓄᑦ ᐊᖏᓂᖅᐹᒥᒃ 
ᐊᑭᓖᑎᑕᐅᒍᓐᓇᖅᑐᓂᒃ ᐊᑐᐊᕐᓗᒍ ᑖᓐᓇ ᒪᓕᖓᖅ; ᐊᒻᒪᓗ 

(c) ᓱᓕᒃᑲᓐᓂᖅ ᐊᑭᓖᑎᑕᐅᔪᑦ ᖄᖓᒍᑦ ᐃᓚᓕᐅᑎᔭᐅᓂᐊᖅᑐᑦ 
ᐊᑭᓕᕆᐊᓕᖏᓐᓄᑦ ᐅᕝᕙᓘᓐᓃᑦ ᐊᑭᓕᖅᑕᐅᖁᔭᐅᔪᑦ ᑕᕝᕙᓂ ᐱᖁᔭᕐᒥ. 

ᐊᑭᓖᖏᑦᑐᑦ ᐱᓂᕐᓘᑎᒥᓄᑦ 
159. ᑭᓇᑐᐃᓐᓇᖅ ᐊᑭᓕᕆᐊᓕᖕᒥᓂᒃ ᐊᑭᓖᓐᓂᖏᑉᐸᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᑕᒪᑐᒪᓂ 
ᐊᑭᓖᕝᕕᒃᓴᒥᓂ ᐱᖁᔭᑎᒍᑦ, ᐊᔪᐃᓐᓇᖅᑕᐅᒍᓐᓇᖅᑐᖅ ᐊᑭᓖᑎᑕᐅᓇᓱᐊᕐᓗᓂ ᓲᕐᓗ ᐊᑭᓕᒃᓴᒥᓂᒃ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
 

ᐃᓚᖓ 7 
 

ᑕᒪᐃᑕ ᐊᒻᒪᓗ ᐊᓯᖏᑦ ᐃᓱᒫᓗᒋᔭᐅᔪᑦ 
 

ᑐᓴᖅᑎᑦᑎᔪᑏᑦ ᐃᒡᓗᕐᔪᐊᓕᐅᕈᓐᓇᕐᓂᖏᓐᓂᒃ 
 
ᑐᓂᓯᒋᐊᓖᑦ ᑐᓴᖅᑎᑦᑎᔾᔪᑎᒥᒃ 
160. ᓄᓇᓕᖕᓄᑦ ᑎᒥᖁᑎᒋᔭᐅᔪᖅ ᐃᒪᐃᓕᐅᕆᐊᓕᒃ, ᑕᒪᑐᒪᓂ ᐅᓪᓗᓂ ᐱᖓᓱᓂ 
ᑐᓂᓯᓯᒪᓕᖅᖢᑎᒃ ᐃᒡᓗᓕᐅᕈᓐᓇᐅᑎᒥᒃ ᑮᓇᐅᔭᓂᒃ ᐊᑐᕐᓂᐊᕐᓗᑎᒃ ᐅᖓᑖᓄᑦ 
ᓇᓗᓇᐃᔭᖅᑕᐅᓯᒪᔪᑦ, ᑐᓴᖅᑎᑦᑎᒋᐊᓖᑦ ᑎᑎᖅᑲᑎᒍᑦ ᐱᔪᓐᓇᐅᑎᑖᖅᑎᑦᑎᓂᕐᒥᓂᒃ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
 

ᑐᓴᖅᑕᐅᒋᐊᖃᖏᑦᑐᑦ ᑲᖑᓇᖅᑐᑦ 
 
ᑐᓴᖅᑕᐅᒋᐊᖃᖏᑦᑐᑦ 
161. ᑭᓇᑐᐃᓐᓇᖅ ᓴᖅᑭᓪᓗᒍ ᐅᕝᕙᓘᓐᓃᑦ ᐊᑐᕐᓗᒍ ᑐᓴᒐᒃᓴᖅ ᖃᐅᔨᒪᔭᒥᓂᒃ ᐊᑐᐊᕐᓗᒍ 
ᑖᓐᓇ ᐱᖁᔭᖅ ᓱᕋᐃᓗᑎᒃ ᐅᑯᓂᖓ 

(a) ᑖᓱᒥᖓ ᐱᖁᔭᕐᒥᒃ; 
(b) ᐊᑐᐊᒐᕆᔭᐅᔪᓂᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ; ᐅᕝᕙᓘᓐᓃᑦ 
(c) ᐊᑐᐃᓐᓇᐅᑎᑕᐅᔪᓐᓇᖅᑐᑦ ᑐᓴᒐᒃᓴᑦ ᓴᐳᑎᔭᐅᓯᒪᔪᓪᓗ ᑲᖑᓇᖅᑐᑦ 

ᐱᖁᔭᖓ. 
 
ᑐᓂᔭᐅᔪᑦ ᑐᓴᖅᑎᑦᑎᔾᔪᑎᒥᒃ 
162. ᐋᖅᑭᐅᒪᔾᔪᑎᖏᑦ ᑖᑉᓱᒪ ᐱᖁᔭᐅᑉ ᑐᕌᖓᔪᓄᑦ ᐋᖅᑭᐅᒪᔾᔪᑎᑦ ᑐᓴᖅᑕᐅᔪᒃᓴᓂ 
ᐅᕝᕙᓘᓐᓃᑦ ᑲᑎᒪᔨᖏᓐᓄᑦ ᓯᕗᓪᓕᐅᔾᔨᕗᖅ ᐊᑐᐃᓐᓇᐅᑎᑕᐅᔪᓐᓇᖅᑐᑦ ᑐᓴᖓᒃᓴᑦ 
ᓴᐳᑎᐅᓯᒪᔪᓪᓗ ᑲᖑᓇᖅᑐᑦ ᐱᖁᔭᖓ.  
 
ᑐᒃᓯᕋᐅᑎ ᒪᑐᐃᖓᔪᖅ ᑐᒃᓯᕋᖅᑐᒧᑦ 
163. (1) ᑐᒃᓯᕋᖅᑐᖅ, ᑭᒡᒐᖅᑐᖅᑎᖓᓘᓐᓃᑦ, ᐃᒪᐃᓕᐅᕈᓐᓇᖅᑐᖅ ᕿᒥᕈᔪᓐᓇᖅᑐᑦ 
ᐊᔾᔨᓕᐅᖅᓯᔪᓐᓇᖅᖢᑎᓗ ᑐᓴᖅᑎᑦᑎᔾᔪᑎᒥᒃ ᓴᖅᑭᑎᑕᐅᔪᒥᒃ ᑐᒃᓯᕋᐅᑎᖓᓂ, ᐃᓚᓕᐅᑎᓗᒋᑦ 
ᐃᓗᐊᖅᓴᖅᑕᐅᔪᑎᕕᓃᑦ ᐅᓂᒃᑳᖏᑦ, ᑭᓯᐊᓂ ᐊᑐᐃᓐᓇᐅᑎᑕᐅᔪᓐᓇᖏᑉᐸᑕ ᐊᑐᐊᕐᓗᒍ 
ᐃᓚᖓ (2). 

ᐊᓯᐊᒍᑦ ᓴᖅᑭᑎᑕᐅᔪᑦ 
 (2) ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᑐᓴᖅᑎᑦᑎᒍᓐᓇᖅᑐᑦ ᑐᓂᔭᐅᓯᒪᔪᒥᒃ 
ᐃᖅᑲᓇᐃᔭᖅᑎᓄᑦ ᐊᑐᐊᕐᓗᒍ ᐃᓚᒃᑲᓐᓂᖓ (1) ᓇᖕᒥᓂᖅ ᐃᖅᑲᓇᐃᔭᖅᑎᐅᑉ 
ᑭᒡᒐᖅᑐᖅᑎᖓᓄᑦ, ᑐᑭᓕᐊᖏᓪᓗᒍ ᐃᖅᑲᓇᐃᔭᖅᑎᒧᑦ, ᐃᓱᒪᒋᔭᖃᖅᐸᑕ 

(a) ᐃᖅᑲᓇᐃᔭᖅᑎ ᐃᓱᒪᖃᑦᑎᐊᖏᓐᓇᓱᒋᓪᓗᒍ; ᐅᕝᕙᓘᓪᓃᑦ 
(b) ᑐᓂᔭᐅᒐᓗᐊᖅᐸᑦ ᐃᖅᑲᓇᐃᔭᖅᑎ ᑐᓴᒐᒃᓴᒥᒃ ᑐᑭᓯᖏᑐᐃᓐᓇᕆᐊᖃᖅᐸᑦ 

ᐅᕝᕙᓘᓐᓃᑦ ᐊᑦᑕᕐᓇᓕᕈᑕᐅᓂᐊᖅᐸᑦ ᐃᓗᐊᖅᓴᖅᑕᐅᔪᑎᖓᓄᑦ 
ᐃᖅᑲᓇᐃᔭᖅᑎᐅᑉ. 

 
ᑐᓴᖅᑎᑕᐅᔪᑦ ᐃᖅᑲᓇᐃᔭᖅᑎᖃᖅᑐᑦ 
164. (1) ᐃᓚᓕᐅᑎᓗᒍ ᑐᓴᖅᑕᐅᒋᐊᖃᖅᑐᓄᑦ ᐱᕙᓪᓕᐊᓂᖓᓄᑦ ᐅᓂᒃᑳᓄᑦ ᐊᑐᐊᕐᓗᒍ 
ᐃᓚᒃᑲᓐᓂᖓ 25(5), ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ, ᑐᒃᓯᕋᕐᕕᐅᒍᑎᒃ, ᑐᓴᖅᑎᑦᑎᒋᐊᓖᑦ 
ᐃᖅᑲᓇᐃᔭᖅᑎᖃᓲᒧᑦ ᐅᑯᓂᖓ ᑲᑎᒪᔨᓄᑦ ᐸᐸᑕᐅᔪᓂᒃ; 

(a) ᑐᓴᖅᑕᐅᒍᓐᓇᖅᑐᓂᒃ ᓱᖕᒪᑦ ᐊᑭᓕᐅᓯᐊᕈᒪᔪᓄᑦ ᑐᒃᓯᕋᐅᑕᐅᓂᖓᓄᑦ 
ᐃᖅᑲᓇᐃᔭᖅᑎᖓᓄᑦ, ᖃᓄᐃᓕᖓᓂᖓᓂᒃ ᑐᒃᓯᕋᐅᑎᖓ, 
ᖃᓄᐃᓐᓂᖓᓂᒃ ᐃᖅᑲᓇᐃᔭᖅᑎᖓ ᐊᒻᒪᓗ ᐊᓯᖏᓐᓂᑦ ᐱᓕᕆᐊᒥᓄᑦ 
ᐅᑎᕈᓐᓇᐅᑎᓂᒃ ᐱᓕᒪᒋᐅᖅᓴᖅᑕᐅᓂᖏᓐᓂᒃ; 

(b) ᐊᓯᖏᓐᓂᒃ ᑐᓴᖅᑕᐅᒋᐊᓕᖕᓂᒃ ᐃᓱᒫᓗᒋᔭᐅᓪᓗᓂ ᖃᐅᔨᓴᕈᑕᐅᔪᓂᒃ 
ᐊᔪᐃᓐᓇᕆᐊᓪᓚᒃᕕᖕᒥᓗ ᑐᓵᔭᐅᔪᓄᑦ ᐃᖅᑲᓇᐃᔭᖅᑎᖃᖅᑑᑉ 
ᐃᓚᐅᖃᑕᐅᕝᕕᒋᔭᖏᓐᓂ ᑭᓯᐊᓂ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ 
ᑐᓴᕈᒪᔭᖓ ᓱᕙᓕᑭᐊᒋᒃᐸᒍ. 

 
ᐊᑐᐊᒐᖃᖅᑐᓂᒃ ᑐᓴᖅᑎᑕᐅᔪᑦ 
 (2) ᑭᓇᑐᐃᓐᓇᖅ ᐊᑐᕈᓐᓇᖏᑦᑐᑦ ᓇᖕᒥᓂᖅ ᑎᑎᖅᑲᖁᑎᒋᔭᐅᔪᓂᒃ ᐊᒻᒪᓗ 
ᐃᓗᐊᖅᓴᐃᔨᓄᑦ ᑎᑎᖅᑲᖁᑎᒋᔭᐅᔪᓂᒃ ᑐᓴᖅᑕᐅᔪᕕᓂᕐᓂᒃ ᐊᑐᐊᕐᓗᒍ ᐃᓚᒃᑲᓐᓂᖓ (1)(b) 
ᐃᖅᑲᓇᐃᔭᖅᑎᒥᒃ ᐅᓂᒃᑳᖅᓯᒪᔪᑦ ᐊᓯᖏᑦ ᐊᑐᖅᑕᐅᒋᐊᖃᖅᑐᑦ ᕿᒥᕈᔭᐅᔪᑦ ᖃᐅᔨᓴᖅᑎᓄᑦ 
ᐊᔪᐃᓐᓇᕆᐊᓪᓚᒃᕕᖕᒥ. 
 

ᑐᓂᔭᐅᔪᑦ ᑐᓴᒐᒃᓴᓂᒃ 
 
ᑲᒪᒋᔭᐅᒋᐊᓖᑦ ᑎᑎᖅᑲᑦ ᓴᖅᑭᔮᖅᑎᑕᐅᒋᐊᓖᑦ 
165. ᐃᖅᑲᓇᐃᔭᖅᑎᖃᓲᖅ ᓴᖅᑭᔮᖅᑐᒦᑎᑦᑎᒋᐊᓕᒃ ᑕᑯᒃᓴᐅᔪᒥ ᐃᒡᓗᒥ ᓴᓇᕝᕕᖕᒥ 
ᐃᖅᑲᓇᐃᔭᖅᑎᓄᑦ, ᐊᒻᒪᓗ ᓇᒥᑐᐃᓐᓇᖅ ᑕᑯᒃᓴᐅᔪᒥ ᐃᖅᑲᓇᐃᔭᖅᑎᓄᑦ, ᑐᓴᖅᑎᑦᑎᔾᔪᑎᓂᒃ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓴᖅᑎᑕᐅᖁᔭᖏᓐᓂᒃ ᖃᖓᑐᐃᓐᓇᖅ ᐱᒋᐊᖃᕌᖓᑕ. 
 
ᐃᓱᖃᖏᑦᑐᖅ 
166. (1) ᑭᓇᑐᐃᓐᓇᖅ ᐃᖅᑲᓇᐃᔭᖅᑎᖃᓲᕐᓘᓐᓃᑦ ᑐᓴᖅᑎᑦᑎᔾᔪᑎᒥᒃ ᑐᓂᓯᒋᐊᓖᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑕᒪᑐᒪᓂᓴᐅᑎᒋ. 

ᖃᓄᐃᓕᖓᓂᖏᑦ ᓇᓗᓇᐃᔭᖅᓯᒪᓂᖏᓪᓗ 
 (2) ᖃᓄᑐᐃᓐᓇᖅ ᑐᓴᖅᑕᐅᒋᐊᓕᖕᓂᒃ ᐸᐸᑦᑎᔩᑦ, ᓇᒃᓯᐅᔾᔭᐅᔪᕕᓂᕐᓂᒃ 
ᐋᕿᒃᓱᖅᑕᐅᓯᒪᔪᓂᒃᓗ ᑐᓴᒐᒃᓴᓂᒃ ᐊᑐᐃᓐᓇᐅᑎᐅᑕᖁᔭᐅᓪᓗᑎᒃ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ ᐋᕿᒃᓱᖅᓯᒪᒋᐊᓖᑦ ᑎᑎᕋᕐᕕᖁᑎᖏᓐᓂᒃ ᐊᑐᕐᓗᑎᒃ 
ᐊᒻᒪᓗ ᐃᓗᓕᖃᕐᓗᑎᒃ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑐᓴᖅᑕᐅᒋᐊᓕᖕᓂᒃ. 
 
ᑐᓂᔭᐅᔪᑦ ᓴᖅᑭᑎᑕᐅᔪᓪᓗ ᐅᓂᒃᑳᑦ 
167. (1) ᑎᑎᕋᖅᓯᒪᔪᑦ ᐱᖁᔭᑎᒍᑦ ᑐᓴᖅᑎᑦᑎᔾᔪᑏᑦ ᖃᓄᑐᐃᓐᓇᖅ ᑐᓂᔭᐅᔪᑦ ᓴᖅᑭᑎᑕᐅᔪᑦ 
ᐸᐸᑕᐅᖁᔭᐅᓪᓗᑎᒃ ᐴᖅᑕᐅᖁᔭᐅᔪᓪᓗ ᐅᓂᒃᑳᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑲᒪᒋᔭᐅᒋᐊᓖᑦ 
ᐊᐅᓚᑦᑎᔨᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐊᑐᐊᕐᓗᒋᑦ ᐊᒻᒪᓗ ᐊᓯᖏᑦ ᐊᖅᑯᑎᒋᔭᐅᖁᔭᐅᓪᓗᑎᒃ 
ᐱᒋᐊᖅᑎᑕᐅᓯᒪᔪᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐅᓪᓗᖅ ᑎᑎᖅᑲᒥᒃ ᑐᓂᔭᐅᕝᕕᖓ 
 (2) ᐅᓂᒃᑳᖅ ᑐᓂᔭᐅᒋᐊᓕᒃ ᐊᑎᓕᐅᖅᑕᐅᒋᐊᖃᖅᑐᒃᑯᑦ ᑎᑎᖅᑲᑎᒎᖅᑎᑕᐅᓪᓗᓂ 
ᑐᓂᐅᔭᓂᕋᖅᑕᐅᔪᓐᓇᖅᑐᖅ ᑕᒪᑐᒪᓂ 14 ᐅᓪᓗᑦ ᓈᒃᐸᑕ ᑎᑎᖅᑲᑎᒍᑦ ᓇᒃᓯᐅᔾᔭᐅᓚᐅᖅᑎᓪᓗᒍ. 
 

ᐊᖏᕈᑏᑦ ᓄᓇᕗᒥᐅᓄᑦ 
 
ᐊᖏᕈᑎᓕᐅᖅᑐᑦ 
168. (1) ᒥᓂᔅᑕ, ᑭᒡᒐᖅᑐᕐᓗᓂ ᓄᓇᕗᑦ ᒐᕙᒪᖓᓂᒃ, ᐃᒪᐃᓕᐅᕈᓐᓇᖅᑐᖅ 
ᐊᖏᕈᑎᓕᐅᕈᓐᓇᖅᑐᖅ ᓄᓇᑦᓯᐊᒥᐅᑉ ᒐᕙᒪᖓᓄᑦ ᐱᒋᐊᖅᑎᑦᑎᓗᓪ ᐊᑐᐊᒐᕆᔭᐅᔪᓂᒃ 
ᐱᖁᔭᕆᔭᐅᔪᓂᓗ ᑲᒪᔨᐅᕕᒋᔭᖏᓐᓂᒃ ᓄᓇᑦᓯᐊᑉ ᒐᕙᒪᖓᑕ, ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ, 
ᐊᔪᐃᓐᓇᕆᐊᓪᓚᒃᕕᐅᓪᓗ ᓈᓚᒃᑎᖏᑕ ᐊᒻᒪᓗ ᐊᒡᓚᒡᕕᖓᓂᒃ ᐃᖅᑲᓇᐃᔭᖅᑎᓂᒃ ᐃᑲᔪᖅᑏᑦ 
ᐱᔨᑦᓯᕋᖅᑎᐅᒍᓐᓇᕐᓂᐊᕐᒪᑕ, ᐱᔪᓐᓇᐅᑎᒥᓂᓗ ᑲᔪᓯᑎᑦᑎᔪᓐᓇᕐᓂᐊᕐᒪ ᐊᑐᕐᓂᖃᕐᕕᒋᔭᒥᓂᓗ 
ᓄᓇᕗᒥ. 
 
ᐋᕿᒋᐊᖅᑕᐅᔪᑦ, ᐃᓱᓕᑎᑕᐅᔪᓪᓗ ᐃᓇᖏᖅᑕᐅᔪᓪᓗ 
 (2) ᐃᓚᐅᖃᑕᐅᔪᑦ ᐊᖏᕈᑎᓕᐅᖅᑕᐅᓯᒪᔪᓂ ᐊᑐᐊᕐᓗᒍ ᐃᓚᒃᑲᓐᓂᖓ (1) 
ᐋᕿᒋᐊᖅᓯᔪᓐᓇᖅᑐᑦ, ᐃᓱᓕᑎᑦᑎᔪᓐᓇᖅᑐᑦ ᐃᓇᖏᑦᓯᔪᓐᓇᖅᖢᑎᒡᓗ ᐊᖏᕈᑎᓕᐅᕈᑕᐅᓯᒪᔪᒥᒃ 
ᐊᓯᖏᓐᓂᓘᓐᓃᑦ ᓯᕗᓂᖓᓂ ᐊᖏᕈᑎᕕᓂᕐᓂᒃ ᑖᓱᒧᖓᓴᐃᓐᓇᖅ ᐋᕿᒃᓱᐃᔾᔪᑕᐅᓯᒪᔪᓂᒃ. 
 
ᑎᖁᑏᑦ ᐊᑭᓕᕆᐊᓖᓪᓗ 
 (3) ᐊᖏᕈᑎᓕᐅᖅᑕᐅᓯᒪᔪᑦ ᐊᑐᐊᕐᓗᒍ ᐃᓚᒃᑲᓐᓂᖓ (1) ᐃᓗᓕᖃᕆᐊᓖᑦ 
ᐊᑐᐊᒐᕆᔭᐅᔪᓂᒃ ᐊᒻᒪᓗ ᐱᖁᔭᕆᔭᐅᔪᓂᒃ ᐃᓱᒪᓕᐅᕈᑕᐅᒋᐊᓕᖕᓄᑦ, ᐃᓱᓕᕝᕕᖃᖅᑎᑕᐅᓗᑎᒃ 
ᐊᖏᕈᑎᓕᐅᖅᑕᐅᓯᒪᔪᑦ, 

(a) ᐱᖁᑎᓄᑦ ᑲᑎᖅᓱᖅᑕᐅᓯᒪᔪᓄᑦ ᐊᑭᓕᒃᓴᖅᑖᕆᔭᐅᓯᒪᔪᓪᓗ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᔨᐅᓪᓗᑎᒃ ᑕᒪᐃᓐᓂᒃ 
ᐱᖁᔭᕐᓂᒃ ᓄᓇᕗᒥ ᓄᓇᑦᓯᐊᒥᓗ; ᐊᒻᒪᓗ 

(b) ᐊᒡᒍᖅᑕᐅᓂᐊᖅᑎᓪᓗᒋᑦ ᐱᖁᑎᒋᔭᐅᔪᑦ ᐊᑭᓕᒃᓴᐃᓪᓗ 
ᐅᖃᐅᓯᕆᖅᑲᐅᔭᕗᒃ (a)-ᒥ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ 

ᓇᓕᐊᑐᐃᓐᓇᖅ ᑎᒥᖁᑎᒋᔭᐅᔪᓄᑦ ᑕᐃᒫᓴᐃᓐᓇᖅᐱᒋᐊᖅᑎᑕᐅᓯᒪᔪᓄᑦ 
ᓄᓇᕗᒥ. 

 
ᑕᒪᐃᑕ ᐱᖁᑏᑦ ᐊᑭᓕᕆᐊᓖᓪᓗ 
 (4) ᓇᓗᓇᖏᑦᑎᐊᕐᓂᐊᕐᒪᑕ, ᐱᖁᑏᑦ ᐊᑭᓕᒃᓴᐃᓪᓗ ᐅᖃᐅᓯᕆᖅᑲᐅᔭᕗᑦ ᐃᓚᒃᑲᓐᓂᖓ 
(3)-ᒥ ᐅᑯᐊᖑᔪᑦ ᑕᒪᐃᑕ ᐱᖁᑎᒋᔭᐅᔪᑦ ᐊᑭᓕᒃᓴᕆᔭᐅᔪᓪᓗ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐱᑕᖃᖅᑐᑦ ᓱᓕ ᑕᒪᑐᒪᓂ ᐃᓱᓕᑎᓪᓗᒍ ᐊᖏᕈᑎ ᐊᒻᒪᓗ ᑖᒃᑯᑑᔭᖏᑦᑐᑦ ᐱᖁᑏᑦ 
ᐊᑭᓕᒃᓴᐃᓪᓗ ᑲᑎᖅᓱᖅᑕᐅᔪᕕᓃᑦ ᓴᖅᑭᑎᑕᐅᔪᕕᓃᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑕᒪᑐᒪᓂ ᐊᖏᕈᑎ ᐊᑐᕐᓂᖃᖅᑎᑕᐅᓂᖓᓂ. 
 
ᐊᒡᒍᖅᑕᐅᔪᑦ ᐃᓱᓕᕝᕕᖓᓂ 
 (5) ᐃᓱᓕᑎᓪᓗᒍ ᐊᖏᕈᑎᐅᑉ ᓯᕕᑐᓂᖓ ᐋᕿᒃᑕᐅᓯᒪᔪᖅ ᐊᑐᐊᕐᓗᒍ ᐃᓚᒃᑲᓐᓂᖓ (1), 
ᐱᖁᑎᓄᑦ ᐊᑭᓕᒃᓴᓄᓪᓗ ᐅᖃᐅᓯᕆᖅᑲᐅᔭᑦᑎᓐᓄᑦ ᐃᓚᒃᑲᓐᓄᖓ (3)-ᒥ ᐊᒡᒍᖅᑕᐅᒋᐊᓖᑦ 
ᐊᑐᐊᖅᓯᓗᑎᒃ ᐊᖏᕈᑕᐅᓯᒪᔪᓂᒃ, ᐱᖁᔭᖃᕐᓗᑎᒃ ᐊᓯᖏᓐᓂᒃ ᐋᕿᒋᐊᕈᑕᐅᔪᕕᓂᕐᓂᒃ. 
 
ᓇᓗᓇᐃᔭᖅᑕᐅᔪᑦ 
 (6) ᓇᓗᓇᖏᑦᑎᐊᕐᓂᐊᕐᒪᑕ, ᐃᓚᒃᑲᓐᓂᖓ (5) ᐊᑐᕐᓂᖃᖏᑦᑐᖅ ᐊᖏᕈᑎᓄᖅ 
ᐃᓱᓕᓯᒪᔪᓄᑦ ᑭᖑᓂᖏᓐᓂ ᐊᖏᕈᑎᓄᑦ ᐃᓇᖏᖅᑕᐅᓪᓗᑎᒃ. 
 
ᐊᑕᐅᓯᕐᒥᒃ ᑮᓇᐅᔭᒃᑯᕕᖃᖅᑐᑦ 
 (7) ᓱᖁᑎᒋᖏᓪᓗᒋᑦ ᓇᓕᐊᑐᐃᓐᓇᖅ ᐱᖁᔭᓕᐅᖅᑕᐅᓯᒪᔪᑦ, ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, ᐊᑐᐊᖅᓯᓗᑎᒃ ᐊᖏᕈᑎᓕᐅᕈᑕᐅᓯᒪᔪᒥᒃ ᐊᑐᐊᕐᓗᒍ 
ᐃᓚᒃᑲᓐᓂᖓ (1)-ᒥ ᐊᒻᒪᓗ ᐃᖅᑲᓇᐃᔭᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ (ᓄᓇᑦᓯᐊᒥ), 
ᐊᐅᓚᑦᑎᔨᐅᒍᓐᓇᖅᑐᑦ ᐊᑦᑕᕐᓇᔭᐃᒃᑯᑎᖃᕈᑎᓄᑦ ᑮᓇᐅᔭᒃᑯᕕᖕᒥᒃ ᐱᒋᐊᖅᑎᑕᐅᓯᒪᔪᒥᒃ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᒍᑦ (ᓄᓇᑦᓯᐊᒥ) ᑖᒃᑯᐊ ᒪᕐᕉᐃᓕᖓᔪᒃ 
ᑮᓇᐅᔭᒃᑯᕖᒃ ᑲᑎᓱᒋᑦ ᐊᑕᐅᓯᐅᖕᒪᑕ ᐊᑦᑕᕐᓇᔭᐃᒃᑯᑎᓕᕆᔪᑎᓄᑦ ᑮᓇᐅᔭᒃᑯᕕᒃᒥᒃ ᑕᐃᔭᐅᔪᑦ. 
 
ᐊᐅᓚᑦᑎᔾᔪᑏᑦ 
 (8) ᓇᓗᓇᖏᑦᑎᐊᕐᓂᐊᕐᒪᑕ, ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᖅᑐᑦ, 
ᐱᕙᓪᓕᐊᔪᑦ ᒪᓕᓗᒋᑦ ᐅᖁᐅᓯᒪᔪᑦ ᐃᓚᒃᑲᓐᓂᖓ (7)-ᒥ 

(a) ᐊᑭᓕᖅᓱᐃᒍᓐᓇᖅᑐᑦ ᑕᕝᕙᖓᑦ ᐊᑕᐅᓯᑦᑕᐃᓐᓇᒥᑦ ᑮᓇᐅᔭᒃᑯᕕᖕᒥᑦ 
ᐊᑦᑕᓇᔭᐃᒃᑯᑎᓄᑦ ᐅᖃᐅᓯᕆᖅᑲᐅᔭᑦᑎᓐᓂᒃ ᑕᕝᕙᓂ ᐃᓚᒃᑲᓐᓂᖓᓂ 
ᑕᒪᐃᓐᓂᓕᒫᖅ ᐋᓐᓂᖅᑐᓄᑦ ᐊᑭᓕᐅᓯᐊᖅᓴᓂᒃ ᐊᓯᖏᓐᓂᓗ ᐱᖁᔭᑎᒍᑦ 
ᐊᑭᓕᕆᐊᓕᖕᓂᒃ ᑲᒪᔨᐅᕝᕕᒋᔭᖓᓂ, ᐃᓚᓕᐅᑎᓗᒋᑦ 
ᓇᓪᓕᐅᒃᑯᒫᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑭᓕᐅᓯᐊᕈᑏᑦ; 

(b) ᐊᑭᓕᖅᓱᐃᒍᓐᓇᖅᑐᑦ ᑕᕝᕗᖓᑦ ᐊᑕᐅᓯᑦᑕᐃᓐᓇᕐᒧᑦ ᑮᓇᐅᔭᒃᑯᕕᖕᒧᑦ 
ᐊᑦᑕᕐᓇᔭᐃᒃᑯᑎᖃᕈᑎᓄᑦ ᐊᑭᓕᖅᑕᐅᔪᓂᒃ ᐳᖅᑲᐃᕝᕕᒋᓗᒍ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔭᐅᔪᓂᒃ ᐊᑐᐊᕐᓗᒋᑦ 
ᓇᓕᐊᑐᐃᓐᓇᖅ ᐱᖁᔭᐃᑦ; ᐊᒻᒪᓗ 

(c) ᐃᓚᐅᔾᔪᑎᓂᒃ ᓂᐅᕕᕈᑎᒋᒍᓐᓇᖅᖢᓂᔾᔪᒃ ᑕᕝᕙᖓᑦ 
ᐊᑦᑕᕐᓇᔭᐃᒃᑯᑎᓕᕆᔪᑎᓄᑦ ᑮᓇᐅᔭᒃᑯᕕᖕᒥᑦ ᐊᑭᓕᕐᓗᑎᒋᑦ 

ᓇᓪᓕᐅᒃᑯᒫᓕᕆᔨᑯᑦ ᑲᑎᒪᔨᖏᓐᓄᑦ ᑭᒡᖓᖅᑐᕐᓗᑎᒃ ᐊᑐᐊᕐᓗᒋᑦ 
ᓇᓕᐊᑐᐃᓐᓇᖅ ᐱᖁᔭᐃᑦ ᐅᕝᕙᓘᓐᓃᑦ ᐃᖅᑲᓇᐅᔭᖅᑎᓄᑦ 
ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ (ᓄᓇᕗᒥ). 

 
ᐱᖁᔭᕋᓛᖏᑦ 

 
ᐱᖁᔭᕋᓛᓕᐅᕈᓐᓇᖅᑐᑦ 
169. ᑲᒥᓯᓇ, ᐊᑐᓕᖅᑎᑕᐅᖁᔭᐅᓪᓗᓂ ᒥᓂᔅᑕᒧᑦ, ᐱᖁᔭᕋᓛᓕᐅᕈᓐᓇᖅᑐᖅ ᐅᑯᓄᖓ  

(a) ᑎᑎᕋᕐᕕᒃᓴᓕᐅᕐᓗᓂ ᐊᑐᐊᖅᑕᐅᑎᑦᑎᔾᔪᑎᓄᑦ ᐱᖁᔭᕐᒥᒃ 
ᐱᖁᔭᕋᓛᖏᓐᓂᓗ; 

(b) ᑐᓴᖅᑎᑦᑎᒍᓐᓇᖅᑐᖅ ᐋᓐᓂᖅᑐᖃᓚᐅᕐᓂᖓᓂᒃ, 
ᐊᓐᓂᐊᖅᑖᖅᑐᖃᓚᐅᕐᓂᖓᓂᓗ ᑐᖁᔪᖃᓚᐅᕐᓂᖓᓂᓗ; 

(c) ᖃᓄᖅ ᐊᑭᓕᖅᑕᐅᔪᓐᓇᕐᒪᖔᑕ ᐊᑭᓕᖅᑕᐅᒋᐊᓖᑦ ᐃᓗᐊᖅᓴᐅᑎᓄᑦ; 
(d) ᐃᓅᔪᑎᒃᓴᓄᑦ ᐊᑭᓕᖅᑕᐅᔪᓐᓇᖅᑐᓂᒃ ᐊᑐᐊᕐᓗᒍ ᑖᓐᓇ ᐱᖁᔭᖅ; 
(e) ᓴᒃᑯᐃᔭᐅᔪᓂᒃ ᑐᓂᔭᐅᓪᓗᑎᒃ ᑮᓇᐅᔭᑦ ᑲᑎᒪᔨᓄᑦ; 
(f) ᐃᖅᑲᓇᐃᔭᖅᑎᓄᑦ ᐊᑭᓕᐅᓯᐊᑦ ᐅᓂᒃᑳᖏᑦ; 
(g) ᐋᓐᓂᕐᓇᖅᑐᖃᔭᐃᒃᑯᑎᓄᑦ, ᐋᓐᓂᐊᖅᑖᕐᓇᖅᑐᖃᔭᐃᒃᑯᑎᓄᓪᓗ ᐃᓅᓯᕐᒧᑦ 

ᐊᑦᑕᕐᓇᖅᑐᖃᔭᐃᒃᑯᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᖃᔭᐃᒃᑯᑎᓂᒃ ᐱᑕᖃᖅᑎᑦᑎᔪᑎᓂᒃ ᐱᓕᕆᕝᕕᖕᓂ, ᒪᑯᓂᖓ 
ᐋᓐᓂᐊᕐᓇᖅᑐᖃᖁᓇᒍ ᓴᓗᒻᒪᖅᓴᐃᔾᔪᑎᓂᒃ, ᐸᖅᑳᕈᑎᓂᒃ 
ᐱᑕᖃᕆᐊᖃᖅᐸᑦ, ᐊᒻᒪᓗ ᐊᓂᖅᑎᕆᑦᑎᐊᕐᓇᕈᑎᓂᒃ ᐃᖅᑲᓇᐃᔭᕐᕕᖕᒥ; 

(h) ᐊᔪᖏᓐᓂᕆᒋᐊᓕᖏᓐᓂᒃ ᐃᓕᓴᖅᓯᒪᓂᕆᒋᐊᓕᖏᓐᓂᓗ ᑕᐃᔭᐅᔪᑦ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᒻᒪᓗ ᐊᔪᐃᓐᓇᕆᐊᓪᓚᒃᕕᐅᑉ 
ᓇᓚᒃᑎᖏᓐᓄᑦ; 

(i) ᐅᑭᐅᓕᒫᒥ ᐊᖏᓂᖅᐹᒥᒃ ᐊᑭᓕᐅᓯᐅᕆᔭᐅᔪᓐᓇᖅᑐᑦ ᓇᓪᓕᐅᒃᑯᒫᓂᑦ; 
(j) ᑲᑎᒪᔨᐅᓯᖅᑖᕆᔭᒃᓴᖏᑦ ᑲᑎᒪᔩᑦ ᐊᐅᓚᑦᑎᔨᓂ ᐊᒻᒪᓗ 

ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑎᓂ; 
(k) ᐊᕐᕌᒍᑕᒫᖅᓯᐅᑏᑦ ᐱᔭᐅᒋᐊᖃᖅᑐᑦ ᐊᑐᐊᕐᓗᒍ ᑖᓐᓇ ᐱᖁᔭᖅ; 
(l) ᖃᓄᑐᐃᓐᓇᖅ ᑕᕝᕘᓇ ᐱᖁᔭᑎᒍᑦ ᑲᒪᒋᔭᐅᔾᔪᑎᖏᓐᓂᒃ 

ᓇᓗᓇᐃᔭᑦᑎᐊᖅᓯᒪᒋᐊᓕᖕᓂᒃ ᐱᒋᐊᖅᑎᑕᐅᓯᒪᒋᐊᓕᖕᓂᓗ 
ᐱᖁᔭᕋᓛᑎᒍᑦ; ᐊᒻᒪᓗ 

(m) ᖃᓄᑐᐃᓐᓇᖅ ᐊᓯᖏᓐᓂᒃ ᐃᓱᒫᓗᒋᔭᐅᔪᓂᒃ ᑲᒪᔾᔪᑎᓂᒃ 
ᑲᔪᓯᑎᑦᑎᓇᓱᐊᖅᖢᑎᑦ ᑖᓱᒥᖓ ᐱᖁᔭᕐᒥᒃ.  

 
 
ᐊᑐᕐᓂᖃᕐᕕᒋᔭᖏᑦ ᐱᖁᔭᑎᒍᑦ ᑲᔪᓯᑎᑦᑎᔪᑏᑦ ᐱᖁᔭᖓᑕ 
170. (1) ᓇᓗᓇᖏᑦᑎᐊᕐᓂᐊᕐᒪᑕ, ᐅᑯᐊ ᑕᕝᕙ ᐱᖁᔭᐃᑦ ᐊᑐᐊᖅᑕᐅᒋᐊᖃᖅᑐᑦ 
ᓇᓗᓇᐃᔭᖅᑕᐅᓯᒪᓪᓗᑎᒃ ᐱᖁᔭᑎᒍᑦ ᑲᔪᓯᑎᑦᑎᔪᑏᑦ ᐱᖁᔭᖓᒍᑦ: 

(a) ᑐᑭᑖᕈᑕᐅᓯᒪᔪᑦ, ᐃᓱᒪᒃᓴᖅᓯᐅᕈᑕᐅᓯᒪᔪᑦ, ᑎᓕᓯᔪᑕᐅᓯᒪᔪᓪᓗ, 
ᑐᑭᒧᐊᖅᑎᑕᐅᖁᔭᐅᔪᓪᓗ, ᐊᑐᐊᒐᓕᐅᕈᑕᐅᓯᒪᔪᓪᓗ, ᐱᖁᔭᕋᓛᖏᓪᓗ, 
ᐱᖁᔨᕗᖔᕈᑕᐅᓯᒪᔪᑦ ᑲᔪᓯᓂᑯᑦ ᐊᓯᖏᓪᓗ ᐱᖁᔭᑎᒍᑦ 

ᑲᔪᓯᑎᑕᐅᔪᓐᓇᖅᖢᑎᒃ ᐋᕿᒃᓱᑦᑕᐅᓯᒪᔪᑦ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓄᑦ;  

(b) ᑐᑭᑖᕈᑕᐅᔪᕕᓃᑦ ᐊᔪᐃᓐᓇᕆᐊᓪᓚᒃᕕᖕᒥ ᓈᓚᒃᑎᓄᑦ. 
 
ᐅᖃᓕᒫᒐᓕᐅᖅᑕᐅᔪᑦ 
 (2) ᖃᓄᑐᐃᓐᓇᖅ ᐅᓂᒃᑳᓕᐅᖅᑕᐅᒋᐊᖃᖅᑐᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ 
ᐅᓄᖅᓯᑎᑕᐅᓚᖓᔪᑦ, ᐊᑐᐊᕐᓗᒍ ᑖᓐᓇ ᐱᖁᔭᖅ ᓄᓇᕗᒥ ᐱᖁᔭᖑᖅᑎᑕᐅᓯᒪᔪᑦ ᐅᖃᓕᒫᒐᖓᓂ. 
 
ᐊᑐᓕᖅᑎᑕᐅᔪᑦ ᐊᓯᖏᓐᓂ ᐱᖁᔭᐃᑦ ᑎᒍᔭᐅᓪᓗᑎᒃ 
 (3) ᐱᖁᔭᕋᓛᓂ ᑎᑎᕋᖅᓯᒪᔪᑦ ᐊᑐᓕᖅᑎᑕᐅᔪᓐᓇᖅᑐᑦ ᐊᓯᖏᓐᓂ ᐱᖁᔭᓂ 
ᑎᑎᕋᖅᓯᒪᔪᑦ, ᐊᓯᔾᔨᖅᑕᐅᓗᑎᒃ ᐊᓯᔾᔨᖅᑕᐅᖏᓪᓗᑎᒡᓘᓐᓃᑦ, ᑐᙵᕕᖃᕐᓗᑎᒃ 
ᐅᓂᒃᑳᓕᐅᖅᑕᐅᓯᒪᔪᓂᒃ ᐊᓯᖏᓐᓂᑦ ᑭᒃᑯᑐᐃᓐᓇᓂᑦ ᑎᒥᖁᑎᒋᔭᐅᔪᓂᓪᓘᓐᓃᑦ, 
ᐃᓛᓐᓂᓚᐅᓱᖓᒃᑯᑦ ᐋᕿᒋᐊᖅᑕᐅᖃᑦᑕᕐᓗᓂ. 
 
ᐅᖃᓕᒫᒐᖑᖅᑎᑕᐅᔪᒥᒃ ᑐᓴᖅᑎᑦᑎᔪᑎ 
 (4) ᖃᖓᑐᐃᓐᓇᖅ ᐅᓂᒃᑳᖅ ᐊᑐᓕᖅᑎᑕᐅᓐᓂᖅᐸᑦ ᑕᐃᔭᐅᓗᓂ ᑎᒍᔭᐅᓗᓂᓘᓐᓃᑦ 
ᐊᑐᐊᕐᓗᒍ ᑖᓐᓇ ᐱᖁᔭᐅᑉ ᐃᓚᖓ, ᐅᓂᒃᑳᓕᐊᕆᔭᐅᓚᐅᕐᓗᓂ ᓄᓇᕗᒥ ᐱᖁᔭᖑᖅᑎᑕᐅᓯᒪᔪᑦ 
ᐅᖃᓕᒫᒐᖓᓂ ᑐᓴᖅᑎᑦᑎᔾᔪᑕᐅᓚᐅᕐᓗᓂ ᓇᓗᓇᖏᓐᓂᐊᕐᒪᑦ ᑖᓱᒥᖓ ᐅᖃᐅᓯᖃᕐᓂᖏᓐᓂᒃ, 
ᐅᓂᒃᑳᖅᓯᒪᔪᒥᒃ ᓇᑭᑦ ᐅᓂᒃᑳᑉ ᐊᔾᔨᖓᓂᒃ ᐱᔪᓐᓇᕐᒪᖔᑕ, ᖃᓄᑎᒋᓗ ᐃᓗᓕᖓ 
ᐊᑐᓕᖅᑎᑕᐅᖕᒪᖔᑦ ᑎᒍᔭᐅᓯᒪᔪᓪᓗ ᑭᓲᖕᒪᖔᑕ ᐊᒻᒪᓗ ᖃᓄᖅ ᐋᕿᒋᐊᖅᑕᐅᓚᐅᕐᒪᖔᑕ 
ᓇᓗᓇᐃᔭᐃᓗᑎᒃ ᑖᓱᒧᖓᓴᐃᓐᓇᖅ ᐊᑐᐊᒐᒧᑦ, ᐃᒪᐃᓕᐅᕆᐊᖃᖅᑐᑦ ᐊᑐᐊᕐᓗᒍ ᐱᖁᔭᑎᒍᑦ 
ᑲᔪᓯᑎᑕᐅᔪᑏᑦ ᐱᖁᔭᖓ, ᓈᒻᒪᓈᖅᓯᓂᕋᖅᑕᐅᓇᔭᖅᑐᖅ 
ᑕᐃᔭᐅᑐᐃᓐᓇᕐᓗᓂ ᐊᑎᖓ ᑕᒪᐃᑕᓕᒫᖅ ᐃᓗᓕᖏᑦ ᑎᑎᕋᖅᑕᐅᖏᒃᑲᓗᐊᕐᓗᑎᒃ ᐅᓂᒃᑳᒥ 
ᓄᓇᕗᒥ ᐱᖁᔭᖑᖅᑎᑕᐅᓯᒪᔪᑦ ᐅᖃᓕᒫᒐᖓᓂ.  
 

ᐱᖁᔭᓐᓂᐊᖅᑎᒃᑯᓐᓄᑦ ᕿᒥᕈᔭᐅᔪᑦ 
 
ᑕᐃᔭᐅᔪᑦ ᓈᓚᒃᑏᑦ ᑲᑎᒪᔨᖏᑦ 
171. (1) ᒥᓂᔅᑕ ᐃᒪᐃᓕᐅᕈᓐᓇᖅᑐᖅ, ᐅᖃᓪᓚᑲᑕᒍᑕᐅᓚᐅᖅᑎᓪᓗᒍ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᑕᐃᓯᒍᓐᓇᖅᑐᖅ ᓈᓚᒃᑎᓂ ᑲᑎᒪᔨᒃᓴᓂᒃ ᕿᒥᕈᔨᐅᓂᐊᖅᑐᓂᒃ 
ᐃᓱᒪᓕᐅᖅᑎᐅᓂᐊᖅᑐᓂᓗ ᑕᒪᐃᓐᓂᒃ ᐃᓚᐃᓐᓇᖓᓂᓘᓐᓃᑦ ᑖᓱᒥᖓ ᐱᖁᔭᕐᒥᒃ ᐊᑐᐊᖅᓯᓗᑎᒃ. 
 
ᐃᓄᖏᑦ ᓈᓚᒃᑏᑦ ᑲᑎᒪᔨᖏᑕ 
 (2) ᓈᓚᒃᑏᑦ ᑲᑎᒪᔨᖏᑦ ᐃᓄᖃᓚᖓᔪᑦ ᐅᑯᓇᖓᑦ 

(a) ᐊᑕᐅᓯᕐᒥᒃ ᒥᓂᔅᑕᒧᑦ ᑭᒡᒐᖅᑐᖅᑎᐅᒍᓐᓇᕋᓱᒋᔭᐅᔪᒥᒃ ᑕᒪᐃᓐᓂᒃ 
ᒐᕙᒪᑎᒃᑯᓐᓂᒃ, ᐃᒃᓯᕙᐅᑕᕆᔭᐅᓂᐊᖅᑐᒥᒃ; 

(b) ᐊᑕᐅᓯᕐᒥᒃ ᒥᓂᔅᑕᒧᑦ ᑭᒡᒐᖅᑐᕈᓐᓇᕋᓱᒋᔭᐅᔪᒥᒃ ᐃᖅᑲᓇᐃᔭᖅᑏᑦ 
ᐱᒃᑯᒥᒋᔭᖏᓐᓂᒃ; ᐊᒻᒪᓗ 

(c) ᐊᑕᐅᓯᕐᒥᒃ ᒥᓂᔅᑕᒧᑦ ᑭᒡᒐᖅᑐᕈᓐᓇᕋᓱᒋᔭᐅᔪᒥᒃ ᐃᖅᑲᓇᐅᔭᖅᑎᖃᓲᓄᑦ 
ᐱᒃᑯᒥᒋᔭᐅᔪᓂᒃ. 

ᑲᑎᒪᔨᐅᕕᖏᑕ ᐊᑯᓂᐅᓂᖏᑦ 
 (3) ᓈᓚᒃᑏᑦ ᐃᒪᐃᓕᐅᕆᐊᓖᑦ ᑲᑎᒪᓗᑎᒃ ᕿᒥᕈᖃᑦᑕᕆᐊᓖᑦ ᐊᑐᐊᖅᓯᓗᑎᒃ 
ᐊᑐᐊᒐᓕᐅᖅᑕᐅᓯᒪᔪᓂᒃ ᒥᓂᔅᑕᒧᑦ. 
 
ᐱᐊᓂᒃᓯᓪᓗᑎᒃ ᖃᐅᔨᓴᕈᑕᐅᔪᓂᒃ 
 (4) ᓈᓚᒃᑏᑦ ᑲᑎᒪᔨᖏᑦ ᕿᒥᕈᔭᒥᓂᒃ ᐱᐊᓂᒃᓯᒑᖓᑕ ᐊᒻᒪᓗ ᑐᓂᓯᒋᐊᓖᑦ ᐅᓂᒃᑳᒥᓂᒃ 
ᒥᓂᔅᑕᒧᑦ ᑕᒪᑐᒪᓂ ᑕᖅᑭᓂ 12-ᓂ ᑕᐃᔭᐅᓚᐅᖅᑎᓪᓗᒋᑦ. 
 
ᓴᖅᑭᖅᑕᐅᔪᑦ ᐅᓂᒃᑳᑦ 
 (5) ᒥᓂᔅᑕ ᓴᖅᑭᑦᑎᒋᐊᖃᖅᑐᖅ ᓈᓚᒃᑏᑦ ᐅᓂᒃᑳᖓᑕ ᐱᖁᔭᓕᐅᕐᕕᖕᒧᑦ ᐊᒻᒪᓗ 
ᐅᓂᒃᑳᓕᐅᕈᑎᖏᑕ ᐊᑭᖏᑦ ᐊᑭᓕᖅᑕᐅᓗᑎᑦ ᐊᑦᑕᕐᓇᔭᐃᒃᑯᑎᖃᕈᑎᓄᑦ ᑮᓇᐅᔭᒃᑯᕕᖕᒥᑦ. 
 
ᐊᑭᖏᑦ ᓈᓚᒃᑕᐅᔾᔪᑎᖏᑕ 
 (6) ᒥᓂᔅᑕ ᐃᒪᐃᓕᐅᕈᓐᓇᖅᑐᖅ ᑎᓕᓯᓗᓂ, ᐊᑐᐊᓕᖅᑎᑕᐅᖁᔭᐅᔪᓂᒃ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ, ᐊᑭᖏᑦ ᓈᓚᒃᑕᐅᔪᑎᖏᑕ ᐊᑭᓕᖅᑕᐅᖁᓗᒋᑦ ᐊᑦᑕᕐᓇᔭᐃᒃᑯᑏᑦ 
ᑮᓇᐅᔭᒃᑯᕕᖓᓂᑦ. 

ᐃᓚᖓ 8 
 

ᐊᑯᓐᓂᖓᓂ, ᐲᖅᑕᐅᔪᑦ, ᐊᓯᖏᓪᓗ ᐋᕿᒋᐊᖅᑕᐅᔪᑦ ᐊᒻᒪᓗ ᐊᑐᓕᖅᑎᑕᐅᓯᒪᔪᑦ 
 

ᐊᑯᓐᓂᖓᓂ ᐊᒻᒪᓗ ᓴᐳᑎᔭᐅᓯᒪᔪᑏᑦ ᐱᖁᔭᑎᒍᑦ 
 
ᐱᖁᔭᐅᑉ ᓯᕗᓂᖓᓂ ᐋᓐᓂᖅᑐᕕᓃᑦ ᐋᓐᓂᐊᖅᑖᕆᔭᐅᔪᕕᓃᓪᓗ 
172. (1) ᑖᓐᓇ ᐱᖁᔭᐅᑉ ᐃᓚᖓ ᐊᑐᕐᓂᖃᖅᑐᖅ ᐱᖁᔭᐅᑉ ᓯᕗᓂᖓᓂ ᐋᓐᓂᖅᑐᕕᓂᕐᓄᑦ 
ᐋᓐᓂᐊᖅᑖᖅᑐᕕᓂᕐᓄᓪᓗ ᐅᕝᕙᓘᓐᓃᑦ ᐃᓅᔪᓐᓃᖅᑐᕕᓂᕐᓄᑦ ᑲᒪᔾᔪᑎᓄᑦ ᓯᕗᓂᖓᓂ ᐱᖁᔭᖅ 
ᐊᑐᓕᖅᑎᑕᐅᓚᐅᖏᑎᓪᓗᒍ ᓱᓕ. 
 
ᐊᑐᕐᓂᖃᖅᑐᑦ ᐱᖁᔭᐃᑦ 
 (2) ᖃᖓᑐᐃᓐᓇᖅ ᑭᓇᑐᐃᓐᓇᖅ ᐱᔪᓐᓇᐅᑎᖏ ᐋᕿᒃᓱᖅᑕᐅᓯᒪᖏᒃᑲᓗᐊᖅᑎᒐᑕ 
ᐊᑭᓕᐅᓯᐊᕈᓐᓇᓚᖓᔪᑦ ᐊᒻᒪᓗ ᖃᓄᐃᑦᑐᓂᒃ ᓇᓪᓕᐅᒃᑯᒫᖃᕆᐊᖏᑦ ᐋᕿᒃᓱᐃᓯᒪᖏᒃᑲᓗᐊᖅᐸᑕ, 
ᐱᑕᖃᖅᐸᑦ, ᐃᓱᒪᒃᓴᖅᓯᐅᕈᑕᐅᒋᐊᖃᖅᑐᑦ ᐊᑐᐊᖅᓯᓗᑎᒃ ᑕᒪᑐᒪᓂ ᐊᑐᕐᓂᖃᖅᑐᓂᒃ ᐱᖁᔭᓂᒃ 
ᐋᓐᓂᖅᑐᓄᑦ, ᐋᓐᓂᐊᖅᑖᖅᑐᓄᓪᓗ ᐃᓅᔪᓐᓃᖅᑐᖃᖅᐸᓪᓗ, ᑭᓯᐊᓂᓕ ᐊᑭᓕᐅᓯᐊᕆᔪᓐᓇᖅᑕᖏᑦ 
ᐅᕝᕙᓘᓐᓃᑦ ᐱᔪᓐᓇᐅᑎᑖᖏᑦ ᐊᓯᔾᔨᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐊᖅᓵᖅᑕᐅᔪᓐᓇᖅᖢᑎᒃ 
ᐅᖃᐅᓯᒃᑯᑦ ᐊᓯᖏᓐᓄᑦ ᐲᖅᑕᐅᔪᓐᓇᖅᖢᑎᒃ ᐱᖁᔭᕐᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᔭᐃᒃᑯᑏᑦ 
ᐊᑭᓕᐅᓯᐊᒃᓴᖏᓪᓗ. 
 
ᐊᖅᑯᑎᒋᔭᐅᔪᑦ 
 (3) ᐊᖅᑯᑎᒋᔭᐅᒍᓐᓇᖅᑐᑦ ᐊᑭᓕᐅᓯᐊᒃᓴᑦ ᐃᖏᕐᕋᔾᔪᓯᕆᕙᒃᑕᖏᑦ ᒪᓕᓗᒋᑦ ᑐᒃᓯᕋᖅᑐᓄᑦ 
ᕿᒥᕈᔭᐅᔾᔪᑎᖏᓐᓄᑦ ᐅᕝᕙᓘᓐᓃᑦ ᐊᔪᐃᓐᓇᕆᐊᓪᓚᒍᑎᓄᑦ ᐊᑭᓕᐅᓯᐊᕋᓱᐊᖅᖢᑎᒃ 
ᐊᑐᐊᖅᑕᐅᒋᐊᓖᑦ ᐊᑐᐊᒐᓕᐊᕆᔭᐅᓯᒪᔪᑦ ᑕᕝᕙᓂ ᐱᖁᔭᕐᒥ. 

ᑲᑎᑎᑕᐅᓯᒪᔪᑦ ᑭᓇᑐᐃᓐᓇᖅ 
 (4) ᑭᓇᑐᐃᓐᓇᖅ ᑲᑎᑎᑕᐅᔪᕕᓃᑦ ᐊᐃᑉᐸᖅᑖᒃᑲᓐᓂᖅᑐᕕᓃᓪᓗ ᑭᖑᓂᖓᓂ ᐃᐳᓗ 16, 
1985, ᐊᒻᒪᓗ ᑕᐃᒪᖓᓂᑦ ᓄᖅᑲᖅᑎᑕᐅᓐᓂᖅᐸᑕ ᐱᔪᓐᓇᐅᑎᖏᑦ, ᐊᑐᐊᕐᓗᒋᑦ ᑖᓱᒪ ᐱᖁᔭᐅᐃ 
ᓯᕗᓂᖓᓂ ᐱᖁᔭᕕᓃᑦ, ᐊᒻᒪᓗ ᑖᓐᓇ ᐱᔾᔪᑎᒋᓪᓗᒍ ᐊᑭᓕᐅᓯᐊᒃᓴᖏᑦ ᐃᓅᔪᓐᓃᖅᑑᑉ 
ᑭᖑᕚᖏᓐᓄᑦ, ᐊᐃᕐᐸᖅᑖᕐᓂᖅᐸᑦ ᐅᕝᕙᓘᓃᑦ ᐊᐃᑉᐸᖅᑖᒃᑲᓐᓂᕐᓂᖅᐸᑕ, ᐊᒃᑐᐊᓂᖃᔮᖏᑦᑐᖅ  
ᐱᔪᓐᓇᐅᑎᒋᔪᔭᖏᓐᓄᑦ ᓇᓪᓕᐅᒃᑯᒫᓂᒃ ᐊᑭᓕᐅᓯᐊᕆᔪᓐᓇᖅᑕᖏᓐᓄᑦ ᐊᑐᐊᕐᓗᒍ ᑖᓐᓇ ᐱᖁᔭᖅ 
ᐅᕝᕙᓘᓐᓃᑦ ᓯᕗᓂᖓᓂ ᐱᖁᔭᐅᓚᐅᖅᑐᑦ. 
 
ᐃᒻᒥᒃᑰᖓᔪᒥᒃ ᐊᑭᓕᖅᓱᖅᑕᐅᔪᑦ 
 (5) ᑭᓇᑐᐃᓐᓇᖅ ᐱᔪᓐᓇᐅᑎᖃᖅᑐᑦ ᐃᒻᒥᒃᑰᖓᔪᒥᒃ ᐊᑐᐊᕐᓗᒋᑦ ᓯᕗᓂᖓᓂ 
ᓇᓪᓕᐅᒃᑯᒫᓕᕆᔪᑎᓄᑦ ᐱᖁᔭᓕᐊᒍᔪᕕᓃᑦ ᑲᔪᓯᓚᖓᔪᑦ ᑕᕝᕘᓇ ᐱᖁᔭᑎᒍᑦ ᐊᑭᓕᐅᓯᐊᕈᑎᖏᑦ 
ᐊᑐᐊᖅᓯᓗᑎᒃ ᓯᕗᓂᖓᓂ ᐱᖁᔭᕐᓂᒃ ᐊᑭᓕᐅᓯᐊᕆᕙᒃᑕᕕᓂᖏᑦ ᑖᓐᓇ ᐱᖁᔭᖅ 
ᐊᑐᓕᖅᑎᑕᐅᓚᐅᖏᓐᓂᖓᓂ. 
 
ᑲᔪᓯᔪᑦ ᐃᓱᒪᓕᐅᕈᑕᐅᔪᕕᓃᑦ, ᐱᖁᔭᕋᓛᖏᓪᓗ ᑐᑭᑖᕈᑕᐅᔪᕕᓃᓪᓗ 
173. (1) ᖃᓄᑐᐃᓐᓇᖅ ᑐᑭᑖᕈᑕᐅᔪᕕᓃᑦ, ᐃᓱᒪᓕᐅᕈᑕᐅᓯᒪᔪᓪᓗ, ᑎᓕᓯᔾᔪᑕᐅᓯᒪᔪᓪᓗ, 
ᐊᑐᐊᒐᓕᐅᕈᑕᐅᓯᒪᔪᓪᓗ, ᐱᖁᔭᕋᓛᓪᓗ ᑐᑭᑖᕈᑕᐅᔪᕕᓃᓪᓗ ᑲᑎᒪᔨᓄᑦ ᐊᓯᖏᓪᓗ ᐱᖁᔭᑎᒍᑦ 
ᑲᔪᓯᑎᑕᐅᔪᓐᓇᖅᑐᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᑕᖃᔪᔪᓄᑦ ᐱᖁᔭᖅ ᑖᓐᓇ 
ᐊᑐᓕᖅᑎᑕᐅᓚᐅᖏᓐᓂᖓᓂ ᐊᑲᔪᓯᓚᖓᔪᑦ ᐊᑐᕐᓂᖃᕐᓂᖏᑦ ᑕᐃᒫᓴᐃᓐᓇᖅ ᐋᕿᑦᓱᖅᑕᐅᔪᑎᑐᑦ 
ᒫᓐᓇ ᑲᑎᒪᔨᒋᔭᐅᓕᖅᑐᓄᑦ, ᐊᐅᓚᖁᑦᑎᔨᓄᓪᓗ, ᓇᓕᐊᖕᓄᑐᐃᓐᓇᖅ ᐱᕙᓪᓕᐊᔪᑦ ᒪᓕᓗᒋᑦ 
ᐃᓱᓕᕝᕕᖃᕐᓗᑎᒃ ᐊᑐᐊᒐᕆᔭᐅᓕᖅᑐᓂᒃ ᐊᑐᐊᖅᓯᖏᑉᐸᑦ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ 
ᐱᖁᔭᕋᓛᖏᓐᓂᒃ, ᐊᑐᕐᓂᖃᕐᕕᐊᑕ ᐃᓱᓕᕝᕕᖓᓄᑦ ᑎᑭᓪᓗᒍ ᐅᕝᕙᓘᓐᓃᑦ 
ᓄᖅᑲᖅᑎᑕᐅᕝᕕᖓᓄᑦ ᐅᑎᖅᑎᑕᐅᕝᕕᖓᓄᓪᓗ ᐲᖅᑕᐅᕝᕕᖓᓄᑦ. 
 
ᑲᔪᓯᑎᑕᐅᔪᑦ ᐱᔪᓐᓇᐅᑏᑦ ᑲᒪᒋᔭᐅᒋᐊᓖᓪᓗ 
 (2) ᐊᖏᕈᑎᓕᐅᕈᑕᐅᓯᒪᔪᑦ, ᑐᑭᓯᐅᒪᖃᑦᑕᐅᑎᒍᑏᓪᓗ ᐊᖏᕈᑏᑦ, ᑳᓐᑐᕌᒃᑎᒋᔭᐅᓯᒪᔪᓪᓗ, 
ᓚᐃᓴᑖᖅᑎᑕᐅᓯᒪᔪᓪᓗ, ᐱᔪᓐᓇᐅᑎᖏᓪᓗ ᑲᒪᔨᐅᕝᕕᒋᔭᖏᓪᓗ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ ᐱᑕᖃᔪᔪᑦ ᑕᒪᑐᒪᓂ ᓯᕗᓂᖓᓂ ᑖᓐᓇ ᐱᖁᔭᖅ 
ᐊᑐᓕᖅᑎᑕᐅᓚᐅᖏᓐᓂᖓᓂ ᑲᔪᓯᓚᖓᔪᑦ ᐊᑐᕐᓂᖃᕐᓂᖏᑦ ᑕᐃᒫᓴᐃᓐᓇᖅ 
ᐋᕿᒃᓱᖅᑕᐅᓯᒪᔪᑎᑐᑦ, ᐊᖏᕈᑎᓕᐅᕈᑕᐅᓯᒪᔪᑎᑐᑦ ᐱᖁᑎᒋᔭᐅᔪᑎᑐᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ, ᐃᓱᓕᕝᕕᖃᕐᓗᑎᒃ ᒪᓕᖏᑦᑐᑦ ᑖᓱᒥᖓ ᐱᖁᔭᕐᒥᒃ ᐱᖁᔭᕋᓛᖏᓐᓂᓗ, 
ᐃᓱᓕᓚᐅᖏᓐᓂᖓᓂ ᓄᖅᑲᖅᑎᑕᐅᓚᐅᖏᓐᓂᖓᓂᓘᓐᓃᑦ. 
 
ᐋᕿᒃᓱᖅᑕᐅᔪᑦ 
 (3) ᐊᖏᕈᑎᓕᐅᕈᑕᐅᔪᑦ, ᑐᑭᓯᐅᒪᖃᑦᑕᐅᑎᔪᑏᓪᓗ ᐊᖏᕈᑏᑦ, ᑳᓐᑐᕋᒃᑎᑕᐅᓯᒪᔪᓪᓗ, 
ᓚᐃᓴᖃᖅᑐᓪᓗ, ᐱᔪᓐᓇᐅᑎᖃᖅᑐᑦ ᑲᒪᔪᑎᖃᖅᑐᓪᓘᓃᑦ ᐊᖏᕈᑎᑎᒍᑦ ᐊᑐᐊᕐᓗᒍ ᐃᓚᖓ (2) 
ᐊᑐᕐᓂᖃᓚᖓᔪᑦ ᐊᒻᒪᓗ ᐊᓯᖏᑦ ᐱᖁᔭᑎᒍᑦ ᑲᔪᓯᑎᑦᑎᔾᔪᑏᑦ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑎᓕᐅᖅᑕᐅᓯᒪᔪᑦ, ᑲᔪᓯᓂᕋᖅᑕᐅᔪᓐᓇᖅᑐᑦ ᐊᒻᒪᓗ 
ᐊᑐᕐᓂᖃᖅᑎᑕᐅᓗᑎᒃ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐱᖁᑎᒋᔭᐅᓗᑎᒃ ᐊᑎᖏᓐᓃᓪᓗᑎᒃ 
ᑕᐃᒫᓴᐃᓐᓇᖅ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑎᑐᑦ. 

ᑐᑭᖏᑦ “ᓯᕗᑦᓕᐅᓚᐅᕐᑐᑦ ᐱᖁᔭᐃᑦ”  
174. (1) ᑕᕙᓂ ᐃᓚᖓᓂ, “ᓯᕗᑦᓕᐅᓚᐅᕐᑐᑦ ᐱᖁᔭᐃᑦ” ᑐᑭᓕᒃ ᑕᐃᑯᐊ ᐃᖅᑲᓇᐃᔭᕐᑎᓄᑦ 
ᓇᓪᓕᐅᑯᒫᓕᕆᕐᔪᑏᑦ ᐱᖁᔭᖓ, R.S.N.W.T. 1988, c.W-6, ᑕᐃᒪᓐᓇᓴᐃᓐᓇᖅ ᐊᑦᔨᖓᓂᒃ 
ᐃᓚᖓᓂ 29 ᑕᕙᓂ ᓄᓇᕗᑦ ᐱᖁᔭᖓᓂ (ᑲᓇᑕ). 
 
ᑲᔪᓯᑎᑕᐅᓂᖏᑦ ᑭᓱᑐᐃᓐᓇᐃᑦ ᐅᕙᓂ ᐱᖁᔭᒥ  

(2) ᑕᓐᓇ ᐃᓚᑲᓐᓂᖓᓂ (4), ᑕᒪᒃᑯᐊ ᐱᑦᔪᑕᐅᔪᑦ ᐊᔪᐃᓐᓈᕆᐊᕐᑐᖃᓚᐅᕐᑎᓐᓇᒍ 
ᓈᓚᒃᑕᐅᓂᐊᕐᑐᓂᒃ ᑕᕙᓴᐃᓐᓇᖅ ᑖᓐᓇ ᓱᓕ ᐊᑐᓕᕐᑎᑕᐅᓚᐅᕐᑎᓐᓇᒍ ᐃᓚᖓ ᑖᓐᓇ 
ᓈᓚᒃᑕᐅᔪᖃᓚᐅᕐᑎᓐᓇᒍ ᐊᔪᐃᓐᓈᕆᐊᑲᓐᓂᕐᑐᓂᒃ ᓈᓚᒃᑐᖃᓚᐅᕐᑎᓐᓇᒍ ᒪᓕᒃᓗᒋᑦ ᐅᕙᓂ 
ᐱᖁᔭᐅᔪᑦ.  
 
ᐃᓱᓕᓐᓂᖏᑦ ᑎᒃᑯᐊᕐᑕᐅᓯᒪᔪᑦ  

(3) ᑖᓐᓇ ᐃᓚᒃᑲᓐᓂᖓᓂ (4), ᑕᒪᒃᑯᐊ ᑎᒃᑯᐊᕐᑕᐅᓂᖏᑦ ᑲᑎᒪᔨᐅᖃᑕᐅᔪᑦ ᑕᕙᓂ 
ᐊᔪᐃᓐᓈᕆᐊᑲᓐᓂᕐᑐᓂᒃ ᓈᓚᒃᑕᐅᔪᓂᒃ ᒪᓕᒃᓗᒋᑦ ᑖᒃᑯᐊ ᓯᕗᑦᓕᐅᓚᐅᕐᑐᑦ ᐱᖁᔭᖓᓂ 
ᐃᓱᓕᑎᑕᐅᓇᔭᕐᑐᑦ ᐅᓇ ᒪᓕᒃᓗᒍ ᐃᓚᖓᓃᑦᑐᖅ.  
 
ᓯᕗᒧᐊᒃᑎᑕᐅᓂᖓ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᓯᕗᑦᓕᐅᒪᐅᕐᑐᖅ ᒪᓕᒃᓗᒍ ᐱᖁᔭᖅ  

(4) ᑕᐃᑯᐊ ᐱᒋᐊᕐᓯᒪᓕᕐᑎᑦᓗᒋᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᓈᓚᒃᑕᐅᔪᑦ, ᑭᓯᒥ 
ᐃᓱᓕᖏᑦᓗᑎᒃ, ᑕᒪᓐᓇ ᓈᓚᒃᑐᑦ ᐅᓇ ᐱᖁᔭᐅᑉ ᐃᓚᖓᓃᑦᑐᑦ ᐊᑐᓕᓚᐅᕐᑎᓐᓇᒋᑦ,  

(a) ᑕᓐᓇ ᓯᕗᑦᓕᐅᓚᐅᕐᑐᖅ ᐱᖁᔭᖅ ᓱᓕ ᐊᑐᕐᓂᐊᕐᑐᖅ 
ᐊᔪᐃᓐᓈᕐᑐᖃᕐᑎᑦᓗᒍ; ᐊᒻᒪ  

(b) ᑕᒪᒃᑯᐊ ᑲᑎᒪᔨᐅᖃᑕᐅᔪᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᑲᑎᒪᔨᖏᓐᓂᒃ 
ᓈᓚᒃᑐᖃᕐᓂᐊᕐᑎᑦᓗᒍ ᓱᓕ ᐃᓚᐅᖏᓐᓇᕐᓂᐊᕐᑐᑦ ᐊᔪᐃᓐᓈᕐᓂᐅᔪᖅ 
ᐃᓱᓕᓚᐅᕐᑎᓐᓇᒍ. 

 
ᐱᖁᔭᑎᒍᑦ ᐃᖅᑲᖅᑐᐃᔾᔪᑕᐅᔪᑦ 
175. (1) ᖃᓄᑐᐃᓐᓇᖅ ᐃᖅᑲᖅᑐᐃᔾᔪᑕᐅᔪᕕᓃᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᖅᑲᖅᑐᐃᔾᔪᑕᐅᔪᑦ 
ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐃᖅᑲᖅᑐᐃᕕᒃᑎᒍᑦ ᐋᕿᒃᓱᐃᔾᔪᑕᐅᓯᒪᔪᑦ ᐱᒋᐊᖅᑎᑕᐅᓯᒪᔪᑦ, 
ᐅᕝᕙᓘᓐᓃᑦ ᐱᒋᐊᖅᑎᑕᐅᓂᐊᔪᔪᑦ, ᐃᖅᑲᖅᑐᐃᔾᔪᑏᑦ ᓯᕗᓂᖓᓂ ᐃᖅᑲᓇᐃᔭᑎᓄᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᑖᓐᓇ ᒪᓕᖓᖅ ᐊᑐᓕᖅᑎᑕᐅᓚᐅᖏᓐᓂᖓᓂ 
ᑲᔪᓯᑎᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐃᖅᑲᑐᐃᔾᔪᑕᐅᔪᓐᓇᖅᑐᑦ ᓱᓕ, ᓇᓕᐊᑐᐃᓐᓇᖅ ᐃᓚᐅᖃᑕᐅᔪᑦ 
ᖃᓄᐃᓕᖓᓂᕐᒥᓂᒃ ᐋᕿᒋᐊᖅᓯᒋᐊᖃᖏᓪᓗᑎᒃ ᐱᔾᔪᑎᒋᔭᐅᔪᓂᓗ ᑖᓱᒧᖓ ᐃᖅᑲᖅᑐᐃᕕᒃᑎᒋᑦ 
ᑲᒪᒋᔭᐅᔪᒧᑦ, ᐊᑐᓕᖅᑎᑕᐅᓯᒪᔪᒧᑦ ᑲᔪᓯᑎᑕᐅᔪᒧᓪᓗ. 
 
ᑲᑎᒪᔩᑦ ᑲᑎᒪᔾᔪᑎᕕᓂᖏᑦ 
 (2) ᖃᓄᑐᐃᓐᓇᖅ ᐃᖅᑲᖅᑐᐃᑎᑦᑎᔾᔪᑕᐅᔪᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ, ᐃᓚᐅᑎᓪᓗᒋᑦ ᖃᐅᔨᓴᖅᑏᑦ ᑲᑎᒪᔨᕋᓛᖓᓄᑦ ᑲᒪᒋᔭᐅᔪᑦ ᑲᑎᒪᔩᓪᓗ. 

ᑲᔪᓯᔪᑦ ᐊᓯᖏᑦ ᐊᖏᕈᑏᑦ 
176. ᖃᓄᑐᐃᓐᓇᖅ ᐊᖏᕈᑎᓕᐊᕆᔭᐅᓯᒪᔪᑦ ᑐᑭᓯᐅᒪᖃᑦᑕᐅᑎᔪᑏᓪᓗ ᐊᖏᕈᑎᖏᑦ 
ᐋᕿᑦᓱᖅᑕᐅᔪᕕᓃᑦ ᓄᓇᕗᑦ ᒐᕙᒪᖓᓄᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑕ 
ᑲᑎᒪᔨᖏᑦ, ᐱᑕᖃᖅᑐᑦ ᓯᕗᓂᖓᓂ ᑖᓐᓇ ᐱᖁᔭᖅ ᐊᑐᓕᖅᑎᑕᐅᓚᐅᖏᓐᓂᖓᓂ ᑲᔪᓯᓚᖓᔪᑦ 
ᐊᑐᕐᓂᖃᕐᕕᒋᔭᖏᑦ ᐃᓱᓕᕝᕕᖃᕐᓗᑎᒃ ᐊᑐᐊᖅᓯᑦᑎᐊᕐᓂᖏᓐᓄᑦ ᑖᓱᒥᖓ ᐱᖁᔭᕐᒥᒃ 
ᐱᖁᔭᕋᓛᖏᓐᓂᓗ, ᐃᓱᓕᕝᕕᖏᑦ ᑎᑭᓪᓗᒋᑦ ᐅᕝᕙᓘᓐᓃᑦ ᐃᓱᓕᑎᑕᐅᓗᑎᒃ. 

 
ᐊᓯᖏᓐᓄᑦ ᐱᖁᔭᓄᑦ ᐋᕿᒋᐊᖅᓯᔾᔪᑕᐅᔪᖅ 

 
ᓇᓗᓇᐃᔭᐅᑎᑦ 
177. ᓇᓗᓇᐃᖅᑕᐅᔪᑦ ᐊᓯᔾᔨᖅᓯᑕᐅᕙᓪᓕᐊᓂᖏᑦ ᑎᑎᕋᖅᓯᒪᔪᑦ ᓇᓗᓇᐃᔭᐅᑎᓂᒃ. 
 

ᐲᖅᑕᐅᔪᑦ 
 
ᐲᖅᑕᐅᔪᖅ 
178. ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ, R.S.N.W.T. 1988, c. W-6, 
ᐊᔾᔨᓕᐅᖅᑕᐅᔪᖅ ᐊᑐᐊᖅᓯᓪᓗᑎᒃ ᐃᓚᖓ 29-ᒥᒃ ᓄᓇᕗᑦ ᐱᖁᔭᖓᓂᑦ (ᑲᓇᑕᒥ), 
ᐲᖅᑕᐅᔪᖅ. 
 

ᐊᑐᓕᖅᑎᑕᐅᔪᖅ 
 
ᐊᑐᓕᖅᑎᑕᐅᕝᕕᖓ 
179. ᑖᓐᓇ ᒪᓕᖓᖅ ᐊᑐᓕᖅᑎᑕᐅᓚᖓᔪᖅ ᑕᒪᑐᒪᓂ ᐅᓪᓗᒥ ᓇᓕᐊᖕᓂᑐᐃᓐᓇᕐᓗ 
ᐅᓪᓗᓂ ᐋᕿᒃᑕᐅᓯᒪᔪᓂ ᑎᓕᓯᔾᔪᑕᐅᓯᒪᓪᓗᓂ ᑲᒥᓯᓇᒧᑦ. 

ᓇᓗᓇᐃᔭᐅᑎᑦ (ᐃᓚᖓ 176) 
 

ᐊᓯᖏᓐᓄᑦ ᐱᖁᔭᓄᑦ ᐋᕿᒋᐊᖅᓯᔾᔪᑕᐅᔪᖅ  
 

ᓇᖕᒥᓂᖃᖅᑐᑦ ᓚᐃᓴᑖᕈᑎᖓᑕ ᐱᖁᔭᖓᓄᑦ 
 
1. (1) ᓇᖕᒥᓂᖃᖅᑐᑦ ᓚᐃᓴᑖᕈᑎᖓᑕ ᐱᖁᔭ ᐋᕿᒋᐊᖅᑕᐅᔪᖅ ᐊᑐᐊᕐᓗᒍ ᑖᓐᓇ 
ᐱᖁᔭᐅᑉ ᐃᓚᖓ. 
 
 (2) ᐃᓚᒃᑲᓐᓂᖓ 4(2) ᐊᒻᒪᓗ ᑎᑎᕋᖅᓯᒪᔪᖅ (3)(a)-ᒥ ᐋᕿᒋᐊᖅᑕᐅᔪᑦ 
ᐲᖅᑕᐅᓪᓗᓂ "ᐃᖅᑲᓇᐃᔭᖅᑏᑦ" ᓚᓯᒪᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ "ᓴᓇᔩᑦ". 
 
 (3) ᐅᐃᕕᑎᑐᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓ 4(2) ᐊᒻᒪᓗ (3) ᐊᒻᒪᓗ 
ᑎᑎᕋᖅᓯᒪᔪᖅ 7(d) ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "Loi sur les accidents du travail" 
ᐊᒻᒪᓗ ᐃᓇᖏᖅᑕᐅᓪᓗᓂ "Loi sur l’indemnisation des travailleurs". 
 
 (4) ᑎᑎᕋᖅᓯᒪᔪᖅ 7(d) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ "ᐊᒃᓱᕈᖅᑎ" ᐊᒻᒪᓗ 
ᐃᓇᖏᖅᑕᐅᓪᓗᓂ "ᓴᓇᔨ". 
 

ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᓄᓇᓕᖕᓄᑦ ᐱᖁᔭᖅ 
 
2. ᐅᐃᕕᑎᑐᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓ 112 ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ 
ᓄᓇᓕᖕᓄᑦ ᐱᖁᔭᖅ ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "Loi sur les accidents du travail" 
ᐊᒻᒪᓗ ᐃᓇᖏᖅᑕᐅᓪᓗᓂ "Loi sur l’indemnisation des travailleurs". 
 
3. ᐅᐃᕕᑎᑐᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓ 20 ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "Loi 
sur les accidents du travail" ᐊᒻᒪᓗ ᐃᓇᖏᖅᑕᐅᓪᓗᓂ "Loi sur l’indemnisation des 
travailleurs". 
 

ᑐᖁᖓᔪᓕᕆᔩᑦ ᐱᖁᔭᖓᓄᑦ 
 
4. ᑎᑎᕋᖅᓯᒪᔪᖅ ᐃᓚᖓ 8(1)(e)-ᒥ ᑐᖁᖓᔪᓕᕆᔩᑦ ᐱᖁᔭᖓᓂ ᐲᖅᑕᐅᔪᖅ ᐊᒻᒪᓗ 
ᐆᒧᖓ ᐃᓇᖏᑦᑕᐅᓪᓗᓂ: 
 

(e) ᐱᕙᓪᓕᐊᔪᕕᓃᑦ ᐊᒻᒪᓗ ᑲᔪᓯᑎᑕᐅᔪᕕᓃᑦ ᐃᖅᑲᓇᐃᔭᖅᑎᓪᓗᒍ;  
 

 
ᖄᖅᑎᑦᑎᔾᔪᑎᓕᕆᔪᑏᑦ ᐱᖁᔭᖓᓄᑦ 

 
5. (1) ᖄᖅᑎᑦᑎᔾᔪᑎᓕᕆᔪᑏᑦ ᐱᖁᔭᖓ ᐋᕿᒋᐊᖅᑕᐅᔪᖅ ᑖᓱᒧᖓ ᐱᖁᔭᐅᑉ 
ᐃᓚᖓᓄᑦ. 

 (2) ᑐᑭᓕᐅᖅᑕᐅᓯᒪᔪᓂ "ᑲᑎᒪᔨ" ᐃᓚᖓ 1-ᒥ ᐲᖅᑕᐅᔪᖅ ᐊᒻᒪᓗ ᐅᑯᐊ 
ᐃᓚᐅᓕᑎᔭᐅᓪᓗᑎᒃ ᑎᑎᕋᐅᓰᑦ ᒪᓕᓗᒋᑦ: 
 
"ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ" ᑐᑭᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ 
ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᑦ; (Commision) 
 
 (3) ᐅᑯᐊ ᐱᖁᔭᓃᑦᑐᑦ ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "ᑲᑎᒪᔨ" ᓇᒥᑐᐃᓐᓇᖅ 
ᑎᑎᕋᖅᓯᒪᔪᓂ ᓄᐃᒃᑳᖓᑕ ᐊᒻᒪᓗ ᐃᓇᖏᖅᑕᐅᓪᓗᑎᒃ "ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ": 

(a) ᐃᓚᒃᑲᓐᓂᖓ 5(3); 
(b) ᐃᓚᖓ 11; 
(c) ᐃᓚᒃᑲᓐᓂᖓ 12(2). 

 
 (4) ᐃᓚᒃᑲᓐᓂᖓ 12(2) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ "ᐱᕐᓗᐊᕿᔪᓄᑦ 
ᑮᓇᐅᔭᒃᑯᕕᒃ" ᐊᒻᒪᓗ ᐃᓇᖏᖅᑕᐅᓗᓂ "ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ ᑭᓇᐅᔭᖃᕐᕕᒃᒥ"-
ᓚᓯᒪᔪᒧᑦ. 
 

ᑮᓇᐅᔭᓕᕆᔪᑎᓂᒃ ᐊᐅᓚᑦᑎᔪᑏᑦ ᐱᖁᔭᖓᓄᑦ 
 
6. (1) ᒐᕙᒪᑎᒃᑯᓐᓂ ᑮᓇᐅᔭᓕᕆᔪᑎᓂᒃ ᐊᐅᓚᑦᑎᔾᔪᑏᑦ ᐱᖁᔭᖓ ᐋᕿᒋᐊᖅᑕᐅᔪᖅ 
ᑕᕝᕙᓂ ᐃᓚᖓᓂ. 
 
 (2) ᐃᓚᒃᑲᓐᓂᖓ 78(5) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᓱᓕᒃᑲᓐᓂᖅ ᐃᓱᓕᕝᕕᓖᑦ 
 (5) ᑎᓕᓯᔾᔪᑎᓕᐅᕈᑕᐅᔪᕕᓃᑦ ᐊᑐᕐᓂᖃᕈᓃᖅᑐᑦ ᑮᓇᐅᔭᓕᕆᔪᑎᓄᑦ ᐱᔾᔪᑎᖃᖅᑐᑦ 
ᐊᑐᖅᑕᐅᔾᔪᑎᖏᓐᓄᑦ ᑮᓇᐅᔭᑦ ᐊᑦᑕᕐᓇᔭᐃᒃᑯᑎᓕᕆᔪᑎᓄᑦ ᑮᓇᐅᔭᒃᑯᕕᖕᒦᑦᑐᑦ ᑲᔪᓯᔪᑦ 
ᐊᑐᖅᑕᐅᔪᔪᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᓄᑦ. 
 
 (3) ᐅᑯᐊ ᑎᑎᕋᖅᓯᒪᔪᑦ ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ" ᓇᒥᑐᐃᓐᓇ ᓄᒃᑯᑳᖓᑦ ᐊᒻᒪᓗ ᐃᓇᖏᖅᑕᐅᓪᓗᓂ 
"ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᔩᑦ ᐊᑦᑕᕐᓇᔭᐃᒃᑯᑎᓕᕆᔩᓪᓗ ᑲᑎᒪᔨᖏᑦ": 

(a) ᐃᓚᒃᑲᓐᓂᖓ 81(3) 
(b) ᐃᓚᒃᑲᓐᓂᖓ 92(1) ᐊᒻᒪᓗ (1.1); 
(c) ᐃᓚᒃᑲᓐᓂᖓ 93(1) ᐊᒻᒪᓗ (1.1); 
(d) ᐃᓚᖓ 94.  

 
 (4) ᐃᓚᒃᑲᓐᓂᖓ 82.1 ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᖁᔭᓈᖅᓯᔾᔪᑏᑦ ᐱᖁᑎᓂᒃ ᐊᑭᓕᒃᓴᓂᓗ ᐃᓱᒪᒋᔭᐅᔪᓐᓃᖅᓯᔾᔪᑏᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᔭᐃᒃᑯᑎᓕᕆᔩᑦ ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᓐᓂ 

82.1 ᓱᖁᑎᒋᖏᓪᓗ ᐃᓚᖓ 82, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ 
ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᑦ ᖁᔭᓈᖅᓯᔪᓐᓇᖅᑐᖅ ᐱᖁᑎᒥᓂᒃ ᑎᓕᓯᓗᑎᒃ, ᐅᕝᕙᓘᓐᓃᑦ 
ᐊᑭᓕᒃᓴᕆᔭᐅᔪᓂᒃ ᐃᓱᒪᒋᔭᐅᔪᓐᓃᖅᑎᑦᑎᔪᓐᓇᖅᑐᑦ ᖃᓄᑐᐃᓐᓇᖅ ᐱᔨᑦᓯᕋᕈᑕᐅᒋᐊᓕᖕᓂᓗ, 
ᐊᑦᑕᕐᓇᔭᐃᒃᑯᑎᓄᑦ ᑮᓇᐅᔭᒃᑯᕕᖕᒥ ᐅᕝᕙᓘᓐᓃᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᑭᓕᒃᓴᕆᔭᐅᔪᓂᒃ ᐱᖁᑎᒋᔭᐅᔪᓂᓗ ᐊᑐᐊᖅᓯᓗᑎᒃ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ 
ᐱᖁᔭᖓᓂᒃ. 
 
 (5) ᑎᑎᕋᖅᓯᒪᔪᖅ ᐃᓚᖓ 1-ᒥ ᐆᒃᑐᕋᐅᑎ ᑎ-ᒥ ᐲᖅᑕᐅᔪᖅ ᐊᒻᒪᓗ 
ᐃᓇᖏᖅᑕᐅᓪᓗᓂ ᐅᑯᓄᖓ: 
 
1. ᐃᖅᑲᓇᐃᔭᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᓪᓗ ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᑦ ᑲᔪᓯᔪᑦ 
ᐊᑐᐊᕐᓗᒍ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ ᐱᖁᔭᖓ. 
 

ᕼᐊᒻᒪᓚᒃᑯᑦ ᐱᖁᔭᖓᓄᑦ 
 

7. ᐅᐃᕕᑎᑐᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓ 112 ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ 
ᓄᓇᓕᖕᓄᑦ ᐱᖁᔭᖅ ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "Loi sur les accidents du travail" 
ᐊᒻᒪᓗ ᐃᓇᖏᖅᑕᐅᓪᓗᓂ "Loi sur l’indemnisation des travailleurs". 
 

ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᓄᑦ 
 
8. (1) ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᓄᑦ ᐋᕿᒋᐊᖅᑕᐅᔪᑦ ᑕᒪᑐᒪ ᐃᓚᒃᑲᓂᖓᓂᒃ 
 
 (2)ᐅᐃᕕᑎᑐᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓ 1(1) ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ 
"l’assurance contre les accidents du travail" ᐊᒻᒪᓗ ᐃᓇᖏᖅᑕᐅᓪᓗᓂ " 
l’assurance-indemnisation des travailleurs". 
 
 (3)ᑐᑭᓕᐅᖅᑕᐅᓯᒪᔪᓂ ᑎᑎᕋᖅᓯᒪᔪᖅ "ᐃᖅᑲᓇᐃᔭᖅᑏᑦ ᐊᑭᓕᐅᓯᐊᒃᓴᖏᓐᓄᑦ 
ᓇᓪᓕᐅᒃᑯᒫᖏᑦ" ᐃᓚᖓ 1(1) ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᓂ ᐲᖅᑕᐅᔪᖅ ᐊᒻᒪᓗ 
ᐃᓇᖏᖅᑕᐅᓪᓗᓂ ᐅᑯᓄᖓ: 
 
"ᐃᖅᑲᓇᐃᔭᖅᑏᑦ ᐊᑭᓕᐅᓯᐅᒃᓴᖏᓐᓄᑦ ᓇᓪᓕᐅᒃᑯᒫᑦ" ᑐᑭᓕᒃ ᐱᕝᕕᒃᓴᖃᖅᑎᑕᐅᔪᑦ 
ᐊᑭᓕᐅᓯᐊᒃᓴᑦ ᐃᖅᑲᓇᐃᔭᖅᑎᓂᒃ ᐋᓐᓂᖅᑐᖃᕐᓂᖅᐸᑦ ᐊᑐᐊᕐᓗᒍ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ, ᐅᕝᕙᓘᓐᓃᑦ ᐱᖁᔭᕆᔭᐅᔪᓂ ᐊᓯᑦᑎᓐᓂ ᑕᒪᑐᒧᖓᓴᐃᓐᓇᖅ 
ᐱᔾᔪᑎᖃᖅᑐᓂ ᓇᒥᑐᐃᓐᓇᖅ ᑲᓇᑕᒥ. 
 

(4) ᐅᐃᕕᑎᑐᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓ 39(d) ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ 
ᐊᒻᒪᓗ ᐃᓇᖏᖅᑕᐅᓪᓗᓂ  

 
(d) d’assurance-indemnisation des travailleurs 

ᐊᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᓂᕐᒧᑦ ᐱᖁᔭᖅ 
 

9. ᑐᑭᓕᐅᖅᑕᐅᓯᒪᔪᓂ "ᓇᓪᓕᐅᒃᑯᒫᖅᑖᕈᑎᓄᑦ ᐱᔨᑦᑎᕋᕈᑎᑦ" ᐃᓚᖓ 1 
ᐊᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᓂᕐᒧᑦ ᐱᖁᔭᖅ-ᒥᐋᕿᒋᐊᖅᑕᐅᔪᖅ ᐃᒪᓐᓇ 

 
(a) ᐲᖅᑕᐅᔪᖅ "ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ 

ᐱᖁᔭᖓ"ᑎᑎᕋᕐᓯᒪᔪᖅ (a); ᐊᒻᒪᓗ 
(b) ᐋᕿᒋᐊᖅᑕᐅᔪᖅ ᐃᓇᖏᖅᑕᐅᓪᓗᓂ ᐅᑯᓄᖓ 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ, ᐅᕝᕙᓗᓂᑦ ᐱᖁᔭᐃᑦ 
ᐊᔾᔨᑲᓴᖏᑦ ᑲᓇᑕᐅᑉ ᐃᓗᐊᓂ 

 
 

ᐅᔭᕋᒃᑕᕐᓂᐊᕐᕕᓂ ᐋᓐᓂᐊᕐᓇᖅᑐᖃᔭᐃᒃᑯᑏᑦ ᐊᑦᑕᕐᓇᔭᐃᒃᑯᑏᓪᓗ ᐱᖁᔭᖓ 
 
10. (1) ᐅᔭᕋᒃᑕᕐᓂᐊᕐᕕᖕᒥ ᐋᓐᓂᐊᕐᓇᖅᑐᖃᔭᐃᒃᑯᑏᑦ ᐊᑦᑕᕐᓇᖅᑐᖃᔭᐃᒃᑯᑏᓪᓗ 
ᐱᖁᔭᖓ ᐋᕿᒋᐊᖅᑕᐅᔪᖅ ᑖᓱᒧᖓ ᐃᓚᖓᓄᑦ. 
 
 (2) ᑐᑭᓕᐅᖅᑕᐅᓯᒪᔪᓂ "ᑲᑎᒪᔩᑦ" ᐃᓚᖓ 1-ᒥ ᐲᖅᑕᐅᔪᖅ ᐊᒻᒪᓗ 
ᐃᓇᖏᖅᑕᐅᓪᓗᓂ ᐅᑯᓄᖓ ᑎᑎᕋᐅᓰᑦ ᒪᓕᓗᒋᑦ: 
 
"ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ" ᑐᑭᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ 
ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᑦ; (Commision) 
 
 (3) ᐅᑯᐊ ᑎᑎᕋᖅᑕᐅᓯᒪᔪᑦ ᖃᓪᓗᓈᑎᑐᑦ ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "ᑲᑎᒪᔩᑦ"-
ᓇᒥᑐᐃᓐᓇᖅ ᓄᐃᒃᑰᖓᑦ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ "ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ": 

(a) ᑐᑭᓕᐅᖅᑕᐅᓯᒪᔪᑦ "ᐊᖓᔪᖅᑳᖓᑦ ᖃᐅᔨᓴᖅᑏᑦ" ᐃᓚᖓ 1-ᒥ: 
(b) ᐃᓚᒃᑲᓐᓂᖓ 4(1) ᐊᒻᒪᓗ (2); 
(c) ᐃᓚᖓ 5; 
(d) ᐃᓚᖓ 6; 
(e) ᐃᓚᖓ 7; 
(f) ᐃᓚᒃᑲᓐᓂᖓ 8(2); 
(g) ᑎᑎᕋᖅᓯᒪᔪᖅ 9(1)(b)-ᒥ ᐊᒻᒪᓗ (2)(b)-ᒥ; 
(h) ᐃᓚᖓ 34; 
(i) ᐃᓚᒃᑲᓐᓂᖓ 37(2); 
(j) ᐃᓚᑲᓐᓂᖓ 39(2). 

 
 (4) ᐃᓚᒃᑲᓐᓂᖓ 37.1 ᐲᖅᑕᐅᔪᖅ. 

 (5) ᐃᓚᒃᑲᓐᓂᖓ 39(2) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ "ᐱᕐᓗᐊᕿᔭᐅᔪᓄᑦ 
ᑮᓇᐅᔭᒃᑯᕕᒃ ᐱᒋᐊᖅᑎᑕᐅᔪᖅ" ᐊᒻᒪᓗ ᐃᓇᖏᖅᑕᐅᓪᓗᓂ "ᐃᖅᑲᓇᐃᔭᕐᑏᑦ 
ᓴᐳᑦᔭᐅᒪᓂᖏᓐᓄᑦ ᑭᓇᐅᔭᖃᕐᕕᒃᒥ ᑲᔪᓯᔪᖅ"-ᓚᓯᒪᔪᒧᑦ. 
 

ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓯᔭᐃᓂᕐᒧᑦ ᐱᖁᔭᖅ 
11. ᐅᐃᕕᑎᑐᑦ ᑎᑎᕋᖅᓯᒪᔪᖅ 55(1)(a) ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓯᔭᐃᓂᕐᒧᑦ ᐱᖁᔭᖅ 
ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "Loi sur les accidents du travail" ᐊᒻᒪᓗ 
ᐃᓇᖏᖅᑕᐅᓪᓗᓂ "Loi sur l’indemnisation des travailleurs". 
  

ᓇᖕᒥᓂᖅ ᐱᖁᑎᒋᔭᐅᔪᓄᑦ ᐊᑦᑕᕐᓇᔭᐃᒃᑯᑏᑦ ᐱᖁᔭᖓ 
 
12. ᐅᑯᐊ ᐃᓚᓕᐅᑎᔭᐅᔪᑦ ᑭᖑᓂᖓᒍᑦ ᑎᑎᕋᖅᓯᒪᔪᑉ 3(a) ᓇᖕᒥᓂᖅ ᐱᖁᑎᖃᕈᑏᑦ 
ᓴᐳᑎᔭᐅᓯᒪᔪᑎᖏᑕ ᐱᖁᔭᖓᓂ: 
 

(a.1) ᖃᓄᑐᐃᓐᓇᖅ ᐊᑭᓕᖅᑕᐅᒋᐊᓖᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᖃᖅᑕᐃᓕᒪᑎᑦᑎᔩᑦ ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᓐᓄᑦ 
ᐃᖅᑲᓇᐃᔭᖅᑎᖃᓲᓂᑦ ᐱᔪᑦ ᐊᑐᐊᕐᓗᒍ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ; 

 
ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᖅ 

13 ᐅᐃᕕᑎᑐᑦ ᑎᑎᕋᖅᓯᒪᔪᖅ ᐃᓚᖓ 17 ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᖅ 
ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "Loi sur les accidents du travail" ᐊᒻᒪᓗ 
ᐃᓇᖏᖅᑕᐅᓪᓗᓂ "Loi sur l’indemnisation des travailleurs". 

 
ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᑦ ᐱᖁᔭᖓ 

 
14. ᑎᑎᕋᖅᓯᒪᔪᖅ k-ᒥ ᐆᒃᑐᕋᐅᑎ B-ᒥ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᑦ ᐱᖁᔭᖓᓂ 
ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 

(k) ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ ᓇᓪᓕᐅᒃᑯᒫᓕᕆᔩᓪᓗ 
ᑲᑎᒪᔨᖏᑦ ᑲᔪᓯᔪᑦ ᐊᑐᐊᕐᓗᒍ ᐃᖅᑲᓇᐃᔭᑎᓄᑦ ᓇᓪᓕᐅᒃᑯᒫᓕᕆᔪᑏᑦ 
ᐱᖁᔭᖓ; 

 
ᐊᑦᑕᕐᓇᖅᑐᖃᔭᐃᒃᑯᑎᓄᑦ ᐱᖁᔭᖅ 

 
15. (1) ᐊᑦᑕᕐᓇᖅᑐᖃᔭᐃᒃᑯᑎᓄᑦ ᐱᖁᔭᖅ ᐋᕿᒋᐊᖅᑕᐅᔪᖅ ᑖᓱᒧᖓ ᐱᖁᔭᕐᒧᑦ. 
 
 (2) ᐅᑯᐊ ᑎᑎᕋᖅᓯᒪᔪᑦ ᐋᕿᒋᐊᖅᑕᐅᔪᑦ ᐲᖅᑕᐅᓗᓂ "ᐱᕐᓗᐊᕿᔪᑕᐅᔪᓄᑦ 
ᑮᓇᐅᔭᒃᑯᕕᒃ" ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ "ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ 
ᑭᓇᐅᔭᖃᕐᕕᒃᒥ": 

(a) ᐃᓚᖓ 21.1;  



ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ 

S.Nu. 2007,c.15 98

(b) ᐃᓚᒃᑲᓐᓂᖓ 22(6) 
(c) ᐃᓚᒃᑲᓐᓂᖓ 26(6) ᑐᑭᓕᐅᖅᑕᐅᓯᒪᔪᓂ "ᑲᑎᒪᔨ" ᐃᓚᖓ 1-ᒥ 

ᐱᖅᑕᐅᔪᖅ ᐅᑯᐊ ᐃᓚᓕᐅᔭᐅᓪᓗᑎᒃ ᑎᑎᕋᐅᓰᑦ ᒪᓕᒃᖢᒋᑦ: 
 
"ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ" ᑐᑭᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᔭᐃᒃᑯᑎᓕᕆᔩᑦ 
ᓇᓪᓕᐅᒃᑯᒫᓕᕆᔩᓪᓗ ᑲᑎᒪᔨᖏᑦ; (Commision) 
 
 (3) ᐅᑯᐊ ᑐᑭᓕᐅᖅᑕᐅᓯᒪᔪᑦ ᐃᓚᒋᐊᖅᕗᑦ ᐃᓚᖓ 1 ᑎᑎᕋᖅᓯᒪᕗᑦ: 
 
"ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ ᑭᓇᐅᔭᖃᕐᕕᒃᒥ" ᑐᑭᓕᒃ ᐃᖅᑲᓇᐃᔭᕐᑏᑦ 
ᓴᐳᑦᔭᐅᒪᓂᖏᓐᓄᑦ ᑭᓇᐅᔭᖃᕐᕕᒃᒥ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓ 1(1) ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓ. 
 
 (4) ᐅᑯᐊ ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "ᑲᑎᒪᔨ" ᓇᒥᑐᐃᓐᓇᖅ ᓄᐃᒃᑰᖓᑦ 
ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ "ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ": 

(a) ᐃᓚᖓ 8: 
(b) ᐃᓚᒃᑲᓐᓂᖓ 9(4); 
(c) ᐃᓚᒃᑲᓐᓂᖓ 11(1) ᐊᒻᒪᓗ (5); 
(d) ᐃᓚᒃᑲᓐᓂᖓ 18(1); 
(e) ᐃᓚᖓ 19; 
(f) ᐃᓚᖓ 20; 
(g) ᐃᓚᖓ 21; 
(h) ᐃᓚᖓ 21.1; 
(i) ᑎᑎᕋᖅᓯᒪᔪᑦ 22(1)(c)(ii); 
(j) ᐃᓚᒃᑲᓐᓂᖓ 22(6); 

 
 (4.1) ᑕᕙᓂ ᐅᐃᕖᑎᑑᕐᑐᒥ ᐅᑯᐊ ᐋᖅᑭᒋᐊᕐᕈᑕᐅᔪᑦ ᐲᖅᑕᐅᑦᓗᓂ “ᑲᑎᒪᔨᖏᑦ” 
ᑕᐃᒪᐃᓕᖓᔪᖅ ᓴᖅᑭᕋᐃᒃᐸᑦ ᐃᒪᓐᓇᐃᑑᓕᕐᑐᖅ “ᑲᑎᒪᔨᖏᑦ”  

(a) ᐃᓚᖓ 8;  
(b) ᐃᓚᑲᓐᓂᖓ 9(4);  
(c) ᐃᓚᑲᓐᓂᖓ18(1);  
(d) ᐃᓚᖓ 19; 
(e) ᐃᓚᖓ  20; 
(f) ᐃᓚᖓ 21; 
(g) ᑎᑎᕋᕐᓯᒪᓂᖏᓐᓂ 22(1)(c)(ii). 

 
 (5) ᐅᑯᐊ ᑎᑎᕋᖅᑕᐅᓯᒪᔪᑦ ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "ᐱᕐᓗᐊᕿᔪᓄᑦ 
ᑮᓇᐅᔭᒃᑯᕕᒃ" ᐊᒻᒪᓗ ᐃᓇᖏᖅᑕᐅᓪᓗᑎᒃ "ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ 
ᑭᓇᐅᔭᖃᕐᕕᒃᒥ": 

(a)  ᐃᓚᒃᑲᓐᓂᖓ 21.1-ᒥ; 

(b) ᐃᓚᒃᑲᓐᓂᖓ 22(6); 
 

 (6) ᐃᓚᒃᑲᓐᓂᖓ 26(6) ᐋᕿᒋᐊᖅᑕᐅᔪᑦ ᐲᖅᑕᐅᓪᓗᓂ "ᐱᕐᓗᐊᕿᔪᓄᑦ 
ᑮᓇᐅᔭᒃᑯᕕᒃ" ᐊᒻᒪᓗ ᐃᓇᖏᖅᑕᐅᓪᓗᑎᒃ "ᐃᖅᑲᓇᐃᔭᕐᑏᑦ ᓴᐳᑦᔭᐅᒪᓂᖏᓐᓄᑦ 
ᑭᓇᐅᔭᖃᕐᕕᒃᒥ". 
 
ᐃᓐᓇᑐᖃᐃᑦ ᐊᒻᒪᓗ ᐊᔪᕐᓂᖃᓕᖅᑐᓄᑦ ᐃᓄᖕᓄᑦ ᐱᖁᑎᖏᓐᓄᑦ ᑕᒃᓰᔭᕈᑎᒃᓴᖏᓐᓄᑦ ᐱᖁᔭᖅ 
 
16. (1) ᐃᓐᓇᑐᖃᐃᑦ ᐊᒻᒪᓗ ᐊᔪᕐᓂᖃᓕᖅᑐᓄᑦ ᐃᓄᖕᓄᑦ ᐱᖁᑎᖏᓐᓄᑦ 
ᑕᒃᓰᔭᕈᑎᒃᓴᖏᓐᓄᑦ ᐱᖁᔭ ᐋᕿᒋᐊᖅᑕᐅᔪᖅ ᑖᓱᒧᖓ ᐱᖁᔭᕐᒧᑦ. 

 
 (2) ᐅᐃᕕᑎᑐᑦ ᑎᑎᕋᖅᓯᒪᔪᖅ (a)(i) ᑐᑭᓕᐅᖅᑕᐅᓯᒪᔪᓄᑦ "personne 
handicapée" ᐃᓚᖓᓂᒃ 1 ᐲᖅᑕᐅᓪᓗᓂ ᐊᒻᒪᓗ ᐃᓇᖏᖅᑕᐅᓪᓗᓂ: 
 

(i) au titre d’une incapacité totale ou partielle d’au moins 
25 % sous le régime de la Loi sur l’indemnisation des 
travailleurs, 

 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

